
				Йеңи заман вә заманивий җәмийәтлик-сәясий ой-тәпәккүрниң эволюцияси

				§ 28—30. Йеңи заман вә заманивий җәмийәтлик-сәясий ой-тәпәккүр тәрәққиятиниң асасий йөнилишлири 

				А. Ақартқучилиқ дәвриниң идея-ғайилири 

				Мәрипәтчилик (ақартқучилиқ) — ХVII— ХVIII әә. ахиридики Европа вә Америкидики идеявий вә җәмийәтлик һәрикәтләр. У әқил-ой, тәпәккүрни пүткүл һаятлиқниң асаси сүпитидә тәрипләйду. Мәрипәтчилик йөнилишиниң вәкиллири тәбиәттә тәпәккүр моҗут дәп һесап-лиди вә шуниңға ишәнди һәм пүткүл инсанийәт җәмийитини тәбиәтшунаслиқ вә әқил-парасәт принциплири асасида шәкилләндүрүшкә интилди.

				Мәрипәтчиләр өзлириниң идея вә мәх-сәтлири арқилиқ әркинликкә, бәхит-саадәткә, тиничлиққа вә төзүмлүккә үндиди. Мәри-пәтчиләр болупму иҗтимаий прогрессқа — инсанийәтниң билим вә адәмгәрчилик тәрбийә елиш арқилиқ пәйдин-пәй йүксилиш қануниға алаһидә көңүл бөлди.

				Һәрбир әлдә мәрипәтчиликниң өзигә хас алаһидиликлири болди. 

				Инглиз мәрипәтчилириниң ичидә Д. Локкниң алидиған орни алаһидә, у адәмниң һаятқа, әркинлик вә мүлүккә дегән мәңгүлүк муһтаҗ-лиқ, зөрүрийәт принциплириниң һоқуқини шәкилләндүрди. Д. Локк феодаллиқ-патриар-халлиқ көзқараштики корольниң чәксиз, гоя Худаниң қудритидәк һакимийәткә егә болушини инкар қилди вә конституциялик монархия нәзәрийәсини шәкилләндүрди. Д. Локк-ниң пикричә, пәқәт җәмийәтлик разимәнлик йоли арқилиқ қурулған дөләтла адәмләргә өзиниң һәққаний һоқуқлирини тосалғусиз әмәлгә ашурушқа мүмкинчилик бериду.

				Д. Локк һакимийәтни бөлүш нәзәрийәсини шәкилләндүрди, у дөләттики һакимийәт тармақ-лирини қанун чиқириш, иҗраий (сот һакимийитиму шуниңға кириду) вә федеративлиқ (башқа дөләт-ләр билән алақә орнитидиған) дәп бөлди. У қанун чиқарғучи һакимийәтни пәқәт иҗраий вә феде-раллиқ һакимийәттин жуқури қойди, бирақ уни хәлиқ һакимийитидин жуқури қоймиди. Локк-ниң пикричә, мустәқиллик пүткүл-хәлиқ-аһалиға тегишлик һәмдә униң наразилиққа чиқиш һоқуқиму моҗут.

				Франциядики мәрипәтчилик дәври М Ф. Воль-тер, Ш. Л. Монтескье, Ж. Ж. Руссо охшаш мәшһур мутәпәккүрләрниң топини мәйданға атти.

				Д. Локктин кейин М. Ф. Вольтер һәрбир адәмниң тәбиий һоқуқиниң болушқа тегишлигини етирап қилди вә униңға йәнә тәңлик-баравәрликниму қошти. Җәмийәтлик тәпәккүрниң тәрәққиятиға, М. Ф. Вольтер тәклип қилған мәрипәтчилик абсолютизминиң концепцияси зор әһмийәт бәрди. У мәрипәтчиликни қоллайдиған король-ниң хаһиши билән җәмийәт әқил-парасәтниң шәкиллинишигә тез йетиши мүмкин дәп һесап-лиди.

				Д. Локкниң һакимийәт тармақлирини тәс-нифләш нәзәрийәсини француз мутәпәккүри Ш. Л. Монтескье техиму мукәммәлләштүрди. Ш. Л. Монтескьениң идеяси қанун чиқарғучилар билән сәясунларниң туташ бир әвладиға тәсир қилди. Монтескьениң пикричә, адәмниң әркин-лиги дөләтлик һакимийәткә беқинишлиқ. Бирақ һакимийәтни адәмләр әмәлгә ашуриду, “һаки-мийәткә егә болған барлиқ адәмләрниң уни чәксиз пайдилинишқа майиллиғи” көплигән әсирләрдин буянқи тәҗрибиләрдин мәлум. Бу хил әһвал-ларға йол қоймаслиқ үчүн һакимийәтни һәрхил органлар арисида тәхсимләш зөрүр. Ш.Л. Мон-тескье һакимийәтни қанун чиқарғучи, иҗраий вә чәксиз һакимийәткә альтернатива сүпитидә сот һакимийити дәп бөлүп, һакимийәтни бөлүш нәзәрийәсини шәкилләндүрди. Бу нәзәрийә та һазирғичә көплигән дөләтләрниң конституциясиниң муһим асаси болуп һесаплиниду.

				Ж.Ж. Руссо адәмгәрчилик җәмийәтлик вә дөләтлик һаят билән беваситә бағлинишлиқ дәп һесаплиди. У хусусий мүлүкчиликкә вә униңдин пәйда болидиған җәмийәтлик тәңсизликләргә қарши болди. Ж.Ж. Руссо җәмийәтниң паравәнлиги шәхсләрниң мәнпийитидин артуқ екәнлигини тәкитлиди вә қозғилаң арқилиқ ачкөз һөкүмранларни йоқ қилиш керәк дәп һесаплиди.

				Ж.Ж. Руссо шәхсниң әркинлиги билән тәңлигини тәминләйдиған, адәмләрниң тәбиий характеридин әкис етилидиған дөләт шәкилләндүрүшни тәклип қилди. Мундақ дөләт җәмийәтлик келишим, разимәнлик асасида шәкиллиниши лазим, йәни дөләттики алий һакимийәтниң егиси хәлиқ болушқа тегиш.

				Ж.Ж. Руссо җумһурийәтниң асасини тәшкил қилидиған муһим принцип болуп һесаплинидиған — хәлиқ әркинлиги қаидә-принципини қоллиди. Хәлиқ әркинлиги бәлгүлири биртуташлиқ, бөлүнмәслик, хаталашмаслиқ, чәксизлик дәп тәкитләнди.

				Ж.Ж. Руссониң идеялириниң әһмийитиму алаһидә болди. Мошу ғайиләрниң тәсиридин референдум, аммивий қанунниң үстәмлиги охшаш демократиялик институтлар пәйда болди вә хәлиқлик вето, депутатлиқ вакаләтликни муддитидин илгири тохтитиш, мәҗбурий мандат, сайлиғучиларниң депутатни арқиға чақиривелиши охшаш сәясий тәләпләр шәкилләнди.

				Мәрипәтчилик дәвир көзқарашлирини классикилиқ немис фило-софиясиниң асасини салғучи И.Кант техиму риваҗландурди. Униңһоқуқий вә сәясий көзқарашлириниң шәкиллинишигә Ш.Л. Мон-тескье вә Ж.Ж. Руссониң идеялири алаһидә тәсир қилди. Дөләт шәкиллинишиниң келишимлик нәзәрийәсини қоллайдиған И.Кант һоқуқий дөләт идеалини тәвсийә қилди.

				И.Кантниң пикричә, дөләтниң мәхсити — һәрким өзичә чүшинидиған айрим бир адәмниң бәхтигиму әмәс, һоқуқ принциплириға асасланған дөләтлик қурулмиға мүмкүн болушичә мувапиқ болуш болуп һесап-линиду. Мошундақ тәртиптә дөләт адәм әркинлигини барлиқ өзгә адәмләрниң әркинлиги билән уйғунлушишиға мүмкинчилик ясайдиған һоқуқий тәртип билән тәминләшкә тегиш.

				И.Кант дөләтлик идарә қилиш шәклиниң тәхсимати тоғрилиқ өзиниң тәснифләш шәклини шәкилләндүрди.

			

		

		
			
				
					И. Кант

					(1724—1804)

				Идарә қилиш шәклиниң тәснифлиниши

				
					Тәснифлинишниң өлчәмлири

				

				
					Һакимийәтни бөлүш

				

				
					Идарә қилғучилар сани

				

				
					Қанун чиқарғучи вә иҗраий һакимийәт

				

				
					Бөлүнгән

				

				
					Бөлүнмигән

				

				
					Йәккә

				

				
					Бирнәччә

				

				
					Барлиғи

				

				
					Башқуруш шәкли

				

				
					Җумһурийәт

				

				
					Деспотия

				

				
					Автократия

				

				
					Аристократия

				

				
					Демократия

				

				И.Кантниң пикиричә, идарә қилишниң әң мукәммәл түри — җумһурийәтлик идарә қилиш, чүнки у бу йөнилишни һакимийәтни бөлүшкән конституциялик монархия дәп һесаплиди. И.Кант идеалға апиридиған йол ағдуруш арқилиқ әмәс, бәлки пәқәт жуқуридин әмәлгә ашурулидиған ислаһатлар арқилиқ әмәлгә ешишқа тегиш дәп тәкитлиди.

				Мәрипәтчилик ғайиси Ғәрипниң сәясий вә һоқуқий мәдәнийитиниң шәкиллинишигә алаһидә тәсир қилди.

				 Билимиңларни тәкшүрүңлар

				1.	Мәрипәтчилик йөнилиш вәкиллириниң барлиғини қандақ ғайә әтрапиға бир-ләштүрди?

				2. Җәмийәтлик-сәясий тәрәққиятниң принцип вә нәзәрийәлирини ким тәклип қилди:

					а) Д.Локк,

					ә) Ф.М.Вольтер,

					б) Ш.Л.Монтескье,

					в) Ж. Ж.Руссо,

					г) И.Кант. 

				♦	Тапшурма

				Мәрипәтчиләрниң пикирлири билән тонушуңлар, ойлиниңлар вә уларни дәрисниң беришида тәһлил қилиңлар.

				Д.Локк

				“Җәмийәтлик һакимийәт яки адәмләр шәкилләндүргән қанун чиқарғучи орган ортақ, умумий паравәнликләр үчүн һечқачан мүҗмәл болмаслиққа тегиш: буниң үчүн һакимийәт мәсъул, у һәрбир адәмниң мүлкини сақлашқа тегиш. Алий дәриҗилик яки дәриҗиси төвән шәхсләрниң һечқайсисиму һакимийәт даирисидин чиқмаслиққа тегиш; бу король үчүнму, констебль (полицияниң әң төвәнки әмәлдари) үчүнму кәчүргүсиз.

				...пухралиқ җәмийәттә яшайдиған һечбир адәм мошу җәмийәттики қанунлардин жуқури болмаслиққа тегиш.

				Ф. М. Вольтер

				“Әркинлик пәқәтла қанунға беқиништин ибарәт.

				... барлиқ адәмләр дунияға тәң һоқуқлуқ болуп туғулиду.

				Тиранлар һәққидә: “Өзиниң хаһишидин бөләк, башқа қанунни етирап қилмайдиған, өзиниң қол астидикиләрниң мүлкини егиләвелип, уларни кейин хошнилириниң мүлкини тартивелиш үчүн, урушқа үндәйдиған башқурғучи.

				Ш. Л. Монтескье

				“Әркинлик дегинимиз — қанун иҗазәт бәргәнниң барлиғини қилишқа болидиған һоқуқ. 

				Һакимийәтни шәхсий мәнпийәтләр үчүн пайдиланмаслиқ үчүн мундақ усул зөрүр: һакимийәтниң һәрхил тармақлири бир-биригә өз ара тосалғу қоюп туруши лазим. 

				Барлиқ һакимийәтниң ғулуши дайим принципларниң парчилинишидин башли-ниду.

				Ж. Ж. Руссо

				“Селиштурма һалда ейтсақ, тәбиәтниң һәрбир инсанни өзиниң барлиқ бәдән әзалирини әркин башқуралайдиғандәк яратқинидәк, җәмийәтлик разимәнликму сәясий тәшкилатларға өзиниң барлиқ әзалириниң алдида чәксиз һакимийәт бериду, мана шундақ умум мәхсәткә қаритилған һакимийәт ... мустәқиллик дәп атилиду.

				...бирла умум мәхсәт дөләтни униң алдиға қойған мәхситигә, ортақ паравәнлигигә мувапиқ идарә қилиши мүмкин.

				Сениң дөләтлик мустәһкәмлик тоғрилиқ пикир қилғуң келәмду? У чағда баричә, мүмкинчилигигә қарап, һәрхил чәк-даириләрни йеқинлитиңлар; байлиққиму, намратлиққиму төзмәңлар. Өзәңларниң тәбиитигә мувапиқ өз ара аҗриғусиз мошу икки әһвал ортақ паравәнликләр үчүн бирдәкла ховуплуқ.

				И. Кант

				“Дөләт — һоқуқий қанунға беқинған көплигән адәмләрниң бирлишиши.

				Дөләт — бу өз әрки өзидә, башқа һечким һөкүмранлиқ жүргүзүп, егидарчилиқ қилалмайдиған адәмләрниң җәмийити”.

				Ә. ХVIII—ХХ әсирләрдики җәмийәтлик-сәясий тәпәккүрниң асасий йөнилишлири

				Либерализм (лат. liberalis — әркин ) — бу иҗтимаий философия, идеологиялик еқим вә сәясий һәрикәт. У ХVII—ХVIII әсирләрдә буржуазия вә интеллигенцияниң мутлақ-абсолютлуқ һоқуққа қарши-лиқ көрситип, адәм әркинликлири үчүн күришишлири нәтиҗисидә цивилизацияниң асасини шәкилләндүргүчи қәдрийәт сүпитидә һесаплинишқа башлиди.

				Либерализм шәхсниң һоқуқи вә әркинлиги, хәлиқ әркинлиги, индивидуализм, сәясий системиниң принциплири вә институтлири (парламентаризм, һакимийәтни бөлүш, һоқуқий дөләт) охшаш идея вә нәзәрийәләрниң шәкиллинишидә муһим роль атқурди. Либерализм идеяси Шималий Америкидики 1776-жили өз әркинлигигә еришкән 

				әлләрниң мустәқиллик декларациясидин, 1778-жили қобул қилинған АҚШ Конституциясидин, 1789-жили тәстиқләнгән адәм вә пухралар һоқуқи тоғрилиқ француз Декларациясидин әкис етилди. Бу идеяләр капиталистик җәмийәтниң, базар ихтисадиниң вә сәясий демократияниң шәкиллинишидә һәл қилғучи муһим роль атқурди.

				ХIХ әсирдә либерализмниң иҗтимаий асасини оттура синипниң вәкиллири шәкилләндүрди. Англиядә Г.Спенсер, Д.Милль, И.Бентам, Франциядә Б.Констан, А.Токвиль, Ф.Гизо, Германиядә В.Гумбольд кәби алимлар либераллиқ әнъәниниң шәкиллинишигә өз үлүшлирини қошти.

				ХIХ әсирниң биринчи йеримидики либерализмниң тәрәққияти.

				Классикилиқ либераллиқ доктрининиң асасий қаидилири төвән-дикидәк идеяләрни шәкилләндүриду:

				индивидуализм принциплири: йәккә шәхсләр пүткүл җәмийәтниң қәдрийәтлири болуп һесаплиниду, улар әркинликкә вә хусусий мүлүкни егиләшкә һоқуқлуқ;

				әркинлик, җүмлидин, ихтисадий (сода-сетиқ, айирваш, риқабәт-чилик);

				дөләтниң вәзиписи чәклик болушқа тегиш: улар ташқи ховуп-лардин чегарини қоғдаш, әл ичидики иҗтимаий интизамға мәсъул болуш, хусусий мүлүкни қоғдаш;

				һакимийәтни үч тармаққа бөлүш (қанун чиқарғучи, иҗраий вә сот ишлири), парламентаризмни вә демократиялик җәриянларни тәрәққий әткүзүш.

				ХIХ әсирниң ахири вә ХХ әсирниң бешида, әркин капитализмниң орнини империализм авуштурған дәвирдә көплигән ихтисатчилар вә иҗтимаийшунаслар, сәясунлар вә сәясий әрбаплар өзлириниң программилиқ ислаһатлирини тәвсийә қилди, улар монополистларниң өктәмлигигә қаршилиқ билдүрүп, әмгәкчиләр вә хәлиқниң намрат груһлириниң иҗтимаий мәишийитини көтиришни тәклип қилди. Инглиз сәясунлири Дж. Гобсон, Т. Грин, Л. Хобхауз, немис ихтисатчилири В. Репке, В. Ойкен, италиялик алим Б. Кроч, АҚШта Л. Уорд, Дж. Кроули,Ч. Бирдларниң тәклиплириниң өзигә хас алаһидиликлири болди. Улар либерализмниң йеңи принциплирини шәкилләндүрди, у йеңи либе-рализм яки иҗтимаий либерализм дәп аталди. 

				Уларниң илимида әркин базар вә әркин риқабәтчилик идеялири қараштурулди. Либерализмға хас һесаплинидиған индивидуализмда коллективлишишниң әвзәлликлири вә дөләтниң җәмийәт һаятидики әһмийити алаһидә тәкитләнди. Ихтисат саһасида дөләтлик назарәтни 

				ашуруш идеяси шәкилләнди, бу адәм һоқуқи вә әркинлигини қоғдаш мәхситини көзлиди. “Дөләтлик паравәнлик” концепцияси тәвсийә қилинди, униңда турмуши начар аһалиниң, ишсизлар вә ағриқ адәмләр, шундақла накаларниң мәсилисини һәл қилиш, пенсия вә яшанғанларға берилидиған иҗтимаий ярдәмләр, тиҗарәтчиләр вә ишчилар арисида пәйда болған талашларни рәтләшкә дөләтниң арилишиши, маарип, саламәтликни сақлаш саһалирини қоллаш вә башпана мәсилиси охшаш иҗтимаий йөнилишләр түгәл қамтилди. Бу тәдбирләрни “йеңи либерализм” йөнилишиниң идеологлири қараштурди, бу йәрдә муһим мәхсәт иҗтимаий маҗраларниң иҗабий йешимини тепип, уларни ағдурушқа йәткүзмәслик болди. Бу идеяләр ХХ әсирниң дәсләпки басқучида йетәкчи капиталистик әлләр әмәлгә ашурған ислаһатларниң асаси болди. 

				“Йеңи либерализмниң” әң муһим йөнилишлиригә инглиз ихтисатчиси Дж. М. Кейнсниң идея вә принциплири асас қилинди. Униң илими бойичә, либерализм үчүн әң әнъәнивий һесаплинидиған индивидуализм, әркин риқабәтчилик вә әркин базар принциплирини ихтисат вә иҗтимаий саһаларға дөләтлик назарәт орнитиш принциплири билән толуқтуруш тәклип қилинди. Дөләт өзиниң барлиқ пухралирини һаҗәтлик маддий паравәнликләр билән тәминләшкә тегиш. 

				Дж. М. Кейнсниң нәзәрийәсигә мувапиқ, дөләт маддий паравәнликләрни әмгәкчиләр билән турмуши начар груһларға қайтидин тәхсимләп беришкә тегиш. Униң концепцияси бойичә, ихтисатниң тәрәққияти, аһалиниң сетивелиш мүмкинчилигигә бағлиқ шәкиллиниду. Кейнс ишчиларниң маашлирини көтиришкә вә ишләшкә мүмкинчилиги йоқ — пенсионер, балилиқ аяллар, накалар вә ишсизларға ярдәм беришни қоллиди. У дөләтниң ихтисат саһасиға назарәт орнитишини, болупму жирик монополистларниң иш-паалийәтлирини рәтләшни һаҗәтлик қәдәм дәп һесаплиди.

				Йеңи либерализм җәмийәтлик сәясий ой-пикирниң муһим ислаһатлиқ еқими болуп шәкилләнгән дәвир 1929-1933-жиллардики боһранға тоғра келиду. Боһранни йеңиш беришида дөләтниң җәмийәтниң иҗтимаий-ихтисадий һаятиға арилишиш зөрүрийити пәйда болди. ХХ әсириниң ахирида либерализмниң қәдрийәтлири дуниявий цивилизация қәдрийәтлириниң асасиға айланди.

				Бүгүнки таңда либерализм дуниявий бирләшминиң әң муһим идеологиясиниң биригә ай-ланди. Униңдики шәхсий әркинлик, сөз әркинлиги, инсан һоқуқи, диний төзүмлүк, шәхсий һаят вә хусусий мүлүкчиликкә қол салмаслиқ, әркин базар, баравәрлик, һоқуқий дөләт, хәлиқ һакимийити, хәлиқниң өз тәғдирини өзи һәл қилиши охшаш концепциялири кәң таралған.

				Милләтчилик1: 

				— миллий артуқчилиқ вә йәккилик идеясигә асасланған идео-логия, униң асасий принципи сүпитидә милләтниң2 қәдрийәт тезиси һесаплиниду, у җәмийәтлик бирликниң әң алий шәкли ретидә тонулған;

				— этникилиқ территориялик чегарилири моҗут дөләт қуруш һәрикити. Милләтчилик ХVIII әсирдә йеңи вақитниң зөрүрийити сүпитидә шәкилләнди. Тарихқа нәзәр ташлисақ, адәмләр әсирләр мабайнида туғулған йеридила тирикчилик қилип, йәрлик һакимийәтнила етирап қилип кәлди. Бирақ йеңи вақитқичә сәясий вә мәдәний һадисиләр миллий характерда әмәс, әтраплиқ йөнилиштә риваҗланди. ХVIII әсирниң ахирида АҚШ вә Франциядики милләтчилик, асасән, пухралиқ бесимлиқта болди, чүнки дөләтниң вакаләтликлиги униң пухралириниң сәясий қарарларға паал қатинишиши билән ениқлиниду. Чүнки мундақ чариләрни дөләтниң “милләткә әркинликни” қанчилик беридиған дәриҗиси көрүниду дәп һесаплиди. 

				Адәмниң қандақ милләткә тәәллуқлиғи униң пухралиғи болуп һесапланди. Мәркизий вә Шәрқий Европиниң көплигән әллиридә милләтчилик француз мустәмликичилиригә қарши һәрикәтләр тәсиридин пәйда болуп, этникилиқ характерға егә болди.

				ХIХ әсирниң бешида милләтчилик муһим идеологияниң биригә айланди, у капиталистик ихтисатқа авушидиған чағда җәмийәтни бирләштүридиған күчкә егә болди, бу миллий дөләтләрниң ролини жуқурилитип, уларниң ихтисадий қувитини ашурушқа тәсир қилди. 

				ХIХ әсирниң иккинчи йеримида хәлиқниң шәкиллинишиши вә миллий дөләтләрниң (Германия, Италия, Грекия, Сербия, Болғария вә һаказа) қурулуш җәрияниға мунасивәтлик, милләтчилик кәң қанат яйди. Миллий-азатлиқ һәрикәтлириниң йетәкчилири шәкилләндүргән милләтчилик, Австро-Венгрия, Россия вә Осман империялириниң туташлиғиға ховуп төндүрди, бу империяләр Биринчи дуниявий уруштин кейин парчилинип кәтти. 

				ХХ әсирдә милләтчилик Азия вә Африкидики көплигән мустәмликә әлләрниң азатлиқ йолидики күрәш вә һәрикәтлириниң идеологиясигә айланди. Шуниң нәтиҗисидә дуниявий мустәмликә система бузулуп, бирқатар миллий дөләтләр қурулди. Уруштин кейинки Ғәрбий Европида милләтчилик сәл пәсәйди, бу Европилиқ бирләшмидә бирлишиш җәрияниға мунасивәтлик болди. Шәрқий Европида болса, милләтчилик ағдурушниң қозғиғучи күчлириниң бири болди. 1989-жили СССРниң

				
					1 Бу аталғуни ХІХ әсирдә философ Гердер вә аббат О. Баррюэль қоллинишқа җарий қилди. 

					2 Милләт — Йеңи вә Һазирқи дәвирдә шәкилләнгән, иҗтимаий-ихтисадий, мәдәний-сәясий вә мәнивий бирләшмә. Милләт — адәмләрниң тилиға, диниға вә этникилиқ келип чиқиш тегигә қаримастин, индустриялик дөләттики барлиқ пухра-ларни өз ара ортақ мәхсәтләргә бирләштүриду.

				парчилиниши, Чехословакия вә Югословакия дөләтлириниң парчилиниши — мошуниң муқум көрүнүшлири болди. 

				Һазирқи вақитта милләтчилик, хәлиқара миқияста техичила муһим роль атқуруп, һәрхил саһаларда әкис етилмәктә. Миллий дөләт чүшәнчиси — либераллиқ-демократиялик дөләтниң адәмлиригә хас һадисә. Һазир көплигән радикаллиқ һәрикәтләр өзлириниң милләтчилик йөнилиштики принциплирини очуқ һалда билдүрмәктә, милләтчилик этникилиқ, мәдәний вә диний бөлгүнчиликләргә тәсир қилмақта, мундақ милләтчилик бесим көпчиликниң көзқарашлириға мувапиқ әмәс. 

				Һәддидин зиядә милләтчиликни, асасән, экстремизм билән селиш-туриду, у көпинчә ички вә дөләтарилиқ маҗраларниң пәйда болушиға сәвәпчи болиду. Бәзи дөләтләрдә һәддидин ашқан милләтчилик рәсмий һалда иҗтимаий ховуплуқ һадисә сүпитидә һесаплиниду. Мундақ йөнилишни дуниявий бирләшмә рәсмий түрдә әйипләп, қанун бойичә мәнъий қилиду.

				ХХ әсирдә иҗтимаий илим-пәндә муқумлуққа интилиш шәкилләнди: пәқәт байқилидиған фактларни тәтқиқләш биләнла чәклиниш, һадисиләрниң маһийитини издәйдиған соал-ларни тохтитиш. Бу йеңи ой-пикир йөнилиши — философиялик позитивизмниң асасиға айланди.

				Позитивизмниң асасини салғучилар француз мутәпәккүри О. Конт вә инглиз философи Г. Спенсер болди. Улар бу уқумни “позитив” сөзи билән бағлаштурди, у йеқимлиқ, йеңиғирақ ейтқанда, пайдилиқ билим дегән мәнани бәрди. 

				О.Контниң тәхминичә, позитивлиқ философия дегинимиз, бу: 

				— пүткүл инсанийәтниң ой-тәпәккүриниң системилинишиши;

				— бизниң һәққаний билим йөнилишлиримизниң позитивлиқ нәзәри-йәлик системиси.

				О.Контниң пикиричә, позитивлиқ философия дөләт әрбаплириға муқум, ениқ, тоғра тәртип-интизамни шәкилләндүрүшкә мүмкинчилик бериду. Сәясәт әндиликтә назарәт қилишқа асасланған илим-пәнниң дәриҗисигә көтирилишкә тегиш.

				О.Конт иҗтимаийшунаслиқниң асасини салди, у — пәқәт иҗтимаий һадисиләрни тәтқиқләйдиған җәмийәтлик илим, бу тирикчилик қилиш вә җәмийәтниң тәрәққият қанунийәтлирини ениқлашқа мүмкинчилик бериду, шуниң асасида инсанийәтниң келәчәк қурулмисини лайиһә-ләшкә мүмкинчилик пәйда болиду. 

				Җәмийәтлик тәрәққият қанунлирини иҗтимаий-шунаслиқниң бир бөлүми — иҗтимаий динамика (башқа бөлүми — иҗтимаий барәвәрлик) ениқли-шиши керәк. 

				О. Конт иҗтимаий тәрәққият қанунини үч бас-қучқа бөлди. Униңға мувапиқ инсанийәтниң ой-тәпәккүриниң тәрәққияти үч басқучтин ибарәт: 

				1. Теологиялик басқуч (1300-жилғичә): адәмләр дунияда йүз бәргән вақиәләрни, Худаниң қудри-тини роһ вә җинларниң һәрикити дәп һесаплиди; инсанийәт җәңгиварлиқ һаят тәрзи билән яшиди, һакимийәт диний (уни қаһинлар, диний хизмәтчиләр башқурди) вә зайирлиқ (һәрбий даһилар башқурди) дәп бөлүнди.

				2. Метафизикилиқ басқуч (1300—1800-жж): дуниятонуш ениқ, қелиплиқ түс елишқа баш-лиди, худаларниң, роһларниң, җинларниң иш-һәрикәтлирини “болмуш”, “дәсләпки сәвәп” охшаш умумий уқумлар сиқип чиқиришқа башлиди. Җәмийәттики мәнивий һакимийәткә метафизиклар вә әдәбиятчиларниң тәсири йетишкә башлиди, улар “тәбиий һоқуқ”, “җәмийәтлик келишим” уқумлирини алға сүрди. Зайирлиқ һакимийәтни қанун чиқарғучилар әмәлгә ашурди. 

				3. Илмий (позитивлиқ) дәвир: әтрап муһитниң һадисилири вә уларниң әмәлгә ешиши һәм ахирқи нәтиҗилириниң муқум сәвәплири мәлум болди; инсанийәт җәмийити ишләпчиқарғучи җәмийәткә айлинишқа башлиди; илим-пәнниң әһмийити ешишқа башлиди; иҗтимаий вә альтруизм идея-лири тарқилишқа башлиди.

				Г. Спенсер, өз новитидә, инсанийәт җәмийитини икки топқа бөлди: 

				1. Һәрбий җәмийәт — һәрбий йөнилишкә асас-линип қурулған җәмийәт. Униң бәлгүлири: 

				дөләтниң мәркәзлишиши — дөләтлик һаки-мийәт, аһалиниң ички вә ташқи һаятини назарәт астида тутушқа тиришиду; 

				шәхсниң әһвали иерархияниң қандақ басқу-чиға тәәллуқлиқлиғи билән, аммивий мәҗбур-лашлар билән ениқлиниду.

				2. Ишләпчиқарғучи җәмийәт, униң бәлгүлири: 

			

		

		
			
				
					К. Маркс

					(1818—1883)

				җәмийәтниң әзалири уруш билән әмәс, бәлки ишләпчиқириш ишлири билән шуғуллиниду; һәрбир шәхс тәң һоқуқлуқ дәп етирап қилиниду вә барлиғи қанун алдида баравәр дегән принцип әмәлгә ашиду; 

				дөләт шәхсий һоқуқларни етирап қилиду; шәхс билән мунасивәт ихтиярий келишимләр асасида әмәлгә ашиду. 

				Г. Спенсер қоллинишқа җарий қилдурған эволюция қануни бойичә һәрбий үлгидики җәмийәт кейинирәк ишләпчиқиришлиқ үлгидики җәмийәткә авушиду. Спенсер иҗтимаий гүллинишкә ишәнди вә шуниң үчүн ишләпчиқиришлиқ җәмийәткә бесим көңүл бөлди.

				Марксизм — ХIХ әсирниң иккинчи йеримида, немис философ алимлири К. Маркс вә Ф. Энгельс шәкилләндүргән иҗтимаий концеп-ция, кейинирәк уларниң избасарлири бу концепцияни биртуташ идеологиялик вә сәясий еқимға айландурди. 

				Марксизм үч тәркивий қисимдин ибарәт: философия, сәясий ихтисат вә илмий коммунизм нәзәрийәси.

				Марксизм философияси материалистик диалектикиға — тәбиәт вә җәмийәтшунаслиқ методикисиға асаслиниду. Марксистик сәясий ихтисат җәмийәтниң ихтисадий һаятиниң мәзмун вә шәклини, униң җәмийәтлик һаятниң башқа саһалири билән қануний мунасивитини (дәсләпки басқучта-сәясий) тәтқиқләйду. Илмий коммунизм комму-нистик җәмийәт қурулушини шәкилләндүридиған тарих, сәясәт вә иҗтимаий-ихтисадий қанунийәтләрни қараштуриду. Марксизмға мувапиқ, ихтисат (дәсләпки басқучта — ишләпчиқириш) җәмийәтниң муһим амили (асаси) болуп һесаплиниду, иҗтимаий психология, сәясәт, һоқуқ, идеология иккинчи дәриҗидики (қошумчә) асаслар болуп һесаплиниду. Җәмийәттики зиддийәтләр вә уларниң йеңиш йоллири сүпитидә К.Маркс вә Ф.Энгельс радикаллиқ сәясий йөнилиш: капитализмни ағдуруш арқилиқ ғулитип, униң орниға һеч-қандақ синиплар зиддийити йоқ коммунизм җәмийитини орнитишни усунди.

				Маркс вә Эгельсниң пикиричә, тарихниң һәрикәтләндүргүчи күчи болуп синиплар күриши һесаплиниду, у җәмийәт тәрәққиятиниң дәвирлирини (“җәмийәтлик-ихтисадий форма-ция”) ағдурушлуқ өзгиришләргә елип келиду дәп тәхминлиди.

				Капитализм коммунизм үчүн ихтисадий шәрт-шараитларни шәкил-ләндүриду, бирақ буржуазия иҗтимаий-җәмийәтлик қурулминиң өзгиришигә қаршилиқ қилиду; капиталистик җәмийәтниң асасий 

				синипи — ишчилар, дуниявий ишчилар ағдуруши вақтида буржуазияниң һөкүмранлиғини ғулитип, өзиниң диктатурисини орнитиши мүмкин, улар дөләтниң қолиға ихтисаттики йетәкчи мәвқәни елип бериду. 

				Буржуазия билән күрәш аяқлашқандин кейин ишчиларниң һөкүмранлиғи өзлүгидин ғулайду. Коммунистик җәмийәт шәкиллиниду, униңда синиплар болмайду, бир милләтниң башқа милләткә һөкүм-ранлиғи болмайду, езиш йоқилиду; барлиғи ихтиярий һалда биртуташ план бойичә ишләйду, паравәнликләрни бөлүштә “һәркимгә —қабилийитигә, һәркимгә — еһтияҗиға қарап” дегән принцип әмәлгә ашиду.

				Марксизмниң асасий идеяси синип зиддийити үчүн буржуазия билән болған күрәштә ишчилар синипиниң толуқ ғәлибигә йетиши, хусусий мүлүкчиликниң йоқитилиши вә һечқандақ синипқа бөлүнмәйдиған җәмийәт қуруш. 

				Коммунизм үчүн күрәш ишчилар диктатуриси — ишчиларниң мәнпийитини қоғдайдиған коммунистик яки социал-демократиялик ишчилар партиясини қуруш лазим. Социалистик ағдуруш Европидин башлиниду вә қисқа вақит арилиғида дуниявий ағдурушқа (инқилапқа) улишиду дәп планланди. Марксизмниң әвзәллиги униң дуниявий системиға җәлип қилиниши вә барлиқ соалларға толуқ җавави болди. ХІХ әсирниң ахирида марксизм ишчилар һәрикитини өз ичигә алди, бирақ сәясий мәсилиләрни һәл қилишта у утуқ қазиналмиди. Шуниң ақиветидин у бирнәччә тармақларға бөлүнүп кәтти. 

				Социал-демократия җәмийәтлик-сәясий ой-пикир йөнилиши сүпитидә Европиниң йетәкчи әллиридә ХIХ әсирниң ахирида шәкилләнди. Дәсләпки басқучта у марксизмниң муһим принциплирини өз ичигә алди: улар капитализмни йоқитиш вә ишчилар диктатуриси беришида җәмийәтни қайта қуруш, ишләпчиқириш әслиһәлирини умум қилиш вә умумға бирдәк баравәрлик орнитиш. Бу йөнилишни тутқучиларниң бәзилири марксистлар усунған капитализмни ағдуруш арқилиқ йоқитип, социализмға өтүш тоғрилиқ тәклипләрни қоллиди. Бирақ әң ахирида социал-демократия җәмийәтни ағдуруш арқилиқ қайта қуруштин ваз кечип, қелиплашқан җәмийәтлик-сәясий институтларниң ишини қоллиди. Социал-демократиялик партияләр шәкиллинип турған системиға топлишип, парла-ментлиқ партиягә айланди.

				Социал-демократиялик идеяниң шәкиллини-шигә Р.Гильфердинг, Ф.Лассаль, К.Кауцкий вә башқа алимлар үлүш қошти. Социал-демокра-

				тияниң асасий йөнилишлириниң йүксилип, тәрәққий етишигә Германия социал-демокра-тиялик партиясиниң йетәкчиси һәмдә идеологи Э.Бернштейн алаһидә әмгәк сиңәрди. У марксист-ларниң кона дунияни түп-асасидин йоқитиш, ишчилар диктатуриси, мурәссәсиз синипий күрәш, иҗтимаий ағдурушни кона тәртипни ғулитидиған асасий қурал қилиш охшаш марксистик қаидиләрни қобул қилмиди. Бернштейн социал-демократияниң “диктатура идеялиригә зит келидиған, парламентлиқ паалийәткә, хәлиқ вакаләтликлигигә вә аммивий қанун чиқиришқа” көчүш зөрүрийитини испатлиди. Социал-демо-кратия бурулушниң күч қоллинидиған, ағду-рушлуқ шәклидин ваз кечип, қелиплиқ иҗтимаий қурулмини шәкилләндүрүш йоллирини таллиди. 

				ХХ әсирниң дәсләпки 20-жиллири ишчилар һәрикити вә со-циал-демократия арисидики ислаһатлиқ социал-демократия вә инқилавий коммунистик һәрикәткә мунасивәтлик бөлүнүш пәйда болди. Социал-демократия вә коммунизмниң дуниявий қурулма тоғрилиқ муһим мәсилидә көзқарашлири ортақ болмиди. 

				Прагматизм (гр. pragma — иш-һәрикәт). ХIХ әсирниң ахири — ХХ әсирниң бешида Европа вә Америка әллиридики тәбиәтшунаслиқ йөни-лишидики кәшпиятлар вә индустриялиниш дәвриниң шәкиллиниши, классикилиқ дуниятонуш системисиниң боһраниға елип кәлди, җәмийәттә өзгиришләр зөрүрийити пәйда болди. Мошундақ зөрүрийәтләргә аит, ХIХ әсирниң 70-жиллири АҚШта прагматизм — философиялик еқими пәйда болди, у һәқиқәт өлчими вә маһийәтлик мәнаниң тәҗрибисигә асасланди. 

				Һәқиқәтни прагматизм, объективлиқ һәққанийлиққа мунасип әмәсләр, пайдилиқ иш-һәрикәтләр нәтиҗисини бериду дәп һесаплиди. Прагматизмниң асасини салған американлиқ философ Ч. Пирс (қандақ-ту бир объекттин практикилиқ нәтиҗә пәйда қилидиған һәрикәтләр прагматизм болуп һесаплиниду дәп билдүрди). Бу қаидә философия тарихида “Пирс принципи” сүпитидә мәшһур. 

				Прагматизмниң буниңдин кейинки тәрәққиятиға У. Джеймс, Д. Дьюи вә Д. Сантаяниң әмгәклири асас болди. У. Джеймс алаһидә йөнилишни шәкилләндүрди, у “радикаллиқ эмпиризм” дегән намға егә болди. Һаятий җәриянларни тәтқиқләш беришида әң муһим әһмийәт бесимлиқ 

				фактиға берилди. У тәҗрибә арқилиқ испатлашқа болмайдиған, абстрактлиқ идеяләрни инкар қилди. “Биз үчүн ишинидиған әң муһим нәрсә — һәқиқәт”, — деди У. Джеймс. У һәқиқәтниң объективлиқ уқумини, мәнпийәткә мувапиқ келидиғанлиғини, прагматикилиқ пайдилиқ һәрикәтләр принциплирға авуштурди. 

				Д. Дьюи прагматизмниң муһим мәхситини, адәмләрниң һаятини йениклитиш вә яхшилаш ретидә көрди. У шәкилләндүргән прагматизм йөнилиши қурал-васитә дәп қаралди. Дьюи идеяләр вә нәзәрийәләрниң моҗутлуғи — һаятни қолайлиқ вә әмәлий қилишқа арналған аддийла васитә дәп һесаплиди. 

				Р. Рорти қандақту бир тонуш, һәтта әмәлийәттә кәлгән болсиму, у өзиниң тарихий дәвриниң дәриҗисидә чәкләклик дәп йәкүнлиди. 

				Прагматизмға мувапиқ жуқури абстракцияләр, идеяләр, филосо-фиялик категорияләр, нәзәрийәләр — һәрикәтниң әмәлий вә усулли-риниң васитисила. Уларниң барлиқ һәрикити толуқ һалда һаятий муһим ишларни һәл қилишқа қаритилиду. 

				Прагматизмдики һәқиқәт — бу, әң муһими, пайдилиқ болуш. Һәқиқәтни бу хил тәхминләш, прагматизм философиясини ойға қонумлуқ, утумлуқ, қолайлиқ уқумлириға қаритиду. Дәл мошу уқумлар бу философиялик йөнилишниң асасий категориялири болуп һесаплиниду.

				Прагматизмниң динға нисбәтән принципиму мошу хил көзқарашқа уйғун. Прагматизм йөнилиши вәкиллириниң пикричә, диний етиқат пәқәт сәвәпла, у қандақ әһвалда пайдилиқ болуши мүмкин. Худаниң идеяси қандақту бир иҗтимаий яки адәмниң шәхсий һиссиятиға хизмәт қилса вә пайдилиқ мәхсәтләргә еришсә, уни қоллашқа болиду.

				ХХ әсирниң иккинчи йеримида прагматизмниң тәсири техиму күчәйди, у һәтта заманивий басқучтики дуниятонушниң асаслириниң биригиму айланди. 

				Экзистенциализм (лат. еxistential — өмүр сүрүш, һаят кәчүрүш) —философиядики бир еқим, ХХ әсирниң бешида шәкилләнди, адәмниң ички роһий-мәнивий тәҗрибисигә диққәт ағдуруш арқилиқ йеңи дуниятонушни шәкилләндүрүш. Бу йәрдики асасий уқум — болмуш, моҗудатлиқ, у яндаш һалда амәс (әқил билән ойлиниш арқилиқ) адәмгә өзиниң беваситә шәхсий һаяти арқилиқ — экзистенция чүшәндүрилиду. 

				Экзистенциализм — бу һаят кәчүрүш философияси, бу йәрдики “һаят кәчүрүш” уқумиға адәмниң ички моҗудати, униң һиссияти, сезими вә чүшкүнлиги, хуштарлиғи вә кәйпиятлири ятиду. 

				
					
						[image: ]
					

					
						[image: ]
					

					
						[image: ]
					

					
						[image: ]
					

					
						
							Ядиңларда сақлаңлар

						

					

				

				
					
						[image: ]
					

					
						[image: ]
					

					
						[image: ]
					

					
						[image: ]
					

					
						
							Ядиңларда сақлаңлар

						

					

				

			

		

	
		
			
				22

			

		

		
			
				Экзистенциализм идеяси дат философи С. Кьерке-горниң дуниятонуш көзқариши вә һаят филосо-фиясидин1 пәйда болған. Бу йөнилиш ХХ әсирниң бешида Россиядә философ Н. А. Бердяевниң әмгәк-лири арқилиқ шәкилләнди. Биринчи дуниявий уруштин кейин экзистенциализм К. Ясперс вә М. Хайдегерниң әмгәклири нәтиҗисидә Германиядә кәң таралди. Иккинчи дуниявий уруштин кейин экзистенциализм идеялири Франциядиму мәшһур болди, униңға А. Камю вә Ж. П. Сартрниң бәдиий әсәрлири вә философиялик әмгәклири асас болди. Экзистенциализмниң ичидә асасий икки йөнилиш моҗут — атеистик (М. Хайдеггер, Ж. П. Сартр, А. Камю) вә диний (Н. А. Бердяев, К. Ясперс, Г. Марсель). 

				Экзистенциализмниң асасий мәсилиси — адәмниң болмуш-моҗудати.

				Һаятлиқ болмушни (моҗутлуқни) пәйда қилиду, адәм өзиниң болмушини өзи бәрпа қилиду, у өзини-өзи шәкилләндүриду. Мошу ой-пикирниң асасида у әркин болуп һесаплиниду. Экзистенциализм үчүн әркинлик адәмниң тәбиий мәхпийәтлиригә йол тепиштин, уни әркин қилиштин вә униң “болмуш” қувитини риваҗландуруштин ибарәт. Ж. П. Сартр-ниң ойичә, адәм әркинликтә болушқа тегиш, чүнки у үчүн һечкимму миҗәз-хулуқ системисини тәһлил қилип, өзигә хас “Мән”ни шәкилләндүрмәйду. Шуниңдин адәмниң өзиниң һәрикәтлиригә вә униң һәқиқий адәм болуп шәкилләнмигәнлиги үчүнму җавапкәрчилиги пәйда болиду.

				Экзистенциализм адәмниң пааллиқлиғини, униң әркинлигини қоллайду. 

				Шундақла экзистенциализм философиясидики әркинлик шәхс һесапланған адәмгә өзигә хас қийин-

				
					1 Һаят философияси — философияниң субъективлиқ-идеявий йөнилиши, ХIХ—ХХ әсирләрдә Германия вә Франциядә шәкилләнгән.

				чилиқларниму пәйда қилиду. Адәм өзи билән өзи болуштин қелип, әркинликтин ваз кечиши мүмкин, шундақ қилип, барлиқ адәмләр охшаш қелипқа чүшиду, бирақ бу әһвал уни шәхсликтин мәһрум қилиду. 

				Экзистенциализм бойичә “Мән” дайим өзигә хас қияпити йоқ күчкә, жиғиндиға қарши туриду, улар таллашни қийинлитиду, адәмниң шәхсий хусусийәтлирини йоқ қилиду, уни барлиғи охшаш тәсвир-қияпәтсиз көпчиликкә айландуриду. Шуңлашқа йәккиликтә яшаш —һәққаний өмүр сүрүштур. Шуниң билән биллә экзистенциализм адәмләрниң қандақту болмушини коллективлиқ һаят кәчүрүш шәкил-лиригә әкси көзқараш тонитиду. Буниң барлиғи — һәқиқәт әмәс, ялған турмуш. Адәмләрниң өз ара мунасивити турақсиз. У пәқәт һәркимниң ялғузлиғини тонутиду. Экзистенциализмда алаһидә әһми-йәт һаятниң мән-маһийитини издәшкә, униң маһийитини тепишқа қаритилған. Буниң барлиғи әҗәл билән йүзму йүз учрашқанда, К. Ясперстәкитлигәндәк, наһайити ховуплуқ әһвалларда әкис етилиду. Экзистен-циализмда һаят трагедия дәп тәриплиниду, чүнки у өлүм билән ахир-лишиду. Экзистенциализм философияси, әң авал адәмниң ички дунияси-ни, униң өзигә хас тәҗрибисини қараштуриду, у өзиниң тонуп-билиш усули арқилиқ сәнъәт вә әдәбият билән тутишиду. Бу философ-экзистен-циалистларниң идеялирини чүшәндүридиған сөйүмлүк шәкилгә айланди.

				Һазирму экзистенциализм Ғәрипниң сәнъәт вә әдәбиятиға өз тәсирини йәткүзмәктә, һәмдә шу арқилиқ зиялий җамаәниң бесим бөлигиниң көзқарашлириниң шәкиллинишигиму тәсир қилмақта. 

				 Билимиңларни тәкшүрүңлар

				1. Җәмийәтлик-сәясий ой-тәпәккүрдә төвәндики йөнилишләрниң шәкиллиниш сәвәплирини ениқлаңлар: 

					а) либерализм;

					ә) милләтчилик;

					б) позитивизм;

					в) марксизм;

					г) социал-демократия;

					ғ) прагматизм;

					д) экзистенциализм.

				♦ Тапшурма

				Җәдвәлни толтуруңлар.

				ХІХ—ХХ әсирләрдики җәмийәтлик-сәясий ой-тәпәккүрниң асасий йөнилишлири

					Асасий мәзмуни

				ХХ Әсирдики әркинлик вә адаләтлик үчүн күрәшкүчиләр

				§ 31. М.Ганди вә униң тиничлиқ йол билән қаршилишиш идеяси

							ахимса принципи, күч қоллинишқа қарши идея-си, сатьяграха, гандизм, саварадж, свадеши, пухралиқ беқинмаслиқ кампанияси, һәмкар-лашмаслиқ сәясити, тәнқидий программа

								Тирәк сөзләр:

							

						

					

				

				Мохандас Карамчанд Ганди — Һиндстандики миллий-азатлиқ һәрикәтниң көчбашчиси. Уни Махатма, йәни кәң қосақ, җүръәтлик дәп атиған. Ганди Порбандар Гуджарат князь-лигидики диний етиқат вә әнъәниләргә җиддий әмәл қилидиған аилидә дунияға кәлди. У яш вақтидин башлапла Һиндстандики дин-ниң асаси болуп һесаплинидиған “ахимса” принципиға (һәрқандақ тирик җанға хиянәт қилмаслиқ) риайә қилишқа башлиди.

				Англиядә қануншунаслиқ бойичә билим алған М.Ганди, Бомбейда адвокатлиқ хизмәттә болуп, бу саһада хелила тәҗрибә топлиди. 1893—1914-жиллири у Җәнубий Африкидики Гуджарат сода ширкитидә қанун мәслиһәтчиси болуп ишлиди, у йәрдә 150 миңдин көп һинд-станлиқлар ишләйдиған һәмдә улар дайимий ирқий камситишқа дуч келәтти.

				Һинд хәлқини қоғдап туруп, М.Ганди 1907-жили һакимийәт-кә күч қолланмай қаршилиқ көрситиш (беқинмаслиқ) идея-си — сатьяграхуни (һәқиқәттә чиң туруш яки һәқиқәттики төзүмлүк) йеңичә күрәш шәклини тәклип қилди. У мустә-қиллик үчүн күрәшниң күч қолланмаслиқ усули һәққидики иҗтимаий-сәясий вә диний илимниң, йәни “сатъяграха” дәп аталған гандизмниң асасини салди.

				1908-жили Җәнубий Африкида М.Гандиниң йетәкчилигидә һинд-лиқларни камситишқа қарши пухралиқ бойсунмаслиқ һәрикәтлири (тиничлиқ жүрүшләр, намайишлар, қозғилаңлар, Британ товарлири вә мәһкимилиригә бойкот елан қилиш) өткүзүлди. М.Ганди қолға елинди, бирақ 1914-жилға қәдәр у һиндлиқлар үчүн ирқчилиқ қанунларни күчидин қалдурушқа мувәппәқ болалиди. 

							Бүгүнки дәристә:

							• Һиндстанниң җәмийәтлик-сәясий тәрәққият идеологияси сүпитидики гандизм уқумини чүшинимиз;

							• Һиндстанниң миллий мустәқилликкә йетиштики тиничлиқ йол билән қаршилишиш идеялириниң әһмийитини ениқлаймиз;

							• М.Гандиниң җәмийәт-лик-сәясий һаяттики роли тоғрилиқ хуласиләрни чиқиримиз.

					М. Ганди (1869—1948)

				1915-жили М.Ганди Вәтинигә қайтиду вә “Сатъяграха ашрам” мәнивий бирләшмисини тәшкилләйду һәм униңға әза сүпитидә хаһиш билдүргән жуқарқи каста аилилириниму қобул қилди. Бу хил интилиш болупму кастилиқ бөлү-нүшкә җиддий риайә қилғучиларни қаттиқ һәйран қалдурди. 1919-жилқи аммивий ғул-ғулилар вақтида М.Ганди Һиндстан Миллий Конгрессиға (ҺМК) кирди вә көп узимайла униң идеявий йетәкчиси һәм мәнивий көчбашчисиға айланди. Гандиниң йетәкчилигидә ҺМК әлдики аммивий демократиялик тәшкилатқа айланди.

				Һиндстанниң Британ империяси даирисидә өзини-өзи идарә қилиш һоқуқидин ваз кечишини Англияниң қобул қилмаслиғи әлдики миллий азатлиқ күрәшниң овҗ елишиға йол ачти. Нарази болған авам хәлиқниң асасий шиари сварадж1 дәп атилип, бу һәрикәт свадеши2 йөнилишидики характерға егә болди. 1919-жили М.Ганди инглиз һакимийитигә қарши көтирилгән пухралиқ беқинмаслиқ кампаниясигә йетәкчилик қилди, бу наразилиқ тәвәлик характерда овҗ алди.

				1920-жили ҺМКниң съезида М.Ганди тәклип қилған мустәмликичи һакимийәт билән һәмкарлашмаслиқниң пухралиқ программиси қобул қилинди. Пухралиқ һәмкарлашмаслиқ кампаниясини жүргүзүш билән биллә Ганди 3 тармақтин ибарәт “қурулмилиқ программиниму” тәклип қилди, улар: қол билән жип егириш вә тоқушни кәң қанат яйдуруш, һинд вә мусулман җамаәлири арисидики мунасивәтләрни шәкилләндүрүш үчүн интилиш, “ләннитиләр” аталмишни йоқитиш.

				Пухралиқ беқинмаслиқ вә һәмкарлашмаслиқниң умумийһиндлиқ тәдбири икки басқучтин өтүшкә тегиш еди. Биринчиси мустәмликә режимға қарши күрәшниң мундақ түрлирини тәклип қилди: лавазимлиқ хизмәтләр вә атақлардин ваз кечиш; рәсмий қобул қилишларға, инглиз мәктәплиригә, колледжларға, сотларға, қанун орунлирини сайлашқа вә чәт әл товарлириға бойкот елан қилиш. Иккинчиси — селиқ төләштин ваз кечиш. 

				Сәясий күрәшниң асасий йөнилиши ахимса философиялик принципиға асасланғанлиқтин тиничлиқ, конституциялик характерда болди.

				
					1 Сварадж — (өзини-өзи идарә қилиш) Һиндстандики миллий-азатлиқ һәрики-тиниң программилиқ сәясий шиари. Инглиз һөкүмранлиғиға қарши өзини-өзи идарә қилиш йолидики күрәшкә үндәш.

					2 Свадеши — Һиндстанда вәтәнлик товарларни тәрәққий әткүзүшкә қаритилған, ХІХ ә. ахиридики инглиз товарлириға қарши һәрикәт.

				1920-жили 1-августта пухралиқ беқинмаслиқниң биринчи умум-һиндлиқ кампанияси башланди. Бу тәдбир деханларниң һәрикити вә тоқунуш күрәшлириниң тинич характердики жүрүш вә хартал түридә өтүшигә асас болди. Бирақ 1922-жили февральда Чаури-Чаураниң турғунлири күч қоллинишқа қарши туруш принципини бузуп, полицейларни өлтүрүшкә башлиғанда М.Ганди бу һәрикәтләрни очуқтин очуқ әйиплиди һәм бу қәдәмләр сатъяграханиң тохтитилишиға елип кәлди. Көп өтмәйла инглиз һакимийити М.Гандини қолға елип, түрмигә ташлиди. У 1922—1924-жиллири түрмидә “Мениң һаятим” намлиқ китапни язди.

				М.Ганди көзқаришиниң муһим асаси күч қолланмаслиқ болди: у адәмләрниң барлиқ җәһәттин бир-биригә ярдәм көрситидиған җәмийити тоғрилиқ арман қилди. Һакимийәт йәрлик өзини-өзи башқуридиған органларға берилишкә тегиш, униң вәкиллири тәвәлик сәясәтни жүргүзиду, тәвәдин чиққан вәкилләр болса пүткүл Һиндстанниң идарә қилиш һакимийәт органлириға қатнишиду дәп һесаплиди.

				М.Ганди түрмидин чиққандин кейинму азатлиқ йолидики күришини давамлаштурди. У 20-жилларниң оттурилирида җәмийәтлик-сәясий һаятниң барлиқ саһалирида мустәмликичиләр билән һәмкарлашмаслиқ сәяситигә риайә қилиш һәмдә қанун органлириға бойкот елан қилишни қоллайдиған ҺМК топиға йетәкчилик қилди.

				М.Ганди миллий-азатлиқ стратегияси сатъягра дәвридин аммивий “тәнқидий программа” дәвригә авушушни көзлиди.

					М.Ганди “Туз жүрүши” қаршилишиш һәрикити вақтида. 1930-жил

				1924—1928-жиллири М.Ганди өзи тәшкиллигән Пүткүлһиндлиқ тоқумичилар бирләшмиси арқилиқ “тәнқидий программини” әмәлгә ашурушқа диққәт ағдурди. У миллий рәхтләрни ишләпчиқириш тәдбирлирини башлиди. Миллионлиған адәмләр өз лидериниң арқисидин әгишип, өзлирини шу хил миллий рәхтләргә орап жүрүшни адәткә айландурди.

				1929-жили М.Ганди йетәкчилигидики ҺМКниң съезида Пүткүл-һиндлиқ новәттики пухралиқ бойсунмаслиқ кампаниясини башлаш һәққидә қарар қобул қилинди. 1930-жили апрельда у өзиниң избасарлири билән биллә тәшвиқ-тәрғибат ишлирини жүргүзүш мәхситидә Әрә-бийә деңизиниң яқилирини бойлап пиядә жүрүшкә чиқти. Улар мустәмликичиләр орнатқан туз монополиясиниң һөкүмранлиғиға очуқ наразилиқ билдүрүп, үч һәптә мабайинида деңиз сүйини һодаштуруп, униңдин туз елип, монополиягә аит өз наразилиқлирини шу хилда ипадилиди. Пухралиқ бойсунмаслиқ тәдбири пүткүл әл территориясини өз ичигә алди. Көплигән тәвәләрдә жүрүшләр, митинглар, харталлар өтти, һәтта бәзи наһийәләрдә униң ахири қураллиқ тоқунушларғиму улашти.

				1930-жили май ейида инглиз һакимийити М.Гандини йәнә қолға елип, түрмигә қамайду. Бирақ 1931-жили март ейида мустәмликичи һакимийәт билән миллий һәрикәт вәкиллири арисида сүлһи түзүлүп, инглизлар тәқипләшләрни тохтитип, тинич жүрүшкә чиққан тутқун-ларни қамақтин бошитишқа келишиду. Өз новитидә, М.Гандиму пухралиқ бойсунмаслиқни тохтитишқа келишиду.

				1932-жили Ганди пухралиқ бойсунмаслиқниң йеңи тәдбири шәхсий сатъяграхиниң башланғанлиғини җакалайду. Гандиниң узақ вақит мабайинида ачлиқ җакалиши, җәмийәттә ейтарлиқ тәсир қозғап, инглизларниң мустәмликә әзгүни бираз болсиму пәсәйтидиған тәдбир-ләрни қобул қилишиға мәҗбурлиди. Бу тәдбир 1933-жилниң май ейиғичә созулди. Униңға қатнашқучилар асасий диққәтни җәмийәтлик мәсилиләрни рәтләшкә вә “күч қолланмай күришишкә” ағдурди. Гандиниң принципи бойичә бу һәрикәтләр миллий-азатлиқ һәрикәттә күчләрни бирләштүрүшкә тегиш еди.

				Өзиниң таллавалған тактикисиға ишәшлик болған Ганди 1934-жили қайтидин “қурулмилиқ программини” орунлашқа йол қойди. У өзиниң ҺМКдин чиқидиғанлиғини мәлум қилип, өзини “иҗтимаий ишқа” беғишлайдиғанлиғини, йәни қол һүнәрвәнчилиги вә башқиму ушшақ кәсипләрни тәрәққийләндүрүшкә диққәт ағдуридиғанлиғини билдүрди.

				Иккинчи дуниявий уруш вақтида Һиндстанға Японияниң бесип кириш ховупи төнгәндә, М.Ганди тунҗа қетим сатъяграха усулидин ваз кечип, “инглизлар, Һиндстандин кетиңлар!” дегән шиарни ташлиди, у пәқәт мустәқил әлләр басқунчиларға мунасип қаршилиқ көрситәләйду дегән пикирни алға сүрди. 

				1946—1947-жиллири (Һинд хәлқиниң мустәқиллик үчүн күришиниң һәл қилғучи дәври) Ганди қан төкүшкә йол қоймаслиқ үчүн вақиәләрни тиничлиқ қиниға бурушқа интилди. 1947-жили у инглизларниң Һиндистанни икки доминионға бөлүш тоғрилиқ Маунбеттин планини қоллиди. План бойичә Һиндстан — Һиндистанлиқ Иттипақ вә Пакстан болуп иккигә бөлүнди. Бу бөлүнүш диний асаста йүз бәрди. Униң ахири Һинд вә мусулманлар арисидики қураллиқ тоқунушларға елип кәлди. Қанлиқ тоқунушлар нәтиҗисидә 500 миңға йеқин адәм вапат болди. Мошу мурәккәп әһвалда Ганди һиндлар билән мусулманларни өз ара разимәнликкә чақирип, урушқа қаршилиқ сүпитидә ачлиқ елан қилди. Тоқунушлар тохтиди, бирақ 1948-жили 30-январьда М. Ганди диний фанатларниң қолидин қаза болди. Мустәқил Һиндстанда М. Гандиинсанлиқниң алий рәмзигә айланди. 

				М. Гандиниң сәясун вә миллий рәһбәр сүпитидики паалийитиниң әһмийити у һакимийәт вә йәрлик элитиниң мустәмликкә қарши күрәштә конституциялик диалогқа келип, бир сәпкә бирлишәләйдиғанлиғини көрситип сәясий үлгә-өрнәк шәкилләндүрүп, уни әмәлгә ашуралиди.

				М. Ганди либераллар вә радикалларниң идеологиясини бирләштүрүп, Һинд буржуазиясиниң һәрхил синиплириниң өз ара бирлишип, топли-шишиға қол йәткүзди. Униң җәмийәтлик сәясий вә философиялик көзқарашлири: деханлар, қол һүнәрвәнләр, ушшақ содигәрләр, фабрика-завод ишчилири охшаш һинд җәмийитиниң башқиму груһлириниң мәнпийәтлиригә уйғунлашти. 

				М. Гандиниң пүткүл хәлиқни бирликкә үндиши адәмгәрчилик-этни-килиқ қәдрийәтләргә асасланди, у өз ара қарши тәрәпләр һесапли-нидиған бай вә кәмбәғәлләрни, брахманлар вә “ләннитиләрни”, һиндлар вә мусулманларни бирләштүрүп, этникилиқ тосалғуларни йеңип, умумий һиндлиқ иҗтимаий-мәдәний институтларни қайта җанландурушни көзлиди.

				М. Гандиниң Һиндстанниң алдиға қойған асасий мәхсити мустә-қилликкә басқучму-басқуч йетиш, бу мәхсәткә еришишниң муһим сәясий вәзиписи сүпитидә — барлиқ иҗтимаий-синипий груһларни вә сәясий-партиявий күчләрни наһайити нопузлуқ вә көрнәклик умумий һиндлиқ тәшкилат ҺМКниң даирисидә бирләштүрүш болди. 

				Сатъяграхани, йәни мустәмликә режимға қарши күч қолланмай паал оппозициядә болушни шәкилләндүргән М. Ганди миллий вә иҗтимаий груһларниң буржуазиялик-миллий күчләр йетәкчилигигә топлишишиниң илғар үлгисини көрсәтти. 

				“Дунияда адәм җениниң азаплиниши вә қийнилиши моҗут әһвалда, адәмләр өзлириниң һар-номусини қоғдаш үчүн дайим Махатма Гандини издәйду. Униң инсанийәткә көрсәткән тиничлиқ қаршилиқ йоли, һазир башқа әлләрдә вә башқа әһвалларда әмәлгә ашмақта. Дуния М. Гандини

				Буддадин кейинки бүйүк һинд сүпитидә һесаплайду һәм бу селиштуруш һәқиқәткә йеқиндур” (Индира Ганди). 

				 Билимиңларни тәкшүрүңлар

				1.	М. Ганди илиминиң асасиға қандақ идеяләр елинди вә у өзиниң башлинишини немидин алиду?

				2.	Бойсунмаслиқ кампанияси қандақ түрдә өтти? 

				3.	М. Ганди шәкилләндүргән миллий-азатлиқ һәрикәтләр стратегияси қандақ шәкилләнди? 

				4.	М. Гандиниң пикиричә қандақ һәрикәтләр миллий-азатлиқ һәрикәтләрниң күчини бирләштүрди?

				5.	М. Ганди сәясий күрәшниң қандақ үлгисини шәкилләндүрди? 

				♦ Тапшурма

				Төвәндә берилгән мәтин билән тонушуңлар вә уни сооларға җавап бериштә пайди-линиңлар. 

				Махатма Гандиниң тунҗа Гуджарат сәясий конференциясиниң ечилишидики баянатидин

				1917-жил 3-ноябрь.

				“Һиндстан намратлашмақта...... Биз өзимизниң демократиядин “сварадж” тәләп қилишқа тегишмиз. Әгәр һинд деханлири “свараджни” чүшәнсә, бу тәләп барлиқ тосалғуларни йеңип чиқиду.... Биз һазирқи вақитта “свараджни” изчил тәләп қилсақ, өзимизни өзимиз идарә қилишқа болған тәйярлиғимиз пәйда болиду..... 

				“Свараджға” “свадежниң” ярдими билән толуқ йетишкә болиду. Әгәр биз хәлиқниң тиләклиригә йәткүлүк көңүл бөлмисәк өзимизниң пахта-рәхтлиримизни яқтурмисақ, кийимлиримиз өзимизгә яқмиса, хасийәтлик “шикани” кийишкә номус қилсақ, өзимизниң таамлиримизни яқтурмисақ, тәбиитимиз, һава райимиз қолайсиз болса, хәлқимиз бизниң җәмийәт үчүн пада һәмдә пайдисиз болса, мәдәнийитимиз һечнемигә әрзимәс начар, әнди чәт әлдикиләр җәлипкар болса, ... у чағда силәр үчүн “сварадж” уқуми қандақ мәнаға егә екәнлигини мән билмәймән. 

				Мениң ойюмчә, биз биринчи “сварадж” уқумини чүшинишкә әмәс, “свадешиға” алаһидә әһмийәт беришимиз керәк, “сварадж” пәқәт тәклипләрдинла қурулуши мүмкин, барлиқ миллий қәдрийәтләр толуқ вә туташ алғандила яхши болиду. Мабада бу пикир тоғра болса, у чағда ишәшлик һалда “свадешиниң” пайдисиға қарап һәрикәт қилишқа болиду... “Свадешиниң” роһи мошу жиғинға қатинишиватқанларниң барлиқ әзалирини өз ичигә алиду вә биз “свадешқа” аит қәсәмядни әмәлгә ашуримиз дәп үмүтлинимән... Шу чағда “свараджға” йетишму оңай болиду.

				Билимлик груһлар “свараджниң” тәрәпдарлири болуп һесаплиниду вә улар милләт билән бирлишиши керәк. Биз өзимизниң җәмийәтниң һечбир әзасини мәйдисидин иштәрмәслигимиз лазим. Әгәр биз өзимизниң кәйнимиздин барлиқ көпчиликни әгәштүрәлисәк, шу чағдила биз ғәлибә қазиналаймиз”.

				М.Ганди: “Бизни апәткә учритидиғанлар — принципсиз сәясәт, һар-номуссиз раһәт-паравәнлик, әмгәксиз байлиқ, миҗәзсиз билим, ибрәтсиз кәсип, адәмгәрчиликсиз илим вә қурбанлиқсиз минаҗәт”.

				§ 32. Мартин Лютер Кингниң бүйүк армини

				Мартин Лютер Кинг — АҚШтики һөкүмран реакционистик груһлар жүргүзүватқан ирқий камситиш вә сегрегация сәяситигә қарши һәрикәтниң йетәкчиси, АҚШ қара тәнлик хәлиқләрниң 

				пухралиқ һоқуқлири үчүн күрәшкүчиләрниң рәһбәрлириниң бири, тинич һәрикәт қилиш үлгисини тәшкиллигүчи. 

				М. Л. Кинг 1929-жили 15-январьда Атлан-тида (Джорджия штати) афроамериканлиқ аилидә дунияға кәлди. Униң дадиси баптист-лиқ чиркониң пастори болди. Оттура мәктәптә оқуватқан чағлиридила у натиқлиқ қабилийити билән көзгә чүшүп, һәрхил бәс-муназириләргә қатнишишқа башлайду. 

				11-синипта оқуватқанда М. Кинг Дублиндики (Джорджия штати) натиқлиқ сәнъәт мусабиқи-сидә биринчи мукапатни йеңивалиду. Автобус билән Атлантиға қайтип келиватқанда, униңға вә униң муәллимигә ақ тәнлик адәмләргә орун бериш буйруғи берилиду. М. Кинг дәсләп бу буйруқни орунлаштин ваз кечиду, бирақ муәллими униңға бу хил һәрикәтниң қанунға қарши болидиғанлиғини чүшәндүргәндин кейинла у буйруққа беқиниду. Кейинирәк у бу әһвални өз һаятидики әң ечинарлиқ дәқиқә сүпитидә ядиға алиду. 

				15 йешида М. Кинг Морхауз колледжиға (әң нопузлуқ тарихий колледж) оқушқа чүши-ду. Колледждики оқушини тамамлашқа бир жил қалғанда Кинг чирко хизмәтчиси болушни халайду. У чирко “инсанийәткә хизмәт қилишниң ички арминини қанаәтләндүрүшкә мүмкинчилик бериду” дәп ойлиди. М. Кинг “идея вә иҗтимаий қарши-лиқларниң муқәддәс һәрикәтләндүргүчи күчи болидиған” пайдилиқ тәрғибатчи болимән дәп ойлиди. 

				1948-жили 19 яшлиқ М. Кинг сәнъәт вә иҗтимаийшунаслиқ бакалаври дәриҗисини елип, Морхауз колледжини тамамлиди. Андин кейин у Крозерфчестерниң роһий семинариясигә оқушқа чүшиду. Оқуши вә тәртиви яхши М. Кингни студентлиқ кеңәшниң йетәкчиси қилип сайлайду. 1951-жили Худа сөзи бакалаври дәриҗиси бойичә семинарияни тамамлайду. 1954-жили М. Кинг җәнупқа, Монтгомери шәһиригә (Алабама штати) көчүп кетиду. 25 йешида баптистлиқ чиркониң пастори болиду. М. Кинг оқушини давамлаштуруш мәхситидә Бостон университетиға системилиқ теология бойичә докторантуриға чүшиду вә 1955-жили философия дәриҗиси бойичә диссертация қоғдайду. М. Кинг докторантурида оқуп жүрүп, баптистлиқ чиркода дин хизмәтчисиниң ярдәмчиси болиду. 

					Бүгүнки дәристә:

					• М. Л. Кингниң бүйүк армини билән тонушуп, җәмийәтлик-сәясий һаяттики роли тоғрилиқ хуласә чиқиримиз;

					• АҚШтики тарихий вақиәләрни чүшиниш үчүн “ирқий камситиш”, “сегрегация” уқумлирини қоллинимиз;

					• пухралиқ һоқуқлар үчүн күришиштә М.Лютерниң паал пухралиқ мәвқәсиниң әһмийитини баһалаймиз.

				

			

		

		
			
				[image: ]
			

			
				
					ирқий камситиш, сегре-гация, бойкот, пухралиқ һоқуқ, тиничлиқ һәрикәтләр, наразилиқ жүрүшләр

				М. Л. Кинг АҚШтики пухралиқ һоқуқ һәрики-тиниң йетәкчиси. 1955-жили март ейида Монт-гомерида 15 яшлиқ қара тәнлик оқуғучи қиз, сегрегация бойичә орнитилған АҚШниң җәнуби-дики йәрлик қанунни бузуп автобуста ақ тәнлик пухраға орун бериштин ваз кечиду. М. Кинг сот давалирини назарәт қилидиған афроамериканлиқ бирләшмә коммитетниң әзаси еди. Нәқ шуниңға охшайдиған әһвал 1955-жили 1-декабрьдиму йүз бәргән еди. Қара тәнлик қиз автобуста ақ тәнлик адәмгә орун бәрмигәнлиги үчүн қолға елинип, җәриман төлигән еди. 

				Мошу икки әһвал Монтгомеридики автобус линиялиригә бойкот елан қилишқа елип кәлди. Бу наразилиқларға М. Кинг йетәкчилик қилди. Бойкот 385 күн мабайнида давамлашти. Әһвалниң кәскинләшкәнлиги шунчиликки, М. Кингниң өйигә бомба ташланди. Мошу қаршилишиш беришида М. Кинг қолға елинди, АҚШ арилиқ соти Монтгомеридики җәмийәтлик транспорттики ирқий сегрегация тәҗрибисини конституциягә мувапиқ әмәс дәп етирап қилғандин кейинла уни түрмидин бошитиду. М. Кингниң автобусларға бойкот елан қилиштики пааллиғи уни миллий әрбап сүпитидә тонутуп, пухралиқ һоқуқлар үчүн һәрикәтниң наһайити мәшһур вәкили дәри-җисигә көтәрди. 

				Ирқий сегрегация системиси христиан дини асаслириға мувапиқ кәлмәйду дәп һесаплиған М. Кинг, пухралиқ һоқуқ йолидики күрәш үчүн өз тәрәпдарлири билән биллә 1957-жили “Җәнубий христианлиқ йетәкчилик конференцияси” тәшкилатини қурди. Мошу конференция күч көрсәтмәслик һәрикәтләр арқилиқ җәмийәт һаятидин сегрегацияни елип ташлаш үчүн күрәшкән қара тәнликләрниң аммивий һәрикитигә айланди. 

				1959-жили М. Кинг “Адәм миқияси” намлиқ китавини нәшир қилди,униңға “Адәм дегинимиз немә?” вә “Һәққаний һаят өлчәмлири” нам-лиқ вәзилири кирди. Униң вәзилиридә Адәмниң Худаниң сөйгүсигә муһтаҗлиғи тоғрилиқ ейтилди вә Ғәрип цивилизациясидики ирқий адаләтсизликләр тәнқитләнди. 

				1959-жили М. Кинг Һиндстанға келип, улуқ Махатма Ганди илимибилән тонушиду. Тиничлиқ һалда күришиш йоллири тоғрилиқ Гандиниң илими, Америкидики қара тәнликләрниң пухралиқ һоқуқлар үчүн күрәш йоллириға толуқ мувапиқ кәлди. Һиндстанда болған ахирқи күни М. Кинг радио арқилиқ билдүрүш ясап: “Һиндстанда болуп, тиничлиқ йол билән күришиш йоллири езилгән хәлиқниң адәләтсизликкә қарши күришиниң вә инсанийәт абройиниң әң күчлүк қурали екәнлигигә көз йәткүздүм” — деди.

			

		

		
			
				
					Мартин Лютер Кинг (1929—1968)

				1960-жили “тиничлиқ күришиш кампаниясиниң” башлиниши билән АҚШтики пухралиқ һоқуқ үчүн күрәш йеңи дәриҗигә көтирилди. Уларниң әң муһим нишанлири ирқий сегрегациягә — йәни, мәктәпләрдә ақ вә қара тәнликләрни бөлүп оқутуш, қара тәнликләрни ақ тәнликләргә арналған көпчилик җәмийәтлик сорунларға киргүзмәслик охшаш камситишлиқларға қаршилиқ болди.

				Қара тәнлик американлиқлар өзлириниң пухралиқ һоқуқлири үчүн күрәш усули сүпитидә аммивий жүрүш вә намайишларни өткүзди, пәқәт ақ тәнликләргә арналған ашхана вә ресторанларға, көңүл көтириш орунлириға жиғилип наразилиқ билдүрди.

				Өзи қурған тәшкилатқа тайинип, Кинг 1962-жили Олбанидики, 1963-жили Бирменгемдики сегрегациягә тиничлиқ һалда өткән наразилиқ тәдбирлиригә йетәкчилик қилди. Пухралиқ һоқуқ үчүн күрәшниң асасий вақиәлириниң бири 1963-жили 28-августтики “Вашингтонға иш орунлири вә әркинлик үчүн марш” болди. Буниңға тәхминән 200-300 миңғичә адәм қатнашти. Уларниң ичидә ақ вә қара тәнликләр, католиклар, иудейлар вә протестантларму болди. Бу жүрүш вақтида М. Кинг: “Адәмләрни терисиниң рәңгигә қарап әмәс, бәлки уларниң ичкидуниясиға қарап баһалаш керәк”, дәп билдүрди. 

				М. Кинг маршқа қатнашқучилар алдида “Мениң арминим бар” нам-лиқ мавзуда нутуқ сөзләп, келәчәктә ақ вә қара тәнлик ирқларниң тәң пухралиқ һоқуқларға егә болидиғанлиғи тоғрилиқ сөзлиди. Қулларға азатлиқ бериш тоғрилиқ Линкольнниң Прокламацияси елан қилин-ғанлиғиға 100 жил толушиға мунасивәтлик жиғинда сөзлигән М. Кингниң Авраам Линкольнниң һәйкили орни-тилған пәләмпәйдә сөзлигән нутқини пүткүл прогрессивлиқ инсанийәт зор қизиқиш билән қобул қилди. 

				Дуниявий бирләшмә М.Кингниң әрбаплиқ паалийәтлирини жуқури баһалиди: 1964-жили у ирқий тәңсизликкә қарши тинич йол билән күрәшкини үчүн Нобель мукапитиға сазавәр болди. Кинг бу мукапатниң пулини АҚШтики қара тәнликләрниң пухралиқ һо-қуқлири үчүн күришиш һәрикитигә ағдурди. Тәнтәнидә у “Бу дунияда әң адаққи сөз қуралсиз һәқиқәткә вә һәққаний муһәббәткә тегишлиқ болидиғанлиғиға ишинимән. Шуң-

					Мартин Лютер Кингниң пухралиқ намайиш вақтида сөзлигән нутқи

				лашқиму вақитлиқ ғәлибигә йетиш меһриванлиқ, тәнтәнә қазанған явузлиқтинму күчлүк” дегән дана пикирни алға сүрди. 

				1965-жили М. Л. Кинг Сельмадана Монтгомериғичә давамлашқан қар-шилиқ жүришигә қатнашти. 1965-жили сегрегация башпана үчүн күришишкә шималға (Чикаго) барди. Жүришләргә қатнашқанлиғи үчүн М. Кинг бирнәччә мәртә қолға елинди. 

				М. Кингниң йетәкчилиги билән қара тәнлик турғунларниң аммивий баш көтиришлириниң тәсиридин АҚШ һөкүмити әһмийәтниң һәрхил саһалирида вә сәясий һаятта (маарип, ишқа қобул қилиш вә һаказа йөнилишләрдә) қара тәнликләрни төвәнлитидиған камситишларни тохтитишқа вә уларға толуқ пухралиқ һоқуқ беришкә қаритилған муһим қәдәмләрни ташлашқа мәҗбурлиди. 

				1964-жили АҚШта “Пухралар һоқуқлири тоғрилиқ” Қанун қобул қилинди, униңда ишқа қобул қилиш вақтида вә җәмийәтлик йәрләрдә хизмәт көрситиш беришида камситиш вә бөлгүнчилик мәнъий қилинди, 1965-жили “Сайлам һоқуқи тоғрилиқ” Қанун қобул қилинди, униң афроамериканлиқларниң сайламда тәң һоқуқлуқ екәнлиги алаһидә тәкитләнди. 

				М. Л. Кинг һаятиниң ахирқи жиллири өзиниң әрбаплиқ паалийәт-лириниң миқиясини кәңәйтип, җанландурди, намратчилиққа вә Вьетнамдики урушқа қарши паал күрәшти. 

				1968-жили 28-майда М. Л. Кинг Мемфиста (Теннеси штати) 6 миңадәм қатнашқан наразилиқ намайишиға йетәкчилик қилди. Бу нама-йиш қара тәнлик ишчиларни қоллаш мәхситидә тәшкилләнгән еди. У Вашингтонда “Намрат адәмләр кампанияси” дәп аталған милий қозғилаңни өткүзүшкә тәйярлиқ көриватқан вақитта, 1968-жили 4-апрельда Мемфиста ириқчи җинайәтчиниң қолидин қаза болди. М. Л. Кингни етип өлтириду. Униң дәпин қилиш мәрасимиға 150 миң-дин көп адәм қатнишип, униң ахири қара тәнлик аһалиға нисбәтән камситишларни тохтитиш тоғрилиқ сәясий намайишқа улишиду. 

				М. Л. Кинг қаза болуп бирнәччә күндин кейин АҚШ Конгреси “Пухра-лиқ һоқуқ тоғрилиқ” Қанун қобул қилиду. Қанунниң 8-маддисида турғун өй мәсилилиридә бөлгүнчиликни вә башпанаға аит әһвалларда ириқчилиққа, дин вә миллий келип чиқиш тегигә (кейинирәк бу тизим кәңәйтилип, иҗтимаий әһвали, әр вә аяллар баравәрлиги, накалиғи түпәй-ли охшаш шәртләрму қошулди) мунасивәтлик бөлүш мәнъий қилинди. 

				АҚШта январьниң үчинчи дүшәнбиси Мартин Лютер Кингниң күни сүпитидә дайим атилип өтүду вә бу миллий мәйрәм һесаплиниду. Бу күн Миллий хизмәт қилиш күни дәп санилиду. М. Л. Кингниң адәмләрниң һаятини яхшилаш йолидики әмгигигә һөрмәт сүпитидә, американлиқлар бу мәйрәмни дәм елиш сүпитидә әмәс, бәлки җәмийәткә хизмәт қилиш сүпитидә атап өтүшкә үндәйду.

				 Билимиңларни тәкшүрүңлар

				1.	М. Л. Кингниң АҚШтики қара тәнлик турғунларниң пухралиқ һоқуқлири үчүн күрәш йолиға чүшишигә қандақ вақиәләр сәвәп болди?

				2.	М.Л. Кинг пухралиқ һоқуқлар үчүн қандақ усул вә күрәш йоллирини таллиди? 

				3.	Пухралиқ һоқуқлар үчүн күрәш йолидики усулларни таллашта М. Л. Кингқа ким тәсир қилди? 

				4.	М. Л. Кинг йетәкчилик қилған афроамериканлиқларниң пухралиқ һоқуқлар үчүн күришиниң нәтиҗилири қандақ болди?

				♦ Тапшурма

				Төвәндә берилгән мәтин билән тонушуп, уни топта тәһлил қилиңлар. 

				1963-жили 28-мартта Мартин Лютер Кингниң Вашингтондики А.Линкольнниң ядикарлиғи йенида сөзлигән нутқидин

				“... Әлвәттә, биз бүгүн һәрхил қийинчилиқларға учраватимиз вә әтиму униң билән учришимиз. Бирақ мениңда бир арман бар. Бу арман американлиқ арман билән чоңқур уйғунлишиду. 

				Мән “барлиқ адәмләр тәң һоқуқлуқ болуп яралған дәп һесаплаймән” дегән принципқа мувапиқ яшашни арман қилимән.

				Мән кейин Джорджиниң йешил чоққилирида сабиқ қулниң балилири вә сабиқ қулдарниң балилири бир дәстиханда олтуриду дәп арман қилимән. 

				Мән һәтта адәләтсизлик вә әзгүдин езилгән Миссисипи штатида әркинлик вә адәләтлик оазисиға айлинидиған күн келиду дәп арман қилимән.

				Мән төрт баламниң өзлириниң терисиниң рәңги үчүн әмәс, бәлки шәхсий хусусийәтлири үчүн баһалинидиған әлдә яшайдиған күн келиду дәп арман қилмән.

				Мән бүгүн арман қилимән! 

				Мән Алабамида униң өчмәнлик ириқчилири вә ағзидин пәқәт қисим көрситиш вә вәйран қилишла чиқидиған губернатори йоқилип, нәқ шу Алабамида, наресидә қара тәнлик балилар билән қизлар, өзлириниң қериндашлири сүпитидә наресидә ақ тәнлик балилар вә қизлар билән қол тутушуп биллә жүридиған болиду дәп арман қилимән”.

				§ 33. Н. Мандела — апартеидқа қарши күрәшкүчи

				Нельсон Мандела — апартеид1 дәвридә инсан һәқлири үчүн күрәшкән әң паал күрәшкүчиләрниң бири, апартеид — ирқий бәлгүлиригә қарап бөлүнүшни күчәйткән сәясәт. Апартеид җАҗда 1948-жили һаки-мийәткә Миллий партия кәлгәндин кейин орниди.

				Н. Мандела 1918-жили 15-июльда Җәнубий Африка Җумһурийитиниң (ҖАҖ) Шәрқий-Капс провинцияси Транскей тәвәсидики Мвезо йезисида дунияға кәлди. Униң әҗдатлири мошу тәвәни башқуридиған тембу сулалисидики қәбилиниң кичик бир тармиғиға тәәллуқ еди. 1939-жили Форт-Хэр университетиға (шу дәвирдә қара тәнликләрниң оқушиға рухсәт қилинған бирдин-бир университет) оқушқа чүшкән Н. Мандела, 

				
					1 Апартеид — ирқий бәлгүлири бойичә бөлгүнчиликни кәскинләштүргән сәясәт.

					Бүгүнки дәристә:

					• Н.Манделиниң җәмийәтлик-сәясий һаяттики роли тоғрилиқ хуласә чиқиримиз;

					• Н.Манделиниң пухралиқ һоқуқлар үчүн күрәштә паал пухралиқ мәвқәсиниң әһмийитини баһалаймиз;

					• Җәнубий Африка Җумһурийитидики тарихий вақиәләрни чүшиниш үчүн апартеид уқумини ениқлаймиз.

					апартеид, Африка Миллий Конгресси, беқинмаслиқ, умуммил-лий сайламлар, прези-дент, ислаһат

				иҗтимаий илимлар бакалаври кәспи бойичә билим елишқа башлиди. Бирақ 1940-жили студентлиқ намайишқа қатнашқанлиғи үчүн у университеттин қоғлинип, хаңда қаравуллуқ қилди, қанун идарисидә шагирт болуп ишлиди. 1942-жили у сәнъәт бакалаври дипломини сирттин қоғдиди.

				1943-жили Н.Мандела Витватерсранд универ-ситетиға чүшүп, һоқуқ саһаси бойичә билим алиду. Бу йәрдә у либераллиқ вә радикаллиқ идеяләргә алаһидә диққәт бөлиду. 1943-жили у дәсләп қетим автобуслардики йол һәққи баһасиниң көтирилишигә қарши аммивий акциягә паал қатнашти вә Африкилиқ Миллий Конгресс (АМК) тәшкилатиниң тәшәббуси билән өткүзүлидиған яш интеллектларниң баш қошушиға қатнишишқа башлиди. 1944-жили Н.Мандела АМКға кириду вә у йәрдә Яшлар лигисини қурушқа паал арилишип, униң иҗраий комитетиниң әзаси болиду. Африкидики милләтчилик вә өзини-өзи идарә қилиш принциплириға асаслинип тәшкил-ләнгән Лигиниң Манифестида, йәрлик хәлиқ вәкиллириниң қандақту бир мәслиһәтчи-консультативлиқ кеңәшлири вә Кеңәшләргә иштирақ қилиш мәнъий қилинди. Лига дөләтниң рәсмий һакимийитигә қарши АМК билән селиштурғанда җиддий принципқа риайә қилди һәмдә улар АМК рәһбәрлигини мүҗимәл паалийәтлири үчүн җиддий тәнқитлиди. 1948-жили Н.Мандела АМК Яшлар лигисиниң миллий кативи, 1949-жили — АМК Миллий кеңишиниң әзаси, 1950-жили АМК Яшлар лигисиниң миллий президенти болди. ХХ әсирниң 50-жиллири Н.Мандела Африкиниң җәнубидики апартеидқа қарши әң паал күрәшкүчиләрниң биригә айланди. Шу чағларда униң шәхсий көзқарашлири вә сәясий күрәш усуллириниң шәкиллинишигә Махатма Гандиниң әйни чағдики күрәш тәҗрибилириниң тәсири зор болди. У 1952-жили АМКниң тәшәббуси билән жүргүзүлгән беқинмаслиқ чарә-тәдбириниң тәшкиллигүчилириниң бири болди. Шу чағда Н.Мандела “М планини” тәйярлиди, план бойичә мабада һакимийәт АМКниң паалийитини мәнъий қилса, униң барлиқ паалийитини өз қолиға елишқа тегиш еди.

				1953-жилниң ахирида Һөкүмәт Н.Манделиға икки жилғичә хәлиқ аммисиниң алдиға чиқишини мәнъий қилди. 1955-жили 

				у Хәлиқ Конгресси тәшкилатиға қатнишип, әркинлик Хартиясиниң қобул қилинишиға паал үлүш қошти. Һөҗҗәттә Җәнубий Африкида әркин вә демократиялик җәмийәтни қурушниң асасий шәртлири көрситилди. Хартия АМК вә Җәнубий Африкидики апартеид режимиға қарши күрәшкүчи башқиму сәясий тәшкилатларниң муһим программилиқ һөҗҗитигә айланди.

				Буниңға җавап сүпитидә Һөкүмәт 1956-жили Н. Манделиға 5 жил мабайнида хәлиқниң алдиға чиқишини мәнъий қилди. 1956-жили 5-декабрьда Н. Манделиға вә АМКниң йәнә 156 активистиға дөләтлик ағдуруш ясашқа урунди дегән әйип теңилди, бирақ униңға қарши теңилған әйип, төрт жилға созулған җәрияндин кейин елип ташланди.

				Апартеидқа қарши наразилиқ қара тәнлик турғунларниң нәдә туридиғанлиғиға вә ишләйдиғанлиғиға аит тәстиқләнгән қаидиләр “Иҗазәт бериш тоғрилиқ” Қанундин кейин техиму овҗ алди. 1960-жили Шарпевилда йүз бәргән тоқунушниң ақиветидин 69 қара тәнлик пухра қаза болди. Һөкүмәт АМКниң паалийәтлирини мәнъий қилди. Мандела мәхпий паалийәткә көчүшкә мәҗбур болди.

				Дөләт тәрипидин репрессия вә зорлуқ-зомбилиқларниң овҗ елиши, апартеид режимиға қарши күч қолланмай күришиш муқум нәтиҗигә әкеләлмәйдиғанлиғиға Н. Манделиниң көзини йәткүзди. 1961-жили АМК йетәкчилири апартеидқа қарши қураллиқ күрәш усулиға көчүш тоғрилиқ қарар қобул қилиду. Н. Манделиниң пикричә, қураллиқ күрәш әң ахирқи қәдәм болди. 1961-жили у АМК қураллиқ ясақлирини башқурди вә униң тәшкилатчилириниң бири болди. Улар һөкүмәтлик вә һәрбий объектларни партлитиш сәяситини башлиди, бу (әгәр апартеид режимиға қарши күрәштә мувәппәқийәтсизликкә учриса) партизанлиқ уруш усулиға көчүшкә мүмкинчилик берәтти.

				1962-жили август ейида Н. Мандела қолға елинди. Сотта униңға 1961- жилқи ишчиларниң иш ташлишини тәшкиллиди вә дөләтлик чегарини қанунсиз бузди дегән әйип теңилди. 1962-жили октябрь ейида уни 5 жиллиқ муддәткә сотлап, түрмигә қамаветиду.

				1964-жили 20-апрельда Преторийдики Алий соттики өзини қоғдаш нутқиди Н. Мандела АМКниң зорлуқ-зомбулуққа қарши тактикилиқ қурал қоллиниш сәвәплирини чүшәндүрди. У АМК апартеид режимиға қарши күрәштә Шарпевилдики қирғинғичә пәқәт тинич усулларнила қолланғанлиғини билдүрди.

				Әлдә пәвқуладдә әһвал җарий қилинип, АМКниң паалийәтлирини мәнъий қилиш урунушлири, өз һоқуқлири үчүн күрәшниң әң тоғра, 

				йеганә йоли — диверсиялик һәрикәтләр екәнлигини дәлиллиди. Буниңдин башқа қандақту бир һәрикәт яки интилишлар сөзсиз тәслим болуш билән тәң еди. Мандела өзиниң соттики нутқини мундақ тамамлиди: “Мән өз һаятимниң бесим бөлигини Африка хәлқиниң азатлиқ күришигә беғишлидим. Мән һәм “ақларниң” һәм “қариларниң” һөкүмранлиғиға қарши күрәштим. Мән барлиқ пухралар уйғун һаят кәчүридиған, тәң мүмкинчиликләргә егә, демократиялик вә әркин җәмийәтниң идеалини қәдир туттум. Мениң яшиғим келидиған, мән пүткүл һаятимда интилған идеал — мана шулар еди. Әгәрдә зөрүр болса мошу идеаллар үчүн мән һәтта җенимдин кечишкиму разимән”.

				1964-жили Н. Манделини қамаш чариси, уни өмүрлүк әркинлигидин мәһрум қилиш һөкүми билән алмаштурулди. У 18 жил мабайнида (1964—1982) Рәһимдил Үмүт тумшуғи әтрапидики Роббен арилидики түрмидә ялғуз кишилик камерида җаза һөкүмини өтиди. Аралда у башқа тутқунлар билән биллә һак ишләп чиқиридиған карьерда әриксиз ишләшкә мәҗбурланди. Һәтта мошу йәрдиму җазасини өтәватқан мәһбусларни тениниң рәңгигә, ирқиға қарап бөләтти. Қара тәнликләргә тамақ аз бериләтти. Н. Мандела өз әслимилиридә 6 айда бир қетим учришишқа вә бир қетимла хәт йезишқа һәқлиқ болғанлиғини тәкитлиди.

				1982-жили Н. Мандела Кейптаун түрмисигә авуштурулуп, бу йәрдә 6 жил олтириду. 1985-жили у җАҗ президенти Питер Ботниң: мабада сәясий күрәштин ваз кәчсәң — саңа әркинлик берилиду, — дегән тәкливини рәт қилиду. Түрмидә олтарған Н. Мандела, җәнубий Африка Университетида сирттин оқуп, 1989-жили һоқуқ бакалаври дәриҗисини алиду.

				1989-жили җАҗ президенти П.Ботни новәттики сайламда ғәлибә қазинип, һакимийәт бешиға кәлгән Фредерик де Клерк алмаштуриду. Апартеид системисидики боһранға бағлиқ Ф. де Клерк АМК вә башқиму апартеид системисиға қарши һәри-кәтләрни қанунлаштуруш тоғрилиқ Пәрманни имзалиди. 1990-жили 11-февральда Н. Мандела әркинликкә чиқиду.

				Әркинликкә чиққан күни Мандела хәлиқ алдида нутуқ сөзлиди. У өз ара келишмәсликләрни әлдики ақ тәнлик турғунлар билән келишилгән һалда рәтләшкә мәнпийәтдар екәнлигини билдүрди, бирақ АМК қураллиқ күриши өз мәнпийәтлиригә техи 

					Н. Мандела билән Фредерик де Клерк, 1992-ж.

				толуқ йетәлмигәнлигиниму тәкитләп мундақ деди: “Бизниң 1960-жилқи қураллиқ күрәш тоғрилиқ мураҗиитимиз, АМК қураллиқ қанитиниң тәшкиллиниши апартеид режими тәрипидин болидиған зорлуққа қарши мудапийә қәдими еди. Қураллиқ күрәш зөрүрийитини пәйда қилған амиллар һелиһәм моҗут. Һазир биздә башлиған ишни давамлаштуруштин башқа таллаш йоқ. Биз һазирму йеқин келәчәктә келишим-музакириләр даирисидә мәсилиләрни рәтләшкә қолайлиқ яхши бир шараитлар орнайду, қураллиқ күрәш зөрүрийити йоқилиду, дәп үмүт қилимиз”. Н.Мандела өзиниң муһим мәхсити, әлдики аһалиниң бесим бөлиги болиди-ған қара тәнликләр үчүн тиничлиққа еришиш вә уларға умумий миллийму йәрлик сайламларда аваз бериш һоқуқиға еришиш екәнлигини тәкитлиди.

				Әркинликкә чиққандин кейин Н. Мандела АМКдики рәһбәрлик хизмитигә қайтидин киришиду. 1991-жили АМК җәнубий Африкида мәнъий қилинған паалийәтлиригә рухсәт қилинғандин кейин, тунҗа миллий конференцияни өткүзиду. Конференциядә Мандела тәшки-латниң президенти болуп сайлиниду. 1990—1994-жиллар арилиғида партия апартеид режимини күчидин қалдуруш тоғрилиқ музакириләргә паал қатнишиду. Нәтиҗидә умумий ирқлиқ асаста дәсләпки умумий миллий сайлам өткүзүлиду.

				1993-жили Нельсон Мандела вә җАҗ президенти Фредерик де Клерк апартеидни күчидин қалдуруш йолидики күрәш төһпилири үчүн Нобель тиничлиқ мукапитиға сазавәр болиду.

				1994-жили Җәнубий Африкида африканлиқларниң бесим көпчили-гиниң қатнишишида тунҗа қетим умумий миллий сайлам өткүзүлди, нәтиҗидә Н. Мандела ғәлибә қазинип, җАҗда тунҗа қетим қара тәнлик Президент болуп сайланди.

				1996-жили Н. Манделиниң йетәкчилигидә Җәнубий Африка Җумһурийитиниң йеңи кон-ституцияси йезилип, қобул қилинди. Конституциядә барлиқ җәнубий африканлиқларға ирқиға, җинсиға, диний етиқатиға қаримастин тәң һоқуқлуқ капалити берилди.

				Президент М.Манделиниң алдида турған асасий мәсилә — намратлиқ билән күришиш мәсилиси болди.

							Ядиңларда сақлаңлар

							Диққәт ағдуруңлар!

					1994-ж. сайламда Н. Мандела аваз бәрмәктә

				У дөләттики иҗтимаий-ихтисадий тәңсизликләрни йоқитиш мәхситидә иҗтимаий-ихтисадий ислаһатларни жүргүзүшни башлиди. Улар мону йөнилишләрдә жүргүзүлди:

				1944-жили җарий қилинған 6 яшқичә болған балиларға, шундақла дөләтлик саламәтликни сақлаш мәһкимилириниң хизмитини пайдилинидиған һамилдар вә балилиқ аялларға һәқсиз меди-цинилиқ хизмәт көрситиш;

				иҗтимаий-мәиший хизмәт көрситишни (мәиший-коммуналлиқ егилик вә саламәтликни сақлаш) мәбләғләндүрүш мәхситини көзлигән “Қайта қуруш вә тәрәққият программисини” әмәлгә ашуруш;

				1994-жили қобул қилинған “Йәрни қайтуруш тоғрилиқ” Қану-ни бойичә, 1913-жилқи йәрлик аһалиниң йәрлири тоғрилиқ қанунға мунасивәтлик өз мүлкидин айрилған шәхсләр йәрлирини қайтурувелиш һоқуқиға егә болди;

				1996-жили қобул қилинған “Йәр ислаһити тоғрилиқ” Қанун, фермиларда туридиған вә йеза егилиги билән шуғуллинидиған йәрни иҗаригә алғучиларниң һоқуқлирини қоғдиди. Қанунға мувапиқ йәрни иҗаригә алғучилар өз егиликлиридин сотниң қарарисиз вә 65 жил мабайнида кәтмәйдиған болди;

				1996-жили медицинилиқ препаратлар билән тәминләш тоғрилиқ Миллий сәясәт әмәлгә ашурулушқа башлиди, бу аһалиниң һаятий әһмийәткә егә дориларға егә болушини йеникләтти;

				дөләтлик ярдәм пулиға бөлүнидиған малийә көләми улғайди. 1996—1997-жиллири 13%, 1997—1998-жиллири 13%, 1998—1999-жиллири — 7%-қа ашти;

				ирқиға қаримастин, ярдәм пулини төләштә баравәрлик җарий қилинди (накалиғиға аит ярдәм пули, ата-ана капитали вә пенсия);

				йезилиқ йәрләрдики қара тәнлик аһалиниң балилирини тәминләш үчүн маддий ярдәм пули җарий қилинди; 

				маарип саһасиға бөлүнидиған малийә көләми ашти (1996—1997-жж. — 25%, 1997—1998-жж. — 7% вә 1998—1999-жж. — 4%);

				1998-жили балиларниң намратлиғи билән күришишкә қаритилған грантлар җарий қилинди; 

				1998-жили қобул қилинған “Салаһийәтни ашуруш тоғрилиқ” Қанун, иш орнида салаһийәтликни ашурушни малийә билән тәминләш вә уни әмәлгә ашуруш механизмлирини тәстиқлиди;

				1998-жили қобул қилинған “Әмгәккә орунлишиштики баравәр-лик” Қануни, ишқа орунлишишта ирқий камситишни тохтатти;

				6-14 яштики африканлиқ балиларға мәҗбурий һалда билим бериш җарий қилинди;

				3,5-5 млн оқуғучиларға һәқсиз тамақ берилидиған болди;

				Һакимийәт дөләттики аһали үчүн наһайити муһим мәиший мәсилиләрни җиддий һәл қилди: 

				шипаханилар җөндилип, бәзилири йеңидин селинди;

				турғун өйләрни электр линиялиригә қошти;

				башпана өй селинди;

				ичимлик су билән тәминләнди.

				Президент хизмитини атқуриватқан Н. Мандела 1997-жили АМК рәһбәрлигидин кәтти, 1999-жилқи ҖАҖда өткән президентлиқ сайламда у өз намзитини көрсәтмиди.

				Хизмәттин кәткәндин кейин Н. Мандела җәмийәтлик ишлар билән шуғулланди. Барлиқ җәнубий африкилиқ ихтиярий әлчиләрниң (Конго Демократиялик Җумһурийити, Бурунди, башқиму Африка дөләтлиридә болған музакириләргә паал қатнашти) ичидики әң мәшһури болди. Н. Мандела фонди хәйрихаһлиқ тәшкилатини қуруп, СПИДқа қарши күрәш мәсилилири билән шуғулланди. У 89 йешида Ақсақаллар кеңишини қурди, униңға дунияниң йетәкчи сәясунлири әза болди. Бу сәясунлар дуниядики бәзи мурәккәп мәсилиләрни һәл қилишқа өз билим вә тәҗрибилирини тәклип қилди. Нельсон Мандела 2013-жили 5-декабрьда 96 йешида вапат болди. 

				 Билимиңларни тәкшүрүңлар

				1.	Н.Манделиниң апартеидқа қарши күриши қандақ вақиәләр билән мунасивәтлик болди?

				2.	Н.Мандела сәясий күрәштә қандақ усулларни пайдиланди вә уларни өзгәртип туришиниң сәвәплири немидә?

				3.	1994-жили ҖАҖда өткән сайламниң алаһидилиги немидә?

				4.	Н.Манделиниң ҖАҖ президенти болғанда атқурған ишлирини баянлаңлар.

				♦ Тапшурма

				Җәдвәлни толтуруңлар.

				Н. Манделиниң ислаһатлири

				
					Ихтисадий ислаһатлар

				ХХ әсир вә ХХІ әсирниң бешидики көрнәклик сәясунлар вә ислаһатчилар

				§ 34—35. МУстафа Кемал Ататүрк — түрк дөлитиниң асасчиси 

				Мустафа Әли Риза оғли — Грекияниң Солони-ки шәһиридә баҗ (таможня) хизмәтчисиниң аилисидә дунияға кәлгән. У дәвирдә бу шәһәр Осман империясиниң қармиғида еди. У башлан-ғуч билимни мәдрисидә1 алиду, 12 йешида дөләт қармиғидики һәрбий мәктәпкә оқушқа чүшиду. Мошу йәрдә униңға математика пәниниң муәл-лими Кемал дегән исим қойиду, бу камал тап-қан, камаллашқан дегән мәнани билдүриду. Кейин бу исим униң һаятий намиға айлиниду. М. Кемал өзиниң әслимисидә: “Әгәр балилиқ чеғимда тапқан икки тийинниң бирини китапқа сәрип қилмиғинимда, бүгүнкидәк утуқларға йетәлмигән болар едим”, — дәп язиду.

				Һәрбий мәктәпни тамамлиған М. Кемал билимини алий һәрбий оқуш җайида вә Оттоман һәрбий колледжида давамлаштуриду. 1902-жили у Стамбулдики Баш штабниң Оттоман академиясигә оқушқа чүшүп, уни 1905-жили тамамлайду. Мошу оқуш жиллири М. Кемал асасий пәнләрдин бөләк, башқа йөнилишләргиму алаһидә диққәт қойиду. Болупму француз мәрипәтчилири Вольте вә Руссониң әмгәклирини алаһидә баһалап, қизиқип оқуйду. Вәтәнпәрвәрлик вә миллий-азатлиқ идеяләр билән тонушуп, өзиниң сәясий көзқарашлирини кәңәйтиду.

				М. Кемал “Бирлик вә прогресс” (яш түркләр) партиясиниң сепигә қобул қилиниду, бу партия феодаллиқ һакимийәтниң һөкүмранлиғиға қарши күришип, Осман империясиниң ихтисадий вә сәясий һаятиға миллий буржуазияниң мәвқәсини мустәһкәмләшни қоллиди. 

				Академияни тамамлаш һарписида М. Кемалға султанға қарши чиқти дегән әйип теңилип, тутқунға елиниду вә һазирқи Сирияниң Дәмәшқ 

				
					1Мәдрисидә, асасән, диний илим елип, Қуръан ядлиди.

				шәһиригә йәр ағдурулиду. Бу йәрдә у “Вәтән” намлиқ йеңи партияни қуриду. 

				1908—1909-жиллири М. Кемал Абдулхамид IIсултанниң чәксиз һакимийитини ғулатқан яш түркләрниң ағдурушиға қатнишиду. Бирақ яш түркләрниң һакимийәт бешиға келиши, дөләттики әһвални түп-асасидин өзгәртәлмиди, зөрүрий ислаһатлар жүргүзүлмиди, шуниңға бағлиқ хәлиқ арисида наразилиқлар овҗ алди. Яш түркләрдин райи қайтқан М. Кемал әндиликтә һәрбий саһаға алаһидә көңүл бөлүшкә башлиди. 

				Биринчи дуниявий уруш вақтида у Дарданелл истеһкамини қоғдашни тәшкилләш вақтида алаһидә көзгә чүшүп Дарданелл боғизини инглиз-француз десантлиридин қоғдашта әрлик көрситиду, мошу әрлиги үчүн Осман империясиниң әң алий һәрбий вә пухралиқ унвани — паша мәртивисигә еришиду. М. Кемал һәрбийләргә қомандан болди вә мудапийә министрлигидә хизмәт атқурди.

				Осман империяси тәслим болуп, Стамбул шәһири дүшмәнгә тәслим болғандин кейин 1918-жили күздә Антанта әскәрлириниң дөләтни бөлүвелиш ховупи пәйда болди. Мошундақ мурәккәп вәзийәттә Кемал-паша Түркийәдә миллий-азатлиқ һәрикитигә йетәкчиликни өз қолиға алиду вә бу дәвир — кемалистлар дәври дегән нам билән тарихта қалди. У әҗдатлар маканидики дүшмәнниң туғини ғулатқичә, Стамбулда дүшмәнниң әскәрлири вә миллий хаинлар толуқ йоқитилғичә бу күрәшни тохтатмайдиғанлиғини билдүриду.

				1919-жили майда Измирға грек әскәрлири кәлди дегән хәвәрни аңлиған М. Кемал, дәрру Анадолиға атлинип, чәт әл басқунчилири вә хаин султанлиқ һакмийәткә қарши уруш башлайду. Униң әң дәсләпки һәрикити — миллий күчләрни бирләштүрүш болди. Мошу мәхсәткә аит “Һоқуқ қоғдаш” тәшкилатини қуруш ишлири башланди, бу тәшкилатниң мәхсити — Түркийәниң азатлиғи үчүн хәлиқни күрәшкә үндәш болди. Конгресста сайланған М. Кемалниң Вакаләтләр комми-тети, Вақитлиқ һөкүмәт хизмитини атқурушқа киришти. М. Кемал-ниң тәшәббуси билән Түркийәниң йеңи пайтәхти болуп җакаланған Әнқәрәдә 1920-жили йеңи парламент — Түркийә Бүйүк Миллий Мәҗли-синиң (ТБММ) тунҗа олтуруши өтти. 

				ТБММ “Асасий тәшкилатлар тоғрилиқ” Қанунни қобул қилди, бу Түркийәниң вақитлиқ конституцияси болуп һесапланди. Униңда: “... алий һакимийәткә ... милләт егидарчилиқ қилиду” дәп тәкитләнди. Қанунниң барлиқ тармақлири вә иҗраий һакимийәт ТБММға берилди, парламент болса өз намидин әлни идарә қилишни — миллий һөкүмәткә 

				жүклиди. ТБММ М. Кемални Парламент рәиси вә Һөкүмәт рәһбири қилип сайлиди. 

				“Һаят — бу күрәш, — дәп билдүрди М. Кемал, — шуңлашқа биздә пәқәт иккила таллаш йоли бар: йеңиш яки мәғлуп болуш”. У 1920-жили 10-августта дөләтни парчилаш тоғрилиқ Антанта дөләтлири вә Түркийәниң султанлиқ һакимийити имзалиған Севр тиничлиқ шәртнамисини қанунсиз дәп җакалиди.

				1922-жили август ейида түрк әскәрлири Антанта күчлиригә вәй-ранә зәрбә берип, уларни Анадоли территориясини ташлап чиқип кетишкә мәҗбурлиди. Бу ғалибийәт дөләтниң азатлиққа, әркинликкә, мустәқилликкә болған хаһишини, М.Кемал вә униң тәрәпдарлириниң мәвқәсини күчәйти.

				Дөләтниң азатлиғиға қол йәткүзгән М.Кемал ихтисатни иҗтимаий-сәясий вә мәдәний саһаларни қайта өзгәртиш — модернизацияләшни җиддий қолға алди.

				М.Кемал сәяситиниң муһим принципи этатизм сәясити болди — бу ихтисатта, иҗтимаий-сәясий, мәдәний, йәни җәмийәтлик һаятниң барлиқ саһалирида паал дөләтлик сәясәт принципини жүргүзүш дегәнни билдүриду.

				Дөләтлик қурулмидики, қанун чиқириш, мәдәнийәт вә мәишийәт саһалиридики ислаһатлар. М.Кемал һәрбий хизмәттә жүргән вақтидила хәлиқниң турмуш-мәишийити билән йеқиндин тонуш болған еди, у Түркийә Европилиқ тәрәққият йолини таллап заманивий, гүлләнгән держава болуши керәк дегән қарарни қобул қилиду. 

				М.Кемал диний-феодаллиқ элементларниң һөкүмранлиғини пәсәй-тиш мәхситидә ислаһатларни жүргүзүшни қолға алиду. У: “Биз әмәлгә ашуридиған ислаһатниң асасий мәхсити — бу Түрк Җумһурийити хәлқини һәм шәкил, һәм мәзмун җәһәттин заманивий тәләпләргә мувапиқ келидиған йеңи җәмийәткә айландуруш. Әгәр кимду-ким бу һәқиқәтни қобул қилғуси кәлмисә, улар йоқитилиду... Мениң хәлқим демократия принциплири билән тонушуп, адәләтликниң һөкүмранлиғини вә заманивий илим-пәнни өзләштүрүши лазим. Кониға болған ишәнчә етиқатлар йоқитилишқа тегиш”, — дәп тәкитлиди. 

				1922-жили 1-ноябрьда парламент султанлиқниң ғулитилиши тоғрилиқ Қанун қобул қилиду. 1923-жили апрельда “Һоқуқ қоғдаш” җәмийитиниң орниға йеңи сәясий тәшкилат — Хәлиқчил партия қурулди, у кейинирәк Җумһурийәтлик Хәлиқчил партиягә (ҖХП) айланди, униң дайимий рәиси болуп М.Кемал сайланди. 

				1923-жили 23-апрельда Әңқәрәдә М.Кемалниң йетәкчилигидә ТБММ өз ишини давамлаштуриду. 1923-жили 29-октябрьда Түркийә җумһурийәт болуп җакаланди, М.Кемал униң тунҗа президенти 

				болуп сайланди (у бу лавазимға 1927, 1931 вә 1935-жиллири қайта сайланди). У: “Биз сабиқ системини түп-томуридин өзгәртишимиз лазим. Шуңлашқа мән, Түркийәни қолида барлиқ иҗраий һакимийити вә қанун чиқириш һакимийитиниң мәлум вакаләтликлиги бар президент башқуридиған авторитарлиқ җумһурийәт болиду дегән қарарға кәлдим”, — дәп билдүрди. 

				1924-жили халиф башқуридиған феодаллиқ мусулманлиқ диний һакимийәт — халифат — өз моҗутлуғини тохтатти. Халифатниң йоқитилиши көплигән диний тәшкилләрниң өз паалийәтлирини тохтитишиға тәсир қилди. Диний тәшкилләр өзлири мәбләғ билән тәминләп кәлгән — мәктәп, шипахана охшаш көплигән мәһкимиләрниң қоллишидин мәһрум болди. Дин ишлири вә вәхпиләр (вакуфлар1), министрлиги өз ишини тохтатти, диний башқармидин сот ишлири бөлүнди, әнди шәриәт қанунлирини қоллиниш мәнъий қилинди. Мәдрисиләр йепилди, оқуш-орунлириға назарәт қилишни маарип министрлиги өз илкигә алди. 

				1924-жили султанлиқ вә халифат йоқитилғандин кейин Осман империясиму өз моҗутлу-ғини тохтатти.

				Феодаллиқ-теократиялик монархия — султанлиқ вә халифатниң йоқитилиши, җумһури-йәтниң җакалиниши, кона сәясий системиниң ахирлашқанлиғини көрсәтти.

				1922—1924-жиллардики ислаһатлар дәсләпки җумһурийәтлик конституцияниң пәйда болушиға сәвәп болди, бу һөҗҗәт шу дәвирдики европилиқ қәдрийәтләргә мувапиқ йезилди, 1924-жили 20-апрельда қобул қилинип, миллий буржуазия билән мунасивити бар йәр егәллигүчиләр груһлириға имтиязларни бәрди. Елан қилинған конституциядә һоқуқлар болмиди, бирақ хәлиқниң бесим бөлиги муқум әмәлгә ашидиған шәртләр билән тәминләнди. Конституция бойичә барлиқ пухралар түрк дәп елан қилинди. Шундақ қилип, Түркийәдики аз санлиқ милләтләрниң моҗутлуғи вә уларниң ассимиляциягә учришиши қанун асасида тәстиқләнди. Заманивий миллий заирлиқ дөләтниң қурулуши диний тәшкилатларниң йәрлириниң дөләтниң қармиғиға елиниши, динниң дөләттин вә мәктәпниң диндин бөлүнүши, җинаий вә пухралиқ кодексларниң европилиқ үлгини қобул қилиши билән мунасивәтлик болди. Әң ахирида көп аял елишқа (икки жилғичә 

				
					1Вәхпә — мусулман әллиридә мукапат сүпитидә, диний яки сахавәт орунлири бәргән мүлүккә (асасән йәргә) селиқ селинмайду вә мусадирә қилинмайду.

				әркинлигидин мәһрум қилиш җазаси тайинланди) мәнъий қилинди, аяллар нека вә аҗришиш мәсилилиридә әрләр билән бирдәк һоқуқларға егә болди. 

				М.Кемал аялларниң эмансипациясини1 қоллиди. 1934-жили 5-декабрьда Түркийәдә әрләр вә аялларниң толуқ баравәрлиги рәсмий түрдә орниди. Аяллар аваз бериш вә йәрлик һакимийәт орунлири билән парламентқа сайлиниш һоқуқини алди. 1920—1928-жиллар арилиғида университет тамамлап, диплом алғанларниң арисидики аялларниң нисбити 0-дин 10%-қичә өсти. Уларға Босфорни кесип өтидиған кемиләрниң палубилирида әркин жүрүшкә (илгири уларға каютидин чиқиш мәнъий қилинған еди), шуниң билән биллә мошу йәрләрдә трамвай вә төмүр йол вагонлиридиму әрләр билән қатар жүрүшкә рухсәт берилди.

				Саватсизлиқни йоқитиш М.Кемалниң мәдәний ислаһитиниң әң муһим асаси болди. 1928-жили мәктәпкә тәхминан 1 млн 800 миң оқуғучи барди. Умумий билим беридиған программиниң әмәлгә ешиши билән үч жил ичидә тәхминән 1,5 млн адәм билим алғанлиғи тоғрилиқ аттестат алди. 1928-жили қобул қилинған мәхсус декрет бойичә мошундақ курсларға 16 вә 30 яш арилиғидики барлиқ түркләр қатнишишқа тегиш болди. Латин алфавитиға өтүш башланди (униңда латинниң барлиқ асасий символлири вә бирнәччә қошумчә һәрипләр топланди), бу түрк тилини әрәп вә парс тиллириниң тәсиридин айриш мәхситидә қолға елинған тәдбир еди. Латинға көчүш аһалиниң билим елишини йениклитипла қоймай, шуниң билән биллә өтмүштин қол үзүшкиму сәвәпчи болди.

				Вақит санашниң европилиқ үлгиси җарий қилинди, дәм елиш күнлири болуп шәнбә вә йәкшәнбә һесапланди (илгири дәм елиш пәқәт җүмә еди), европилиқ баш-кийимләр вә кийим-кечәкләрни кийишни мәҗбурлайдиған мәхсус қанун чиқти. Өзиниң бир баянатида М.Кемал мундақ дәп билдүрди: “Достлар! Цивилизациялик-мәдәнийәтлик хәлиқара кийимләр бизниң хәлқимиз үчүнму бәк муһим вә яришимлиқ. Биз ботинка, өтүк, шалвур, көйнәк вә пиджак кийип, галстук тақай-диған болимиз. Әлвәттә, баш кийимму бар, у шляпа дәп атилиду”.

				Ихтисадий ислаһатлар. Мустәқиллик үчүн күрәш аяқлашқичә Түркийә ихтисадий җәһәттин қалақ, аҗиз дөләт еди. У аграрлиқ, йерим мустәмликә характерда болди. Йәрлик ишләпчиқиришта пәқәт қолһүнәрвәнчилик вә ушшақ касипчилиқлар моҗут болди. Дөләт-тики 14 млн аһалиниң 77%-и йезиларда яшиди. Аһалиниң 81,6%-и йеза егилиги, 5,6%-и ишләпчиқириш, 4,8%-и сода сетиқ вә 7%-и хизмәт көрситиш саһасида мәшғул болди. Йеза егилигиниң миллий 

				
					1 Эмансипация — беқиндилиқтин қутулуш. Аялларниң һоқуқ җәһәттин әрләр билән тәңлишиши.

				дарамәттики үлүши 67%, ишләпчиқириштики үлүши 10%-ни тәшкил қилди. Банк иши вә суғурта компаниялиридә, муниципиаллиқ карханиларда, тағ-кан ишлири карханилирида чәт әллик капиталлар һөкүмранлиқ қилди. Шундақла төмүр йолниң бесим бөлигиму чәт әлликләрниң қолида болди. 

				Мәркизий банкниң хизмитини Оттаман банки атқурди, у инглиз вә французларниң капиталини башқуратти. “Толуқ мустәқиллик ихтисат мустәқил болғандила әмәлгә ашиду” — дәп билдүргән М. Кемал дөләтни индустрияләштүрүшни тезлитишни, ишләпчиқириштики дөләтлик секторни қуруш йөнилишини қолға алди. 

				Этатизмда тәрипләнгән ихтисадий сәясәт дөләтлик малийәни ишләпчиқиришқа, төмүр йолға, андин кейин егиликниң башқиму саһалириға селишни тәклип қилди. Туташ алғанда дөләт бойичә кан ишләпчиқириш, руда еритиш, руда қуюш ишләпчиқиришлири, керамикилиқ вә химикилиқ заводларни селиш қолға елинди, қәғәз тәйярлаш иши йолға қоюлди.

				1928-жили дөләт йеңи ишләпчиқириш орунлирини энергия мәнбәлири билән тәминләш үчүн, миқияслиқ электрстанциялирини селишқа башлиди. Дөләт мошундақ наһайити миқияслиқ ишлар билән биллә хусусий мүлүкчилик мәнпийәтләргиму қоллаш көрсәтти. Ишләпчиқиришни қоллаш тоғрилиқ қанун қобул қилинип, у 1927-жили 1-июньда күчигә кирди. Буниңдин кейин кархана салғучи келидиған ишләпчиқарғучиниң 10 га-ғичә йәр участкисини қайтурумсиз түрдә елишқа мүмкинчилиги болди. 

				Тиҗарәтчиләр бена-имарәт, йәр өлчими, дарамәт селиғидин бошитилди. Қурулуш еһтияҗи вә тиҗарәт үчүн чәттин материал тошуған карханилар баҗ селиғидин бошитилди.

				Йеңидин қурулған карханилар дәсләп товар ишләп чиқарғанда, уларға өзлири ишләп чиқарған товарларниң 10%-ни дөләт мукапат сүпитидә төлиди. Дөләт чәт әлликләргә тәәллуқ барлиқ ишләпчиқириш орунлирини вә төмүр йолларни сетивалди, чәт әллик монополист “Режи” тамака компаниясини дөләт өз қармиғиға алди. 1924-жили М.Кемалниң қоллиши билән Иш банки қурулди, бу Түркийә тарихидики тунҗа банк болди. 

				Этатизм чәт әллик капиталниң хизмәт даирисиниң тарийишиға, түрк миллий буржуазия-си мәвқәсиниң күчийишигә тәсир қилди. Ихтисаттики утуқлар миллий буржуазия вә униң билән мунасивәтлик аһалиниң әһвалини яхшилиди. М.Кемалниң йеза егилик саһасини риваҗландурушқа мүмкинчилиги болмиди, бәзи тәвәләрдә капитализмғичә болған тәртип-интизам вә йәр егиләш тәртиплири техичила сақланди.

				
					
						[image: ]
					

					
						
							Диққәт ағдуруңлар!

				1930-жили һөкүмәт Түркийәниң Мәркизий банкини қурди, шуниң нәтиҗисидә чәт әллик капитал дөләтниң малийә саһасида муһим роль атқурушини тохтатти. Банк несийә беришни тәшкилләшкә алаһидә көңүл бөлди.

				1929—1933-жиллири йүз бәргән дуниявий ихтисадий боһран Түркийә ихтисадиғиму еғир зәрбә болди. Мошу әһвалға аит һөкүмәт барлиқ тәшәббусларни өз қолиға елиш тоғрилиқ муқум қарарларни қобул қилди. Һөкүмәт ишләпчиқириш вә инфрақурулмилиқ қурулушларни дөләт ғәзниси һесавиға малийә билән тәминлиди яки толуқ дөләтниң назаритигә алди. 

				1931-жили “этатизм” кемалистик концепцияси яки әлниң ихтисадий һаятиға дөләтлик рәтләш орнитиш толуқ йосунда әмәлгә ашти. 30-жил-ларниң оттурисида кемалистик ислаһатлар өз нәтиҗилирини беришкә башлиди. Дөләтниң сәясий вә ихтисадий әһвали мустәһкәмләнди, Түркийәниң хошна дөләтләр арисида абройи ашти. Җәмийәтлик-сәясий ислаһат жүргүзүп, этатизм сәяситини әмәлгә ашуруш беришида түрк буржуазиялик милләтчилигиниң бир еқими — кемализм идеологияси муқум шәкилләнди.

				Кемализм принциплири бойичә җакаланғанлар: җумһурийәтчилик (идарә қилишниң җумһурийәтлик шәклигә садақәтлик), милләтчилик (түрк миллитини мәдһийиләш), эта-тизм, лаицизм (динни дөләтлик ишлардин вә маарип саһасидин бөлүш), хәлиқчилик (түрк хәлқиниң бирлиги, Түркийәдә синипий бөлүнүш билән синипий тартишишларниң болу-шини йоққа чиқириш), ағдурмичилиқ (кемализм идеяси вә ислаһатлириға, азатлиқ үчүн күрәш принциплириға садиқ болуш).

				1934-жили кона лавазимларни бекар қилиш вә йеңи ататегини йезишқа аит (буниңғичә Түркийәдә пәқәт исми биләнла аташ қелиплаш-қан еди) ТБММ қарари билән Мустафа Кемал “Ататүрк” дегән бүйүк намға егә болди, бу “түркниң атиси” яки “бүйүк түрк” (түркләрниң өзи, асасән, мошу иккинчи үлгини тоғра дәп һесаплайду) дегән мәнани билдүриду.

				Ататүркниң ислаһити он жилдин көп вақитни өз ичигә алди (1922-1934-жж.) вә җәмийәтниң әнъәнивий қурулмиси вә мәдәнийитини түп асасидин өзгәртти. У Осман импе-риясиниң тарихиға ахирқи чекитни қойған вә Түркийә намлиқ йеңи дөләтни шәкилләндүргән шәхс сүпи-тидә ХХ ә. наһайити көрнәклик ислаһатчи-сәясуниға айланди. 

							Ядиңларда сақлаңлар

						

					

				

			

		

		
			
				
					[image: Описание: https://upload.wikimedia.org/wikipedia/commons/thumb/7/76/Atat%C3%BCrk%27%C3%BCn_993_814_seri_numaral%C4%B1_n%C3%BCfus_c%C3%BCzdan%C4%B1.jpg/220px-Atat%C3%BCrk%27%C3%BCn_993_814_seri_numaral%C4%B1_n%C3%BCfus_c%C3%BCzdan%C4%B1.jpg]
				

			
			
				
					М. Кемал Ататүркниң кимлик һөҗҗити (1934)

					Бүгүнки дәристә:

					• тиничлиқ вә уруш дәвридики Ф.Рузвельтниң ички вә ташқи сәяситиниң алаһидиликлирини ениқлаймиз;

					• дөләт тарихидики шәхсниң роли тоғрилиқ хуласиләрни чиқиримиз. 

					“йеңи йөнилиш”, дөләтлик система, йәккилиниш сәясити, карантин

						Тирәк сөзләр:

					

				

			

		

		
			
				 Билимиңларни тәкшүрүңлар

				1.	М. Кемал Түркийәдә миллий-азатлиқ һәрикитини җанландурушта қандақ усул-ларни пайдиланди? 

				2.	Этатизм дегинимиз немә? У немишкә М. Кемалниң Түркийәдә жүргүзгән исла-һатлириниң муһим асаси болди? 

				3.	Түркийәдә зайирлиқ дөләт қуруш қандақ ислаһатлар билән мунасивәтлик болди? 

				4.	Кемализм принциплирини тәһлил қилип, уларниң алаһидиликлири вә маһийитини ениқлаңлар.

				♦ Тапшурма

				Җәдвәлни толтуруңлар.

				М.Кемалниң ислаһатлири (1922—1934-жж.)

				
					Дөләтлик қурулма

				

				
					Қанун чиқириш

				

				
					Мәдәнийәт вә турмуш

				

				§ 36. Франклин Делано Рузвельт вә униң “Йеңи йөнилиши”

				Ф.Рузвельт йәр егәллигүчи, тиҗарәтчиниң аилисидә дунияға кәлгән. 1899-жили мәктәпни, 1904-жили Гарвард университетиниң колледжини тамамлап, 1904—1907-жиллири Колумбия университетида әдлийә саһаси бойичә билим алди. 1907—1910-жиллири жирик қанун мәһкимисидә хизмәт қилди. Нью-Йорк штатида хусусий егилиги вә Джорджия штатида шипалиқ хусусийәткә егә сулири бар хусусий мүлки болди вә йетәкчи ишләпчиқириш компаниялириниң акционери болди. 

				1910-жили Ф.Рузвельт Нью-Йорк штатиниң сенатори болуп сайланди. 1913—1920-жиллири у деңиз министриниң ярдәмчиси хизмитини атқурди. Дәсләпки дуниявий уруш дәвридә у әскәр вә флотниң қурулмисини өзгәртиш тоғрилиқ тәклип-тәвсийәлири билән алаһидилинип, көзгә чүшиду. 1921-1933-жиллири тиҗарәтчилик билән паал шуғуллинип, бирнәччә ширкәтниң мудирлар Кеңишигә кириду. 

				1921-жили у полиомиелит ағриғиға учирап, мустәқил һалда жүрүп-туруш мүмкинчилигидин айрилиду. Бирақ тәғдирниң бу еғир синиғи униң сәясәт билән шуғуллинишиға тосалғу болалмайду. Ф. Рузвельтни көпчилик хәлиқ яхши көрди, шуңлашқа уни американлиқлар қисқичила ФДР дәп атишати. У 1928-жили Нью-Йорк штатиниң губернатори болуп сайланди, 1930-жили бу лава-зимға иккинчи мәртә сайланди. 

				Ф. Рузвельт өзиниң сәясий һаят йолиниң беши-дин башлапла җәмийәтлик-сәясий адәләтлик йоли-дики изчиллиғи, еһтияҗларни қанаәтләндүрүш вә хәлиқниң бесим бөлигиниң қөңлини тепишни билиши билән алаһидиләнди. У кона сәясий принципларға, шундақла дөләтниң җәмийәт һаятиға, ихтисат вә иҗтимаий саһаға паал арили-шишиға қарши болди. 

				Ф. Рузвельтниң ички сәясити. 1932-жили президентлиқ сайламға қатнашқан Ф. Рузвельт, дуниявий ихтисадий боһрандин дөләтни қутқузидиған өз лайиһәсини тәклип қилди, шундақла ихтисадий вә иҗтимаий ислаһатлар бойичә мәхсус программа тәйярлиди. Дөләтниң сүръәтлик тәрәққияти үчүн синақ лазим дегән Ф. Рузвельт өзиниң мәшһур “Йеңи йөнилиш” намлиқ дадил ислаһатлиқ программисини тәклип қилди. Бу һөҗҗәттә боһранниң алдини елиш, йеңичә риваҗлинишниң планлири муқум көрситилгән. Бу программиниң “Йеңи йөнилиш” дәп атилиши Ф. Рузвельтниң Демократиялик партияниң съезидики баянатидин елинди. 1932-жили 2-июльда өткән бу съезда у Президентлиқ сайламға намзат сүпитидә усунулди. Ф. Рузвельтниң “Йеңи йөнилиш” программиси хәлиқниң қоллишиға егә болуп, у президентлиқ сайламда ғәлибә қазиниду. 1933-жили март ейидин башлап Ақ өйдики һакимийәтни өз қолиға алған Ф. Рузвельт ислаһат жүргүзүшкә җиддий киришиду. Мону йөнилишләр бойичә мурәккәп чариләр қолға елинди: 

				банк саһасидики қанунлар, дөләтниң әлдики барлиқ банк систе-мисиға назаритини күчәйтиш, шундақла алтун баравәрлиги тоғрилиқ қанун — малийә системисидики қоллиништин алтунни елип ташлаш, нәтиҗидә әлдики алтун үчүн қәғәз ахчиларниң чәксиз айриваштурулуши тохтитилди; АҚШниң алтун үлгисидин вә доллар девальвациясидин ваз кечиши; 

				санаәтни әслигә кәлтүрүш қануни — ишләпчиқиришни җанлан-дурушқа арналған Миллий мәмурий мәхсус федераллиқ тәшкилини қуруш, адил риқабәтчилик қаидилирини җарий қилиш барлиқ ишләпчиқириш саһаси үчүн бирдәк мааш төләми қаидиси, бирдәк иш күни қаидисиниң ортақ үлгисини орнитиш; әмгәктики өз ара мунасивәт тоғрилиқ қанун ишчиларниң намайишқа чиқиш 

				һоқуқи, тәшкилатлар қуруш вә кәспий иттипаққа бирлишишини тәстиқлиди; 

				әмгәк мунасивитини дөләтлик рәтләш системиси қурулди; йеза егилиги ишләпчиқиришини рәтләш тоғрилиқ қанун — фермерларға ишләпчиқиришни қисқартқанлиғи үчүн төләм төләш, бу йеза еги-лигидә артуқ мәһсулат ишләпчиқиришни тохтитиш үчүн ясалди; 

				ярдәмгә муһтаҗларға ярдәмлишиш программиси ишсизлиқни азайтиш мәхситидә дөләтлик тәшкилләрни җәмийәтлик ишларға (әтрапни аватлаштуруш, йоллар, электростанцияләр, турғун өйләрни селиш, башқиму җәмийәтлик ишларға) қатнаштурди. “Йеңи йөнилиш” программисиниң әң муһим һәмдә алаһидә болуши униң иҗтимаий суғурта саһасиға аит тутқан принципи болди. 1935-жили АҚШ тарихида тунҗа қетим “Иҗтимаий ғәмсизләндүрүш тоғрилиқ” Қанун қобул қилинди. Шуниңға бағлиқ әлдә дәсләпки қетим дөләтлик пенсия вә ярдәм һәққи системиси җарий қилинди. Қанун яшанғанлар вә ярдәмчисидин айрилғанларға пенсия төләш, ишсизлиққа вә ишқа қабилийәтсизлиги үчүн ярдәм һәққи беришни қараштурди. 1933-жили “Ялланма иш күчиниң адиллиғи тоғрилиқ” Қанун қобул қилинди. Униңда берилидиған әң төвәнки әмгәк һәққи вә иш күниниң узақлиғи көрситилди.

				Селиқ селиш системисини ислаһатлаш беришида ошуқ дарамәтләр вә мирасхорлуққа, мукапат сүпитидә берилидиған мүлүкләргә селинидиған селиқ көләми көпәйтилди. Ф. Рузвельт мәмурийитиниң 1933-1939-жиллири жүргүзгән иҗтимаий вә ихтисадий программилириниң нәтиҗисигә бағлиқ, дөләт әлниң барлиқ муһим йөнилишлиригә, болупму ихтисат вә иҗтимаий саһаларға паал арилашти.

				“Йеңи йөнилиш” ихтисатни дөләтлик рәтләш зөрүрийити системисини етирап қилдурушқа асасланди. Дөләткә ихтисадий иш-һәрикәтләр вә җәмийәттики иҗтимаий җариянларни рәтләш вәзиписи жүкләнди.

				Җәмийәттики мошундақ саһаларға назарәт жүргүзүш вә арилишиш мәхситидә мәхсус орган вә мәһкимиләр қурулди, қанунлар қобул қилинди, бу бурулушлар дөләттики идарә қилғучи муһитниң сәясий йөнилишигә ейтарлиқ өзгиришләрни киргүзди.

				“Йеңи йөнилиш” АҚШ тарихидики әң кәскин бурулуш дәвриниң бири болди. Шу вақиттин башлап дөләтлик системиниң ихтисат вә иҗтимаий саһаға арилишиши Америкиниң дөләтлик-сәясий системисидики муһим элементқа айланди. “Йеңи йөнилиш” даирисидә әмәлгә ашқан ислаһатлар, дөләтниң паравәнлигини ашурушниң америкилиқ мустәһкәм асасиға айланди. 

				1936, 1940, 1944-жиллири Ф.Рузвельт АҚШ презинденти болуп қайта сайланди. 

				Өз ара беқиндилиқ, дуниядики барлиқ дөләтләрниң өз ара беқиндилиқ чүшәнчиси, Ф.Рузвельтниң ташқи сәясәт тоғрилиқ уқуминиң асаси болди. 

				Ф. Рузвельтниң ташқи сәясити. Биринчи дуниявий уруштин кейин АҚШниң йәкки-линиш сәясәт тутушиға бағлиқ Ф. Рузвельт, АҚШ башқа дуниядин өзини йәккилимәслиги тегиш, чүнки келәчәктики бехәтәрлик вә дөләтниң ортақ паравәнлиги Европа вә Азия-ниң тәғдири билән беваситә мунасивәтлик дәп һәсаплиди.

				Ф. Рузвельт “Йеңи йөнилишкә” ички сәясий қоллашни йоқити-валмаслиқ үчүн 30-жиллири АҚШта хәлиқниң бесим көпчилиги қоллиған йәккилиниш тоғрилиқ сәясәткиму қоллаш билдүрди, бу йөнилишни тутқучилар АҚШни Европа вә Азиядики йеңи урушлардин қоғдашни мәхсәт қилди. Бирақ АҚШниң Ғәрип йерим шари вә Теч океандики мәнпийәтлиригә бағлиқ тутқан чәклик ташқи сәяситини у һечқачан қоллимиди. 

				Ф. Рузвельт, әгәр АҚШ вә униң иттипақдашлири дуниявий океанға назарәт жүргүзүш һөкүмранлиғидин айрилса, у чағда бу әһвални гитлерлиқ коалиция Ғәрип йерим шариға һуҗум ясаш үчүн пайди-линиду дәп һесаплиди. Униң пикричә, океанларға назарәт орнитишни пәқәт АҚШ флотила әмәлгә ашурмаслиққа тегиш. Униң үчүн Европа вә Азиядики державилар өз ара һөкүмранлиқ үчүн талашмаслиғи тегиш, бу шу чағдила әмәлгә ашиду, ундақ әһвалда кемисазлиқ ишләпчиқарғучи күчлирини икки қитъәгә орунлаштурушқа болатти. Шуниң билән биллә Ф. Рузвельт Францияни, Британия империясини, Хитай вә СССРни қоллаш лазим, чүнки улар яндаш һалда болсиму АҚШни қоллайду дәп һесаплиди. Әмәлгә ешиватқан муқум җәриянлар вә йүз бәргән вақиәләр Ф. Рузвельтниң, АҚШниң башқа дуниядин йәккилиниш сәяситини тутуши тоғра әмәс дегән концепциясини техиму муқумлаштурди. Авиацияниң тәрәққияти АҚШ йетәкчи дуниявий сәясәт мәркизидин географиялик җәһәттин жирақта орунлашқан дегән амилни йоққа чиқарди. 1937-жили Япония Хитайға қарши басқунчилиқ сәяситини башлиғанда, Ф. Рузвельт дөләттики йәккилиниш сәяситидин бирә тола ваз кәчти. У течлиқ һаятни халайдиған дөләтләрни басқунчи әлләргә қарши болушқа үндиди. 

				
					
						[image: ]
					

					
						
							Диққәт ағдуруңлар!

						

					

				

			

		

		
			
				
					АҚШ президенти Ф.Рузвельт Япониягә уруш елан қилиш тоғрилиқ Декларацияни имзалимақта

				

			

			
				[image: ]
			

		

	
		
			
				52

			

		

		
			
				Германияниң Польшиға һуҗумидин кейин, 1939-жили сентябрьда Ф. Рузвельт Конгрессниң мәхсус сессиясини чақирди, у йәрдә уруши-ватқан әлләргә қурал-ярақ сетишқа рухсәт бериш мәсилиси қаралди. У фашизм вә япон милитаризминиң ғәлибә қазиниши АҚШниң моҗутлуғиға муқум ховуп төндириду дегән принципта болди.

				1941-жили августта Ньюфаундленд яқилиридә Ф. Рузвельт вә Улуқ-британияниң премьер-министри У. Черчилльниң дәсләпки учришиши болди. Униңда әгәр АҚШ урушқа арилишидиған болса, икки дөләтниң бирлишип атқуридиған паалийәтлири қандақ болуши лазимлиғи тәһлил қилинди. 

				Мошу учришишниң нәтиҗисидә Атлантикилиқ хартия қобул қилинди, униңда уруш әһвалидики АҚШниң стратегиялик мәхсити вә уруштин кейинки қелиплишиш беришиши-дики уларниң мәвқә-принциплири тәһлил қилинди. 

				Хартиядә иттипақдашлар территориялик бесивелишқа интилмайду, хәлиқләрниң идарә қилиш шәклини таллаш һоқуқиға һөрмәт билән қарайду, өзлириниң азатлиқ һоқуқлирини әслигә кәлтүрүш үчүн күрәшкән хәлиқләрни қоллайду дәп көрситилди. АҚШ һәрқачан, уруш тамамланғандин кейинму демократиялик дуниявий тәртипниң капалити болушқа өзиниң тәйяр екәнлигини җакалиди. 

				1941-жили 7-декабрьда Америкиниң һәрбий-деңиз комплекси Перл-Харборға Япония һуҗум қилғандин кейин, АҚШ йәккилиниш вә бетәрәплик сәяситидин ваз кечип, Иккинчи дуниявий урушқа киришти, у Гитлерға қарши коалициягә кирди.

				Ф.Рузвельт келәчәктики дуниявий қелиплишиш принциплириға көп диққәт бөлди, у 1940-жили Конгрессқа әвәткән билдүрүшидә вә 1941-жили августтики Атлантия хартиясидә бу мәсилиләргә алаһидә тохталди. Келәчәктики дуниявий қурулминиң принциплирини асасқа алған Ф. Рузвельт һәрикәт қилишниң асасий принциплирини көрсәтти. Улар өзиниң иттипақдаш шерикдашлирини җәмийәт алдидики умумий принциплирини бәҗириш вә уруштин кейинки тәртип орнитиш беришида йүз бериши еһтимал қандақту бир сәясий маҗраларниң инглиз-саксон-кеңәш-хитай коалициясиниң бузулмаслиғини күзитиш.

				 Билимиңларни тәкшүрүңлар

				1.	Немишкә Ф. Рузвельтниң “Йеңи йөнилиши” АҚШ тарихидики бурулушлуқ дәвирниң бири болди?

				2.	Ф. Рузвельт уруштин кейинки дуниявий қурулминиң қандақ принциплирини вә ташқи сәясий һәрикәтләрни усунди?

				♦ Тапшурма

				Төвәндә кәлтүрүлгән мәтинләр билән тонушуңлар вә уни дәрис беришида җавап сүпитидә пайдилиниңлар.

				Ф.Д.Рузвельтниң 1941-жили 8-декабрьда АҚШ Конгрессиға ясиған билдүрүшидин. Түнүгүн, 1941-жили 7-декабрь күни биз үчүн абройсизлиққа учриған күн болди, чүнки Америка Қошма Штатлири күтүлмигән йәрдә Японияниң һәрбий-деңиз вә һәрбий-һава күчлириниң ойлаштурулған мәхсәтлик һуҗумиға учриди. Қошма Штатлар бу дөләт билән тиничлиқ әһвалда болған еди вә Японияниң илтимаси бойичә, Теч океанда тиничлиқни сақлашқа үмүтлинип, униң һөкүмити вә императори билән музакириләрни жүргүзгән еди... Түнүгүнки вәқә башқичә әһвални көрсәтмәктә. АҚШ хәлқи уларға аит өзиниң мәвқәсини ениқлиди вә йүз бәргән вақиәниң өзлириниң һаяти вә миллий бехәтәрлиги үчүн болидиған зәрдаплирини ениқ чүшәнмәктә. Әскәр вә флотниң Баш қомандани сүпитидә мән бизниң мудапийә мәнпийитимиз үчүн барлиқ тәдбирләрни қоллиниш тоғрилиқ буйруқ бәрдим... Мошу ғәрәзлик қилинған һуҗумни тохтитип, йеңиш үчүн қанчә вақтимиз кетидиғанлиғиға қаримастин, Америка хәлқи өзиниң адәләтлик күчини толуқ ғәлибә қазиниш йолиға сәрип қилиду. Мән баянат ясиғанда, Конгресс вә хәлиқниң әркин баян қилишиға ишинимән. Биз өзимизни қоғдайдиған барлиқ тәдбирләрни әмәлгә ашурупла қоймаймиз, шуниң билән биллә бу хаинлиқниң үлгиси бизгә һечқачанму ховуп төндүрмәслигини үзүл-кесил қараштурумиз. Һәрбий һәрикәтләр башланди. Биз хәлиққә, йеримизгә вә мәнпийәтлиримизгә хәтәрлик ховупниң төнгәнлигигә бепәрва қарап туралмаймиз. Қураллиқ күчлиримизниң вә хәлқимизниң җиддий қарариниң арқисида биз, сөзсиз, ғәлибә чоқисиға көтирилимиз. Худа бизгә яр болсун! 

				7-декабрь, йәкшәнбә күни Японияниң мәхпий вә явузлуқ билән әмәлгә ашурған һуҗумидин кейин, Конгрессниң АҚШ вә Япония арисида уруш башланди дәп елан қилишини илтимас қилимиз.

				§ 37. Шарль де Голль: Франция бүйүклигиниң йеңилиниши

				Шарль де Голль Лилль шәһиридә, Иезуит колледжида философия вә әдәбийәт пәнлири муәллиминиң аилисидә дунияға кәлди. Оттура билим алғандин кейин Сен Сир һәрбий училищесиға оқушқа чүшиду. Биринчи дуниявий уруш жиллири җәңләргә қатнишип, ярилинип, әсиргә чүшиду. 1924-жили Алий һәрбий мәктәпни тамамлап, һәрхил һәрбий бөлүмчиләрдә хизмәт қилиду. Иккинчи дуниявий уруш башланғанда бригадилиқ генерал унванини елип, мәйдандики әскәрләргә қоманданлиқ қилишқа әвәтилиду. Франция мәғлуп болғандин кейин Англиягә берип, “әркин Франция” һәрикитини башқуриду. Бу һәрикәткә өзиниң мәнпийәтдаш шериклири билән биллә коммунистлар, социалистлар, христиан-демократлири охшаш һәрхил көзқараштики күрәшчиләрни топлаштуриду. 

				Париж азат қилинғандин кейин Ш.де Голль дөләтлик һакимийәтни өз қолиға алиду. 

				1944—1945-жиллири Шарль де Голль Франциядики вақитлиқ һөкүмәтни башқуриду. Униң асасий мәхсити Француз дөлитини 

					Бүгүнки дәристә:

					• Ш.де Голльниң дөләт тарихидики роли тоғрилиқ хуласә чиқиримиз;

					• Франциядики иҗтимаий-сәясий җәриянларни чүшиниш үчүн “голлизм” уқумини ениқлаймиз;

					• Ш. де Голль паали-йитиниң мисалида күчлүк президентлиқ һакимийәт институтиниң муһимлиғини чүши-нимиз.

				йеңилаш болди, униң үчүн мурәккәп конститу-циялик-һоқуқий ислаһатлар ясап, һакимийәт тармақлирини бир мәркәзгә топлаштуруш лазим еди. Мошу реформилар үчүн һөкүмәт билән келишәлмигән Ш.де Голль 1946-жили истипаға кетиду. 

				1946-жили 16-июньда Байе шәһирини азат қилишниң икки жиллиғиға беғишланған мәйрәмлик тән-тәнида Ш.де Голль тунҗа қетим өзиниң конституциялик лайиһәсини җакалиди. Бу лайиһә Францияниң “бүйүклүгини”, миллий мустәқиллик вә бирликни тәминләшкә қабилийәтлик, “күчлүк дөләт” идеясигә асас-ланди. Ш.де Голль парламентлиқ җумһурийәт идеясини қаттиқ тәнқитлиди, бу йөнилиш дөләтлик қурулмини толуқ боһранға учритиду дәп һесаплиди. Униң пикричә, партиядин ташқири, униңдин жуқури турған, һаки-мийәтниң барлиқ тармиғиға сәясий назарәт орниталайдиған дөләт рәһбири, умум миллий мәнпийәтләрниң капалити вә униң қазиси диктатор әмәс болушқа тегиш.

				Алжирдики уруш ақиветидин, у йәрдә “Ультра” исияни башланди, у 1958-жили Франциядики сәясий-иҗтимаий боһранға сәвәп болди. Исиянчилар Алжирдики урушни тохтитип, ғәлибигә йәткүзидиған “җәмийәтлик қутқузуш һөкүмитини” қурушни тәләп қилиду. Улар мошу һөкүмәтни башқурушқа Ш.де Голльни тайинлашни тәләп қилиду. 

				Ш. де Голль әлни башқурушқа, Алжир мәсилисини һәл қилишқа тәйяр екәнлигини, буниң үчүн сәясий қорқақлиқ пәйда қиливатқан дөләтлик системини түп асасидин өзгәртиш тоғрилиқ шәрт қойидиғанлиғини билдүрди. У өзигә пәвқуладдә вакаләтлик беришни вә 1946-жилқи Конституцияни бекар қилишни тәләп қилди.

				Һөкүмәт бу тәләпләрни толуқ һалда қобул қилди. 1958-жили 1-июньда Ш.де Голль һөкүмәтни башқурушқа киришти. Күздә Ш.де Голль тәклип қилған йеңи Конституция қобул қилиниду, бу дөләтлик сәясий қурулминиң характерини өзгәртиду. Франция парламентлиқ җумһурийәттин президентлиқ җумһурийәткә авушиду, дөләт башчиси кәңәйтилгән вакаләтликләргә егә болди: президент 7 жилға сайланди, премьер-министр вә һөкүмәт әзалирини тайинлиди, қанун чиқириш җәриянлириға қатнишишқа, қандақту бир қанун лайиһәлирини қайта 

				қараш үчүн парламентниң қаришиға әвәтишкә, парламентни тарқитиветишкә, пәвқуладдә әһвални җарий қилдурушқа һоқуқлуқ болди, ташқи сәясәт вә мудапиә вә миллий бехәтәрлик йөнили-шидә зор вакаләтләргә егә болди. Бундин буян президент өз хизмити үчүн парламентқа һесават бәрмәйдиған болди. Шундақла Францияниң миллий мустәқиллиги вә туташлиғиниң кепили болди.

				1958-жили декабрьда Ш.де Голль Франция пре-зиденти болуп сайланди. У дөләтниң мустәмликә йөнилиштики сәяситини толуқ тохтатти: барлиқ африкилиқ мустәмликә әлләрниң мустәқиллиги етирап қилинди, 1962-жили Алжирға мустәқиллик берип, учуққан Алжир мәсилисини бирә-тола һәл қилди. Ш.де Голль 1962-жили “Франция бүйүклүгини” қайтидин шәкилләндүрүшкә зөрүр иҗтимаий-ихтисадий ислаһатларни жүргүзүшни қолға алди. 

				Ш. де Голль тәвсийә қилған “голлизм доктринисиниң” биртуташ сәясий философияси Францияниң миллий-сәясий әнъәнилиригә мувапиқ кәлди. Униңда дөләтлик әмәлийәт, радикаллиқ идеологиялик пафос вә этатистик мәвқәлири, хәлиқ суверенлиғи идеялири вә консервативлиқ, иҗтимаий ислаһатлар өз ара уйғунлашти. Ш.де Голль милләткә комму-низм вә либераллиқниң чәктин чиқишини йеңидиған “үчинчи йолни” тәклип қилди.

				“Әмгәк вә капитал ассоциацияси” программиси қобул қилинди. Униңға мувапиқ һөкүмәт дөләтлик сектордики ишчиларниң өз карханилириға чүшкән пайдиға, техникилиқ утумлуқни тәминләштики үлүш һәққи (диведенд) вә карханиниң базар стратегияси тоғрилиқ әхбаратларға “арилишиш системисини” җарий қилди. Мошу программини пайдилан-ғучи шәхсий тиҗарәтчиләр селиқ имтиязлириға еришти. 

				Ихтисадий нишанлар җәмийәткә паал рәвиштә җарий қилинишқа башлиди, санаәтни (әң алди билән электроника, атом, аэрокаинат вә һәрбий) йеңилашқа вә йеза егилиги саһасиға зор мәбләғ бөлүнди. Һаят кәчүрүш сүпитини арттурушқа алаһидә диққәт бөлүнди. 60-жж. әмгәк һәққи оттура һесапта 25%-қа өсти. Һәқ төлинидиған дәм елиш вақти 4 һәптигичә узартилди. 

				Дөләтлик қурулмидин башлап ихтисадий рәтләшкичә болған сәясәтниң барлиқ тәрәпли-рини бирләштүргән голлизмниң асасий идеяси, Ш.де Голль үчүн һәққаний иҗтимаий принцип болған Францияниң “миллий бүйүклүгигә” айланди. 

							Ядиңларда сақлаңлар

							Диққәт ағдуруңлар!

						

					

				

			

		

		
			
				
					Ш.де Голль (1890—1970)

				Голлизм бойичә, Франция — бурун яшиған вә келәчәктә яшайдиған французларниң әвлатлирини бирләштүргүчи. Франция — айрим французларниң һаяти вә мәнпийәтлиридин башқа өзигә хас мәнпийәтләр вә мәхсәтлири бар, вақит билән чәкләнмәйдиған һәқиқәт. Миллий мустәқилликкә, бирликкә, җәмийәтлик тәртипкә, адаләтликкә пәқәт күчлүк дөләтлар кепил болалайду.

				Күчлүк дөләт — синиплар вә шәхсий мәнпийәтләрдин жуқури турған вә пәқәт умумий миллий мәнпийәтләрнила қоғдайдиған дөләт. 

				Ш.де Голль референдум беришида хәлиқ мустәқиллигигә асаслан-ған һәққаний демократияни қайта йеңилашни тәвсийә қилди. Конституциялик қурулма вә дөләт рәһбирини таллаш охшаш һалқилиқ мәсилиләрни хәлиқниң өзи референдум арқилиқ һәл қилишқа тегиш. 

				Бирлик, уюшчанлиқ һакимийәтниң бөлүнмәс тәсвир-қияпити болуши лазим. Дөләтлик һакимийәтни мустәһкәмләштә дөләт рәһбири асасий рольға егә болушқа тегиш, у партиядин ташқири һәмдә униңдин жуқури туруши керәк. Бирақ дөләтлик аппаратниң хизмити һакимийәттики бөлүш принципиға беқиниши лазим. 

							Диққәт ағдуруңлар!

				Ш.де Голльниң СССРға рәсмий сәпири (1966-ж.)

			

		

	
		
			
				57

			

		

		
			
				Ш. де Голльниң пикричә, биртуташ сәясий әркинлик вә хәлиқниң дөләт һаятиға һәққаний арилишишини шәкилләндүрүш үчүн қанун чиқарғучи, иҗраий вә сот һакимийитиниң тәң болуши, демократиялик дөләтниң капалити болуп һесаплиниду.

				Ш.де Голль АҚШниң ташқи сәяситигә беқинмайдиған дөләтлик мустәқилликни тәминлиди. Франция ядролуқ державиға айланди, 1966-жили у Францияни НАТОниң һәрбий қурулмисидин чиқарди вә әл территориясидә орунлашқан АҚШниң һәрбий объектлириниң барлиғини япқузди. 

				1965-жили Ш.де Голль иккинчи мәртә қайта сайланди. 

				Бирақ 1968-жили майда Франциядә мурәккәп иҗтимаий-сәясий боһран йүз бәрди. Бу зиддийәт радикаллиқ мәвқәдики студентларниң наразилиғидин пәйда болди. 60-жиллири Франциядә студентлар сани 5 һәссә өскән еди. Уларниң иҗтимаий тәркиви вә қәдрийәтләргә нисбәтән көзқарашлириму өзгәргән еди. Студентлар арисида солчи көзқараш кәң таралди, улар миллий буржуазиялик қәдрийәтләрни қобул қилмиди.

				1968-жили майниң бешида студентлар вә Сарбона университетиниң мәмурийити арисида җиддий зиддийәт йүз бәрди. Полицияниң Сарбона әтрапини исиянчи студентлардин тазилиши қанлиқ тоқунушларға елип кәлди. Бу вақиәләр пүткүл әлни дүр силкиндүрди. Студентларни қоғдашқа кәспий иттипақлар вә солчи күчләр чиқти. Туташ дөләтни өз ичигә алған миқияслиқ намайишлар долқуни башланди, әлниң ихтисадий һаятиға чүшкүнлүк ховупи төнди. Май ейиниң ахириға қәдәр зиддийәт техиму кәскинләшти. Ш.де Голль мәсилигә аит өз мәвқәси билән хәлиқниң алдиға чиқти. У пәқәт өзила пухралар урушиниң алдини елишқа қабилийәтлик екәнлигини билдүрүп, французларниң бесим бөлигини шуниңға ишәндүрди. Җәмийәтлик пикирдә һакимийәт пайдисиға қарап еғишиш пәйда болуп, июнь ейиниң ахириға қәдәр әһвал назарәт астиға елинди. 

				Өз утуғини мустәһкәмләшкә интилған Ш.де Голль мәркизий һакимийәтниң мәвқәсини мустәһкәмләйдиған мәмурий ислаһатларни жүргүзүшкә башлиди. Бу өзгиришләрниң Францияниң келәчиги үчүн алаһидә муһим екәнлигигә тохталған у, мошу қанун лайиһәсини референдумға чиқириду. Ш.де Голль әгәр мошу қанун лайиһәсини хәлиқ аммиси қоллимиса, өзиниң хизмәттин истипаға кетидиғанлиғини билдүриду. Референдум 1969-жили 27-апрельда өтти. Сайлиғучиларниң 52%-и бу қанун лайиһәсигә қарши аваз бериду. Ш.де Голль хизмитидин ихтиярий рәвиштә кетиду. Шуниң билән Франциядики голлизм дәври аяқлашти. 

				 Билимиңларни тәкшүрүңлар

				1. 1958-жили Шарль де Голль Франциядики һакимийәт бешиға қандақ сәясий әһвалда вә қандақ шәртләр билән кәлди? 

				2. Парламентлиқ вә президентлиқ җумһурийәтләр арисидики айримчилиқни ядиңларға чүшириңлар.

				3. Голлистлиқ доктрина немини билдүриду? 

				4.	Голлизм идеясиниң мәна-маһийитини ечиңлар. 

				♦ Тапшурма

				СССРниң Ташқи ишлар министри А.А. Грамыкониң “Әстә қаларлиқ” мемуариниң үзүндиси билән тонушуңлар вә “Шарль де Голль тәсвириниң тәриплимиси” мавзусиға презентация тәйярлаңлар. 

				Шарль де Голль

				Ш.де Голль өз заманисида пәқәт Францияниңла көрнәклик сәясуни болмиди, бәлки у туташ Ғәрипниң дана сәясунлириниң бири болди. Бу адәм җанландуруш җәрияниниң тәшкилатчиси вә тәрәққиятчиси еди... Ш.де Голль Францияниң Кеңәшләр Иттипақи билән йеқинлишишиниң муқум зөрүрлигини чүшәнди, бу икки дөләт арисидики тарихий шәкилләнгән әнъәниләргә аит вә Европа һәм дуниядики әһвалға мувапиқ йүз бәрди. 

				... Маңа Ш.де Голль билән бирнәччә мәртә учришишқа тоғра кәлди. Униң билән учришишта оюмға нәччә мәртә қизиқ селиштурмилар кәлди: у французлар дейишидиған “Франциядә икки мунарә бар — бири Эйфель мунариси вә ... иккинчиси Ш.де Голль” дегән тәңләштүрүш. У дөләтлик әрбап сүпитидә әлниң сәясий һаятида 20 жилға йеқин паал хизмәт атқурди.

				Әлвәттә, Ш.де Голль иҗтимаий мәсилиләргә йеңичә көзқарашларни қобул қилалмиди. У уруштин кейинки дәсләпки жиллири ташқи сәясий йөнилиштә, Францияни НАТОға әкәлгән еқим билән маңди. Мошу иттипаққа қаримастин у өзиниң шәхсий пикирини сақлап қалалиди. Сәясәттики өзигә хас хисләтләр билән буни нәччә қетим испатлиди. 

				...Маңа учришиш вә башқошушла беришида Ш.де Голльни йеқиндин күзитишниң бирнәччә мәртә йоли чүшти... Учришишлар көпинчә очуқ һәмдә йеқимлиқ әһвалда өтәтти. Ш.де Голль сөһбәт җәриянида қолайсиз мәсилиләрни устилиқчә айлинип өтүп кетишниң яхши маһири еди. У өзиниң көзқаришиға мувапиқ кәлмәйдиған нақолай, иғвагәрлик соалларға әһмийәт бәрмәйдиған хисләткә егә еди. У өткүзгән сөһбәт беришида, өз пикириңдә қалсаңму уни қоллашқа, униң ойи билән келишишкә майил болисән. Шуниң билән биллә техичә һәқиқий келишимгә техи қол йәткүзүлмигәнликниму билисән. Мошундақ әһвалларда Ш.де Голль көпинчә “барлиғи болуши еһтимал” дегән ибарини көп қоллинатти. 

				Ш. де Голль күчлүк натиқ еди. Рәсмий әтигәнлик яки чүшлүк зияпәтләрдә у наһайити яхши сөзләтти вә һечқачан қәғәзгә йезилған мәтингә қариматти. Бу алаһидә тәсир қалдуратти. Ш.де Голльниң қешидики адамләрниң тәкитлишичә, у йезилған мәтинләрни алдин-ала һеч қийинчилиқсизла ядлавалидиған көриниду. Униң әстә сақлаш қабилийити алаһидә еди. Бу хислити униңға көп ярдәмләшти.

				...Уруштин кейинки дәсләпки жиллири Ш.де Голль — учришиш қийин адәм, униң билән сөзлишиш бәк еғир, у кәсипдаш сүпитидә пәқәт әһвали бар һәмдә җәмийәткә мәшһур адәмләрнила таллайду дегән сәлбий пикир көп таралған еди... Француз генерали тоғрилиқ ейтилған бу пикирләр һечқандақ һәқиқәткә маслашматти. Ш.де Голльниң учришишлар вә сөһбәтлишиш вақтидики тәләпчанлиғи униң қопаллиғидин 

				яки миҗәзиниң мурәккәплигидин әмәс, бәлки өзигә мәлум бир адәмләр, болупму өзини жуқури көрсәткүси келидиған сәясий элита биләнла учришиш билән чәклигүси кәлмәйдиғанлиқтин еди. 

				Униң билән сөһбәтләшкән Францияниң көплигән сәясий әрбаплири вә жур-налистлири униң өз ара шерикдашлиққа маил екәнлигини вә җәмийәтниң барлиқ саһасиниң вәкиллири билән, журналистлар билән кәң миқияслиқ алақә орнитишқа дайим тәйяр екәнлигини тәкитләшти, ички вә ташқи сәясәт вәкиллиригә у дайим очуқ еди. 

				Миҗәз-хулқи, шундақла көпчилик вә мәтбуат вәкиллириниң алдида өзини тутуш адити бойичә униңға дүмбисидин қеқиш, қандақту бир афоризмлар вә йеғири чиққан ибариләрни тәкрарлаш охшаш йеқимсиз һәрикәтләр ят еди, савати төвәнләр үчүн бу бәзидә камчилиқтәк көрүнәтти. 

				Һәтта һазир мошу бәтни йезивитип, көз алдимға егиз, салмақлиқ һечқачан алдиримайдиған адәм кәлмәктә, у тәнтәнилик қәдәм билән маңатти, униң әтрапидикиләр униңға дайим һөрмәт билән йол берәтти. Һаятта мошуниң барлиғи тәбиий һәмдә ишәшлик еди. Адәмләр уни биләтти вә у қандақ болса, шу қелипида қобул қилди. 

				... Мениң оюмчә, әгәр учришиш беришида қандақту бир тәрәпләр лазим болса, у өз ойини ейталатти, өзиниң шәхсий пикирини наһайити ишәшлик һалда йәткүзәләтти. Әлвәттә, лазим болған әһвалларда у өткүр һәтта җиддий мәвқәгиму баралати. 

				...Әлвәттә Ш.де Голльниң ролиға, болупму кеңәш-француз мунасивәтлириниң тәрәққиятиға баһа бәргәндә һәрқачан әстә тутидиған әһвал — бу шәхсниң мурәккәп болғанлиғи. Иҗтимаий мунасивәтләрдә у французларниң тәсирлик буржуазиялик груһини қоллиди, улар һәтта либералму әмәс еди. Францияниң ташқи сәяситини ениқлаш, шундақла кеңәш-француз мунасивитиниң тәрәққиятидики униң роли вә орнини ениқлашқа баһа бәргәндә шуни ядимизда тутушқа тегишмиз. 

				... Ш.де Голльниң исми Францияни қурғучи улуқ шәхсләрниң йенидин көрнәк-лик орун алиду. Бирақ униң қәбри Француз пайтәхтидин жирақта, Шампань провинциясигә қарашлиқ Коломбо аһалилиқ җайидики аддий орунға қоюлған. Бу Альпа тағ етәклиридин Парижғичә 250 чақирим... У мошу йәрдә аилиси билән биллә дүгләк чәмбәрлик алтә қирлиқ мунариси бар икки қәвәтлик ихчам өйдә яшиди. У өзиниң резиденциясини “Буассери” дәп атиди — бу ибарә тәрҗимидә “Яғач билән қапланған өй” дегән мәнани берәтти. Мунаридә униң бөлмиси орунлашти. Бу йәрдә у көп вақтини өткүзди, мемуар-әслимиләрни язди... У өзиниң ишлири уйғун ахирлишиш үчүн әдәбиятниң һәрхил түр вә стильлириға алаһидә көңүл бөлди. Классиклардин үлгә алған у, мавзуни бир сөз билән қоюшни яқтурати. Мону униң үч томлуқ мемуариниң нами: “Үндәш”, “Бирлишиш” вә “Қутқузуш”.

				§ 38. Дэн Сяопин — көрнәклик хитай ислаһатчиси

				Дэн Сяопин (Дэн Сисянь) Сычуань провинциясигә қарашлиқ Байфан аһалилиқ җайида һаллиқ йәр егәллигүчиниң аилисидә туғулди. Униңға Сисянь, йәни “даналиққа үмүт бәргүчи” дегән исим берилди. Дэн чоң сулалидин өсүп чиққан әзимәт еди. Униң әҗдатлири ХIV әсирдин башлап намлири мәшһур әмәлдар, оқумушлуқ, сот охшаш лавазимлиқ хизмәтләрни атқурған. У 1920-жили оттура мәктәпни тамамлап, Франциягә оқушқа атлиниду. Оқуп жүргән вақтида у пул тапчиллиғидин полат еритиш цехида, “Рено заводида ишчи”, 

				кемидә от қалиғучи, буфетта официант охшаш һәрхил ишларни қилишқа мәҗбур болди. 1922-жили Дэн Хитай яшлириниң Социалистик иттипақиға әзалиққа өтиду, 1924-жили Хитай коммунистик партиясиниң (ХКП) европилиқ бөлүмчисигә әза болиду. У паал партия хизмәтчиси, ялқунлуқ инқилапчи болди. Мәхпий партиялик хизмитигә бағлиқ у фамилиясини Сяопин дәп өзгәртиду: Сяо — кичик (униң бойиниң узунлуғи 153 см еди), Пин — адәләтлик, течлиқ сөйгүч дегән мәнани билдүрди. Дэнниң партиялик хизмити француз полициясиниң көзигә чүшиду. 

				1926-жили у Москваға кетишкә мәҗбур болиду, у йәрдә Шәриқ әмгәкчилириниң Коммунистик университетида оқуп, кейинирәк Сунятсен намидики Хитай әмгәкчилириниң университетида билимини давамлаштуриду. Бу йәрдә у марксизм илими билән тонушуп, һәрбий саһа бойичә билим алиду. Пүткүлиттипақ-лиқ коммунистлар (большевиклар) партияси қатариға кириду.

				Хитайда пухралар уруши жүрмәктә еди. ХКП ағдурушлуқ-инқилавий күрәш йолиға берилгән саватлиқ мутәхәссисләргә муһтаҗ еди. Шу түпәйли Дэн Сяопин ХКП қарари билән 1927-жили Москвадин Хитайға чақиртилиду, дәсләп у һәрбий-сәясий хизмәтчи вәзиписини атқуриду, кейин ХКП МКниң кативи болуп, әлдә йүз бәргән барлиқ муһим вақиәләргә ат селишиду. 1945-жили у ХКП МКниң әзаси болуп сайлиниду, 1955-жили ХКП МК сәясий кеңишиниң әзалиғиға өтиду. 1949-жили Хитай Хәлиқ Җумһурийити (ХХҖ) қурулғандин кейин, дәсләп малийә министири, кейин Хитайниң Җәнубий-Ғәрип мәмурийити рәисиниң орунбасари хизмәтлирини атқуриду. 1952-жили ХХҖ дөләтлик Кеңиши рәисиниң орунбасари болиду. 1956-жили ХХП МКниң баш кативи лавазимиға сайлиниду. 

				1960-жилларниң бешида “чоң сәкрәш” сәясити әмәлгә ашмиғандин кейин Дэн Сяопин йеңи “рәтләш сәяситиниң” тәшәббусчиси болди. У йезиларда ушшақ товарлиқ ишләпчиқиришни қурушни, җамаәләрдики йәрләрни деханларға бөлүп беришни вә уни иҗаригә беришкә һәмдә йеза егилик мәһсулатлириниң артуғини әркин сетишқа рухсәт беришни тәклип қилди. Нәқ шу дәвирдә униң: “мөшүкниң түриниң қандақлиғи муһим әмәс, у пәқәт чашқан тутсила болди” дегән ибариси тарқалди. 

					ислаһат, социализм,“Чоң сәкрәш”, “Мәдә-ний инқилап”, “бир дөләт — икки система”

						Тирәк сөзләр:

					Бүгүнки дәристә:

					• Дэн Сяопинниң дөләт тарихидики ролини вә өткүнчи дәвирдики исалаһатлириниң әһмийитини баһалаймиз;

					• иҗтимаий-ихтисадий җәриянларни чүшиниш үчүн “хитайлиқ алаһидиликкә егә социализм” уқумини ениқлаймиз;

					• ХХҖ мисалида планлиқ ихтисаттин базар ихтисадиға көчүш сәвәплирини тәһлил қилимиз.

				“Мәдәний инқилап” жиллири Дэн Сяопин дәсләп өй қамиғида тутулуп, андин жирақ провинциягә йәр ағдурулиду, у шу йәрдики трактор заводида механик-җөндигүчи болуп ишләйду. Дэн 1973-жилниң бешида ақлинип, МК тәркивигә қайтидин қобул қилинип, Сәясий бюроға сайланди. 1975-жили ХХП рәиси вә Хитай бирләшкән Миллий армияси Баш штабиниң башлиғи болуп сайланди. Бирақ 1976-жилниң бешида униңға әлдики “контрреволюциялик тәртип-сизликләргә” алақиси бар дегән әйип теңилип, барлиқ дөләтлик вә партиявий хизмәтләрдин чәтнитилиду.

				Мао Цзэдун вапат болғандин кейин вә “мәдәний инқилап” ахирлашқандин кейин 1976-жили Дэн Сяопин сәясәткә қайтип келиду. 1977-жили ХХП МК рәисиниң орунбасари вә Дөләтлик кеңәш премьериниң муавини хизмәтлирини атқуруп, дөләт вә партия йетәкчилигини қолиға алди. Пәйдин-пәй армияму униң назаритигә өтиду. 

				Дэн Сяопинниң ислаһатлири. Дэн Сяопин “Хитай социалистик йолини тутиду вә ХХП өзиниң йетәкчилик ролини сақлайду” дәп җакалап, кона көзқарашлардин айрилип, заманға мувапиқ индустрияни тәшкилләшкә, аграрлиқ социалистик қурулмини қайта қурушқа, аһалиниң маддий дәриҗисини көтиришкә, миллий бехәтәрликни күчәйтишкә чақирди. Дэн Сяопин әлниң ихтисадини гүллитиш үчүн қандақ идеологиялик принципларни шәкилләндүрүш керәклигигә алаһидә көңүл бөлди вә йеңи ислаһатларни җакалиди. Йеңи ислаһатлар шәһәрлик вә йезилиқ йәрләрдиму утуқлуқ жүргүзүлүп, иҗабий нәтиҗиләрни беришкә башлиди. 

				Дэн Сяопин ихтисадий ислаһат үчүн күрәштә тутқан сәясәтниң дуруслиғини ениқлайдиған үч принципни тәвсийә қилди: йәни, ишләпчиқарғучи күчләрниң тәрәққиятиға, дөләт дарамәтиниң қувитини ашурушқа вә аһалиниң һаят кәчүрүш дәриҗисини көтиришкә бу сәясәт қанчилик тәсир қилду. Дэн Сяопин Хитай ихтисадини базар шараитиға маслашту-руп, уни әмәлгә ашурған ислаһатниң тәшәббускари һәмдә тәшкилатчиси болди. 

				ХХҖ ихтисадида ислаһатлар жүргүзүш тоғрилиқ рәсмий қарар Дэн Сяопинниң тәшәббуси билән 1978-жили декабрьда ХКП МК Пленумида қобул қилинди. Пленум әлдики барлиқ ихтисадий систе-мини йеңилашниң стратегиялик йөнилишини қобул қилди. Қайта қурушларниң маһийити жуқуридин мәркәзләштүрүлгән, директивилиқ планлашқа асасланған кона ихтисадий системини түп-асасидин өзгәртишкә вә уни пәйдин-пәй планлиқ ихтисат вә базарлиқ рәтләшкә уйғунлашқан йеңи ихтисат билән алмаштуруш болди. 

				Хитайлиқ йеңилиниш үлгисиниң асасий мәхсити — социализмдин ваз кәчмәй, базарлиқ ислаһат жүргүзүшкә асасланди. Дэн Сяопин таллиған тәрәққият үлгиси дөләтниң со-циалистик асасиниң өзгәрмәйдиғанлиғиға (дөләтлик мүлүк ихтисатниң муһим йөнилиши болуп қалидиғанлиғиға) кепиллик бәрди, йәни әлдики барлиқ егиликләргә һөкүмәтлик назарәтниң вә дөләттики компартияниң йетәкчилик роли сақланди. У “бизниң мәхситимиз капитализм әмәс, бәлки социализм” дәп тәкитлиди. 

				Хитай рәһбәрлиги тәвсийә қилған йеңилиниш үлгисигә: 

				йеза егилик саһасида: йезилиқ коммуниларни йоқитиш, деханларға хусусий мүлүк мал тутушқа рухсәт бериш, мәһсулатниң бир бөлигини сетишқа рухсәт бериш;

				ишләпчиқиришта, содида вә хизмәт көрситиш саһасида: дөләтлик мәһкимиләрни шәхсий егилик мәһкимилиригә айландуруш, кооперативлиқ вә шәхсий мәһкимиләрни қуруш, әркин ихтисадий тәвә қуруш, ташқи содини җанландуруш мәсилилири кирди.

				Бирләшкән вәзипини көрсәтмилик планлашни йоқитиш тоғрилиқ қанун қобул қилинди. Партиялик коммитетлар әнди хәлиқ арисида тәрбийәвий ишлар билән шуғуллинидиған болди, бурунқидәк дөләтлик егилик органлириниң ишлириға арилашмайдиған болди. 

				Йеза егилигидә коммунилар йоқитилип, униң орниға аиләвий егиликләр тикләнди. Йәр коллективниң қарари билән айрим аилиләргә пайдилинишқа бөлүп берилди. Йеза егилик техникилири деханларниң мүлкигә айланди. Һәрбир аилә өз йериниң көләмигә қарап һәр жили дөләткә мәлум бир мөлчәрдә йеза егилик мәһсулатлирини беришкә, йәр селиғини төләшкә тегиш болди. Деханлар елинған һосулниң артуғини өз еһтияҗлири үчүн пайдилинидиған болди. Йеза егилик мәһсулатли-рини сетивалидиған баһа нәрқи көтирилди. Йәргә коллективлиқ мүлүкдарчилиқниң болушиға қаримастин, деханларниң аилисигә хусусий егилик жүргүзүшкә мүмкинчилик берилди, бу өзгиришни һөкүмәт һәм қануний, һәм сәясий җәһәттинму қоллиди. 

				Ишләпчиқириштики ислаһатларниң алаһидиликлири у көпқурул-милиқ ихтисатниң шәртлиригә мувапиқ планлиқ товарлиқ егиликниң болушичә риваҗлинишиға мувапиқ ясалди. 

				Хусусий мүлүкчилик вә һәрхил мүлүк түрлириниң үлүш салми-ғи көпәйтилип, дөләтлик секторниң үлүши азайтилди. Дөләт мәмурийәтниң хусусий мүлүк мәһкимилириниң ишиға арилишишини қисқартти. Базарниң бәлгүлири пәйдин-пәй җарий қилинишқа башлиди вә мәркәзләшкән үлүш бөлүшүш қисқартилди. Дөләтлик мәһкимиләр әркин йөнилиштә ишләшкә башлиди. Уларға қошумчә ишләпчиқиришларни тәшкилләш, пландин ошуқ мәһсулат баһасини әркин түрдә қоюшқа, пландин артуқ мәһсулат чиқиришни ашуруш мәхситидә акцияләр вә әркин заемлар чиқиришқа кәң вакаләтлик 

				һоқуқи берилди. Ишләпчиқириш карханилириниң чәт әллик шериклири билән ишкарлиқ мунасивәтләр орнитиш мүмкинчилиги ашти. Ташқи сода вә хәлиқара һәмкарлиққа монополиялик һоқуқ бекар қилинди. Мәһкимиләргә ташқи базарға өз алдиға чиқишқа рухсәт берилип, улар чәт әлләр билән беваситә сода қилишқа башлиди. 

				1978-жилдин кейин Хитайда чәт әл капиталиниң қатнишиши билән әркин ихтисадий тәвәләр қурулушқа башлиди, шуниң нәтиҗисидә әлгә келидиған чәт әллик инвестицияләрниң көләми кәскин көпәйди.

				Шундақ қилип ташқи ихтисадий мунасивәтләрдә чәт әлликләр билән, болупму тәрәққийләнгән капиталистик әлләр билән әтраплиқ һәмкар-лишишқа асасланған очуқ сәясәт тутуш шәкилләнди. 

				Көп узимайла бу ислаһатлар иҗабий нәтиҗиләрни бәрди. VI бәш-жиллиқта (1981—1985) санаәт ишләпчиқиришиниң өсүш сүръити һәр жили оттура һесапта 11%-қа өсүп турди. Турғунларниң дарамити икки һәссигә өсти. 

				1989-жилға қәдәр Хитайдики ихтисадий ислаһатлар өз чекигә йәтти. Бу иҗабий җәриян өз давамини тепиши үчүн йеңи сәясий қарар қобул қилиш зөрүр болди. 1992-жили Дэн Сяопин социализмниң йеңичә уқумини җакалиди. “Социализм” уқумидин җәмийәтлик мүлүк һалити елип ташланди, бу Хитай социализминиң базар ихтисадиға өтүшини йеникләтти. 

				1992-жили ХКП ХIV съезида дәсләпки қетим базар мунасивәтлирини тәрәққийләндүрүшкә мүмкинчилик беридиған вә шуниң билән биллә идарә қилиштики мәмурий-коллективлиқ системини мустәһкәмләйдиған Хитай үлгисидики социализмни шәкилләндүрүш тоғрилиқ вәзипә қойилди. Дэн Сяопин ислаһитиниң муһим асасиму мошу еди. 1993-жили “Хитай үлгисидики социализм” Дэн Сяопинниң базар ихтисадини социализм билән бирләштүрүш тоғрилиқ нәзәрийәвий қаидилири билән толуқланди.

				Ихтисадий қелиплишишлар муқум иҗтимаий өзгиришләргә әкәлди, аһалиниң дарамити өсти, ишләпчиқириш пааллиғи өсти, билим системиси йүксәлди. Ислаһатларни жүргүзүшни чапсанлитишқа санаәт вә йеза егилигидә өсүш сүръитини улғайтишқа, чәт әлләр билән мунасивәтләрни кәңәйтишкә тәйяр болған қайта қурушларниң йеңи басқучиниң башланғанлиғини билдүрди. Съездда дәсләп қетим социалистик базар ихтисади яки Хитайниң өзигә хас алаһидилиги билән социализм қуруш вәзиписи жүкләнди. 

				90-жилларниң бешида ихтисадий тәрәққият сүръитини сақлап вә йеза һәм шәһәр турғунлириниң өмүр сүришидики пәриқләрни қисқартип, банклиқ хизмәт вә несийә бериш мәсилисини рәтләш, инфляцияни тохтитиш мүмкин болди. Ихтисадий өсүшниң жуқури динамикиси Хитай ихтисадиниң характерлиқ бәлгүси болди. 

				Ихтисадий қайта қурушлар иҗтимаий тәрәққиятқа алаһидә сүръәт бәрди, аһалиниң дарамити ашти, әмгәкчиләрниң санаәтлик пааллиғи өсти, билим бериш системиси йетилдүрүлди. Медицина саһаси вә турғун өй йөнилишидә ислаһатлар жүргүзүлди, шуниң нәтиҗисидә һәқсиз медицинилиқ хизмәт көрситиш вә һәқсиз пәтир бериш тохтитилди. Бирақ аһалини турғун өй билән тәминләш бирқәдәр яхшиланди. 

				Хитайдики ихтисадий ислаһатларниң алаһидилиги уларни әмәлгә ашурушниң пәйдин-пәй жүргүзүлүши еди, йәни “қаттиқ зәрбиниң” болмаслиғида еди. Мошу ислаһатларни әмәлгә ашурушни Дэн Сяопин һаятиниң ахириғичә давамлаштурди. Тәрәққиятниң эволюциялик характериниң нәтиҗисидә Хитай кәскин ғулаштин қутулупла қалмай, бәлки ихтисадий гүллинишниң жуқури үлгисини шәкилләндүрди. Аһалиниң һаят кәчүрүш дәриҗисиниң көрсәткүчини турақлиқ һалда яхшилашқа еришти. Һазир Хитай — дунияниң иккинчи ихтисадий держависи. 

				“Бир дөләт — икки система”. 90-жилларниң ахириғичә Хитай терри-ториясидә икки мустәмликә тәвә моҗут болди, улар Португалияниң мустәмликиси болған — Аомынь (1959-жилғичә Макао) вә инглиз егилигидики — Гонконг (Сянган) болди. 1949-жили вәйран қилинған гоминьдан күчлири паналиған Тәйвән арили “Хитай Җумһурийити” дәп җакаланди. 

				Дэн Сяопинниң наһайити көрнәклик әмгиги униң ташқи сәясәткә аит тутқан “бир дөләт — икки система” идеяси болди. 

				Бу идеяниң асасида Хитай Хәлиқ Җумһурийитиниң асасий сәясити Сянган, Макао вә Тәйвәнни өзигә бирләштүрүш ғаиси болди. Дэн Сяопин тәвсийә қилған “бир дөләт — икки системидики” тинич түрдә бирлишиш үлгиси — муһим мәсилиниң алдини елиши тегиш болди. У аталған тәвәниң турғунлириниң келәчәктә социалистик Хитай тәркивигә қушулидиғанлиғиға наразилиқларниң пәйда қилмас зөрүрийити еди. 

				70-жилларниң ахирида ХХҖ йетәкчилири Тәйвәнгә “бир дөләт — икки система” принципи асасида бирлишишни тәклип қилди. Бирақ “Хитай Җумһурийитиниң” рәһбәрлиги бу идеяни қобул қилмиди. 

				ХХҖ һакимийити 1997-жили Сянган Хитайға қошулғандин кейин, у йәрдә шәкилләнгән капиталистик системини 50 жил мабайнида өзгиришсиз сақлашқа рәсмий түрдә вәдә бәрди. 1997-жили Сянган алаһидә мәмурий тәвә мәртивиси билән ХХҖниң тәркивигә кирди. Тәвәгә өзини-өзи идарә қилишниң алаһидә үлгиси берилди, пәқәт икки йөнилишни ташқи сәясәт вә мудапийә вәзипилирини Хитай дөлити башқуриду. 1999-жили Аомынь ХХҖниң қануний вакалити астиға 

				өтти. Хитай Хәлиқ Җумһурийити тәркивигә өткән Сянган вә Аомыньда капиталистик қурулма сақланди. 

				Дэн Сяопин 1992-жили өз ихтияри билән дәм елишқа чиқти. Униң дөләтлик вә партиялик қурулмиларда һечқандақ лавазими болмисиму, у Хитайниң барлиқ сәясий җәриянлириға тәсир қилип турди. Униң әлни өзиниң нопуз-абройи арқилиқ башқурушқа мүмкинчилиги болди. Дэн Сяопинниң сәясий әрбаплиғини тәтқиқлигән эксперт, заманивий тарих мутәхәссиси Л. Делюсин мундақ тохтамға кәлди: “Дэн Сяопин гуманистму әмәс марксистму әмәс, патриот вә милләтчи болуши мүмкин, у — дөләтлик шәхс. Униң үчүн дөләтниң, милләтниң мәнпийити һәммидин жуқури”.

				Дэн Сяопин капиталистик вә социалистик идеяләрниң җиддий қаидилиридин өзигә хас йол тапти. У Хитай санаитиниң тәҗрибисигә, аһалиниң тарихий ядиға тайинип ислаһатларни жүргүзди. Дэн Сяопин Хитайниң ХХI әсиргә дадил киридиған асасини шәкилләндүрди. 

				“Хитай ислаһитиниң архитектори” вапат болғанда, уни ахирқи сәпәргә узитишқа йүз миң Беҗин турғуни кәлди. Улар қоллириға ақ хризантема гүллирини тутуп, улуқ шәхскә өз һөрмитини билдүрүшти. 

				 Билимиңларни тәкшүрүңлар

				1. Хитай үлгисидики социализмниң маһийити немидә?

				2. Хитайдики базар ислаһитиниң утуққа йетиш сәвәплирини атаңлар.

				3. Дэн Сяопинниң “бир дөләт — икки система” концепциясиниң маһийитини ечиңлар.

				♦ Тапшурма

				Җәдвәлни толтуруңлар.	

				Д.Сяопинниң ислаһити 

				
					Ихтисатта

				

				
					Ички сәясәттә

				

				
					Ташқи сәясәттә

				

				§ 39—41. Ли Куан Ю вә Махатхир Моһаммад: “үчинчи Дуниядин — биринчи дунияға”

				А. Ли Куан Ю

				Ли Куан Ю (хитайчидин тәрҗимә қилғанда — “әтрапниң һәммисигә йоруқ беридиған нур” дегән мәнани бериду) Сингапурда Хитай аилисидә дунияға кәлди. Униң сулалиси төрт атидин бу ян мошу йәрни маканлиған кона сингапурлиқлардин болуп һесаплинатти. Сода сетиқ билән шуғулланғанлиқтин, бу аилидә балилирини оқутушқа мүмкинчилик болди, умумән хитайлиқлар балилирини оқутушқа алаһидә әһмийәт 

					Бүгүнки дәристә:

					• дөләт тарихиниң өткүнчи басқучлиридики Ли Куан Ю ислаһатлириниң әһмийитини баһалаймиз;

					• Ли Куан Ю дөләт тарихидики роли тоғрилиқ хуласә чиқиримиз;

					• тарихи вақиәләрни тәһлил қилиш асасида Җәнубий-Шәриқ Азиядики “ихтисадий мөҗүзә” амиллирини йәкүнләймиз.

				

			

		

		
			
				бәрди. Ли башланғуч билимини Сингапурда алиду. 1945-жили Сингапурдики колледжни тамамлиғандин кейин у Улуқбританиягә оқушқа атлиниду. Дәсләп Лондондики ихтисат мәктивидә, кейин Кембридж университетида оқуп, ихтисат вә һоқуқ саһаси бойичә диплом алиду. 

				Англиядики оқуш жиллири өзигә хас ой-пикири шәкиллинип, кейин дөләт рәһбири болғанда мошу идеялирини дайим өзиниң сәясий паалийитидә пайдиланди. Ли студентлиқ вақтидинла җәмийәтлик һаятқа паал арилишатти. Бу кәмдә Лондонда Малайзия Форуми өтүп туратти. Мошу баш қошушлардики асасий мавзу Малайзияниң келәчигигә аит болуп, нәқ шу чағда Хәлиқ Һәрикәт Партиясини (ХҺП) қуруш тоғрилиқ идея пәйда болди. 1949-жили оқушини утуқ-луқ тамамлап, қабилийити үчүн юлтузлуқ мукапатқа еришкән Ли Сингапурға қайтиду вә мәшһур “Лэйкок вә Онг” ширкитидә юридик тәҗрибидин өтиду. Ли Куан Юниң сәясий паалийити 50-жиллири башлиниду. 1951-жили өткән парламент сайлими вақтида у Риваҗлиниш партияси үчүн тәшвиқ-тәрғибат ишлирини жүргүзиду. Униң һәмра вә мәнпийәтдашлириниң қатарида солчи көзқараштикиләрму болди. 50-жилларниң бешида Ли почта хизмәтчилириниң һоқуқини коғдайду, уларниң ишини қийинлатмай, йеңишкә йәткүзиду; дөләтлик хизмәттики азияликләрниң ирқий камситишқа учирап, һоқуқлириниң бузулушиға қаршилиқ билдүриду. Кәспий иттипақ вәкиллири билән бирлишип ишләйду, 1954-жилқи намайишларға қатнашқанлиғи үчүн қамаққа елинған хитайлиқ студентларни қоғдайду. 1954-жили ноябрьда Улуқбританиядә билим алған бир топ яшлар вә Сингапурдики оттура синипниң вәкиллири һәм ишчилар һәрикитиниң адәмлири мөтидил социал-демократиялик Хәлиқчил һәрикәт партиясини қуриду, кейин бу тәшкилат әлдики йетәкчи сәясий күчкә айлинип, Сингапурни мустәқилликкә йәткүзиду. Ли ХҺПниң баш кативи болуп сайлиниду. 

				Партиялик хизмәткә җан дили билән киришкән у өзиниң һәмралири билән бирлишип, партияни йетәкчи орунға чиқириду. 1959-жили ХҺП һакимийәт бешиға келиду. Ли Куан Ю Сингапурниң премьер-министри болуп, бу хизмәтни 1990-жилларғичә атқуриду. 

					Сингапур хәлқи (мил-лити), ислаһатлар, индустрияләштүрүш, инвестиция, маарип, коррупция, “ихтисадий мөҗүзә”, йеңи инду-стриялик дөләт

						Тирәк сөзләр:

				У дөләт рәһбири хизмитидин кәткәндә УИМ җан бешиға чаққанда 14000 долларни тәшкил қилди, 1990—2004-жиллири Ли Куан Ю, Го Чок Тонгниң һөкүмитидә Баш министр хизмитини атқурди. Куан Ю үчүн мәхсус қурулған бу лавазимниң әһмийити, униң мирасхорға кеңәш-мәслиһәт беришигә асас-ланди. 2004—2011-жиллири өзиниң балиси Ли Сян Лун башқуридиған һөкүмәттә устаз-министр лавазимини атқурди. 

				Ли Куан Ю өзиниң хизмәттин кетишини мундақ чүшәндүргән еди: “Мән 31 жил премьер-министр болдум. Әгәр мән мошу лавазимни йәнә бир муддәт атқурсам, мән мошу ишни атқуруштин башқа һечнемини испатлалматтим. Иккинчи тәрәптин, мән бундин кейинки һаятимда өзәмниң мирасхорумни премьер-министрниң атқуридиған иши билән яхшилап тонуштуруп кәтсәм вә униң мошу вәзипини раван ишләп кетишигә ярдәмләшсәм, бу мениң Сингапурниң тәрәққиятиға қошқан ахирқи үлүшүм болар еди”. Ли һөкүмәттин кәткәндин кейинму әлниң ихтисади сүръәтлик һалда тәрәққий етишини давамлаштурди, 2000-жиллири УИМ җан бешиға чаққанда АҚШтики көрсәткүчтинму ешип кәтти. 

				Ли Куан Ю ислаһити. Премьер-министр лавазимини егилигән Ли һаятидики әң муһим мәхсити — күчлүк Сингапур дөлитини қурушқа пүткүл җан дили билән киришти. Униң алий салаһийити вә күчлүк интилиши Сингапур хәлқиниң шәкиллинишигә тәсир қилди. Ли йетәкчиликкә алған асасий мәхсәтләрниң бири — “Азияниң йеңилиниши” идеяси еди. У Азия дуниядики тәрәққийләнгән дөләтләр билән бир дәриҗидә қатар туруши лазим вә өзиниң мувәпәққийәтлири арқилиқ Европа билән тәңлишиши лазим дегән пикирини билдүрди. Бу планлар әмәлийәттә Ли Куан Юниң сәясий программилири еди. Мошу мәхсәтләрни әмәлгә ашуруш үчүн Сингапурда индустрияләндүрүш қолға елинди. 

				1961-жили Ихтисадий тәрәққият башқармиси (ИТБ) қурулиду, бу қурулма тиҗарәтчилик тәшәббуслар вә уларни тәрәққийләндүрүш йөнилишидики мәсилиләргә мәсъул болди. Мундақ системиниң қурулуши бюрократиялик тосалғулар вә башқиму көплигән тосалғулар-ниң санини қисқарти. Мундақ иҗабий қарар жирик тиҗарәт-бизнесни гүллитиш вә чәт әллик инвестицияләрни көпләп җәлип қилиш мәхситидә пайдилинилди. ИТБ атқуридиған асасий хизмәтләр ениқ бәлгүләнди. Ишләпчиқиришниң төрт йөнилиши: кемисазлиқ вә қураштуруш, транспорт ишләпчиқириши, химия ишләпчиқириши, электр қурулғулири вә васитилирини ишләпчиқириш муһим диққәткә елинди. Һәмдә уларға әвзәллик-бесимлиқлар берилди. 1965-жили 

			

		

		
			
				
					Ли Куан Ю (1923—2015)

				

			

			
				[image: ]
			

		

	
		
			
				68

			

		

		
			
				9-августта Сингапур мустәқилликкә еришкән чағда, бу әл ихчамғина намрат әл еди. Һәтта аддий ичимлик су вә қурулушқа һаҗәтлик қум-ташларму чәттин әкилинәтти. Сингапурниң алға тәрәққий етишидин көрә арқиға даҗип кетиши ениқ еди. Техичә һәл қилиниш йоллири тепилмиған мурәккәп мәсилиләр толуп туратти. Аммивий ишсизлиқ, аһалиниң турмуш-мәишийитиниң төвәнлиги, хам әшия мәнбәлириниң йоқлуғи, дөләтлик мәмурийәтниң шәкилләнмәслиги, Малайзия тәрипидин төнидиған ховуп, Сингапурда яшайдиған малайзияликләрниң қаршилиқлири, миллий бирликниң йоқлуғи, һәрбийләрниң аҗизлиғи, инглиз әскәрлири бу йәрдин кәткәндин кейин ғәзнигә чүшидиған селиқниң кәскин азийиши, ихтисадий боһран — мошуниң барлиғи техи әндила әркинликкә еришкән яш дөләт үчүн наһайити еғир шараитлар еди. Хам әшия ресурслири вә ишләпчиқириш моҗут болмиғанлиқтин барлиқ ишәнчә адәмләргә, уларниң пааллиқлиғиға, билимгә тәшналиғиға вә утуққа интилған тәлпүнүшлиригә артилди. У “маңа талантлиқ адәмләр дөләтниң асасий қәдрийити-байлиғи болуп һесаплинидиғанлиғи тоғрилиқ мәлум һәқиқәтни чүшиниш үчүн бираз вақит лазим болди” дәп әскә алиду. Тәбиий ресурсларға тапчил, ихчамғина Сингапур 1965-жили мустәқилликкә еришкәндә, у йәрдә 2 млнла адәм яшатти һәм бу ениқлиғучи амил еди. 

				Сингапур хәлқиниң бесим бөлиги иммигрантлардин тәшкилләнди, улар ят әлгә иш издәп кәлгәнләр болғачқа, бәзи қийинчилиқларға баш әгмәтти. Иммигрантларниң қатарида Хитайниң җәнубий провинция-сидин кәлгәнләр көп болди, улар әзәлдинла йеза егилиги билән шуғуллинидиғанларниң әвлади еди. Шуниң билән биллә Һиндстандин келип пәсиллик иш атқуридиған ишчилар вә қол һүнәр саһасида утуққа йәткән малайзияликләрму көпләп учришатти. Ли Куан Юниң үлгилик милләт вә паал адәмләргә айлиниш тоғрилиқ мураҗиити аһали арисида иҗабий қоллашқа егә болди.  

				Мустәқил дөләтниң рәһбәрлигигә кәлгән Ли Куан Ю умумий әһвални яхши чүшинип, яш мустәқил дөләтниң алдида турған мәсилиләрни һәл қилишниң стратегиялик йоллирини тепиш зөрүрийитини һис қилди.

				Ли Куан Ю Сингапурни тәрәққий әткүзидиған өзигә хас йөни-лишни тепиш мурәккәп болидиғанлиғини чүшәнди. Ли ихтисадий тәрәққиятниң дуниявий тәҗрибиси билән тонушуш мәхситидә 1968-жили АҚШқа сәпәргә бариду. Мошу сәпәр Ли Куан Ю үчүн бәк муһим болди, у биртуташ стратегия вә ислаһатни шәкилләндүрүп, уни әмәлгә ашуридиған муқум лайиһәниң қарарини тапти. Америкида дуниявий дәриҗидики алим-ихтисатчилар билән учришип пикирлишиш, униңға 

				хәлиқара базар вә уни өзләштүрүшниң мәхсус шәртлирини чүшинишкә ярдәмләшти. У өзиниң планини әмәлгә ашуридиған мүмкинчиликләргә көз йәткүзди. Ишләпчиқириш саһалирини әнъәнивий мәркәзләрдин вә йеңи дөләткә орунлаштуруш лазим болди, чүнки бу йәрдә: 1) аһали йәткүлүк дәриҗидә тәртипкә беқиниду вә үгинишкә майил; 2) турақлиқ вә утумлуқ һөкүмәт моҗут, улар чәт әллик тиҗарәтчиләрниң ишлишигә қолайлиқ шараит ясап, турақлиқ қоллайду. Мошуниңдин үчинчи дунияниңму тәрәққий етишкә мүмкинчилиги бар, әгәр дурус қәдәм ташланса дәгән хуласә чиқиду. Турақлиқ, инвесторларға кепиллик, сүпәтлик вә әрзән ишчи күчи, мана мошуларға үмүт артишқа болиду. 

				Ли Куан Ю Сингапурни тәрәққий әттүрүшниң аддий, бирақ утумлуқ программисини ясиди. Униң мәхсити Америка, Европа, Япония охшаш тәрәққийләнгән дөләтләр билән алақә орнитиш вә “биринчи дуния” үчүн “үчинчи дуния” тәвәсидә оазис шәкилләндүрүш болди. 

				Бирақ жирик көләмдики инвестиция мукәммәл система вә инфра-қурулмини тәләп қилди. Шуниң билән биллә инвесторлар үчүн бехәтәрлик системиси вә саламәтликни сақлаш саһаси, маарип вә телекоммуникация, транспорт вә хизмәт көрситиш саһалириниң хатасиз ишлиши асасий диққәткә елиниду. Буниң барлиғи Сингапурда техичә йоқ еди вә һәммини баштин башлашқа тоғра кәлди. Чәт әл сәпиридин қайтип кәлгән Ли Куан Ю барлиқ күч қувитини индустрияләштүрүш вә инвестицияләрни җәлип қилиш охшаш муһим ишларни атқурушқа сәрип қилди. 

				Сингапурда ишләп чиқирилидиған транспорт, музлатқуч, конди-ционер, радиоприемник, телевизор вә магнитофон ишләпчиқириш-лирини қоллаш үчүн мәхсус чәрә-тәдбирләр қолға елинди. Әлдә илгири мундақ ишләпчиқиришлар тамамән йоқ еди. Бу урунушлар “мошу хил мәһсулатларни бизму ясалаймиз дегән үмүт билән әмәлгә ашурулди”. Джуронгта мәхсус индустриялик наһийә қурулуп, униңға мол малийә селинди, бу ишләп-чиқиришни риваҗландуруш мәхситидә қолға елинди. Мәхсус тәвәдә барлиқ инфрақурулмилар толуқ һәл қилинди. Пәйдин-пәй Джуронг жирик корпо-рацияләр топланған мәркәзгә айланди, болупму алий технологиялик мәһсулат электроника ишләпчиқириши алаһидә тәрәққий әтти. Америкиниң мәшһур үч компанияси (Тексас инструментс, Нэшнл семикондактор вә Хьюлетт Паккард) Джуронгта өз шөбилирини ачти, йеңи иш орунлири пәйда болуп, 

				ейтарлиқ инвестиция қуюлди. Бу хил иҗабий өзгиришләр Сингапурни электроника вә алий технологиялик мәһсулатлар ишләп чиқиридиған йетәкчи тәвәгә айландурди вә дөләтниң келәчигигә иҗабий тәсир йәткүзди. Дөләт муһим бесимлиқларни электроника базириға йөткиди, чүнки бу саһа ташқи тәсир вә хам әшия ишләпчиқиришиға беқинда әмәс еди. Электроника саһасиниң гүллиниши әлдики ишсизлиқ мәсилисини һәл қилип, Сингапурни наһайити жирик экспортқа чиқарғучи әлгә айландурди. 

				Ли Куан Ю өзиниң “Сингапур тарихи: “үчинчи дуниядин — биринчи дунияға (1965-2000)” намлиқ китавида әлгә инвесторларни қандақ җәлип қилғанлиғи һәққидә мундақ дәп язиду: “Биз һәрбир инвесторни һөрмәт билән қарши алдуқ. Биз җан дилимиз билән ишләп, униң өз ишләпчиқиришини башлишиға ярдәмләштуқ”. Дөләт рәһбири инвесторларниң ишәнчисини ақлашқа тиришти. Мәсилән, 1973-жилқи нефть боһрани вақтида Ли Куан Ю нефть корпорациялириниң вәкиллири билән өзи беваситә учришип, Сингапур (башқа көплигән әлләр охшаш) нефть вә йеқилғу айлинимини азайтип, уларни амбарға жиғмайду, экспорт көләмиму қисқармайду дегән вәдисини бәрди. Сингапурға қизиққан һәрбир жирик компанияләргә мәхсус һөкүмәт вәкили бәкитилди, у тиҗарәтчиләр қизиққан һәрқандақ әхбаратни тез йәткүзүп, сүпәтлик хизмәт көрситишкә тегишлик болди. Мундақ мәхсус мутәхәссисләр инвестор Сингапур билән иш ишләшкә келишип, өз вәкиллирини әвәткичә шуларға хизмәт көрсәтти.

				Сингапурда селиқ төләмлири ейтарлиқ һалда төвән болди. Бу инвесторлар үчүн қолайлиқ шараит еди. Селиқниң жиғиш төлими 27,1%-нила тәшкил қилди. Сингапур дуниядики селиқ системисиниң рейтинги бойичә 5-орунни егилиди. Чәттин келидиған товарниң пәқәт төрт түригила селиқ селинди, улар: спиртлиқ ичимликләр, тамака мәһсулатлири, нефть мәһсулатлири вә автотранспорт. 

				Сүпәтлик иш күчи шәкилләндүрүш мәхситидә дөләттики маарип системисиға ислаһат ясалди. Маарип саһаси дөләтлик хизмәт вә тиҗарәтчилик йөнилишлиригә һаҗәтлик мутәхәссисләрни тәйярлашқа көңүл бөлди, чүнки сүръәтлик тәрәққият йолиға чүшкән әлдә салаһийәтлик мутәхәссисләргә болған еһтияҗ җиддий өсти. Мәктәпләр умумий системиға лайиқлинип, биртуташ қелипқа көчирилди. Инглиз тили барлиқ мәктәпләрдә мәҗбурий пән болди, алий оқуш орунлири инглиз тилигә көчирилди. Билимлик яшларни чәт әлдә оқутидиған дөләтлик программа түзүлди. Илғар мәктәп оқуғучилири Улуқбритания, Германия, Япониягә дөләт һесавиға оқушқа әвәтилди. Яшларни сүпәтлик билим билән тәминләш һөкүмәтниң комплекслиқ вәзипилириниң бири болди. Ли Куан Ю өзи билән биллә һөкүмәттә хизмәт атқуруп, ислаһат ясиғанларниң барлиғиниң чәт әлдә оқуп, билим 

				алғанлирини, пәқәт өзила мәктәптин кейин Сингапурда оқуғанлиғини тәкитлигән еди.  

				Ли Куан Ю Ғәрипкә кәткән пухралар арисидин салаһийәтлик мутәхәссисләрни издәштүрүп, уларни Сингапурға қайтурушқа күч чиқарди. Уларға қолайлиқ шараит ясап, беғәм хизмәт қилишиға мүмкинчилик яритип бәрди. У адәмни миллитигә, келип чиқиш тегигә қарап бөлмиди, пәқәт салаһийитигә, билим-тәҗрибисигә қарап баһалиди. Хошна дөләтләрдики талантлиқ студентларни ениқлап, уларни Сингапурға хизмәт қилишқа тәклип қилидиған мәхсус мутәхәссисләр топи иш ишлиди. 1990-жиллири Сингапурға чәттин келидиған салаһийәтлик мутәхәссисләрниң сепи — 1970-жиллири әлдин кетидиған “әқиллик башлардин” үч һәссә артуқ болди. 

				Ли Куан Ю дөләтниң гүллиниши үчүн бизнес-тиҗарәткә ишәнчә вә турақлиқ керәк вә интеллектуаллиқ мүлүк вә қанун җиддий риайә қилинишқа тегиш дәп һесаплиди.

				У коррупциягә қарши җиддий күришишни өз хизмитиниң асасий йөнилишлириниң бири сүпитидә бәлгүлиди. Бу иш “қарар қобул қилидиған чарә-тәдбирләрни йениклитиш йоллири вә қанундики ениқ әмәс маддиларни елип ташлаш арқилиқ жүрди, қанун аддий һәмдә ениқ болди, мундақ болмиса, рухсәт вә лицензия бериш тохтитилди. Сот хизмәтчилиригә хелә көп мааш тайинланди, хитайлиқ үчлүк тәшкил (тәшкилләшкән җинаий топлар) йоқитилди. Полицияниң сепигә хитайларға қариғанда малайзияликләр көпләп җәлип қилин-

				ди. Җавапкәр хизмәт атқуридиған дөләтлик хизмәтчиләрниң мааши, хусусий компанияләрдики топ-менеджерларниң мааши билән тәңләш-түрүлди. Алий һакимийәттики коррупция билән күришиш үчүн мәхсус мустәқил орган қурулди. Коррупция билән тутулған бәзи министрлар вә алий лавазимлиқ әмәлдарлар һәрхил муддәткә сотланди, бәзилири әлдин қечип кәтти. Мошундақ системилиқ тәдбирләрниң нәтиҗисидә Сингапур коррупцияниң алдини алған дуниядики санақлиқ дөләтләрниң сепигә қошулди. Сингапур һөкүмити коррупциягә қарши таза дөләтлик орган сүпитидә тонулди. Тәтқиқатчилар Сингапурни дуниядики коррупция көрүнүши әң төвән он дөләтниң қатариға қошса, Азиядә у коррупцияниң алдини алған тунҗа дөләт болуп һесаплиниду. 

				Сингапурда вақитлиқ иҗтимаий қоғдаш системиси қурулған. Ли Куан Ю бехәтәрликниң капалити — башпана, шуңлашқа Сингапурда барлиқ адәмләрниң өйи болушқа тегиш дәп һесаплиди. 1960-жили ипотекилиқ несийә системиси җарий қилинди, башпана қурулуши дәрру қимәтлиди, 1996-жили пәтирләрниң пәқәтла 9%-тила иҗаригә берилди, қалғанлири болса толуқ һалда хусусийлаштурулди. 

				1965—1990-жиллири әлдики УИМниң җан бешиға чаққандики дәриҗиси 400 доллардин 12,2 миң долларғичә өсти. Кейинки онжил-лиқта Сингапур дуниядики әң бай он дөләтниң қатариға кирди. Синга-пур ихтисатта кәскин сәкрәшни әмәлгә ашуруп, тәрәққий әткән әлләр-ниң қатариға қошулғанлиқтин “Шәрқий Азия йолвиси” дәп атилиду. 

				Ли Куан Ю башқуридиған һөкүмәт утумлуқ вә очуқ базарлиқ ихтисадий система қурди. Бу системиниң нәтиҗиси вә артуқчилиқлириға монулар ятиду: қолайлиқ инвестициялик әһвал, алий риқабәтчилик муһит, ихтисадий әркинлик рейтингидики йетәкчи орун, алий билимлик вә тәртип-интизамлиқ аһали, турмуш-мәишийәт дәриҗисиниң алаһидә яхши-линиши.

				Дөләт һаятидики мошу хил бурулушлар тарихқа “Сингапурниң ихтисадий мөҗүзиси” сүпитидә кирди, бу мөҗүзини яратқан Ли Куан Ю болди. Униң йетәкчилигидә Сингапур намрат, ихтисадий җәһәттин арқида қалған “үчинчи дуниядики” әлдин, дуниядики әң бай, УИМ җан бешиға чаққандики көрсәткүчи жуқури, тәрәққий әткән дөләткә айланди. Сингапур өзиниң мәдәний мирасини муһим асасқа елип, өзигә хас тәрәққиятниң идеясини шәкилләндүргән һәмдә уни тунҗа болуп әмәлгә ашурған дөләт һесаплиниду. 

				Ли Куан Ю йеңи җәмийәт шәкилләндүрүш идеяси, конфуцийчилиқ-ниң бәш умумий вәзиписигә асалиниши лазим дәп һесаплиди: улар һөкүмран вә беқинғучиниң, дада вә балиниң, әр-аялниң, ака вә ининиң, достларниң арисидики вәзипиләр. Бу әнъәнә дөләтни тәрәққий әткү-зидиған концепциягә айланди. Ли Куан Ю һәрқачан сәясәтниң асасида адәмләрниң миҗәз-хулқини ениқлайдиған мәдәний амил йетиши лазим 

				дәп һесаплиди. У наһайити һөрмәтлик азиялик сәясунларниң бири болди. Никсон намидики тиничлиқ вә тәрәққият мәркизи униңға “йеңи дунияниң һулини селиштики даналиғи, ой-армини, бәрпакарлиғи, әзимәтлиги” үчүн “йеңи йүзжиллиқниң мемарчиси” дегән унван бәрди.

				 Билимиңларни тәкшүрүңлар

				1. Ли Куан Юниң ихтисадий тәрәққият стратегиясиниң асасида немиләр ятти?

				2. Униң хизмитидики артуқчилиқларни аталамсиләр?

				3. Сингапурниң маарип системисидики алаһидиликләрниң маһийити немидә?

				4. Сингапурниң ихтисадий системисиниң артуқчилиқлириниң сәвәвини тепип, аталамсиләр?

				♦ Тапшурма

				Ли Куан Юниң пикири билән тонушуп, вә уни соалларға җавап ретидә пайдили-ниңлар.

				“Биз Улуқбританияниң бизгә қалдурған артуқчилиқлирини пайдиландуқ: улар инглиз тили, һоқуқий система, мәмурийәт, партиялик хуштарлиқниң болмаслиғи”.

				“... бизниң баһалиқ қәдрийәтлиримиз: әмгәксөйгүч, еһтияткар, билишкә интили-диған хусусийәтләргә егә адәмлиримиз болди. Әлвәттә, улар һәрхил ириқлардин еди, мән адәләтлик вә очуқ сәясәт жүргүзүш, уларниң бирлишип тинич һаят сүришигә мүмкинчилик бериду дәп ишәндим, болупму ишсизлиқ охшаш қийинчилиқларниң орун алғиниға қаримастин, бирақ бу еғирчилиқ аз санлиқ милләтларниңла бойниға чүшмиди, бәлки барлиқ аһалиға бирдәк болди”.

				“... 1968-жили күздә мән қисқа муддәтлик дәм елиш елип, уни АҚШта, Гарвардта өткүздүм. Мән тоқуз күн мабайнида тохталсиз ишлигәнликтин, өзәмниң күчини “қувәтлишим” лазим болди, чүнки йеңи идеяләрни ойлап тепишим һәмдә келәчәк тоғрилиқ ойлинишим һаҗәт еди. Мән Америка җәмийити вә ихтисади тоғрилиқ көп биләттим, сәвәви Гарвардтики бизнес-колледжниң устази, профессор Рэй Вернон охшаш мутәхәссисләр бәлән пикирләшкән едим. У технология вә индустрия, базар, шундақла мурәккәп саһалардики әмгәк төлиминиң пайда-дарамәткә қандақ тәсир қилидиғанлиғи һәққидә маңа қиммәтлик мәслиһәтләрни бәрди”.

				“Биз тәрәққий әткән әлләрдә қоллинилидиған қелиплиқ хизмәткә йетиш үчүн өз адәмлиримизни үгитишкә, уларға лазим барлиқ мүмкинчиликләрни ясашқа тегишмиз. Мән адәмләрни мәктәпниң, кәспий иттипақниң, җәмийәтлик орунлар вә тәшкилатларниң ярдимидә қайта тәрбийиләп, қайта йөнилиш беришимиз мүмкин болиду дәп ойлидим. Әгәр Хитайда коммунистлар барлиқ чивин вә қушқачларни вәйран қиливәткән болса, у чағда биз һәтта өз адәмлиримизни “үчинчи дунияниң” турғунлири яшайдиған адәтләрдин ваз кечишкә мәҗбурлалаймиз”. “Әгәр мән бирла сөз билән немишкә Сингапур утуқлуқ болди дегәнни язидиған болсам, бу “ишәнчә” дегән ибарә болар еди. Дәл мошу бизгә дегән ишәнчә чәт әллик инвесторларниң Сингапурға келип, бу йәрдә өзлириниң фабрикилири вә нефть пишшиғдайдиған заводлирини селишқа тәсир қилди”.

				 Махатхир Моһаммад

				М.Моһаммад 1925-жили Кедах штатидики Алор-Сетар шәһиридә, мәктәп муәллиминиң аилисидә дунияға келиду. Униң әҗдатлири Һиндстанниң Керала штатидин чиққан еди, аписиниң келип чиқиш теги болса малайзиялик еди. У Сингапурдики Малайзия университети-

					“йеңи ихтисадий сәясәт”, ихтисадий тәрәққияттики дөләтлик корпорацияләр, мил-лий акционерлиқ корпорацияләр, Мил-лий инвестициялик фонд, “Тәрәққиятниң миллий сәясити”, хусу-сийлаштуруш, дөләтлик-корпорацияниң кон-цепцияси

				ниң медицина факультетида оқуп, алий билим алди. 1946-жили Бирләшкән Малайзия Миллий Тәшкилатиға (БММТ) әзалиққа өтиду. 1953-жили университетни тамамлап, Кедах штатида йәттә жил ишләйду, дәсләп дөләтлик шипаханида, кейин хусусий мәркәздә хизмәт қилип, медицинилиқ тәҗрибә топлайду. 

				Малайзия 1957-жили мустәқиллик алғанда Җәнубий-Шәриқ Азиядики әң намрат әл еди. Униң ихтисадиниң асасини йеза егилиги тәшкил қилатти, аһалиниң бесим көпчилиги мошу саһада ишләтти. Әлдә санаәт техи йоқниң орнида еди, хизмәт көрситиш саһаси болса әнди әндила пәйда болмақта еди, аһалиниң савати наһайити төвән дәриҗидә болди. 

				М.Моһаммадниң сәясий карьериси 1964-жили башланди, у БММТдин парламентқа сайлинип, әлниң сәясий һаятиға паал арили-шишқа башлиди.

				М.Моһаммадниң 1970-жили чиққан “Малай-зия дилеммиси” намлиқ китави Малайзияниң һаятини түп-асасидин өзгәрткән вә “малайзия-лик мөҗүзиниң” асасини салған програм-милиқ һөҗҗәт болди. “Йеңи ихтисадий сәясәт” (ЙИС) дәп аталған һөҗҗәт, һөкүмәтниң 1971—1990-жж. дәвригә арналған дөләтлик тәрәққият стратегиясиниң идеялик асасиға айланди.

				ЙИС төвәндики мәсилиләрни һәл қилишқа тегиш болди: 1) турғунларниң қандақ ирққа тәәллуқлиғиға қаримастин, уларниң арисидики намратлиқни йоқитиш; 2) ихтисадий паалийәтниң бәзи түрлиридә шәкилләнгән ирқчилиқ монополияни йоқитиш вә этникилиқ җамаә-ләрниң ихтисадий әһвалини тәңләштүрүш.

				Программа малайзияликләрниң әлниң миллий байлиғидики үлүши-ни 30%-қичә өстүрүшни қараштурди. Малайзияликкә ятмайди-ғанларниң үлүши 34,3%-тин — 40%-қичә, чәт әлликләрниң үлүши 63,3%-тин 30%-қичә кемитилди. Мундақ қайта бөлүш камситиш вә экспроприацияләш һесавиға әмәс, бәлки малайзияликләр үчүн ясилидиған мүмкинчиликләрни кәңәйтиш вә әл ихтисадиниң сүръәтлик өсүши һесавиға жүргүзүш қараштурулди. 

				1973-жили сенатор, 1974-жили оқуш-ақартиш (маарип) министри болуп тайинланған М.Моһаммад “Йеңи ихтисадий сәясәтни” жүргү-зүшкә паал киришти. 

					Бүгүнки дәристә:

					• М.Моһаммадниң дөләт тарихидики роли тоғрилиқ хуласә ясаймиз;

					• тарихта “малайзиялик мөҗүзиниң” пәйда болушини қараштуримиз; 

					• Сингапур вә Малайзия мисалида дөләтләрниң модернизациялик алаһидиликлирини селиштуримиз.

				Биринчи басқучта һөкүмәт өз ишини ечип, кәсип-тиҗарәт қилимән дегән малайзияликләр үчүн кәң миқияслиқ һөкүмәтлик шәртнамиләр системисини түзүп, лицензия вә мәхсус имтиязларни җарий қилишни қолға алди. Бирақ, зор үмүт артқан имтиязлар системиси өзини ақлимиди. Һечқандақ тәҗрибә вә шәкилләнгән маһарәтләрниң болмаслиғидин малайзияликләрниң көпчилиги өз ишлирини жүргүзәлмәй касатлашти, пәқәт аз санлиқ груһларла мол дарамәткә еришти. 

				Мошундақ әһвал йәнә һөкүмәт җарий қилған өзгириштә йүз бәрди, мошу программиға мувапиқ қандақту бир компания Куала Лумпурниң фонд биржисиға тиркәлгәндә яки акциялиригә баһа бәлгүлигән чағда малайзияликләргә өз акциялириниң, кам дегәндә 30% үлүшини беришкә мәҗбур болди. Акция барлиқ малайзияликләргә берилди, буниң үчүн дөләтлик органларға илтимас йезиши купайә еди. Мундақ әһвалда уларға акция номинал бойичә сетилди, гәрчә униң базардики баһаси ейтарлиқ жуқури болсиму.

				Мошу басқучта һөкүмәт ихтисадий тәрәққиятниң дөләтлик корпо-рациясини (ИТДК) қурди. Униң вәзиписи 100% дөләтлик пакет акциялири бар кархана қуруш болди, у кейин малайзияликләрниң башқурушиға берилишигә тегиш еди. Бу мәһкимиләр бизнесниң һәрхил саһалирида ишлиди, җүмлидин тәбиий байлиқларни қайта ишләш саһасидиму болди.

				Һөкүмәт 1985-жилдин башлап федераллиқ дәриҗидики 10 млн ринггит (курс бойичә 1 доллар — 3,8 ринггитқа тәң) төләнгән уставлиқ капитали1 билән 392 дөләтлик корпорацияләрни қурди. 1990-жилға қәдәр мундақ компанияләр сани 462гә, әнди уларниң төләнгән малийәлири — 18,9 млн ринггитқа йәтти. Штатлар дәриҗисидә 1985-жилға қәдәр умумий уставлиқ капитали 1,3 млн ринггит болған 206 дөләтлик корпорацияләр қурулди. 1990-жилға қәдәр уларниң сани 258гә, уставлиқ капитали — 2,1 млн ринггиткә йәтти. 

				Дөләтлик корпорацияләр ЙИС алға қойға мәхсәтләргә қол йәткүзүшкә лазим үлүшини қошалмиди. Уларниң йеримидин көпи пайдисиз болди.

				
					1 Уставлиқ капитал — акционерлиқ җәмийәтниң яки башқа ишләпчиқириш орунлириниң паалийитини башлиши үчүн бөлүнидиған дәсләпки малийә.

					М. Моһаммад Малайзияниң йәттинчи премьер-министри

				Мошу басқучта М.Моһаммад йеңи өзги-риш ясиди: йәни, уставлиқ капитали 3 млрд ринггит болидиған (800 млн доллар әтрапида) Миллий Акционерлиқ Корпорация қурди (МАК). Бу малийәләр Куала Лумпур фонд биржилирида өз акциялирини жүргү-зүшкә башлиған яки акцияләрниң қошумчә эмиссиясини әмәлгә ашурушқа башлиған компанияләрниң малайзияликләргә капитал сүпитидә бөлгән номиналлиқ нәрқи бойичә 30% акцияләрни елиш үчүн пайдилинил-ди. МАКқа базар нәрқи бойичә йетәкчи компанияләрниң акциялирини сетивелиш вәзиписи жүкләнди. Акция портфельлири очуқ һаләттә Миллий Инвестициялик Фонд-қа (МИФ) орунлаштурулди, униң акциялири болса Малайзия аһалисиға сетилди. 

				МИФ акциялирини җәлипкар қилиш үчүн дивидентлар көләми жуқури, депозитлиқ селимлар пайизи болса төвән болди. Буниң нисбәтлик пәрқи чоң болғанлиқтин банклар МИФ акциялирини сетивелиш үчүн малийәвий қәриз беришқиму тәйяр болди. 

				Инвестициялик фондниң жуқури пайда әкелидиған акциялирини башқа мәхсәтләрдә пайдиланмаслиқ үчүн, шәхсләргә фонд акциялирини 50 миң ринггит көләмидила сетивелишқа рухсәт берилди. Ахчиси көп адәмләргә қойилидиған чәклимә бәк аз болди, шуңлашқа уларға бу зор пайда-дарамәт әкәлмиди. Шуңлашқа инвестициялик фондни пайдилиништин асасий пайдини аһалиниң оттура синипи көрди.

				МИФ, кейинәрәк Малайзия инвестициялик фонди болуп өзгәрди, мошу фондниң миллий байлиқни йәрлик турғунларға қайта бөлүштә дарамити бәк чоң болди. 1990-жилниң ахири-да 2,5 млн малайзиялик инвестициялик фондниң акциясини егиләп, жирик карханиларниң акционерлириға айланди.

				Малайзияликләрниң тиҗарәт жүргүзүш үчүн һаҗәтлик билим вә тәҗ-рибилириниң болмаслиғи М.Моһаммад һөкүмити үчүн муһим мәсилигә айланди, чүнки йеңи ихтисадий сәясәт нәқ шуларға үмүт артқан еди. 

				Малайзияликләрниң ихтисадий саһада тәң роль атқуруши үчүн уларға пәқәт капиталлар әмәс, шундақла бизнес жүргүзүш үчүн зөрүр маһарәт вә билим, қолайлиқ шараитлар лазим болди. Мошу түпәйли малайзияликләрниң билим елиши вә кәспий тәйярлиғини ашурушқа алаһидә көңүл бөлүнди. 

					М. Моһаммадниң Малайзия университетида лекция оқуған пәйти (2013-ж.)

				1974—1981-жиллири маарип министри хизмитини атқурған чағдила М. Моһаммад бу йөнилишкә зор көңүл бөлди. Пүткүл әл бойичә мәктәпләр ечилди. Мәктәпни утуқлуқ тамамлиғучиларға Малайзия вә чәт әллик университетларда оқуш үчүн грантларни егиләш мүмкинчи-лиги берилди. 

				Алий билим бериш системисини тәрәққий әткүзүшкә алаһидә диққәт бөлүнди. Қисқа вақит ичидә бирқәдәр колледж вә университетлар ечилди. Улар заманивий технология бойичә җабдулди. Салаһийәтлик профессор-оқутқучилар тәркивини шәкилләндүрүшкә көп көңүл бөлүнди. Буниң үчүн дәсләптә чәт әллик йетәкчи университетлардин профессорлар көпләп җәлип қилинди. 

				М. Моһаммад алий оқуш орунлириниң, бизнес-мәктәпләрниң тиҗарәтчилар билән зич мунасивәттә болушини вә уларниң кәспий салаһийитини ашуридиған мәхсус курсларни өткүзүшини тапшурди. Шуниң билән биллә ташқи сода вә санаәт министрлигиниң әмәлдарларға алий оқуш орунлириға берип мәхсус тренингларни өткүзүш жүкләнди, бу студентларниң ихтисаттики әһвални чин мәнада чүшинишигә һәмдә униңдики мәсилиләрни әтраплиқ билиши үчүн лазим еди. Мундақ тәҗрибә студентларниң келәчәктики ишлири үчүн зөрүр еди. 

				Шуниң билән биллә һөкүмәт миңлиған яшларни менеджмент, малийә иши, технология, медицина, қануншунаслиқ вә башқиму илим саһалири бойичә Ғәрип әллиригә оқушқа әвәтти. 

				Һөкүмәтниң мошундақ интилишлириниң нәтиҗисидә ЙИСниң тамамлиниш һарписида әлдә талантлиқ йетәкчи-малайзиялик яшлар-ниң пүтүнсүрүк топи шәкилләнди. Билимлик яшлар дөләтлик хизмәтләрни атқурди, жирик мәһкимиләрни башқурди. Бәзилири мәшһур компанияләрдики йетәкчилик ишлирини ташлап, хусусий карханиларни ачти. Яшларниң бесим бөлиги телекоммуникация, малийә сектори, қурулуш вә қайта ишләш санаәт саһалирида ишлиди. 

				Һазирқи таңда малайзияликләрниң карханилири тәрәққий әткән, улар һөкүмәтлик шәртнамиләргә беқинда әмәс, өз тиҗаритини әлниң ичи вә ташқирисида әркин жүргүзмәктә.

				М.Моһаммадниң паалийитидики йәнә бир муһим қәдәм — бу салаһийәтлик мутәхәс-сисләрни тәйярлаш вә қайта тәйярлаш системиси болди. 

				Әлдә ишчилар вә қол һүнәрвәнләрни тәйярлайдиған көплигән мәркәзләр ечилди. Малайзияликләрниң көпчилиги Улуқбританиядә тәҗрибидин өтүп, кийим пичкүчи вә тикинчи мутәхәссисликлирини өзләштүрди. Бәзи яшлар Малайзиягә хошна әлләргә берип у йәрдин оймичилиқ, зәргарлиқ вә башқиму қол һүнәрвәнчилик түрлирини 

				үгинип, өз тиҗарәтлирини башлиди. Кейинирәк уларниң көпчилиги жирик карханиларниң асасини салди. 

				80-жилларниң ахириға қәдәр ихтисатниң өсүш сүръити төвәнләшкә башлиди. Қурулмилиқ ихтисадий ислаһатлар жүргүзүш мәсилиси пәйда болди. 

				М.Моһаммадниң һөкүмити йеңи стратегия — тәрәққиятниң миллий сәяситини (1991—2000-жж. арилиғида) әмәлгә ашурушни қолға алди. Стратегияниң асасий алаһидилиги — ЙИСниң дәсләпки жиллирида малайзияликләрни қоллаш үчүн җарий қилинған бәзи им-тиязлар елип ташланди, бөлгүнчилик қаидиси өз әһмийитини йоқатти.

				Һөкүмәтниң дәсләп қобул қилған қарари карханиларниң уставлиқ фондидики малайзияликләрниң мүлкигә аит бурунқи чәклимиләрни елип ташлаш тоғрилиқ болди. Әгәр карханилар өз мәһсулатлирини туташ экспортқа чиқиридиған болса яки көплигән иш орунлирини ачсила — инвесторларға бу компанияләргә толуқ егилик қилишқа иҗазәт берилиду. Малайзияликләрниң санаәтниң акционерлиқ капиталға қатнишиши мәҗбурий болуштин қалди. 

				Мошу хил көплигән чәклимиләрни елип ташлиғандин кейин, бир жил өтүп ихтисатта иҗабий бурулушлар башланди. Инвестицияләрниң еқими өсти, йеңи иш-орунлири ечилди, әмгәк мааши көтирилди. Ишләш мәхситидә әлгә миллионлиған чәт әллик ишчилар кәлди. Ихтисат жуқури сүръәт билән риваҗлинишқа башлиди.

				Малайзия ихтисадиниң риваҗлинишиға бағлиқ, электротехника ишләпчиқириши, телекоммуникация, қурулуш бизнеси, нефть-газ сектори вә хәлиқара туризм охшаш жирик капитални һаҗәт қилидиған ишләпчиқириш саһалириға йеңи инвестицияләрни җәлип қилиш зөрүрийити пәйда болди. Моһаммад һөкүмити чәт әллик инвестицияләр үчүн баричә қолайлиқ шараитларни яратти. Мошундақ иҗабий нәтиҗиләр түпәйли Малайзия Җәнубий-Шәриқ Азиядики әң “инвестицияләшкән” әл болди.

				Малайзияниң ихтисадий утуқлириниң сири, асасән мундақ чүшәндүрүлиду. Бу йәрдә инвестицияниң, болупму чәт әллик инвестицияниң ролини дурус баһалиди. Чүнки улар билән биллә пәқәт малийәлар әмәс шуниң билән биллә йеңи технология вә билимму әлгә кәлди. 

				Карханиларниң бесим бөлиги дөләт қармиғида болғанлиқтин улар көп пайда әкәлмиди, шуңлашқа һөкүмәткә мундақ карханиларни аммивий хусусийлаштуруш тәливи қоюлди. Шуниңғичә дөләт қармиғида болған ихтисадий саһадики бәзи карханилар әнди хусусий вә корпоративлиқ башқуруш шәклигә өтүшкә тегиш болди. 

				М.Моһаммадниң ихтисадий сәясити дөләтлик сектордики карханиларни хусусийлашту-рушқа интилиши билән алаһидиләнди. Һөкүмәт мошу мәхсәт үчүн мәхсус дөләтлик-корпорацияләр концепциясини түзүп чиқти вә қаидигә мувапиқ хусусий мүлүк вә дөләтлик секторлар әнди өз ара шерикдаш һәмдә биртуташ корпорацияниң хизмәтчилири сүпитидә һесапланди. 

				Бирақ дөләт мүлкини шәхсийләрниң қолиға бериш идеясигә җәмийәт еһтият билән қариди. Хәлиқ хусусий мүлүккә өтүш өзлирини иш орунлиридин мәһрум қилиду дәп чүшәнди. Дөләтлик сектор ишчилири тәрипидин қарши көзқарашларму пәйда болди, уларниң наразилиғини пәқәт иш билән тәминлинишниң сақлинишиға кепиллик бериш арқилиқла вә әмгәк маашиниң қисқиримайдиғанлиғи, шундақла имтиязларниң сақлинидиғанлиғи биләнла бесишқа болатти. 

				Мошу әһвалларға бағлиқ, хусусий мүлүкчилик саһаға ишләшкә кәлгән ишчиларниң мааш көләми сақланди, һәтта ишчиларға келәчәктә әмгәк һәққи көләмини өз әрки билән қайта қараш мүмкинчилигиму берилидиған болди, асасән, шәхсий ширкәтләрниң хусусийлаштуруш беришида ишчиларға тәклип қилинған иш һәққи мөлчәри жуқури болди. Айрим ширкәтләрдә ишләшниң йәнә бир артуқчилиғи, у йәрдә ишчиларға дөләтлик секторда болмиған мукапат пули вә бонуслар системиси җарий қилинди. Ишчиларға хусусий мүлүккә өткән карханиниң акциялириниң бир бөлигигә егә болуш рухсәт қилинди. 

				Хусусийлаштурушниң дәсләпки лайиһәси наһайити утуқлуқ болуп, иҗабий нәтиҗиләрни бәрди. Телекоммуникация депортаменти хусусийлаштурулуп, нәтиҗидә йеңи “Телеком Мэлейжиа” компанияси қурулди. Ишчиларниң дарамити илгәрки иш һәққи вә имтиязлири билән селиштурғанда кәскин көпәйди. Мошу хил иҗабий нәтиҗиләр аһалиниң хусусийлаштурушқа нисбәтән наразилиқлирини ейтарлиқ төвәнләтти. Хусусийлаштуруш малайзиялик тиҗарәтчиләргә зор мүмкинчиликләрни яритип, жирик тиҗарәткә йол ачти. Һава компа-ниялири, коммуналлиқ вә телекоммуникациялик ширкәтләрму хусусийлаштурулди. 

				Сүръәтлик риваҗлиниватқан ихтисат үчүн зөрүр инфрақурулми-ларни шәкилләндүрүш — һөкүмәтниң асасий мәсилисиниң биригә айланди. Йоллар, аэропортлар, деңиз портлири, электр станциялири, телекоммуникация вә су билән тәминләш линиялири охшаш инфра-қурулмилар ихтисат тәрәққиятиниң еһтияҗини өтәшкә үлгириши лазим болди.

				Һәқиқий дәвир бөлгүч басқуч әнди башланди. М. Моһаммад жирик вә наһайити жирик лайиһәләрни әмәлгә ашурушни қолға алди. Униң карамәт лайиһәлириниң қатарида: тунҗа малайзиялик йәр һәмрайини ясаш, “Протон-сага” миллий автотранспортини ишләпчиқириш, 

				Калифорниядики силикон түзләңлиги үлгисидики ультразаманивий технологияләр үчүн синақ полигони “мультимедиялик супердәлизиниң” қурулушини әмәлгә ашуруш, шуниң билән биллә йеңи Вест-Фортта алтә чақиримлиқ гаваньдин “Шималий-Җәнуп” автотранспорт йолини селиш, Пинанг аралини әлниң материклиқ бөлиги билән қошидиған узунлуғи җәһәттин дунияда үчинчи орундики Пинанг көригиниң қурулушини әмәлгә ашуруш, Куала-Лумпур телемунариси, “Петронаствин Тауэрдики” егиз мунариләр, йеңи хәлиқара аэропорт, әлниң йеңи мәмурий мәркизини селиш охшаш наһайити мурәккәп қурулушлар әмәлгә ашурулидиған болди. 

				Моһаммадни Малайзия хәлқи алаһидә һөрмәтләп, “доктор М” дәп аташти, мошу шәхсниң әмәлгә ашурған карамәт лайиһәлириниң нәтиҗисидә дөләт тез сүръәттә гүллинип, аһалиниң турмуш дәриҗиси кәскин өсти. “Бизниң супер лайиһәләр” — “ядикарлиқлар әмәс, бәлки базилиқ инфрақурулмилар” — дәп тәкитлиди М. Моһаммад.

				Ислаһатлар нәтиҗисидә Малайзия риваҗланған дөләткә айланди, үчүнчи дуниядин бирин-чи дунияға сәкрәшни әмәлгә ашурди.

				Малайзияликләр наһайити жирик вәзипиләрни алға қоюп, уни әмәлгә ашуралайдиған риқабәткә қабилийәтлик милләткә айланди. Дөләт тарихий қисқа муддәт ичидә аграрлиқ-хам әшиялиқ саһадин (йеза егилиги билән шуғуллинидиған турғунларниң үлүши 1970-жили 52%-тин, 1997-жили 22%-қа төвәнлиди) индустрияләштүрүш басқучиға өтти, йеңи ихтисадий қурулма шәкилләнди (80-жилларниң ахирида дөләтлик экспортниң 1/3 бөлигини электронлуқ вә электротехникилиқ мәһсулатлар тәшкил қилди), вәтәнлик транспорт санаитини бәрпа қилди, намратчилиқни йоқатти вә аһалиниң кәмбәғәл топлириниң үлүшини 49,3%-тин — 9,6%-қа төвәнләтти, этникилиқ бирләшмиләр арисидики һаят кәчүрүш мусаписини йоқатти вә мустәһкәм асастики оттура синипни шәкилләндүрди. 

				Ихтисадий қурулмиларниң қайта шәкиллиниши, дөләтлик корпора-цияләрниң қурулуши, Азиядә илгири-кейин болмиған ихтисадий өсүш сүръитигә еришти, пайтәхтниң өзгириши — “азиялик мөҗүзә” дәп атилидиған мошу утуқларниң барлиғи көчбашчиниң стратегиялик даналиғи вә хәлиқниң меһнәтхорлуғи түпәйли қол йәткүзүлгән мувәппәқийәтләр болди. Малайзия начар тәрәққийләнгән аграрлиқ әлдин “азия йолваслириниң” биригә айланди. 2018-жили М.Моһаммад премьер-министр болуп қайта сайланди. 

				У бу һәқтә мундақ дәп язиду: “премьер-министр хизмитини атқур-ған жиллиримға қарап, мениң утуқлиримниң әң ғоллиғи, пүткүл милләтниң диққитини келәчәккә буралиғиним дәп һесаплаймән. Һәқи-

				қәттә, буниңғичә узақ муддәтлик план вә вәзипиләр техи йоқ еди, аһали пәқәт күндүлүк “қосақ ғеми” биләнла яшап кәлгән еди”.

				Һазирқи таңда М.Моһаммадниң “Бурулуш-2020” программиси утуқлуқ әмәлгә ашмақта. Программиға мувапиқ, әлниң һәр жиллиқ УИМ оттура һесап билән 7%-қа ешиши вә аһалиниң һаят сүрүш дәриҗиси техиму яхшилинишқа тегиш. “Бурулуш-2020” программисиға аит Малайзия 2020-жилға қәдәр дуниядики ихтисади гүлләнгән йетәкчи әлләрниң қатариға киришкә тегиш. 

				М.Моһаммад тәклип қилған “Үчинчи йол”, бир тәрәптин, замани-вий алий технологиялик җәмийәткә, цивилизацияниң ахирқи мувәппә-қийәтлиригә қаритилса, иккинчи тәрәптин аилә, нека вә адәмгәрчилик охшаш әнъәнивий инсаний, миллий қәдрийәтләрни сақлашқиму асасланған. 

				 Билимиңларни тәкшүрүңлар

				1. Һөкүмәт “Йеңи ихтисадий сәясәтни” (ЙИС) әмәлгә ашуруш беришида қандақ қийинчилиқларға дуч кәлди вә уни қандақ йәңди?

				2. “Тәрәққиятниң миллий сәяситиниң” мәхсәт вә сәвәплирини атаңлар.

				3. “Дөләт-корпорация” концепцияси қандақ вәзипиләрни жүклиди вә уни һәл қилишниң йоллири қандақ қараштурулди?

				4. М.Моһаммад ислаһатлириниң нәтиҗилирини атаңлар.

				♦ Тапшурма

				Җәдвәлни толтуруңлар. 

				М. Моһаммадниң ислаһити

				
					“Йеңи ихтисадий сәясәт”

					(1971—1990-жж.)

				

				
					“Миллий-сәясий тәрәққият”

					(1991—2000-жж.)

				

				§ 42—43. Н. Ә. Назарбаев вә модернизацияниң қазақстанлиқ модели 

				Қазақстанлиқ йеңилиниш моделини шәкилләндүрүш вә әмәлгә ашуруштики Қазақстан Җумһурийити Тунҗа Президентиниң роли. ХХ әсирниң ахирида жирик вақиәләр йүз бәрди. Кеңәш Иттипақи парчилинип, 15 мустәқил дөләт қурулди. 

				Тарихий ениқлима:

				1990-жили 24-апрельда Қазақ Кеңәш Социалистик Җумһурийити (ҚазССР) Президенти лавазими тайинлинип, униңға ҚазССР Алий Кеңиши Н.Ә. Назарбаевни сайлиди. 

				1991-жили 1-декабрьда умумхәлиқлиқ сайлам болуп, Н.Ә.Назарбаев ҚазССРниң президенти болуп сайланди. 

				1991-жили 10-декабрьда дөләт Қазақстан Җумһурийити дәп намини өзгәртти. 

				1991-жили 16-декабрьда Қазақстанниң Алий Кеңиши Қазақстан Җумһурийити-ниң мустәқиллиги тоғрилиқ Қанун қо-бул қилди. Қазақстан Җумһурийитиниң Тунҗа Президенти болуп Нурсултан Әбишоғли Назарбаев сайланди. 

				2010-жили 15-июньда Н. Ә. Назарбаевқа рәсмий һалда Қазақстан Җумһурийитиниң Тунҗа Президенти — Милләт көчбашчи-си — Әлбеши мәртивиси берилди.

				2019-жили 19-мартта Қазақстан хәлқигә мәхсус билдүрүш ясиған Н. Ә. Назарбаев өзиниң Президент лавазими хизмитидин кетидиғанлиғини билдүрди. Президент вакаләтликлиги Қазақстан Җумһури-йитиниң Конституциясигә мувапиқ Пар-ламент Сенатиниң рәиси Қасим-Жомарт Тоқаевқа берилди. 2019-жили 9-июнь-дики умумхәлиқлиқ сайлам нәтиҗисидә Қ. К. Тоқаев Қазақстан Җумһурийитиниң Президенти болуп сайланди. 

					Бүгүнки дәристә:

					• қазақстанлиқ модернизация үлгисини қараштуруш вә уни әмәлгә ашуруштики ҚҖ Тунҗа Президентиниң ролини баһалаш;

					• “Қазақстан—2030”, “Қазақстан—2050” стратегиялириниң тәрәққиятини вә Мәңгүлүк Әл умумий миллий идеясиниң өзәклигини ениқлаймиз;

					• дөләт тарихидики өткүнчи дәвирдики ислаһатларниң әһмийитини көрситимиз, дөләт тарихидики шәхс ролини баһалаймиз.

					тәрәққият стратегияси, Мәңгүлүк Әл, инновация, Милләт көчбашчиси

						Тирәк сөзләр:

					

				

			

		

		
			
				Һазир Н. Ә. Назарбаев — Қазақстан Хәлқи Ассамблеясиниң рәиси, Дуниявий Қазақлар Бирләшмисиниң рәиси, Қазақстан Бехәтәрлик Кеңишиниң йетәкчиси, “Нур Отан” партия-синиң рәиси, ҚҖ Конституциялик Кеңәшниң әзаси.

				Қазақстан Җумһурийитиниң Президенти — Әлбеши Н. Ә. Назарбаев өз хизмитидә келәчәкниң стратегиялик йөнилишлирини ениқ таллап, әл тәрәққиятиниң тоғра йолини таллашни билди. 90-жилларниң оттурисидики әң еғир вақитта Қазақстан ихтисадий вәйран болуш алдида турмақта еди. Мурәккәп әһвал тез һәмдә әқиланә қарарларни тәләп қилатти. Мошу дәвирдә Президент дөләт тәғдирини толуқ өз һөддисигә алди. Референдумларни җарий қилишқа тосалғу болған Алий Кеңәш тарқитилғандин кейин, у өз Пәрмани билән зөрүрий қанунларни әмәлгә ашурди. Нәқ шу дәвирдә Дөләт Рәһбириниң сәясий әрки вә изчиллиғи шәкилләнди.

				Қазақстан йеңилинишиниң әң муһим йөнилиши мундақ болди: биринчи — ихтисадий ислаһат (банк, пенсия, турғун өй коммуналлиқ вә һаказа саһаларда), андин кейин — сәясий 

				ислаһат. Президентниң өзи бесим йөнилишләрни “Дөләтни риваҗландурушниң дәсләпки басқучида ихтисат, андин сәясәт туруши керәк” дәп ениқлиди. 

				Мустәқиллик дәвридә қол йәткүзгән мувәппә-қийәтләр, таллавелинған йолниң тоғра екәнлигини көрсәтти. Қазақстан пухралири әлни гүлләндүрүштә ихтисадий вә сәясий җәһәттин ениқ, муқум, тоғра йолниң таллавелинғанлиғиға гувачи болмақта. Барлиқ ахирқи ислаһатлар (конституциялик, партиялик вә сайлам қанунлири бойичә), һазир Қазақстанниң тоғра йолда меңиватқанлиғини һәмдә алдиға қоюлған узақ муддәтлик мәхсәтләргә муқум қәдәм басқанлиғини ениқлайду. 

				Қазақстан мустәқилликкә еришкән күндин башлапла Н. Ә. Назарбаев дөләтниң шәкиллинишигә, дөләт һакимийәтиниң күчийишигә алаһидә күч сәрип қилди. Һакимийәт институтлирини чапсан шәкилләндүрүп, дөләт мәртивисини хәлиқара мәйданда тонутуп, һәрхил хәлиқара тәшкилатларниң алдиға чиқиш лазим болди. 

				Күчлүк президентлиқ идарә қилишта суверен дөләт шәкилләндүрүшниң стратегия-лик мәхсити ениқланди. Өзи һакимийәт бешида болған жиллири Н.Ә.Назарбаев муқум һакимийәт тармақлирини шәкилләндүрүшкә мувәппәқ болалиди, дөләтчиликни мустәһ-кәмлиди, иҗтимаий йөнилишкә маслашқан базар ихтисадини бәрпа қилди, адәмниң ихтисадий өзини тонутуш принципини әмәлгә ашуридиған шәртләрни вә һоқуқларни шәкилләндүрди. 

				Һазир дөләт сәясий йеңилинишниң йеңи басқучиға қәдәм ташлиди. Униң әһмийити немидә? Парламентниң әһмийити ашти, сәясий системида партияниң салмиғи өсти. Мәҗлистики 107 депутатниң 98и партиялик тизим билән сайлинидиған болди, қалған 9 намзатни Қазақстан Хәлқи Ассамблеяси тәвсийә қилишқа һоқуқлуқ болди. Бу өзгиришләр президентниң тәвсийәси билән әмәлгә ашти. 

				Қазақстандики сәясий ислаһатларниң йөнилиши ениқ һәмдә рошән. Күчлүк Президентлиқ идарә қилиш вә җошқун парламент, сәясий партияләрниң тәрәққияти “Сайлам тоғри-лиқ” Қанунниң мукәммәлләштүрүлиши, аммивий әхбарат васитилири саһасидики өзги-ришләрниң орунлиниши мошуниң испати. 

				Қазақстан Җумһурийити өз мустәқиллигигә еришкән дәвирдин башлапла алдиға узақ муддәтлик ташқи сәясий мәхсәтләрни қойди: Россия билән иттипақдашлиқ мунасивәтләрни мустәһкәмләш, ХХҖ 

				билән стратегиялик мунасивәтләрни күчәйтиш, АҚШ вә ЕИ әллири билән шерикдашлиқ мунасивәтләрни тәрәққий әткүзүш. Әндиликтә сәясий рәһбәрләр пәқәтла Ғәрбий Европа вә АҚШ дөләтлири биләнла әмәс, шундақла Хитай, Һиндстан, Сингапур, Пакстан, Түркийә, Бразилия охшаш күчлүк державилар вә йетәкчи әрәп әллири билән мунасивәтни күчәйтишни көзлимәктә.

				Н.Ә.Назарбаев хәлиқара Евразиялик ихтисадий бирләшмә (ЕАИБ), Азиядики өз ара ишәнчә тәдбирлири кеңиши (АӨИТК) вә Шәңхәй һәмкарлиқ тәшкилатиниң (ШҺТ) қурулишиға тәсир қилди.

				Әлбешиниң сәясий-ихтисадий саһалар билән биллә, милләтниң роһий-мәнивий йеңилиниши йөнилишидә атқурған ишлириғиму тохтилиш лазим. Бу әснада Әлбешиниң “Келәчәккә йөнилиш: мәнивий йеңилиниш” вә “Улуқ даланиң йәттә қири” намлиқ программилиқ мақалилириниң әһмийити алаһидә зор. Милләтниң өзини-өзи тонушидики сүпәтлик утуғи, милләт бойидики миллий роһни орғутуш — мошуниң барлиғи Н. Ә. Назарбаевниң идеологиялик мәвқә-принциплириниң асаси, сәясий рәһбәрлигиниң һули болди. Униң дөләт йетәкчиси сүпитидики даналиғи вә жирақни көрүшни билиши униң өз хәлқиниң җан дуниясини чин вуҗуди билән сезиши вә хәлиқара җәриянларни йетүк билиши билән тәриплиниду. 

				“Қазақстан—2030”, “Қазақстан—2050” тәрәққият Стратегиясиниң асасий идеяси. 1997-жили Президент Қазақстан хәлқигә йоллиған Мәктүбидә, “Қазақстан—2030” тәрәққият Стратегиясини тунҗа қетим җакалиди. Мошу программа асасида Қазақстан ихтисадиниң тәрәққият әһвали муһакимә қилинип, униңдики бесим йөнилишләр вә стратегиялик тәрәққият йоллири ениқланди.

				“Қазақстан—2030” тәрәққият Стратегиясиниң бесим йөнилишлири: 

				• Миллий бехәтәрлик;

				• Ички сәясий турақлиқ вә җәмийәтниң җипсилишиши;

				• Алий дәриҗидики чәт әллик инвестицияләр асасида тәрәққийләнгән базар ихтисадиға асасланған ихтисадий тәрәққият;

				• Қазақстан пухралириниң саламәтлиги, билими вә паравәнлиги;

				• Энергетикилиқ ресурслар;

				• Инфрақурулмилар, асасән, транспорт вә алақә;

				• Асасий функциягичә чәкләнгән кәспий дөләт.

				Н.Ә. Назарбаев Қазақстан җәмийитиниң ички 8 қувәтлик йөнилишини ениқлиди, улар “Қазақстан—2030” Стратегиясини әмәлгә ашурушта муһим хизмәт атқурмақчи: 

				• Дөләтниң мустәқилликкә еришиши, униң атрибутлири вә рәмзлири; 

				• Кона сәясий-ихтисадий системидин толуқ ваз кечиши;

				• Йеңи сәясий-ихтисадий системиниң орниши: адәмләр өзгәрди, сүпәтлик қәдрийәтләр системисиға үгәнди вә адәмләрниң йеңичә мунасивитигә маслашти. Дөләтлик — коллективлиқ көзқарашларни, йәккә — индивидуаллиқ уқумлар алмаштурди. 

				• Адәм ресурси — бу алий илмий вә иҗадий мүмкинчлиги бар алий билимлик аһали; 

				• Қазақстанниң бай тәбиий ресурслири; 

				• Миқияслиқ йеза егилик йәр фонди;

				• Сәясий турақлиқ вә җәмийәт бирлигиниң сақлиниши;

				• Қазақстанлиқларниң толерантлиқлиғи вә төзүмлүклиги, уларниң кичик пейил-лиғи вә очуқ-ашкарилиғи, чәт әлликләрниң баһалиши.

				Тунҗа Президент Қазақстан Җумһурийитиниң ташқи сәяситиниң мүмкин-чиликлирини ениқлиди: 

				• Дөләтниң Евразиялик тәвә йоллири қийилишишида географиялик, геосәясий вә геоихтисадий әһвалда утумлуқ орунлишиши;

				• Чәт әллик дөләтләр вә донорлуқ тәшкилатлар тәрипидин дөләт қурулушиниң мурәккәп җәриянлирини вә референдум өткүзүшни қоллиши қошумчә мүмкинчилик бериду;

				• Җаһанлишиш җәрияни вә илмий-техникилиқ прогресс, болупму йеңи әхбаратлиқ вә телекоммуникациялик технологияләр, аһалиси аз, өзи миқияслиқ дөләт үчүн чоң мүмкинчиликләрни бериду.

				Әлбеши җәмийәтлик тәрәққиятниң сәлбий тәрәплирини:

				1. Коммунистик принциплар роһида тәрбийиләнгән адәмләрниң бирнәччә әвлади арқилиқ шәкилләнгән менталитети (ойлаш дәриҗиси);

				2. СССРниң биртуташ ихтисадий системисиниң бузулушиға бағлиқ иҗтимаий әһвалларниң кәскинлишиши вә ишләпчиқириш көләминиң азийиши; 

				3. Ихтисадий вәйранчилиқ, тәңләштүрүшниң йоқитилиши вә ишләватқан әмгәк базириниң бәрпа қилиниши, бай вә кәмбәғәлләр арисидики пәриқләр;

				4. Миллий топлима вә капитал фондлириниң аста өсүшини;

				5. Намратлиқ вә ишсизлиқ мәсилилирини;

				6. Демографиялик депопуляция (аһали сани өсүшиниң астилиши) вә аһалиниң азийишини;

				7. Йәткүлүк тәйярлиқсиз вә начар тәшкилләшкән дөләтлик идарә қилишни;

				8. Қанун системисиниң мукәммәл әмәслиги вә турақсизлиқлиғини көрсәтти.

				2012-жили декабрьда Қазақстан хәлқигә йоллиған Мәктүбидә Дөләт рәһбири Қазақстан Җумһурийитиниң 2050-жилғичә тәрәққият Стратегиясини тәвсийә қилди. Униң асасий мәхсити — күчлүк дөләт асасида, ихтисадий тәрәққийләнгән вә умумий әмгәк мүмкинчилиги гүллигән җәмийәт орнитиш вә Қазақстанни дунияниң тәрәққийләнгән оттуз елиниң қатариға қошуш. 

				Һөҗҗәттә ХХI әсирниң он җаһанлиқ пәриқлири алаһидә көрситилди: 

				1. Тарихий вақитниң чапсанлиғи.

				2. Демографиялик дисбаланс.

				3. Дуниявий йемәк-ичмәк бехәтәрлигиниң ховупи.

				Йәр шарида аһалиниң тез көпийиши көплигән әлләрдә йемәк-ичмәк тапчиллиғини пәйда қилмақта. Дунияда он миллионлиған адәмләр ачарчилиқ азавини тартмақта. 

				4. Су тапчиллиғи.

				5. Энергиягә дегән еһтияҗлиқтин тәрәққийләнгән әлләр альтернативлиқ энергия мәнбәлиригә паал һалда инвестиция салмақта, мошу әсирниң оттурисида улар пайдилинидиған энергияниң 50%-ни ишләп чиқиридиған болиду.

				6. Тәбиий ресурсларниң азийиши. Қазақстан әндиликтә тәбиий ресурсларға беқинда болмайду, йеңи энергия мәнбәлирини җарий қилдуридиған вақит келиду. 

				7. Үчинчи индустриялик революция. Ахирқи жиллардики технологиялик мувәп-пәқийәтләр һаят йөнилишини кәскин өзгиришләргә дучар қилмақта. Қазақстан мошу җәриянларға паал қатнишишқа тегиш. 

				8. Иҗтимаий тәңсизлик улғуйиду. 

				Иҗтимаий тәңсизлик турақсизлиқни пәйда қилиду. Ишсизлиқ тәртипсизликләргә, җинайәткә вә башқиму мурәккәп мәсилиләргә елип келиду. Қазақстанға иҗтимаий турақлиқни ашуруп, һаҗәтлик мутәхәссисләрни тәйярлашни йолға қоюш лазим.

				9. Цивилизация қәдрийәтлиридики боһран.

				Адәмгәрчилик қәдрийәтләр чоңқурлиғидики цивилизацияләр зиддийити, һәрқачан маҗраларға елип келиду. Шу түпәйли Қазақстанға өзи таллиған көпмилләтлик вә көпконфессиялик йөнилиштики сәясәтни тутуш алаһидә муһим болмақчи. 

				10. Дуниявий турақсизлиқ ховупи.

				Мошу мәхсәтләргә йетиш үчүн “Қазақстан—2050” Стратегияси узақ муддәтлик йәттә бесимлиқни әмәлгә ашурушни қараштуриду: 

				1. Йеңи йөнилишниң ихтисадий сәясити — дарамәткә вә инвестиция һәм риқабәткә қабилийәтликлигигә қайтиш принципиға асасланған һәммини өз ичигә алған ихтисадий прагматизм.

				2. Тиҗарәтчиликни әтраплиқ қоллаш — миллий ихтисатниң һәрикәтләндүргүчи күчи. 

				3. Иҗтимаий сәясәтниң йеңи принциплири — иҗтимаий капаләтлик вә мустәқил җавапкәрчилик.

				4. Билим вә кәспий маһарәтләр — заманивий билим системисиниң асасий йөнилишлири, мутәхәссисләрни тәйярлаш вә қайта тәйярлаш. 

				5. Дөләтчиликни техиму мустәһкәмләш вә Қазақстанлиқ демократияни тәрәққий әткүзүш.

				6. Системилиқ вә ениқ ташқи сәясәт — миллий мәнпийәтләрни гүллитиш вә тәвәлик һәмдә җаһанлиқ бехәтәрликни мустәһкәмләш.

				7. Йеңи қазақстанлиқ патриотизм-вәтәнпәрвәрлик — бизниң көпмил-ләтлик вә көпконфессионаллиқ җәмийитимизниң мувәппәқийитиниң асаси. 

				“Мәңгүлүк Әл” умумий миллий идеяси. 2014-жили 15-декабрьда Қазақстан Җумһурийитиниң Мустәқиллик күнигә беғишланған тәнтә-нидә ҚҖ Тунҗа Президенти “Мәңгүлүк Әл” умумхәлиқ идеясини усунди.“Мәңгүлүк Әл” асасида — бизниң барлиғимизға ениқ, аддий һәмдә наһайити баһалиқ һәқиқәт ятиду, бу аилимизниң паравәнлиги, меһман-достлуқ вә әмгәкхорлуқ, турақлиқ, бехәтәрлик вә бирлик, әтики күнгә дегән ишәнчә. “Мәңгүлүк Әлниң” муқум йәттә қаидисини тәкитләп өтәйли:

				мустәқиллик вә Астана.

				умуммиллий бирлик, тиничлиқ вә өз ара разимәнлик.

				заирлиқ дөләт вә алий мәнивийлик.

				инновация асасида турақлиқ ихтисадий өсүш.

				умумий әмгәк җәмийити.

				тарих, мәдәнийәт вә тил туташлиғи. 

				миллий бехәтәрлик вә Қазақстанниң дуниявий вә тәвәлик мәсили-ләрни һәл қилишқа кәң миқияслиқ иштирак қилиши.

				“Мәңгүлүк Әл” идеяси Қазақстан хәлқиниң тарихий тәҗрибисидин вә уларниң Мустәқиллик жиллири бесип өткән йолидин пәйда болди. 

				Қазақстанлиқларниң бирла мәнпийити бар — әркин вә тәрәққийлән-гән әлдә яшаш. “Мәңгүлүк Әлниң” йәттә принципи Қазақстан хәлқиниң тарихий тәғдирини вә асасий тәрәққият қәдрийәтлирини, умумий мән-пийәтлирини рошәнләштүриду. 

				Дөләт тарихиниң өткүнчи дәвридики Тунҗа Президент программиси. 2017-жили 12-апрельда Әлбеши Н. Ә. Назарбаевниң “Келәчәккә нишан: мәнивий йеңилиниш” программисини усунди. Бу йәрдә җәмийәт сәвийәсидики йеңилашниң вә һәрбир қазақстанлиқниң: риқабәткә, прагматикилиққа, миллий надирлиқни сақлашта, әлниң эволюциялик тәрәққияти билән сәвийәниң рошән болушини алаһидә тәкитлиди. 

				Президент аталған йөнилишләрниң тәрәққиятини тәминләш үчүн муқум лайиһәләрни пишшиғдап әмәлгә ашурушни жүклиди. Бу лайи-һәләр кейин “Мәнивий йеңилиниш” программисида өз әксини тапти. 

				 “Мәнивий йеңилиниш” программисиниң асасий мәхсити — у өз мәдәнийитини, өз миллий ядини сақлаш. Аталмиш программа төвәндикичә басқучлар бойичә әмәлгә ашурулиду: 

				1. Қазақ тилиниң пәйдин-пәй латин елипбәсигә көчүши.

				2. Иҗтимаий вә гуманитарлиқ илимлар бойичә “Йеңи гуманитарлиқ билим. Қазақ тилидики 100 йеңи дәрислик” лайиһәси.

				3. “Туғулған йәр”, “Туғулған әл” программиси. У вәтәнпәрвәрликни шәкилләндүрүшкә вә өз йери билән туғулған жутни сөйүшкә қаритилған.

				4. “Қазақстанниң мәнивий җайлири” яки “Қазақстанниң сакраллиқ географияси” лайиһәси.

				5. “Җаһанлишиш дуниясидики Қазақстанниң һазирқи мәдәнийити” лайиһәси.

				6. “Қазақстанниң 100 йеңи шәхси” лайиһәси.

				2018-жили 21-ноябрьда ҚҖ Тунҗа Президенти Н. Ә. Назарбаевниң “Улуқ даланиң йәттә қири” намлиқ мақалиси йоруқ көрди. Бу “Мәнивий йеңилиниш” программисиниң давами болди. 

				Дөләт тарихидики шәхсниң орни. Тарихий вақиәләр алдин-ала бәлгүләнмәйду. Келәчәкниң һәрхил үлгилири бар, униң қайсиси орун-линидиғанлиғи адәмләргә яки униңға қатнашқучиларға мунасивәтлик. 

				Адәмләрниң иш-һәрикитини ениқлайдиған объективлиқ әһвалдики шәртләрла, муқум иҗтимаий күчләр, партияләр, җәмийәтлик һәри-кәтләр вә җәмийәтлик һаяттики тари-хий әрбапларниң ролини чүшәндүрүш-кә вә илмий тонутушқа мүмкинчилик бериду. Тарихтики йәккә шәхсниң ролиниң әһмийити һәрбир әвлат үчүн дайим муһим. Бу дунияда шәхсләр тәси-ри ешиватқан һазирқидәк җаһанлишиш дәвридә наһайити муһим болмақта. 

			

		

		
			[image: Описание: C:\Users\admin\Desktop\УЧЕБНИК 11 КЛАСС ПО РАЗДЕЛАМ\ВСЕМИРНАЯ ИСТОРИЯ 11 КЛАСС\fdcd5b1fb7c76269991f32b8b3443cf2.png]
		

	
		
			
				88

			

		

		
			
				ҚҖ Тунҗа Президенти — Әлбеши Н. Ә. Назарбаев мошундақ шәхс-ләрниң қатариға ятиду. Мустәқил Қазақстанниң шәкиллиниши йолида униң атқурған роли наһайити жуқури. 

				Әң муһими ҚҖ Тунҗа Президенти — Әлбеши Н.Ә.Назарбаев мошу жиллар арилиғида өз елидә пухралиқ тиничлиқ вә сәясий турақлиқни, хәлиқләр арисидики достлуқни сақлап қалди. ҚҖ Тунҗа Президен-ти — Әлбеши Н. Ә. Назарбаевниң мустәқил Қазақстанниң тәрәққияти үчүн қошқан төһписи, атқурған әмгиги, сиңдүргән әҗри зор.

				Шуңлашқа ҚҖ Конституциясиниң 91-маддисида “Конституциядә көрситилгән дөләтниң мустәқиллиги, җумһурийәт территориясиниң туташлиғи вә пүтүнлүги, униң идарә қилиш шәкли, шундақла җум-һурийәт хизмитиниң асасий принциплири, мустәқил Қазақстанниң асасини салғучи Қазақстан Җумһурийитиниң Тунҗа Президенти — Әлбеши вә униң мәртивиси өзгиришсиз қалиду”, — дәп тәкитләнди. 

					Билимиңларни тәкшүрүңлар

				1.	Қазақстанлиқ йеңилиниш үлгисини бәрпа қилиш вә уни әмәлгә ашурушта ҚҖ Тунҗа Президентиниң ролини ениқлаңлар.

				2.	“Қазақстан—2030”, “Қазақстан—2050” тәрәққият Стратегиялириниң асасий идеялири тоғрилиқ ейтип бериңлар.

				3.	“Мәңгүлүк Әл” умуммиллий идеясиниң мәхсити немидә? 

				4.	Дөләт тарихидики ҚҖ Тунҗа Президентиниң ролиға баһа бериңлар.

				♦ Тапшурма

				1. Қазақ хәлқиниң мақал вә тәмсиллириниң әһмийитини тәһлил қилиңлар. Тәтқиқләватқан мавзуруңлар билән бағлаштуруңлар: 

				Вәтән — хәлиқниң аниси, хәлиқ — жигитниң аниси.

				Вәтәнгә дегән муһәббәт аилидин башлиниду.

				Ят йәрдә жүрсәң, Вәтәнниң қәдригә йәтисән.

				Киши елида султан болғичә, өз елиңдә ултан бол.

				Бирлиги күчлүк хәлиқни сирттин яв алалмайду.

				2. Берилгән мәтин билән тонушуп, уни топта тәһлил қилиңлар. 

				“Һәрбир хәлиқ өзиниң қәдрийәтлири вә тәбиий байлиқлирини пәқәтла миллий дөлити арқилиқла сақлап қалалайду. Өзиниң тарихини һөрмәтлимигән милләт йоқилиш ховупиға учирайду. Қазақлар — тәғдирниң көплигән қийинчилиқлирини көрсиму, өзиниң надирлиғини, өзигә хас болмушини, тилини, әнъәнә-дәстүрлирини вә мәдәнийитини сақлап қалди. Дуниядики әң жирик территориягә егидарчилиқ қилип, өзиниң дөләтчилигини шәкилләндүрди. Өз елиңниң тарихини билиш — биз үчүн һәммини бәрпа қилип кәткән әҗдатларға дегән һөрмәт” (Н. Ә. Назарбаев “Мәңгүлүк Әл”).

				
					
						
							[image: ]
						

						
							[image: ]
						

						
							[image: ]
						

						
							[image: ]
						

						
							[image: ]
						

					

					
						
							[image: ]
						

						
							[image: ]
						

					

				

			

		

	
		
			
				89

			

		

		
			
				III бөлүм бойичә тест соаллири

				1. “Либерализм” җәмийәтлик-сәясий еқиминиң принциплириға немиләр ятмайду?

				а) Хусусий мүлүккә қол салмаслиқ;

				ә) Сода вә тиҗарәтчилик әркинлиги;

				б) Дөләттики алий һакимийәтниң һөкүмәткә тәәллуқлиғи;

				в) Дөләтниң барлиқ пухралириниң қанун алдидики баравәрлиги.

				2. Қайси бапни Ш.Монтескье һакимийәтни бөлүш нәзәрийәсидә қараштурмиди?

				а) Қанун чиқарғучи;

				ә) Иҗраий;

				б) Сот;

				в) Федеративлиқ.

				3. Қайсиси марксизмниң тәркивий бөлүги болуп һесапланмайду?

				а) Философия;

				ә) Сәясий ихтисат;

				б) Иҗтимаийшунаслиқ;

				в) Илмий коммунизм.

				4. Социал-демократияниң асасий қаидилирини тәйярлаштики әмгәк кимгә тәәллуқ? 

				а) Р. Гильфердингқа;

				ә) Ф. Лассальға;

				б) К. Каутскийгә;

				в) Э. Бернштейнгә.

				5.	Прагматизмниң асасий категориялиригә немиләр кирмәйду?

				а) Абстракция;

				ә) Мәхсәткә лайиқлиқ;

				б) Утумлуқ;

				в) Ишкарлиқ.

				6.	Қайси мәсилә М.Гандиниң “Тәнқидий программисида” қараштурулмиди?

				а) Тоқумичилиқ вә жип егиришни баричә риваҗландуруш;

				ә) Һинд вә мусулман җамаәтлириниң арисидики мунасивәтләрни йолға қоюш үчүн күрәш;

				б) Күч қоллинилидиған иш-паалийәтләр;

				в) “Ләннитиләрни” йоқитиш үчүн күрәш.

				7. Пухралиқ беқинмаслиқниң умумһиндлиқ кампаниялиридә күрәшниң қандақ ни-шани пайдилинилмиди?

				а) Митинглар;

				ә) Қозғилаңлар;

				б) Иш ташлаш, намайишлар;

				в) Харталлар

				8. М.Л.Кингниң Америкидики афроамериканлиқларниң пухралиқ һоқуқлири үчүн күрәш усуллирини таллишиға кимниң илими тәсир қилди?

				а) К.Марксниң

				ә) Э.Бернштейнниң

				б) М.Гандиниң

				в) Ф. Энгельсниң

				9. М.Л.Кинг 1963-жили 28-авгутстта Вашингтонда А.Линкольнниң монументи йенида нутуқ сөзләш беришида қандақ һөҗҗәттин цитата пайдиланди?

				а) АҚШниң 1776-жилқи Мустәқиллик Декларациясидин;

				ә) Францияниң 1789-жилқи Адәм вә Пухра һоқуқлириниң Декларациясидин;

				б) 1948-жилқи Адәм һоқуқлириниң умумға ортақ Декларациясидин;

				в) Җәнубий Африкиниң 1955-жилқи Әркинлик Хартиясидин.

				10. Қайси жили Н.Мандела Африка миллий конгрессиниң тәшәббуси бойичә өткүзүлгән беқинмаслиқ кампаниясиниң тәшкилатчилириниң бири болди?

				а) 1949-ж.;

				ә) 1952-ж.;

				б) 1955-ж.;

				в) 1959-ж.

				11. Н. Манделиниң йетәкчилигидә пүткүл җәнубий африкилиқларға ирқиға, җин-сиға, диний етиқатиға қаримастин тәң һоқуқларға капаләтлик бәргән ҖАҖ Конституцияси қачан қобул қилинди?

				а) 1992-ж.;

				ә) 1994-ж.;

				б) 1996-ж.;

				в) 1997-ж.

				12. Қачан этатизмниң кемаллиқ концепцияси асасий җәһәттин йәкүнләнди?

				а) 1927-ж.;

				ә) 1931-ж.;

				б) 1934-ж.;

				в) 1935-ж.

				13. Кемализм принциплириға қайсилири ятмайду? 

				а) Җумһурийәтчилик;

				ә) Лаицизм;

				б) Этатизм;

				в) Интернационализм.

				14. Қандақ ислаһат Ататүрк жүргүзгән дәсләпки ислаһатларға кирмиди?

				а) Халифатни йоқитиш;

				ә) Султанлиқни йоқитиш;

				б) Җумһурийәтни җакалаш;

				в) Пухралиқ кодексни қобул қилиш.

				15. Қайси қанун Ф.Д.Рузвельтниң “Йеңи йөнилиш” программисиға кирмиди?

				а) Санаәтни әслигә кәлтүрүш тоғрилиқ қанун; 

				ә) Өз ара әмгәк мунасивәтлири тоғрилиқ қанун;

				б) Иҗтимаий ғәмсизләндүрүш тоғрилиқ қанун;

				в) Санаәтни дөләт қармиғиға елиш тоғрилиқ қанун.

				16. Ф.Д.Рузвельтниң йәккилиниш сәяситидин әмәлийәттә кетиши қандақ вақиә билән бағлинишлиқ? 

				а) 1935-жили Италияниң Эфиопиягә һуҗум қилиши; 

				ә) 1937-жили Японияниң Хитайға қарши агрессиясиниң башлиниши;

				б) Чехословакияни бөлүвелиш тоғрилиқ 1938-жилқи Мюнхен келишими;

				в) 1939-жили Германияниң Польшиға һуҗум қилиши.

				17. Көрситилгән мәсилиләрниң қайсиси Ш.де Голль усунған голлизм доктринисиға кирмиди?

				а) Иҗтимаий ислаһат; 

				ә) Этатизм принциплири;

				б) Хәлиқ идеялири;

				в) Инқилапчилиқ.

				18. Қайси жили Дэн Сяо Пинниң тәшәббуси бойичә ХХҖдә ихтисадий ислаһатлар жүргүзүш тоғрилиқ қарар ХКП МКниң Пленумида қобул қилинди?

				а) 1978-ж.;

				ә) 1980-ж.;

				б) 1982-ж.;

				в) 1985-ж. 

			

		

	
		
			
				19. “Сингапур мөҗүзисиниң” мәнбәлиригә немиләр ятмайду?

				а) Қолайлиқ инвестициялик әһвал;

				ә) Алий селиқлиқ мөлчәрләр;

				б) Маарип системисини ислаһатлаш;

				в) Коррупциягә қарши күрәш.

				20. Қайси жили Малайзиядә М.Моһаммадниң йетәкчилиги билән “Йеңи ихтисадий сәясәт” әмәлгә ашурулди?

				а) 1969-1988-жж.;

				ә) 1971-1990-жж.;

				б) 1974-1993-жж.;

				в) 1979-1995-жж.

				III БӨЛҮМ БОЙИЧӘ ХУЛАСӘ 

				Бу йеңи заман вә һазирқи дәвирдики җәмийәтлик ой-тәпәккүрниң эволюцияси бөлүмидә:

				— йеңи вә һазирқи дәвирдә дөләт вә җәмийәтниң тәрәққиятиға алаһидә тәсир йәткүзгән либерализм, милләтчилик, социал-демократия, марксизм, экзистенциализм, прагматизм вә позитивизм охшаш сәясий вә идеологиялик еқим вә йөнилишләрниң мәзмуни ечип көрситилди.

				— ХХ әсир вә ХХI әсирниң бешидики әркинлик вә адаләтлик үчүн болған күрәшләр, М. К. Ганди, М. Л. Кинг вә Н. Мандела охшаш сәясий шәхсләрниң иш-паалийәтлири вә җәмийәтлик-сәясий көзқарашлири арқилиқ көрситилди.

				— ХХ әсир вә ХХI әсирниң бешидики көрнәклик сәясий-ислаһат-чилар — М. Ататүрк, Ф. Д. Рузвельт, Ш.де Голль, Д. Сяопин, Ли Куан Ю, М. Моһаммад вә Қазақстан Җумһурийити Тунҗа Президен-ти Н. Ә. Назарбаевниң һаят йоли вә җәмийәтлик иш-паалийәтлири баян қилинди.

				Маарип вә илим-пәнниң тәрәққияти

				Маарип вә илим-пәнниң тәрәққияти

					Бүгүнки дәристә:

					• тарихий тәрәққият контекстидики дуния хәлиқлириниң йезиқ түрлирини тәсниф-ләймиз;

					• инсанийәт цивили-зациясиниң тәрәққия-тидики йезиқ вә китап нәшир қилиш ишиниң әһмийитини ениқлаймиз.

					йезиқ, әхбарат, пикто-грамма, идеограмма, иероглиф, боғма хәт, һәриплик, тавушлуқ алфавит, грек ал-фавити, рунилар, қелип, мөр, металл литерлар (һәрипләр), нәшрият, мәтбәә, китап, басмичилиқ

				Билим елиш — пүткүл инсанийәтлик қәдрийәт сүпитидә

				§ 44—45. Йезиқ вә китап нәшир қилиш — инсанийәтниң әң алий утуғи

				Инсанийәт тарихида адәм мәлум бәлгүләр-ниң ярдими билән өзи үчүн муһим әхбаратни тиркәп, шуниң бойичә уни бир-биригә берип, сақлап қоюш үчүн йезиқни кәшип қилишниң әһмийити зор болди. Әң қедимий дәвирдә әхбаратни бир-биригә берип, сақлашниң һәрхил усуллири моҗут болди: мәлум бир қураштурулған путақларниң, садақларниң, отниң ярдими вә һаказа. Кейинирәк әхбаратни тиркәшниң мурәккәп усуллири пәйда болуш-қа башлиди. Шундақ қилип қедимий инклар түгүнләрниң ярдимидә “йезивилиш” системи-сини кәшип қилди. Улар һәрхил рәңлик жуңдин ясалған бағламларни кәшип қилди. Уларни һәрхил түрдә түгүнләп, яғачқа бағлап, әвәтип турди. Түгүнлүк хәтләрни Қедимий Хитай вә Моңғулия хәлқиму пайдиланди.

				Асасән, миладидин бурун IV әсирдә адәмләр әхбаратни тиркәш үчүн алаһидә графикилиқ бәлгүләрни кәшип қилди. 

				Пиктография (рәсимлик йезиқ) — йезиқниң әң қедимий түри болуп һесаплиниду. Пикто-грамма — гәп болуватқан бир нәрсини, вақиәни вә көрүнүшни тәсвирләйдиған рәсимлик сүрәт. Пиктография һәрхил хәлиқләрдә таш әсириниң ахирқи дәвридә тарқалди. Бу хәт униңсизму чүшинишлик болди, шуңлашқа уни мәхсус оқуп-үгинишниң һаҗити болмиди. Бирақ у ихчам әхбаратларни, қисқа һекайиләрни әвәтишкә ярамлиқ болди. Мурәккәп абстракциялик әхбарат әвәтиш зөрүрийити пәйда болған вақитта тәсвирләрни әкис әттүрүшкә болмайдиған нәрсиләрни (мәсилән, җасарәт, жирақни көзләшни билиш, әрлик вә һаказа) йезишқа кәлмәйдиғанлирини 

				пиктограмминиң мүмкинчилигиниң чәкләглик екәнлиги билинди. Шуңлашқа, пиктограмма тәркивигә муқум бир уқумни билдүридиған шәртлик бәлгүләр киргүзүлүшкә башлиди. Мәсилән, алмаштурулған қоллар бәлгүси айирвашни билдүрди. Мундақ бәлгүләр идеограмма дәп аталди. 

				Идеографиялик йезиқ (грек. іdea — идея, grapho — йезиқ) — йезиқниң бир түри. Идеогра-фиялик йезиқ пиктографиялик йезиқтин келип чиққан, униңда һәрбир тамға бир сөзниң мәнасини билдүриду. Идеографиялик йезиқ тамғилири идеограмма дәп атилиду.

				Идеографиялик хәт пиктографиядин пәйда болди: пиктограмминиң һәрбир әкис әттүридиған бәлгүси башқисидин алаһидә вә мәлум бир уқум яки сөзни билдүриду. Бу җәриян вақит өткәнчә шунчилик тәрәққий әттики, аддий пиктограммилар өзлириниң бурунқи көрнәкликлигини йоқитип, ениқлиққа вә муқумлуққа егә болушти. Мүмкин бу җәриян бирнәччә миңжилларға созулғандур. Идеограмминиң әң алий түри иероглифлиқ хәт болди.

				Иероглифлиқ йезиқ Қедимий Египетта пәйда болуп, кейин Хитай, Япония вә Кореяләргә тарқалди. Иероглифлар пәқәт бир нәрсә вә һәрикәтнила билдүрүп қалмастин, мурәккәп абстрактлиқ уқумларни, нәрсиләр вә һәрикәтләрниң бәлгүлирини билдүрди. Иероглифларниң ярдими билән әң мурәккәп вә дерәксиз ойларниму әкис әттүрүшкә болатти. Бирақ иероглифларни билмәйдиғанлар үчүн йезилған йезиқниң мәнаси тамамән чүшиниксиз болған. Оқуш-йезишни үгәнгүси кәлгән адәм миңлиған бәлгүләрни ядиға сақлашқа тегиш болди. Буниңға көплигән жиллар мабайнида оқуш керәк еди. Шуңлашқа қедимий дәвирдә көплигән адәмләр оқуш-йезишни билмиди.

				Идеография таза һалитидә һечқачан моҗут болмиған. Шундақ қилип Қедимий Египетта уқум вә сөзләрни билдүридиған бәлгүләр билән биллә боғумлар вә айрим тавушларни билдүридиған башқиму бәлгүләр моҗут болди, чүнки сүрәт түридә һәммила нәрсини билдүрүшкә болматти (мәсилән, шәхсий исимларни). Мундақ әһвалларда египетлиқлар иероглиф-сөзләрни униң тавушлинишиға бағлиқ йезишта берилидиған сөзләр түзүлидиған иероглиф һәрипләргә айландурувәтти. Мәсилән, иероглиф мн — шахмат тахтичисиниң әкис етилиши — икки тавушни билдүридиған иероглифқа айланди (мн). Дәсләп-ки фонетикилиқ (тавушлуқ иерог-лифларниң мәнаси ярдәмчи болди, бирақ вақит өткәнсири уларниң ролиму өсүп, Египет йезиғи моҗут 

				болған ахирқи әсирләрдә фонетикилиқ иероглифларниң әһмийити жуқури болди. Бирақ таза фонографиялик йезиққа (һәрбир бәлгү айрим тавуш яки һәрипни билдүриду) египетлиқлар йетәлмиди. Бу муһим мувәппәқийәт башқа хәлиқләрниң йезиғида әмәлгә ашурулди. 

				Шумер йезиғи — миладиғичә IV-I әсирләрдә Йеқин Шәриқ вә Кичик Азия территориясидә кәң таралған йезиқ системиси. Йезиқниң бу түрини хиш тахтайчилириға учлуқ қомуч таяқчиларниң ярдимидә сина түридә пәйда болған. Руна йезиғини миладиғичә IV әсирдә Җәнубий Месопотамиягә қонушланған шумер хәлқи кәшип қилған еди. Дәсләп бәлгүләр муқум бир нәрсиниң, һайванатлар вә адәмләрниң тәсвирини әкис әттүрди, бирақ шуниңға мунасивәтлик мурәккәп хәвәрләрни йезивелиш зөрүрийитидин рәсимлик хәт мурәккәплишишкә башлиди. Бәлгүләр униң тавушлиниши арқилиқ қоллинилип, йезиқларда түри, тәсвири, сәплиги, сани вә һаказа грамматикилиқ көрсәткүчләр бәлгүлинишкә башлиди.

				Йезиқ системисиниң мурәккәплишиши билән биллә бәлгүләрниң түриниң аддийлишиши қатар жүрди. Пәйдин-пәй һәрбир бәлгү уттур вә тоғра сизиқлар түригә айлинишқа башлиди. Миладиғичә 3-миңжиллиқниң биринчи йеримида хошна хәлиқләр — аккадлиқлар (Шималий Месопотамия), эблаидлар (Тигр дәриясидин Җәнубий-Шәриққә қариған йәрләр) уни өз тиллириға маслаштурушқа башлиди. Кейинирәк йезиқниң бу түрини парслар, хурритлар, хеттлар пайдили-нишқа башлиди. Руна йезиғи һәрхил тилларда сөзләйдиған хәлиқләрдә 3000 жилға йеқин вақит пайдилинилди. 

				Фонографиялик йезиқ. Адәмләр өз сөзлирини дәрру аддий элемент-ларға — тавушларға (фонемларға) бөлүшни бирдинла үгәнмиди. Сөзниң бөләк боғумларға бөлүнүши йеник болди. Миладиғичә 2-миңжиллиқта һәрбир бәлгү айрим боғумни билдүридиған боғумлуқ йезиқниң бирнәччә түри пәйда болди (критлиқ йезиқ, майя йезиғи вә һаказа).

				Миладиғичә 2-миңжиллиқниң ахирида финикияликләр башқиму көплигән хәлиқләрниң алфавитиниң үлгиси болған һәриплик-тавушлуқ алфавитни түзүп чиқти. Финикиялик алфавит һәрбири айрим тавушни билдүридиған 22 үзүк тавуштин ибарәт болди. Инсанийәт үчүн бу алфавитни кәшип қилиш дәсләпки қәдәм болди. Йеңи йезиқниң ярдими билән сизма түридә қандақту бир сөзни ейтишқа мүмкинчилик пәйда болди. Уни үгиниш наһайити оңай болди. Бу финикиялик алфавитниң пүткүл дунияға тарқилиш сәвәплириниң бири болди.

			

		

		
			
				[image: ]
			

			
				
					Египетлиқ иероглиф йезиғи

				

			

		

	
		
			
				97

			

		

		
			
				Греклар финикиялик алфавитқа әң ахирқи мувәппәқийәтләрни җарий қилдурди — улар авазсиз тавушнила әмәс, авазлиқларниму һәрип билән бәлгүләшкә башлиди. 

				Грек алфавити көплигән европилиқ алфавитлардин: латин (француз, инглиз, италиялик, испан вә башқиму алфавитлар чиққан), копт, армян, грузин вә славян алфавитлириниң асаси болди. 

				Руна йезиғи. Руна йезиқлири (қед. исл. runa — мәхпийәт, сир) герман-скандинав алфавит йезиғиниң бәлгүси. Руна йезиғи герман хәлиқлиридә миладиниң дәсләпки әсиридә пәйда болған. Руна тик вә қийпаш түз сизиқлардин ибарәт болди, шуңлашқа қаттиқ материалларға (қийип): ташқа, яғачқа, сүйәккә, металлға йезишқа маслашти. Руна алфавити дәсләпки алтә бәлгүси бойичә “футарк” дәп аталди. “Чоң” алфавит дәп атилидиған (150-750-жж. әтрапида) 24 бәлгүдин ибарәт болди. Викинглар дәвридин 16 рунадин ибарәт “кичик” алфавит пайдилинишқа башлиди. 

				Оттура әсирләрдә руна йезиғи латин билән қатар жүрди. Исландия вә Готландта руна йезиғи узақ вақит мабайнида пайдилинилди. Пүткүл алфавитни йезип чиқишниң магиялик әһмийити болди. Руналар ағриқтин давалинишқа ярдәмлишиду, җәңләрдә ғәлибигә йәткүзиду, зәһәрлиништин сақлайду, талаш-маҗраларни басиду дәп һесаплиған 6 миңға йеқин руналиқ йезиқлар мәлум.

				Оттура әсирләрдә Оттура Азия вә Сибирь тәвәсидә руна йезиқлириға охшайдиған қедимий түрк йезиғи пайдилинилди. Қеди-мий түрк язма ядикарлиқлири Енисей вә Лена (Сибирь), Орхон вә Селенга (Моңғулия) дәриялириниң бойида, Қазақстандики Талас, Сирдәрия, Иртыш вә Или дәриялири вадисида тепилди.

				Китап нәшир қилиш. Китап нәшир қилиш идеяси қелип (мөр) үлгидин чиқти

					Гутенбергниң мирасгаһтики Библияси (Инҗил). Майнц шәһири, Германия

				дәп һесаплиниду. VII—VIII әсирләрдә Европида рәхтләргә өрнәкләнгән зенәтләрни селиш башлан-ди. Тәкрарлинип туридиған фигуриларни бесип чиқарғанда мөр қелиплар пайдилинилди. Китап-ларни көчирип язидиғанлар қур бешида жирик безәлдүрүлгән һәрипләрни әкис әттүргәндә қелип-ларниң ярдимигә таянди, чүнки мәтиндә униң сүритини селишқа көп вақит кетәтти. 

				Үлгиләр әрзән сүрәтләри тәйярлашта кәң қол-линилди. Бу гравьюрилар дәсләп пәқәт сүрәтләрнила берип, кейин уларға қошуп мәтин берилишкә башлиди. Дәсләп тахтайчилардин пәқәт сүрәтләрнила чиқирип, мәтинни қол билән язди. Шуниңдин кейин тахтайчиға сүрәткә чүшәнчә беридиған мәтинниму қийишқа көчти (әкситүридә). Шуниңдин кейин сүрәтсиз пәқәтла мәтинни қийиш қолға елинди. 

				Шундақ йол билән бесилған дәсләпки китаплар, көләми җәһәттин чоң әмәс вә (қиммәт китап сетивелишқа чамиси кәлмәйдиған) оттура сетивалғучи-херидарларғила һесапланди. Бесип чиқирилған дәсләпки китапларниң бири мәсилән, ончә бәттинла ибарәт “Гадайлар Библияси (Инҗили)” болди. 

				Дәсләпки китапларни бесип чиқириш технологияси төвәндикичә болди. Қаттиқ яғачниң (яңақ, алмурт, пальма) қелинлиғи 2 см-ға йеқин тик булуңлуқ пластиниси елинди. Яхшилап тәкшиләнгәндин кейин вә тәкшилигиниң дуруслиғи тәкшүрүлгәндин кейин униңға сүрити яки қәғәзгә селинған сүрәт вә мәтин чапланди. Шуниңдин кейин қаттиқ вә учлуқ қайчилар билән һаҗәтсиз бөләклири чоңқурлитип оюп елинип ташланди. Нәтиҗидә бир тәкшиликтә ятқан бояқ сүркәлгән (қара күйә вә өсүмлүк мейиниң қошулмиси) томпақ сүрәт пәйда болди. Бояқ ичигә жуң толтурулған пухта зич рәхт яки теридин ясалған тиқин билән сүркәлди. Бояқниң үстигә униң яхши сиңиши үчүн суланған қәғәзниң бир бетини салған. Қәғәз яғач қелиптин пүткүл сүрәтни сиңиривалғандин кейин уни елип ташлап, қурутқан. Шуниңдин кейин тахтайни қайтидин бояп, бу җәриян тәкрарлинип туратти. Дәсләп қәғәзниң бир йеқиғила бесип, кейинирәк икки тәрипиниму пайдилинишқа башлиған. 

				Йеңи китапларниң тән нәрқиниң әрзәнлиги уларға дегән турақлиқ еһтияҗни пәйда қилди. Шу чағдила китап бесип чиқириш җәриянини тезлитип, аддийлаштурушқа боламду дегән мәсилә пәйда болди. Бу мәсилиниң чиқиш йоли тепилди: һәрхил китапларни бесип чиқириш үчүн узақ вақит пайдилинишқа болидиған қозғалма һәрипләрни ясап чиқириш кәшип қилинди. Дәсләп бу идеяни немис кәшпиятчиси Иоганн Гутенберг әмәлгә ашурди. 1440-жилға қәдәр у мәтинлик йезиқ үчүн айрим-айрим металлдин ясалған һәрипләрни-литерларни пайдилинишни усунди. Улар мәхсус қурал билән юмшақ металлға 

				(қәләй яки қоғушун) чоңқур оюп ясалған һәрипни (матрица) тәйярлиди вә шуниң ярдими билән һәм қоғушун қуйма һаҗәтлик мөлчәрдә мәхсус қуйма түридә ясалди. Литерлар сөз қураш үчүн топлаш җәриянида елинип туридиған мәхсус угичиларда һа-җәтлик тәртип бойичә орунлаштурулди. Бесип чиқириш җәрияни үчүн биригә литерлар селинип, иккинчиси униңға қәғәз-ни қисип туридиған икки тәкшиликни өз ара һәрикәтләндүридиған принцип бойичә қурулған мәхсус сүнъий қурулғу ясалди. 

				Гутенбергниң бу кәшпияти китап бесип чиқириш ишини ейтарлиқ чапсанлатти. 1440-жиллири у дәсләпки терилгән китаплар: Донат грамматикиси вә календарьларни бесип чиқарди. Дәсләп терилгән наһайити мәшһур нәширләр: 42 қурдин ибарәт Инҗил (бир бәттә 42 қур-йол пататти) вә Псалтырь. Бу нәширләр улар үчүн мәхсус ясалған алаһидә һәрипләр биләнла әмәс, шундақла баш һәрипни литерлар вә чегарилири безәлдүрүлгән икки рәңлик декор билән алаһидиләнди. 

				Китап нәшир қилишниң Гутенберг ачқан усули инсанийәтниң еһтияҗлириға қанчилик һәсқатқанлиғини вақит көрсәтти. Европиниң һәрхил шәһәрлиридә йүзлигән басмиханилар пәйда болди. 1500-жилға қәдәр пүткүл Европа бойичә 30 миңға йеқин һәрхил китаплар нәшир қилинди. Өз нәширлирини наһайити җәлипкар қилиш мәхситидә устилар өз китаплирини дәсләп ақ-қара, кейинирәк һәрхил рәңлик рәсимләр билән толуқтуруп, биринчи бетини алаһидә чирайлиқ безәндүрди. 

				 Билимиңларни тәкшүрүңлар

				1.	Йезиқниң асасий түрлирини атаңлар вә уларниң мәзмунини ечип бериңлар.

				2.	Дәсләпки нәшир қилинған китапларниң техникисини тәсвирләп бериңлар.

				3.	Дәсләпки басмихана қурулғусиниң (станогиниң) ишләш җәриянини ечип бериңлар.

				4.	Дәсләпки нәширдин чиққан китапларни атаңлар. 

				♦ Тапшурма

				1. Төвәндә кәлтүрүлгән пикирләр билән тонушуп, улар тоғрилиқ хуласә чиқирип, уни дәрис беришида тәһлил қилиңлар.

				Джеймс Брэстед — американлиқ тарихчи: “Йезиқниң вә қәғәзгә йезишниң қолайлиқ системисиниң кәшип қилиниши, инсанийәт қәвминиң техиму тәрәққийлинишигә наһайити муһим тәсир қилди. Бу илгири-кейин инсанийәт тарихидики қандақту бир интеллектуаллиқ мувәппәқийәтләрдинму артуқ болди”.

				Игнас Гельб — американлиқ лингвист: “Йезиқ пәқәт цивилизациядила әмәлгә ашиду, әнди цивилизацияниң йезиқсиз әмәлгә ешиши мүмкин әмәс”.

				Чарльз Диккенс — инглиз язғучиси: “Илим вә сәнъәттики йеңилиқ-кәшпиятлар вә мувәппәқийәтләрниң техника тәрәққиятидики барлиқ әҗайип өзгиришләрниң бешида китап нәшир қилиш иши түриду”.

				Виктор Гюго — француз язғучиси: “Китап нәшир қилиш ишиниң кәшип қили-ниши — бу улуқ тарихий вақиә. Барлиқ ағдуруш мошуниңдин башлиниду”.

				2. “Қедимий түрк йезиғи” мавзусиға реферат йезиңлар.

				§ 46—48. Мәктәптики билим бериш: қедимий замандин — бүгүнгичә 

				А. Билим вә униң җәмийәттики орни

				Билим адәм һаяти вә җәмийәт шәкиллини-шиниң әң муһим асаси болуп һесаплиниду. У инсанийәтниң муһим мәхситини ениқлап, иҗтимаий муһим тәҗрибисидин әкис ейтилиду. Инсанийәт үчүн билимниң зөрүрлиги дунияға дәгән алақә һәрикәтлиридин пәйда болған. Билим түпәйли адәм дунияни өзләштүрүш усуллирини үгинип, уларни тәҗрибисигә айландуриду, уни қоғдашниң йоллирини тепип, өзгиләргә көрситиду. 

				Билим мәлум бир муқум мәхсәтлик ишни әмәлгә ашурушта муқум ениқлиқ бериду. Билим беришниң әһмийити һәрбир йеңи әвлатниң җәмийәт һаятиға утумлуқ шәкиллинишинила тәминләп қоймайду.

				Билим — шу җәмийәтниң өзиниң һаят кәчү-рүш шәрти болуп һесаплиниду. Шәхсләргә билим бериш арқилиқ җәмийәт өзини шәкил-ләндүриду, өзиниң мүмкинчилигини ашуриду вә келәчәк һаятиға асас салиду. 

				Билим айрим шәхсниң җәмийәт һаятиға утумлуқ киришини тәминләшкә мүмкинчилик бериду. Шуңлашқа у пәқәт билим бериш биләнла әмәс, шундақла тәрбийә бериш биләнму шуғуллиниду. 

				Билим бериш асасән билимлик, кәспий маһарәтни вә чевәрликни өзләштүрүш билән мунасивәтлик. Тәрбийә һаҗәтлик йөнилишләр вә коммуникативлиқ маһарәтләрни өзләштүрүп, уларни шәхсниң вуҗудиға сиңдүрүштин ибарәт. Билим беришниң мәнивий хизмити дегинимиз нәқ мошу болуп һесаплиниду.

					Бүгүнки дәристә:

					• инсанийәт тарихи контекстида мәктәптики билим беришниң тәрәқ-қиятидики өзгиришләр вә изчиллиқларни тәрипләймиз;

					• дөләтләрниң иҗтимаий-ихтисадий тәрәққиятидики билим беришниң ролини тәһлил қилимиз;

					• мәктәптики билим беришниң заманивий үлгилирини, униң алаһидиликлири вә артуқчилиқлирини ениқлап, селиштуримиз

				Билим бериш бу айрим шәхсниң җәмийәт һаятиға утумлуқ киришини вә шу җәмийәтниң өзиниң турақлиқлиғи вә келәчәктики тәрәққиятини тәминләйдиған муқум мәхсәт арқилиқ қелиплашқан җәриян вә нәтиҗә, билим бериш вә уни шәкилләндүрүш, баһалиқ йөнилишләр, кәспий вә коммутативлиқ чевәрлик вә маһарәтләр җәрияни. 

				Билим өзиниң башлинишини җәмийәтниң шәкиллинишидин алиду. Қедимий җәмийәттә у аиләвий асаста шәкиллинип, шу муһиттин һаятқа лазим маһарәтләрни елип, уни күндилик тирикчиликниң беришида қолланди. 

				Миладиғичә 4-3-миңжиллиқларда дәсләпки цивилизацияниң пәйда болушиға бағлиқ, билимниң иҗтимаий институтқа айлиниш җәрияни башланди. 

				Дөләтлик идарә қилиш, һоқуқий қаидиләрни тәйярлаш вә уларни қоллиниш, диний мәрасимларниң мурәккәплишиши алаһидә билим вә маһарәтни тәләп қилди. Шуңлашқиму билим мәхсус саһалиқ харак-терға егә болушқа башлиди. Бир йөнилишнила өз ичигә алған билим берилишкә башлиди вә уни мәхсус тәйярлиқтин өткән адәмләрла әмәлгә ашурди.

				Белим елиш у дәвирдә йепиқ система болуп саналди вә униңға пәқәт талланғанлар вә мәртивиси барларла еришти. 

				У, асасән, ибадәтханиларда әмәлгә ашти, билим бериш мәҗбури-йитини қаһинлар вә дин хизмәткарлири атқурди. Оттура әсирләрдә Европида билим дин вәкиллири арқилиқ таралди, билим бериш дин мәркәзлиридила жүргүзүлди. Шуниң асасида ибадәтханилар пәйда болди. 

				Җәмийәттики синип топ вәкиллири өз ара мунасивәт қилишидиған тил вә улар язидиған китапларниң тили ақсүйәклик билим беришни шәкилләндүрди. Мундақ тилларниң қатариға латин тилиму кирди. Мошу дәвирдин башлап у йоқалған цивилизацияниң тили болуп һесапланди вә күндилик һаятта қоллинилмиди. 

				Йеңи дәвирдин башлап билим бериш пәйдин-пәй ақсүйәклик вә аммивий характерға егә болушқа башлиди. Билим бериш қурулмили-риниң қатари көпәйди вә улар мурәккәплишишкә башлиди. Мәктәпләр вә алий оқуш орунлири көпләп ечилди. Билим бериш программилирида заманивий йөнилишләр бесимлиққа егә болушқа башлиди, болупму тәбийәтшунаслиқ илими вә җәмийәтлик билимләрниң үлүши өсти. 

				Билим бериш дөләтниң муһим мәхситиниң биригә айланди вә җәмийәттики барлиқ саһаға тәсир қилидиған муһим иҗтимаий мәркәзниң вәзиписини атқурди. Мәсилән, XIX әсирниң 70-жиллири 

				йетәкчи Европа әллиридә (Англия, 1870-ж., Германия, 1872-ж., Франция, 1882-ж.) умумға ортақ мәҗбурий билим бериш қануни қобул қилинди. Дөләтниң билимгә бөлүнидиған мәблиғиниң көләмиму өсти. Билим бериш программилирини бир излаштуруш тәдбирлири қолға елинди. Билим бериш саһасида адәмләрниң сани көпәйди, уларниң қатарини билим бәргүчиләр вә билим алғучилар ашурди.

				Ә. Билим беришниң тарихий түрлири

				Миладиғичә V—IV әсирләрдә қедимий грек мәдәнийитиниң гүлли-ниш дәвригә қарап, Афинида бәдән чиниқтуруш вә илим-пән билән шуғуллинидиған мәһкимиләр пәйда болди.

				Мәктәптә, палестра вә гимнасиядә қедимий грек яш өсмүрлиригә билим бериш әмәлгә ашурулди.

				Мәктәп. 7 яшта оғуллар мәктәпкә берилди вә уларниң тәрбийиси билән устазлар мәшғул болди. Мәктәпләр һәқлиқ болди. У йәрдә оқуш, йезиш вә арифметика дәрислири өтүлди, шундақла музыка, сүрәт сизиш вә нахша ейтиш биләнму шуғуллинилди. Мәктәпләрдә мәлум әдәбий әсәрләр оқулуп, ядқа ейтишму үгитилди. Пәқәт бай грекларла чоңқур билим алалиди. 

				Қизларни оқутуш вә тәрбийиләш билән анилири өй шараитида шуғулланди. 7 яштин башлап қизларға оқуш, йезиш, тоқуш, жип егириш, өй егилигини яхши өзләштүрүшни үгитилди. 

				Египетта һаллиқ адәмләрниң балилирила мәктәпкә барди. Улар кейин жилнамичилар, қаһинлар болди. Аддий египетлиқлар аддий греклар охшаш оқушни, йезишни вә санашни мәктәптә үгәнди. Тән-тәрбийә (үзүш, жүгрәш, күрәш) Египетта бәк муһим болмиди. Шуңлашқиму улардики мәхсус спорт мәктиви тоғрилиқ мәлуматлар йоқ. 

				Палестра. Оғуллар 12 яшқа толғанда, мәктәптин башқа, хусусий мүлүктики шәхсий гимнастикилиқ мәктәпкә — палестраға беришқа башлиди (грекчә күрәш дәгән сөздин). Бу йәрдә оғуллар 16 яшқичә гимнастика, күрәш-челиш (қедимий грекларниң асасий спорт түри), жүгрәш, диск вә нәйзә етиш-ташлаш, үзүш вә һәрбий тәйярлиқлар билән шуғулланди.

				Афинида яш өсмүрләр грекларда адәм бәдән қамитиниң гөзәллигигә сиғинидиғанлиқтин бәдән чиниқтуруш билән ялиңач шуғулланди. Улар адәм наһайити әқиллиқ, бәдини қамәтлик вә чирайлиқ болуши керәк дәп һесаплиған.

				Оқуғучилар чирайлиқ үлгиләрни көрүп туруши үчүн палестраларда мәшһур һәйкәлтарашлар ясиған әсәр-скульптуриларни қоятти. Мәсилән, һәйкәлтараш Миронниң “Диск ташлиғучи” скульптуриси. Мундақ 

				скульптуриларни көргән грек өсмүрлири мошу хил нәтиҗиләргә еришишкә тәлпүнүшкә тегиш еди. 

				“Педагог” уқуми “балиниң йетәклигүчиси” дегән мәнани билдүриду. Палестрада оқуш вақтида оқуғучилар спорт билән қанчилик яхши мәшиқләнгәнлигини көрситиш үчүн дайим оқуш һәрбий күриши жүргүзиләтти. 

				Палестра оқуғучилиридин җәмийәттә өзини тутушни билишкә, яхши әдәпләргә үгинишни тәләп қилған. 

				Гимнасия (қедимий грекчә — мәшиқлиниш, әмәлийәттә оқуш) — грек шәһәрлири вә эллинлиқ Шәриқтә миладиғичә IV—V әсирләрдә кәң таралған 16-18 яштики өсмүрләргә арналған дөләтлик оқуш-тәрбийәлик мәһкимә. Гимнасиягә палестрани пүтәргән мәшһур, бай өсмүрләр чүшәтти. Гимнастика билән шуғуллинишни давамлаштуруп, улар философларниң йетәкчилигидә әдәбият, философия, сәясәтни оқуп, үгинәтти. 

				Академия (грек сөзи). “Академия” дәп миладиғичә 387-жили Платон асасини салған қедимий Грекиядики философиялик оқуш орнини атиған. У Афины шәһиригә йеқин, ривайәт бойичә Академ дегән қәһриманниң нами билән аталди. Платон академиясидә: философия, математика, астрономия, тәбийәтшунаслиқ вә башқиму бирнәччә пәнләр оқутулди. Оқутушниң асасий усули диалектика (диалог) болди. Академияләр илмий вә оқутуш мәһкимилири сүпитидә оттура әсирләрдә пәйда болушқа башлиди. XV—XVI әсирләрдә академияләр, 

				болупму сани 200дин көп Италиядики академияләр йеңи тәрипидин көрүнүшкә башлиди. У йәрдә әдәбий-лингвистикилиқ-философиялик йөнилишләр бесимлиққа егә болди. 1603-жили Римда һазирқи илим академиялириниң прототипи болған Академия пәйда болди. XVII әсир академияләр дәвири болди. 

				Спарталиқ мәктәп. Қедимий грек дөләт-полисниң турғунлири, спарталиқлар үчүн билим елишниң әһмийити — һәрбий җамаә әзали-рини тәйярлаш зөрүрийити билән ениқланди. Шуңлашқа һәрбий оқушқа алаһидә диққәт бөлүнди. 

				Спартадики билим бериш мәһкимилириниң асасий түри мәктәп-ятақханилар — келәчәк әвлатқа билим вә тәрбийәни қатар беридиған өзгичә яшлар коммунилири болди. Һәрбий лагерьларда яшап, өйлиригә пәқәт мәйрәмләрдила баридиған спарталиқлар үчүн оқуш җәрияни үч басқучқа бөлүнди. 

				Биринчи басқуч — 7-15 яшқичә — тәрбийәчиләр вә уларниң ярдәмчи-лиригә жүклинидиған оқутуш вә тәрбийиләш мәхсус балилар отрядлири яки һәрбий лагерьларда өтиду. 

				Билим бериш мәзмуни чиниқишқа вә балиларни төзүмлүккә, чидамлиққа үгитишкә қаритилған. Оғуллар вә қизларни һәрхил бәдән чиниқтуруш мәшиқлирини бәҗиришкә үгәткән. Улар һәрбий сәнъәт мәшиқлирини өзләштүрүп, оқуш, йезиш вә һесаплаш асаслирини үгәнгән, нахша ейтиш вә уссул ойнашниму үгитәтти. 

				Иккинчи басқуч — 15-20 яшқичә. Оқушқа җәлип қилиш сүпитидә җамаә әзалири категориясигә киргән яш балилар бәзи пухралиқ һоқуқларға егә болуп, өзлиридин кичик өсмүрләрни тәрбийиләшкә ярдәмлишидиған эйренлар болуп шәкилләнди. Бу басқучта яш балиларни эстетикилиқ тәрбийә асаслириға: нахша ейтиш вә усул ойнаш маһарәтлиригә үгитишкә башлиди. Адәмгәрчилик, вәтәнпәрвәрлик тәрбийәгә алаһидә диққәт бөлүнди. Оқуш һәрбий сәнъәтниң хилму-хил түрлиригә үгитиш билән давалаштурулди. 

				Үчинчи басқуч — 20-30 яшқичә (спарталиқларда камаләт йешиға толуш басқучи) эйренлар дөләт-полисниң толуқ һоқуқлуқ әзалириға айлинип, һәрбий-патриотлуқ оқушни давамлаштурди. 

				Спартада билим беришниң маһийити оқушта әмәс, әң алди билән, адәмгәрчилик вә бәдән тәрбийәсини бериштә болди. Өмүрлүк вә мәиший мәхсәтләрни әскә алған һалда, әнъәнивий оқутуш пәнлиригә аз вақит сәрип қилинди. Шуңлашқа оқуш программилириға бәдән чи-ниқтуруш мәшиқлири вә һәрбий сәнъәт мәшиқлири, адәмгәрчиликкә майиллаштуруш дәрислири кирди.

				Оқуш җәриянини тәшкилләшниң асасий түри чоңлар вә тәлим бәргүчиләрниң барлиқ көрсәтмилирини коллективлиқ бәҗириш болди. Асасий тәрбийә васитиси чоңларға қарап, шуларниң кәйнидин барлиқ һәрикәт вә мәшиқләрни тәкрар ясаш дәп һесапланди. Оқутуш толуқ 

				һалда муәллимгә, йеши чоңларға, сәясий вә һәрбий әрбапларға, дөләткә беқиниш, оқуғучиларда әтрап муһит вә җәмийәткә дегән шәхсий көзқаришиниң болмаслиғи шараитида жүргүзүлди. Дидактикилиқ қаидиләр вә принциплар тәлим бәргүчиниң кәйнидин устазларниң билими, маһарәтлирини әйни петичә тәкрарлашқа, пәқәтла муәллим көрсәткән үлгини өзләштүрүшкә қаритилди. 

				Спартилиқ билим беришни тәшкилләш һәрбий бәдән чиниқтуруш билим системисини тәшкил қилди. 

				Мәктәп (әрәп. мактаб — йезиш орни) — Әрәбийәдә VII—VIII әсирләрдә пәйда болған башланғуч диний мәктәп. Мусулманлиқ миссионерликниң (дәвәтчилик) риваҗлиниши вә исламниң мустәһкәмлиниши билән Йеқин вә Оттура Шәриқ әллиридә тарқалди. IX—X әсирләрдә мәктәпләр Оттура Азия, Әзәрбәйҗан, Волга яқиси вә Сибирьда пәйда болди. Мәктәп аддәттикичә мечитлар йенида орунлашти. Униңда, асасән, 7—13 яшлиқ әр балилар оқиди; оқуш муддити 7 жилға созулди. Кейинирәк, бирқатар мусулман әллиридә аяллар мәктивиму тәшкилләнди, уларда муәллим ролини моллилар атқурди.

				Һәрбир мусулман Қуръан-кәримни оқуп билишкә тегиш болғанлиқтин, мәктәптә оқуш мәҗбурий болди. Мәктәпләрдә балиларни йезишқа, грамматика, арифметика, оқушқа үгәтти; улар Қуръан мәтинлирини, ана тили вә әрәп тиллирини өзләштүрди. Мәктәпләр мусулманлиқ әнъәниләрдин аҗримиди вә, асасән, турғунлар һесавиға моҗут болди. Мәктәп тамамлиғучилар мәдрисигә оқушқа чүшүшкә һоқуқлуқ болди. 

				Мәдрисә (әрәп. мадраса — өзләштүрүш; оқитидиған йәр дәгән сөздин чиққан) — IX әсирдин башлап мусулман диний затлирини, мусулманлиқ һоқуқ устилирини, мәктәп муәллимлирини, дөләтлик хизмәтчиләрни (Йеқин вә Оттура Шәриқ) тәйярлайдиған оттура вә алий мусулманлиқ мәктәп. Мәдрисиләр адәттикичә чоң мечитларниң йенида ечилди. Мечит йенидики дәсләпки мәдрисә 859-жили Мароккода (әл-Қарауин) ечилди. Мәдрисә IX—XIII әсирләрдә ислам диниға етиқат қилидиған турғунлири бесим әлләрдә кәң тарқалди. Мәдрисидә оқуш һәқсиз болди. У 10-15 жилғичә созулди. Мәдрисә пүтәргәнләр университетқа чүшүшкә һоқуқлуқ болди. 

				XX әсирниң 60-жиллири ислам әллириниң көпчилигидә жүргүзүлгән аһалиға билим бериш системисиниң қайта қурулушиға мунасивәтлик мәдрисиниң икки асасий түри шәкилләнди: аһалиға билим бериш системисиға киридиған оттура вә алий умумий билим беридиған мәктәпләр (заирлиқ мәдрисиләрдә Қуръанни оқуп үгиниш мәҗбурий) заирлиқ характердики вә диний хизмәтчиләрни тәйярлайдиған Қуръанни оқутуш мәдрисиси. Дөләтлик вә конфессионаллиқ мәдрисиләрдин бөләк, көп болмисиму — шәхсий һәқлик мәдрисиләрму ишлиди. 

				Йәкшәнбилик мәктәпләр. Оттура әсирләр вә Йеңи дәвирдә билим бериш санақлиқ груһларниңла һозурида болуп, аммивий мәҗбурий характерда болмиди. Турмуш әһвали яхши адәмләр өз балилирини өз алдиға өйлиридә оқутти, оғулларни мәктәп-интернатларға — һәқлиқ билим бериш мәһкимилиригә әвәтти. Қол һүнәрвәнчиләр, ишчилар вә деханларниң балилири билим алалмиди, адәттә ата-анилири билән биллә һәптисигә алтә күн, бәзидә униңдинму көп 13 саатқичә иш ишлиди. 

				Дәсләпки йәкшәнбилик чирколиқ мәктәпләр йәкшәнбә күнлири жүргүзүлидиған чоңлар вә иш ишләйдиған балилар үчүн һәқсиз оқуш орунлири XVI әсирниң оттурисида Европида пәйда болди. Улар конфессионаллиқ (диний) түрдә вә дәрисни сөһбәтлишиш түридә өткүзүшкә қаритилди. Мошундақ мәктәпләр Европа вә Шималий Америкида кәң тарқалди. Йәкшәнбилик чирколиқ мәктәпләр пәқәт чирко йенидила әмәс, шундақла фабрика вә заводлардиму ечилди. Бирақ һаят бир тәрәптин, конфессионаллиқ йәкшәнбилик мәктәпләрдә умумий билим беридиған пәнләрни җарий қилса, иккинчи тәрәптин, XVIII әсир заирлиқ умумий билим беридиған йәкшәнбилик мәктәпләрни ечишқа әкәлгән йеңи тәләпләрни қойишқа башлиди. Йәкшәнбилик мәктәпләрни мәбләғ билән тәминләш, асасән, шәхсий сахавәтчилик һесавиға жүргүзүлди.

				Конфессионаллиқ вә заирлиқ йәкшәнбилик мәктәпләргә төвәндики бәлгүләр хас: 

				дәрис өткүзүш вақти (дәм елиш вә мәйрәм күнлири);

				ихчам вә һәрхил яштики топлар;

				һәқсиз оқуш;

					билим, мәктәп, муәл-лим, оқуғучи, билим бериш үлгиси

					Бүгүнки дәристә:

					• заманивий дуниядики мәктәптә билим беришниң үлгилири: әнъәнивий, рационал-лиқ, гуманистик (феноменологиялик), институционаллиқ әмәс, вакаләтлик түрлири тоғрилиқ билимиз.

				

			

		

		
			
				оқуғучилар үчүн яш вә тәбәқилик (сословиялик) чәкләшләрниң болмаслиғи;

				жил мабайнида қобул қилиш вә шуниңға мунасивәтлик оқуғучилар тәркивиниң дайим йеңилинип туруши, дәрискә қатнишиш әркин.

				Б. Мәктәптә билим беришниң заманивий үлгилири

				Билим бериш үлгиси — билим беришкә вә униң адәм вә җәмийәт һаятидики ролиға дегән қөзқараш.

				Һазирқи вақитта мәктәптә билим беришни 5 үлгигә бөлиду: әнъәнивий, рационаллиқ, гу-манистик (феноменологиялик), институционаллиқ әмәс, вакаләтлик. 

				1. Заманивий билим беришниң әнъәнивий үлгиси дәп мәдәнийәтниң өткән вә һазирқи аммибап үлгилирини бир әвлаттин иккинчи әвлатқа бериш үлгиси сүпитидики системилиқ академиялик билим бериш үлгисини ейтиду. Мәдәнийәт элементлири сүпитидә билим, ишкарлиқ, мәшиқ: шәхскә наһайити жуқури сүръәт билән билимни, қәдрийәтләр вә чевәр-лик-маһарәтләрни мустәқил һалда өзләш-түрүшкә, базилиқ билимләр, мәдәний билим бериш әнъәниси даирисидә қурулған чевәрлик вә маһарәтләр жиғиндиси. 

				Аталған үлгә субъект-объект ретидә: муәл-лим бу йәрдә һәрикәтниң паал субъекти сүпитидә, оқуғучи болса — әхбаратни ядида сақлайдиған вә қайта йеңилайдиған үлгә бойичә һәрикәт қилидиған вә чевәрликни өзләштүридиған — бепәрва объект. Хуласидә билим бериш нәтиҗиси алдин-ала тәйярланған хусусийәтләргә егә айрим шәхсниң шәкиллиниши болғуси. Нәтиҗиләр (оқуп үгәнгән, тәрбийәлик, иҗтимаийлаштурулған) наһайити оңай баһалиниду вә назарәт қилиниду. 

				Бу үлгидики билим бериш мәзмуни наһайити ениқ, бәзи дәриҗидә “оттуралаштурулған” вә уни өзләштүрүш билим бериш җарияниниң асасий мәхсити болмақта.

				2. Билим беришниң рационалистик үлгисиму иҗадий тәшәббускарлиқ билән алаһидиләнмәйду. У бәк прагматикилиқ. Билим беришниң рационалистик үлгисини билим беришниң мәзмунини әмәс, оқуғучи-ларниң утумлуқ өзләштүрүш усуллирини қойиду. Улар мәлум бир билимни, чевәрликни үгинип, җәмийәтниң тәләплири вә иҗтимаий нормилириға мувапиқ һаят кәчүрүшкә лазим маслишишчанлиқ “миҗәз-хулуқларға” егә болиду. 

				Рационалистик үлгидә иҗадий, мустәқил ишләш, җавапкәрчилик, өз алдиға болуш дегән һаләтләргә орун йоқ. Муәллим тәйярлиған үлгигә қарап ишләп, униң хизмити оқуғучиларни һесап чиқиришқа, тестларни орунлашқа вә һаказа йетиләйдиған қуралға айлиниду. 

				Билим беришниң рационалистик усуллири, әң алди билән, яш әвлатни яшаватқан җәмийәт вә ишләпчиқиришқа әмәлийәттә маслаштурушни тәминләйду.

				3. Билим беришниң гуманистик (феноменлиқ) үлгисидә билим бериш җәрияниниң асаси оқуғучини тәкрарланмайдиған вә өзигә хас баһалиқ шәхс сүпитидә, субъектилиқни шәкилләндүрүшни болса өзиниң асасий вәзиписи дәп санайду. У тәрәққийлинишкә, диалогқа қаритилип, педагогикилиқ қоллашқа, оқуғучи билән бирлишип ишләшкә қаритилиду.

				Билим беришниң гуманистик үлгисиниң вәкиллири айрим шәхс тәрәққиятиниң оқушқа артуқчилиғини етирап қилиду, билимни, чевәрлик вә маһарәтни оқутуш мәхсити дәп әмәс, оқуғучиларни тәрәқ-қийләндүрүш васитиси дәп һесаплайду. Билим беришниң шәхскә қаритилиши — феноменологиялик үлгиниң артуқчилиғи. Униң камчилиқлириға йәккә — мустәқил билим беришкә кетидиған чиқимниң жуқурилиғи, устазларниң кәспий лаяқитигә дегән тәләпниң өсүши ятиду.

				4. Билим беришниң институционаллиқ әмәс үлгиси — бу мәктәптин ташқири билим бериш: дистанциялик оқутуш, китап, аммивий әхбарат васитилири, мультимедиялик китаплар, Интернет вә башқилар арқилиқ оқутуш. Аталған үлгиниң яхши тәрәплири — оқуғучиларниң оқуйдиған орнини, йөнилишини вә оқутуш усулини әркин таллашниң жуқурилиғи, қайси йәрдә яшайдиғанлиғиға қаримастин оқуш мүмкинчилиги. Әгәр адәм өзиниң оқушини өзи тәшкилләлисә, оқушниң толуқ тәҗрибисигә егә вә өз бетичә, мустәқил билим елишқа күчлүк диққәт бөлсә, у чағда у яхши нәтиҗиләрни бериду. 

				Униңдин башқа, оқутушниң мәктәпкә бағланмаслиқлиғи институ-ционаллиқ әмәс билим беришни рәсмий мәртивисидин айрип, оқуғучи-ниң дөләтлик үлгидики һөҗҗәт елишиға мүмкинчилик бәрмәйду. Шуңлашқа аталған үлгә қошумчә билим бериш вә өзини-өзи тәрәққий әткүзүш усули сүпитидә қараштурулиду.  

				Лаяқәтлик — шәхсниң өзини-өзи әмәлгә ашурушиға, оқуғучиниң һаятта өз орнини тепишқа тәсир қилидиған чевәрликниң, билимликниң яшаш усули. 

				5. Билим беришниң лаяқәтлик үлгиси. Аталған үлгә оқуғучи вә оқутқучини төвәндики әһвалларда пәйда болидиған мәсилиләрни һәл қилишни билишини шәкилләндүрүшкә қаритилиду: 1) һәққаний һадисиләрни тонуш вә чүшәндүрүшни; 2) заманивий техника вә технологияләрни өзләштүрүшни; 3) адәмләрниң өз ара мунасивитидә, әдәпликлик қаидилиридә, өзиниң иш-һәрикитини баһалашта; 4) һәққаний һаятта пухра-әзимәт, аилә әзаси, сетивалғучи, херидар, көргүчи-тамашибин, сайлиғучи вә һаказа рольларни орунлимақта; 5) һоқуқий қаидиләр вә мәмурий қурулмиларда, истималчилиқ вә эстетикилиқ қәдрийәтләрдә; 6) кәсип таллаш вә әмгәк базирида өз орнини тепиш зөрүрийити пәйда болғанда кәспий оқуш орнида оқушқа тәйяр екәнлигини баһалашта; 7) шәхсниң мәсилилирини һәл қилиш лазим болған чағда: һаятта өз орнини тепиш. Һаят кәчүрүш үлгисини таллашта, зиддийәтләрни һәл қилиш амаллири.

				Мундақ әһвалларға аит “үгитиш” аталғуси толуқ қоллинилмайду. Шуңлашқа салаһийәт даирисидә әтигәнирәк қуруп вә “вәзийәткә бағлиқ қошуш” алдин-ала тәйярлаш керәк. “Қошуш, кириштүрүш” дегән вәзийәтни баһалаш, қандақту бир қарар қобул қилишта һәрикәт вә мунасивәтләрни лайиһәләш дегәнликни билдүриду. 

				Оқуғучидин оқуш мәҗбурийитини (вәзиписини) тонуш тәләп қилиниду, шәхсниң тәҗрибисини аңлиқ рәвиштә қелиплаштуруш вә баһалаш, күзитиш, гәп мәсилини һәл қилиш, лайиһәсини қуруш тоғрилиқ болғанлиқтин айрим оқуш һәрикәтлиригә дегән мунасивәткә бағлиқ рефлексия. Шуниңға мунасивәтлик лаяқәтлик үлгисидики оқуш җәриянини әмәлгә ашуруштики йетәкчи усул — лайиһәләш усули болуп һесаплиниду.

				Лаяқәтликни оқутуш тахта алдида җавап бериш билән әмәс, мәсилини һәл қилишта лайиһә қуруш билән ахирлишиду.

				Илим-пәнниң, сәнъәт вә спортниң көплигән бүйүк әрбаплири мәктәптә оқуп жүргәндила илим, бәдиий сүрәт вә спорт билән шуғулланған. Оқуғучи болуп жүргәндә улар қаидә вә мәлуматларнила әмәс, шуниң билән биллә утумлуқ ишләшниң усуллири вә амаллирини өзләштүрүп, өзлириниң устазлири билән биллә иҗадийәт билән шуғулланған. Мундақ оқушта оқуғучи тәҗрибиниң йеңи түрлирини өзләштүриду: 

				мәсилиләрни ениқлап, тәңләштүриду, мәһсулат ишләпчиқиришниң мәлум болған вә йеңи технологиялирини бәрпа қилиду, нәтиҗиләрниң сапасини баһалайду. 

				 Билимиңларни тәкшүрүңлар

				1.	Билим бериш дегинимиз немини билдүриду?

				2.	Немишкә билим бериш җәмийәт моҗутлуғиниң шәрти болуп һесаплиниду?

				3.	Билимни шәкилләндүридиған муһим асасларни атаңлар. 

				4.	Билим қачан вә қандақ әһвалда иҗтимаий институтқа айлинишқа башлиди? 

				5.	Европида қачан вә қәйәрдә умумий билим беришниң мәҗбурийлиғи тоғрилиқ қанун қобул қилинди?

				6.	Қедимий Грекиядә қанча яштин вә кимләрни оқутти? 

				7.	Қедимий Мисир вә Қедимий Грекия мәктәплиридә қандақ пәнләр оқутулди?

				8.	Қедимий Мисир вә Қедимий Грекия мәктәплиридә оқутушниң пәрқи немидә?

				9. Палестрада оқуш үчүн қандақ мәхсәтләр қоюлди? 

				10. Гимнасиядә немини оқутти? 

				11. Қедимий Спартадики билим бериш характерини ечиңлар. 

				12. “Академия” уқуминиң мәзмунини ениқлаңлар.

				13. Мәктәптә балиларни ким вә немигә оқутти?

				14. Мәдрисә дегән немә вә у кимләрни тәйярлиди?

				15. Мәдрисиниң асасий икки түриниң мәзмунини ечип көрситиңлар.

				16. Йәкшәнбилик мәктәпләрниң пәйда болуш сәвәплирини атаңлар.

				17. Йәкшәнбилик мәктәпләрниң характерлиқ бәлгүлирини атаңлар.

				18. Йәкшәнбилик мәктәпләрни мәбләғ билән тәминләш мәнбәси қандақ?

				19.	Билим бериш үлгиси дегинимиз немә? Һазир мәктәптә билим беришта нәччә үлгә моҗут?

				20.	Мәктәптә билим бериштә жүрүватқан үлгиләрниң мәзмунини ечип, атап көрситиңлар.

				♦ Тапшурма

				Төвәндә кәлтүрүлгән пикирни оқуңлар, ойлиниңлар вә уни дәрис беришида тәһлил қилиңлар.

				Конфуций — хитай философи: “Ойсиз билим пайдисиз, билимсиз ой ховуплуқ”. 

				Сенека — Қедимий Рим философи: “Саватсизлиқ — аңқавлиқ һәмдә йеник ойлуқ”.

				Д. Дидро — француз философи, язғучи: “Билим адәмгә аброй бериду, һәтта қулму өзиниң қуллуқ үчүн яралмиғанлиғини чүшинишкә башлайду”.

				Ф. И. Янкович де Мариево — серб вә россиялик педагог: “Устаз билим алғучиларниң ойиға әмәс, уларниң сәвийәсигә тәсир қилиши тегиш, уларниң ядида қелишқа әмәс, бәлки әқил-ойиға, чүшәнчисини ашурушқа интилиши керәк”.

				А.Шопенгауэр — немис философи: “Адәмләр әқил вә җениниң билимгә егә болғиниға әмәс, байлиққа еришкәнлигигә миң мәртә тазим қилиду, бирақ бизниң бәхтимиз үчүн адәмдә болидиған нәрсиниң, адәмниң өзидин тепилидиғанлиғи муһим”.

				Н. Г. Чернешевский — рус язғучиси, философ: “Билимниң адәм үчүн әң бүйүк паравәнлик екәнлигини испатлаш һаҗәт әмәс. Чүнки билимсиз адәмләр қопал, гадай һәмдә бәхитсиз болиду”.

				§ 49—51. Алий билим бериш системиси: өтмүши вә бүгүни

				А. Алий билим беришниң пәйда болуши вә тәрәққияти

				Университет вә униң қурулмиси. Оттура әсирләрдә алий билим беришниң өзиги болған билим бериш мәһкимилири — университетлар пәйда болди. Университетларниң ибадәтханилардин асасий пәрқи — илим-пәнни оқутуш (философия, логика, математика) болди. 

				Университет (лат. universitas — бирләшмә, жиғинда) — аддий оқуш орни, униңда: 1) һуллуқ вә яндашма пәнләр бойичә мутәхәссисләрни тәйярлайду; 2) илмий-тәтқиқат ишлири жүргүзүлиду.

				Университет йетәкчиси — ректор болуп һесаплиниду (лат. rector — башқарғучи). У университет ишини башқуруп, уйғунлаштуриду. 

				Университетлар өз тәркивидә илмий билимниң асасини тәшкил қилидиған һәрхил пәнләрниң жиғиндиси болидиған бирнәччә факультетларни бирләштүриду.

				Факультет (лат. facultas — қабилийәтлик, мүмкинчилик) — университетниң асасий мәмурий вә қурулмилиқ бирлигиниң бири. Факультетлар бир-биридин йөнилишлик пәнләрниң алаһидилиги билән пәриқлиниду. Һәрбир факультет бирнәччә бөлүмләрни бирләштүриду вә кәлгүси саһаларда уларниң ишини уйғунлаштуриду: 1) илмий — һәрхил пәнләрни оқутуш; 2) қандақту бир материални тәтқиқатчилиқ-тәҗрибилик нуқтәий-нәзәридә оқуп-үгиниш; 3) оқутуш — студентларға, алий оқуш орнида оқуғучиларға пәнләрни, дәрисләрни оқутуш (лат. studens — бар вуҗуди билән ишлигүчи, оқуғучи); 4) тәрбийәлик — оқутуш арқилиқ студентларниң вуҗудиға һәрхил хусусийәтләрни сиңдүрүш. 

				Факультет йетәкчиси — декан (лат. decanus —онбеши — Қедимий Рим армиясидә 10 җәң-чиниң башчиси). У факультетниң оқуш-мәмурий ишини башқуридиған — деканат. Һәрбир факультетта: бир яки бир-биригә йеқин бирнәччә мутәхәссисликкә тәйярлинишқа; билим дәриҗисини вә өзиниң кәспий мәшиқ-лирини өстүрүшкә; факультет тәркивигә 

					Бүгүнки дәристә:

					• алий оқуш орунли-риниң пәйда болуш тарихини, уларниң умумий тәрәққият тенденциялирини ениқлап, тәтқиқләймиз;

					• мәрипәтчилик вә илим-пәнни гүллитиштики дәсләпки университетларниң ролини тәһлил қилимиз.

				киридиған кафедраларниң илмий-тәтқиқат ишлириға қатнишишқа студентларға мүмкинчилик берилиду. 

				Кафедра (грек. kathedra — орундуқ) — алий оқуш орунлиридики профессорлиқ-оқутқучилиқ тәркиви вә бир яки бирнәччә зич бағли-нишқан илмий пәнләр хадимлириниң бирләшмиси.

				Дәсләпки университетлар. Миладиғичә VII-V әсирләрдики паалийәт елип барған дуниядики әң қедимий университет — Александрия университети болуп һесаплиниду. Археологиялик қезилма ишлири беришида тепилған бир вақитниң ичидә 5 миң студентқичә сиғидиған, бирдәк көләмдики вә амфитеатр охшаш бир-бириниң үстидин орунлашқан бирнәччә йерим чәмбәр қатарлиқ орундуқлири бар университетниң 13 дәрис өтүш аудиториялири испат болиду. 

				855-жили Константинопольда мәшһур алимлар жиғилған мәхсус “грек илими вә мәдәнийәт мәркизи” Магнавр алий мәктивиниң (Константинополь университети) асаси селинди. Униңда грамматика, риторика, философия, арифметика, геометрия, музыка, астрономия вә медицина дәрислири жүргүзүлди. 

				Һазир ишләватқан университетларниң әң бурунқиси, кониси — Карауи университети — 859-жили Фес шәһиридә (Марокко) селинди. У ислам дуниясиниң мәнивий вә билим бериш мәркәзлириниң бири болди. 

				Оттура әсирлик Европида университетларниң пәйда болуши билимлик мәмурлар, қануншунаслар, медицина хизмәтчилири, дин хизмәтчиси болуши зөрүрийити пәйда болған турғун-аһали сани 

				өсүватқан шәһәрләрниң риваҗлиниши билән зич бағлинишлиқ. Җәмийәтниң мошу еһтияҗиға җавап ретидә билим беришниң йеңи түри — университетниң қурулуши болди.

				Дәсләп университетлар чирко мәктәплири асасида қурулуп, диний билим бериш системисиға кирди. Уларниң вәзиписигә философия, диний хизмәт, һоқуқ вә медицина саһасиниң мутәхәссислирини тәйярлаш кирди, шундақла илмий әмгәкләрни оқуп-үгиниш, җәмийәттә билим дәриҗисини көтириш вә студентларни мустәқил һалда ойлинип, тәтқиқат жүргүзүшкә үгитиш болди. 

				Европидики дәсләпки университетлар IX әсирдә Италиядә Салерно шәһиридә вә XI әсирдә Болоньядә пәйда болди. Болонья университети дәсләп Рим һоқуқи асасида қануний қаидиләр қараштурулған мәктәп ретидә болди. XII—XIII әсирләрдә Англиядә (Оксфорд вә Кембридж), Франциядә (Париж) университетлар пәйда болди. Йеңи университетларниң пәйда болуши профессорларниң йеңи оқуш орунлирини ечиши билән мунасивәтлик болди. Париж университети шималниң, Болонья университети — Европиниң җәнубидики башқа университетларниң ечилишиниң башлиниши болди.

				Дәсләпки университетлар феодал ақсүйәкләр вә шәһәрлик һаки-мийәт билән кәскинләшкән күрәш нәтиҗисидә, автономиялик вә сайлам арқилиқ өзини-өзи башқурушқа асасланған студентлар билән оқутқучилар бирләшмисини тәшкил қилди. Оттураәсирлик шәһәрниң цехлиқ қурулмисини һесапқа елип, студентлар билән оқутқучилар бир тәшкилгә бирләшти. Профессорлар факультет бойичә бирләшти. 

					Болонья университетиниң мөри

				Студентлар йәрлик принцип бойичә бирләшти. Студентлиқ бирләшмиләрниң өзиниң устав-низамнамилирини чиқирип, өз иерархияси, өзиниң урпи-адәт вә әнъәнилири моҗут болди. 

				Университетта оқутуш икки басқучқа бөлүнди. Биринчи (3-4 жил) у йәттә “әркин сәнъәткә” егә болуштин ибарәт “грамматика, риторика, логика, арифметика, геометрия, музыка вә астрономия”. Буниңдин кейин студент моҗут үч факультетниң биридә болатти: диний оқуш, медицина, қануншунаслиқ, оқушниң иккинчи басқучиға өтәләйдиған болди. Оқутуш, асасән, профессор чүшәнчә берип туридиған мәтинни оқуш билән асасланди. Арисида мәтинниң бәзи йәрлири тәһлил қилинип, көпчиликниң музакирисигә селинди. 

				Оксфорд университети 1167-жили селинди. XIII әсирниң оттурили-рида Оксфордта көплигән диний орден әзалири турақлашти. Университетта диний хизмәтчиләр оқуп, улар намрат болғанлиқтин көпинчә йәрлик турғунларниң өйидин бөлмини иҗаригә елип турди. 

				Кембридж университети. 1209-жили Оксфорд университетиниң студентлири вә профессорлуқ тәркивиниң йәрлик турғунлар билән тоқунушидин кейин бәзи алимлар шималға кетип, шу жили Кембридж университетини ачти. 1214-жили университет қаидиси қобул қилинип, униңға мувапиқ ректор тайинланди вә оқутуш программиси түзүлди. 1318-жили папа Иоанн ХХІІ Кембриджға католик чиркосиниң рәсмий университети мәртивисини бәрди (stadium generale). Өз тарихиниң бир бөлиги еқимида университет, әң алди билән, диний оқуш орни болди. 

				Университет кеңишиниң әзалири диний лавазим қобул қилишқа мәҗбурий болди (1871-жилғичә). 

				Сарбонна Париж университети. 1205-жили Парижда бирнәччә манастрлик мәктәпләр вә көплигән өз алдиға мустәқил дәрис беридиған профессорлар бирлишип университет тәшкиллиди. У: дин илими, медицина, қануншунаслиқ вә әркин сәнъәт факультетлириға бөлүнди. Сан җәһәттин әң көп йәттә “әркин сәнъәт” (грамматика, риторика, логика, арифметика, геометрия, музыка вә астрономия) факультетиниң декани, йеңи қурулған университетниң ректори болуп тайинланди. Ақсүйәкләр сотиға мустәқил вә папа һакимийити тәрипидин өз һоқуқлирини тәстиқлитивалған Париж университети Европиниң диний илим мәркизи болди. XIII әсирниң оттурисида Франция короли Людовик IX-ниң мәнивий даһиси Робер де Сорбоннаниң тәшәббуси билән университет йенида турмуши начар студентларни диний илимға оқитидиған колледж ечилди. XVI әсирниң оттурисида диний илим колледжи өзиниң асасини салғучиниң намиға егә болуп, Париж университетниң айрим факультетиға айланди. XVII әсирдә болса Сорбонна нами пүткүл университетқа аит қоллинилишқа башлиди. 

				Қайта өрләш дәвридики университетлар (XIV—XVI әә.) вә Мәрипәтчилик (XVII—XVIII әә.). XIV—XV әсирләрдә Италия, Чехия, Польша, Германия вә Швейцариядә университетлар ечилди. Университетлар католик чиркосиниң ғәмхорлуғида болуп, уларни корольлар вә (Прага вә Краков университетлири, Неапольдики университет) муниципаллиқ һакимийәт (Кельн вә Эрфурттики университетлар) ачти. 

				Қайта өрләш дәвридә университетлар йеңи идеяләрниң тәсири билән студентларни пәқәт диний илимгила әмәс, шуниң билән биллә ақсүйәкләр һаятиғиму паал тәйярлиди. XV әсирдә китап бесип чиқиришни кәшип қилиш университетларда илмий журналларниң тарқилишиға тәсир қилди. XVI әсиргә қәдәр университетлар хизмитидә илим алий орунни егиләшкә башлиди. XVII әсирдә Сорбонна-ниң ғәмхорчиси вә йетәкчиси кардинал Ришелье болди. 1630-жили униң буйриғи бойичә Сорбонна университети бенасиниң йеңи қурулуши башланди. Йеңи дәвирдики Франция университетлириниң барлиғи Париж университетиниң үлгиси бойичә тәшкиллинишкә башлиди. 

				XVIII әсиргә қәдәр университетлар айрим илмий журналлирини нәшир қилишқа башлиди.

				Гарвард университети — АҚШтики тунҗа университет. 1636-жили Массачусетс колониясиниң Алий Сот әзалириниң қарари бойичә “Йеңи колледждин” өсүп чиқти. У чағда оқуш орни тоққуз студент вә бир оқутқучидин ибарәт болди. Үч жил өткәндин кейин колледжға униң ғәмхорчиси — инглиз министри, сәнъәт бакалаври, өзиниң китапханисини (400 т.) вә пүткүл мал-мүлкиниң йеримини оқуш орниниң фондиға мирасқа қалдурған Джон Гарвардниң нами берилди1. 

				1643-жили инглиз ақсүйиги Энн Рэдклифф илмий тәтқиқатларға қоллаш көрситиш үчүн тунҗа фондни тәшкиллиди. Колледж оқутқучилар вә студентларни тез аридила өзигә мәһлия қилип, җошқун сүръәттә риваҗлинишқа башлиди. Гарвард университети өзиниң шәхсий уставини түзүп, уни 1650-жили тәстиқлиди. 

				Университет рәсмий түрдә чирко билән мунасивәтлик болмисиму, дәсләп у йәрдә диний хизмәтчиләр оқиди. Заирлиқ билим беришкә бурулуш университет рәһбириниң орниға Джон Леверетт кәлгән 1708-жили йүз бәрди. Униң алдидикиләр охшаш у дин хизмәтчиси болмиди, классикилиқ заирлиқ билим алди. Нәтиҗидә XVIII әсир Гарвард университетидики пәнләрни оқутушта ақартқучилиқ (мәрипәтчилик), кәшпиятчилиқ вә әркин тәпәккүр қилиш идеяси бесимлиққа еришти.

				Императорлуқ Москва университети. Университет қуруш Дөләт әрбаби И. И. Шувалов вә мәшһур алим М. В. Ломоносовниң тәкливи болди. 1755-жили 12 (23)-январьда падиша Елизавета Петровна Москва университетини қуруш тоғрилиқ лайиһәни тәстиқлиди. Университет қуруш тоғрилиқ мәшһур Пәрманға падиша 1755-жили 

				
					1 Һазир Гарвард китапханиси — 19 млн томға йеқин фонди бар дуниядики әң жирик илмий китапхана.

				24-январьда (4-февральда) қол қойди. Университетниң ечилиши 1755-жили болуп өтти. Университеттики дәсләпки дәрисләр 1755-жили 26-апрельда (7-май) оқулди. 

				Университет беваситә Сенатқа беқинди. Университет рәһбири оқутқучиларни тайинлап, дәрис мавзусини тәстиқләйдиған куратор болди. Әң дәсләпки куратор И.И.Шувалов болди. 

				Университетни беваситә башқурушни башқа әмәлдарлар тайин-лайдиған директор әмәлгә ашурди. У университет дарамәтлиригә егә болуп, униң әһвалини яхшилашқа, университеттики профессорлар билән бирлишип илимни тәшкилләшкә, башқа йәрләр билән учур-хәвәр елишип турушқа мәсъул болди.

				Директорниң қарарлирини куратор тәстиқлиди. Директорниң йенидики кеңәшчи орган профессорлар Конференцияси университетниң үч профессори вә үч асессордин ибарәт болди. Университетниң биринчи директори А. М. Аргамаков болди.

				Университет профессорлири оқутқучилиқ хизмәттә жүргән әмәлдарлар болуп, университеттики куратор вә директорниң санкциясидин бөләк һечқандақ сотқа таянмиди. 

				XVIII әсир университет тәркивидә үч факультет: философия, медицина вә һоқуқшунаслиқ иш ишлиди. 

				Университет мәтбуатиниң асасини 1780-жили рус ақартқучи-мәрипәтчиси Н. И. Новиков салди. Университет йенида Россия импе-риясиниң наһайити кәң таралған “Московские ведомости” гезити чиқип турди. Мошу дәвирдә университет йенида һәрхил илмий җәмийәтләр қурулушқа башлиди. 1791-жили университет илмий дәриҗә-унван бериш һоқуқиға егә болди. 

				XIX—XX әсирләрдики университетларниң тәрәққияти. XIX әсир еқимида университетлардики динниң роли ейтарлиқ төвәнлиди. Диний билим бериш курслири университет программисидин елип ташланди. Йеңи университетлар чирколардин мустәқил болди. Шундақ қилип, Франциядә Наполеонниң заирлиқ Университет қуруши алий билимни католик чиркосидин бөлүвәтти. Кейинирәк француз чиркоси алий мәктәпләрдин бирә-тола бөлүнди. Улуқбританиядә диний чәклимиләр 1854-жили Оксфордта вә Кембриджда күчидин қалдурулди. Кейин инглиз университетлиридики динниң роли тамамән дәрлик йоқитилди.

				Университетлар илмий тәтқиқатларға диққәт бөлди. XIX әсирдә университетниң асасий икки: немис вә француз үлгиси тәстиқләнди. 

				Немислиқ үлгә В. Гумбольдт вә Ф. Шлейермахер идеясигә асас-ланди. Ахирқиси профессор студентларға йеңи билимниң “пәйда болуш актиси” көрситиши тегиш дәп һесаплиди. Гумбольдтниң 

				асасий мәхсити йеңи билим елиш җәриянини көрситиштә вә студентларни “өзиниң ойлаш җәриянида илимниң һуллуқ қанунлирини диққәткә елишқа тегишлигини” үгитиш болди. Оқутуш асасән семинарлар вә лабораториялик ишлар түридә өтти. Гумбольдтниң пикиричә универ-ситет билиминиң диққитидә студентларниң бева-ситә илмий тәтқиқатларға қатнишиши зөрүр: “Университет оқутқучиси — муәллим әмәс, студент — оқуғучи әмәс. Буниң орниға студент өз алдиға тәтқиқат жүргүзиду, профессор униңға йетәкчилик қилип, униң ишиға қоллаш көрситиду”. 

				Гумбольдт концепциясиниң аҗримас бөлиги һәрикәт әркинлиги вә профессорлар арисидики әркин риқабәтчилик болди. Профессорлуқ қурулма дөләтлик хизмәттә болсиму, профессорлар университетни әркин таллалатти. Уларниң нопуз-унвани, өз новитидә иш орнини тепиши қандақту бир илмий пән бойичә ихтисаслишиши вә тәтқиқатчилиқ дәриҗисигә мунасивәтлик болди. 

				Француз университетлирида мундақ әркинлик болмиди, у йәрдә җиддий интизам орнитилди; мәмурийәт хизмитиниң барлиқ тәрипини дәрис җәдвилидин вә программисидин башлап дәриҗә берилишигә, қанчилик муһим һәрбир мәсилигә рәсмий көзқаришини тәстиқләшкичә назарәт қилип турди. Оқутқучиниң абройи униң шәхсиниң хизмитигә әмәс, бәлки униң тамамлиған оқуш орниниң абройиға бағлиқ болди. 

				Илим билән шуғуллинишқа яхши маслашқан университетниң немис-лик үлгиси французлуқ үлгигә қариғанда хәлә кәң тарқалди. Шундақ қилип, Британ университетлири немис үлгисини қобул қилди. Йәнә келип, дөләт уларға мустәқиллик бәрди. Россия университетлирида Германиядин чақирилған көплигән профессорлар ишлиди, бирақ уларниң асасий вәзиписи бюрократлиқ аппаратқа хизмәт қилидиғанларни тәйярлаш болди вә умумий күн тәртиви француз үлгисигә охшаш еди. 

				XIX—XX әсирләрдә университетта билим бериштә алдинқи орунға илим-пән чиқти. 

				Профессорлар дәрис бәргүчиләрдин тәтқиқатчиларға айланди, илмий-тәтқиқат ишлири уларниң иш паалийитиниң аҗралмас қисмиға айланди. Студентлар һаҗәтлик билим бериш үчүн толуқ җавапкәрчиликни өз илкигә елишти. Профессорлар курс ахирида емтиһан алса, уларниң дәрискә қатнишишини күзәтмиди; студентлар қандақ курс тиңшаш зөрүрлигини өзлири таллиди.

				Алий билим турғунларниң көпчилиги үчүн қолйетимлик болди. Аяллар үчүн XIX әсирниң оттурисида инглиз университетлириға чүшүп 

				оқушқа йол ечилди. Бу чағда униң қурулмиси вә алий билимниң идеялик мәзмуни заманға мувапиқ түргә егә болди. 

				XIX әсир Гарвард университетида чирко вә оқуш җәрияниға чиркониң тәсири ейтарлиқ төвәнлиди. Билим елишта алдинқи орунға адимий қәдрийәтләр, униң һоқуқ вә қабилийити охшаш қәдрийәтләр чиқти; студентлиқ өзини-өзи идарә қилиш шәкли җарий қилинди. 

				XX әсир Гарвард университети тарихидики кәскин өзгиришлик дәвир болди. У йәрдә ишләш үчүн дунияға мәшһур профессор вә оқутқучилар тәклип қилинди. Студентлар сани дайим өсти, көплигән факультетларда магистратурилар ечилди. Гарвард университети 1900-жили Америка университети Ассоциациясиниң ечилишиға тәсир қилди. 50-жилларниң оттурисида алимлар вә студентларни җәлип қилиш үчүн илмий-тәтқиқатчилиқ палийәт вә институтларниң тәрәқиятиға тәсир қилған һәрхил стипендиялик программилар түзүлүшкә башлиди. Мошу дәвирдә оттура синиптин чиққанлар үчүн, башқа ирқлар, этнослар, башқа дин вәкиллири үчүнму Гарвард университетиниң ишиги ечилди. Оқушқа католиклар, еврейлар, афроамериканлиқлар, азияликләр вә латинамериканлиқлар әвәтилди. Университет тәркивигә 12 колледж вә факультетлар кирди. 

				Заманивий Оксфордта 20дин көп студент оқуйду, уларниң йеримиға йеқини — чәт әлликләр. Студентларни оқутушниң асасий йөнилишлири — гуманитарлиқ, математикилиқ, физикилиқ, иҗтимаий илимлар, медицина, һаят вә әтрап муһит һәққидә илим. 

				Оксфорд университети оқутушта компьютерлиқ системини пайди-линиду — һәрбир студентқа таллиған мутәхәссислиги бойичә йәккә ғәмхорчи бәкитилиду. 

				Оксфорд — пәқәтла университет әмәс, шуниң билән биллә жирик-илмий тәтқиқат мәркизи. Оксфордта йүздин көп китапхана (Англия-дики әң кәң миқияслиқ университетлиқ китапхана), музейлар вә өз басмиханиси моҗут.

				Һазирқи вақитта көплигән университетлар илмий-тәҗрибилик оқуш комплекслири сүпитидә паалийәт елип бармақта. 

				 Билимиңларни тәкшүрүңлар

				1.	Университетларниң ечилиш сәвәплирини атап, уларниң қурулмисини ечип бериңлар. 

				2.	Университетлар тәрәққиятиниң басқучлирини бөлүп көрситиңлар вә уларниң мәзмунини тәрипләңлар. 

				♦ Тапшурма

				Дунияниң йетәкчи университетлириниң заманивий тәрәққияти тоғрилиқ әхбарат тәйярлаңлар. 

				Ә. Алий билим беришниң заманивий үлгилири

				Заманивий университетлиқ билим беришниң башлинишида икки өз ара зит ой-пикир яти-ду: бири — билим елиш вә билимни тарқитиш; иккинчиси — әмәлийәттә алий синиплиқ тәйярлиқтин өтүш.

				Бу тенденцияләр XX әсирдики университетлиқ билим беришниң асасий үлгилиригә башламчи болди: либераллиқ үлгә вә утилитарлиқ билим бериш. 

				Либераллиқ үлгини қоллиғучилар билим туташ җәмийәтниң әмәс, бәлки шәхсниң еһтияҗлириға қаритилишқа тегиш дәп һесап-лайду. Утилитарлиқлар билимниң җәмийәт үчүн умумий пайдисини тәкитләйду: уларниң көзқариши бойичә билим бериш системиси һаятқа зөрүрий иҗтимаий мәсилиләрни һәл қилишқа тегиш.

				Биринчи әһвалда билим беришниң мәхсити — һәқиқәтни издәш, иккинчисидә — прагмати-килиқ “прогрессивлиқ” тәйярлиқтин өтүш. XX әсирниң иккинчи йеримида мәркизи АҚШ болған үчинчи университетлиқ үлгә шәкилләнди. Бу коммерциялик корпорацияләрдин сәл-пәл айримчилиғи бар кәспий йөнилиштики ком-мерциялик университет үлгиси. Мундақ универ-ситет базарлиқ тәтқиқатлар вә утумлуқ менедж-ментқа бағлиқ “ташқи долларлар” үчүн оқуғучи-ларниң риқабәтчилигигә егә болуши керәк.

				Һазир университетниң йеңи концепцияси — “Universitу of excellence” тоғрилиқ ейтилди. Мундақ “артуқчилиғи бесим, йүксәлгән, алий сүпәтлик университет” бизнес-корпорациягә айлинип, миллий мәдәнийәтниң турақлиқ өсүши вә топлиниш мәркизи болушини тохтатти. 

				Ахирқи 20-25 жилда АҚШ, Канада, Австралия, Ғәрбий Европидики алий билимни ислаһатлашниң асасий йөнилишлири:

				— пүткүл АОО базар шараитиниң кәйнидин давалишидиған утумлуқ академиялик менеджментни җарий қилдуруш;

				— менеджерлиқ паалийәт аталғусидики профессорлуқ-оқутқучилиқ тәркивиниң хизмитини тәрипләш (грантларни җәлип қилиш, мәнбә 

					Бүгүнки дәристә:

					• заманивий университетлиқ билим беришниң асасий үлгилирини вә тәрәққият тенденциялирини ениқлаймиз;

					• заманивий алий билим бериштики ислаһатларниң асасий йөнилишлирини қараштуримиз;

					• Болонья җәрияниниң пәйда болуш сәвәви, мәхсити вә мәзмунини ениқлаймиз.

				индекси, PR-лайиһәләр вә реклама қилиш хизмитигә қатнишиш, кәң аммибаплиқ, АӘВ билән ишләш);

				— инновациялик, АОО мәбләғләндүрүшниң дөләтлик әмәс мәнбәсини тепишқа қабилийәтликлигини билдүридиған оқуш җәрияниға йеңи-лиқлар җарий қилишқа бағлиқ.

				ХХ әсирниң ахирида алий билим бериш тәрәққиятида йәнә бир тенденция пәйда болди, бу миллий даиридин чиқишқа интилиш тенденцияси болди. Бу йөнилиш Болонья җәриянидин, алий билимниң биртуташ европилиқ кәңлигини қуруш мәхситидә Европа әллириниң алий билим системисиниң йеқинлишиши вә уйғунлуғидин әкис етилди. 

				Бу җәриянниң башлинишиниң рәсмий бәлгүләнгән күни 29 әл билим беришниң европилиқ кәңлигиниң риқабәткә қабилийәтликлигини көти-риш мәҗбурийитини елишқа тәйяр екәнлигини билдүргән, шуниң билән биллә барлиқ алий оқуш орунлириниң мустәқиллигини вә суверенлиғини сақлап қелиш зөрүрийити тәкитләнгән, Болонья Декларацияси имза-ланған, 1999-жилниң 19-июни дәп қобул қилинди. Декларацияниң барлиқ қаидилири келишимниң ихтиярий җәрияни тәдбирлири ретидә шәкилләнди. Декларациядә: “Қандақту бир цивилизацияниң моҗут болушқа қабилийәтликлиги вә утумлуқлиғи униң мәдәнийити башқа әлләр үчүн моҗут җәлипкарлиғи билән алаһидиләнгән. Биз алий билим беришниң европилиқ системисиниң мәдәний вә илмий әнъәнилиримизниң алаһидилигигә мувапиқ келидиған дуниявий тартилиш дәриҗисигә егә болидиғанлиғиға ишәшлик болушимиз лазим” дейилгән. 

				Болонья җәрияниниң асасий мәхсити: алий билимниң қолйетим-ликлигини, европилиқ алий билимниң җәлипкарлиқлиғи вә сүпитини техиму ашуруш, студентлар вә оқутқучиларниң майиллиғини кәңәйтиш, шундақла АОО учумкарлирини барлиқ академиялик дәриҗилири вә башқиму мәшиқлири әмгәк базириға қаритилишқа тегиш болуши һесавидин ишқа утумлуқ орунлишишини тәминләш.

				Һазирқи таңда Болонья җәрияниға 48 қатнашқучи әл кириду. 2001-жили Будапештта Қазақстанниң Болонья Декларациясигә қошулуши тоғрилиқ қарар қобул қилинди. Қазақстан европилиқ билим бериш кәңлигиниң һәқиқий әзаси дәп етирап қилинған дәсләпки мәркизий азиялик дөләт болди.

				 Билимиңларни тәкшүрүңлар

				1.	Заманивий алий билим тәрәққиятиниң асасий җәрияниниң мәзмунини атап, ечип көрситиңлар.

				2.	Заманивий алий билимниң үлгилирини атап, тәрипләп бериңлар. 

				3.	Болонья җәрияни һәққидә сөзләп бериңлар. 

				♦ Тапшурма

				“Болонья җәрияни Қазақстан Җумһурийитидә” намлиқ әхбарат тәйярлаңлар.

				Илмий-техникилиқ прогресс

				§ 52—53. Илмий-техникилиқ прогрессниң тарихий дәвирлири 

							илмий-техникилиқ прогресс, санаәт революцияси, илмий-техникилиқ революция

				Илмий-техникилиқ прогресс (ИТП) — бу маддий ишләпчиқириш еһтияҗлири вә җәмийәт еһтияҗлириниң өсүшигә асасланған илим вә техникиниң өз ара мунасивәтлик, прогресслиқ тәрәққияти. ХІХ әсирниң ахири вә ХХ әсирниң бешидики бу җәриян тоғрилиқ жирик машинилиқ ишләпчиқиришниң илим-пән вә техника билән өз ара алақә-мунасивитиниң мустәһкәмлиниши дәп ейтилишқа башлиди. Өз новитидә бу өз ара мунасивәт ИТПниң техникилиқ вә иҗтимаий зиддийәтлирини пәйда қилди. Техникилиқ прогрессниң чапсанлитилған сүръити ишләпчиқириш объектлириниң үзлүксүз мукәммәлләштүрилишини яки һәтта ишләп чиқирилидиған мәһсулатни алмаштурушни тәләп қилиду. Нәтиҗидә ИТПниң: ишләпчиқириш объектлириниң хизмәт қилиш вә ярамлиқ муддитиниң арисидики техникилиқ зиддийити пәйда болиду. 

				ИТПниң иҗтимаий зиддийәтлири адәм фактори билән мунасивәтлик: бир тәрәптин, техникилиқ йеңилиқ-кәшпиятлар әмгәк шараит-лирини йениклитиду, иккинчи тәрәптин — бир излиқни, бирхиллиқни пәйда қилиду, чүнки автоматлаштурулған җәриянларға, конвейерлиқ ишләпчиқиришқа асаслиниду. ИТПниң икки объекти моҗут:

				эволюциялик — ишләпчиқиришниң әнъәнивий илмий-техникилиқ асаслириниң аста етилиши;

				революциялик — ишләпчиқиришниң хелә жуқури утумлуқлуғини, жирик көләмлири вә чапсанлитилған сүръитини тәминләйду; илмий-техникилиқ революциядә әмәлгә ашурулиду.

				ИТПниң тәрәққияти — ИТПниң таянчиға айлинидиған йеңи нәзә-рийәләр вә илмий йөнилишләрниң асасини селишқа, йеңи идеяләрни усунуп, асаслашқа қабилийәтлик алимларға болған еһтияҗ ашиду. 

							Бүгүнки дәристә:

							• илмий-техникилиқ прогресс чүшәнчисини тәһлил қилимиз;

							• һәрхил әлләрдики санаәт революциясиниң алаһидиликлирини ениқлаймиз;

							• илмий-техникилиқ революцияниң заманивий цивилиза-цияни тәрәққий әттү-рүштики ролини ачимиз.

				Илим-пән вә илмий хизмәт көрситиш билән тәминләнгәнләр саниниң вә уларниң хизмәт-чиләрниң умумий санидики үлүшиниң ешиши ИТПниң заманивий дәвриниң һулиға айли-ниши керәк. 

				À. Санаәтлик революция

				Санаәтлик революция (санаәтлик ағдуруш) — қол әмгигиниң машинилиқ әмгәккә, мануфак-туридин фабрикиға, аграрлиқ ихтисаттин машинилиқ ишләпчиқириши бесим болидиған индустриялик җәмийәткә өтүш җәрияни. 

				Санаәтлик революцияниң характерлиқ бәлгүси жирик ишләпчиқарғучи күчләрниң машинилиқ санаәт асасида сүръәтлик өсүши болуп һесаплиниду. Революция машинисаз-лиқниң (машиниларни машинилар ясайду) пәйда болуши билән аяқлашқан болуп һесаплиниду.

				Санаәтлик революция машиниларниң аммивий қоллинилишқа башлиниши биләнла әмәс, шундақла җәмийәтниң пүткүл қурулмисиниң өзгириши биләнму мунасивәтлик. У әмгәк үнүмдарлиғиниң кәскин өсүши, тез ихтисадий өсүш вә шәһәрлишиш (урбанизация), аһалиниң турмуш дәриҗисиниң өсүши билән қатар жүриду. 

				Санаәтлик ағдуруш XVIII әсирниң иккинчи йеримида Англиядә башланди, буниңдин кейинки бирнәччә онжиллиқлар ичидә униң дуниявий санаәтлик ишләпчиқириштики үлүши 10 һәссидин көп ашти. Англиядики санаәтлик революцияниң утуғиға XVIII әсирниң ахиридики мундақ кәшпиятлар асас болди: 

				— тоқума санаитидә — Р.Аркрайт, Дж.Харгривс вә Кромптонниң егириш машинилирида пахтидин жип егириш. Кейин мошуниңға охшаш технологияләр жуң вә зиғирдин жип егириш үчүнму қоллинилди;

				— һо қозғатқучи (двигатель) — Джеймс Уатт кәшип қилған вә өзи 1769-жили патентлиған һо машиниси;

				— металлургиядә — қара металлургиядә таш көмүр кокси яғач көмирини алмаштурди.

				Англиядин башқа әлләрму үлгә алди. Улар үчүн үлгә аларлиқ шараитлар хелә қолайлиқ болди: 

				дөләт ихтисатни қайта қуруш зөрүрлигини чүшәнди вә униңға паал һалда шараит яратти; хелә тәрәққийләнгән әлләрдин йеңи технологияләр, кадрлар вә капиталларни импортлаш мүмкин-чилиги пәйда болди; 

				қандақ саһаларни, қандақ новәт билән тәрәққий әткүзүш лазим-лиғи ениқланди. 

				Биринчи новәттә санаәтлик революция Англиядикигә охшаш барлиқ қалған дуния билән селиштурғанда, әмгәкниң болушичә жуқури сүръәтлиги униң асасиға айланған әлләрдә тәрәққийләнди. 

				Һәрхил әлләрдики санаәтлик революцияниң беришида көплигән ортақ бәлгүләр моҗут болди. Адәттә, униң алдида аһалиниң ейтарлиқ өсүши, ахчиниң аграрлиқ секторға еқип келиши вә униң түп асаслиқ қайта қурулуши йүз бәрди, капиталлар вә энергия мәнбәлирини издәштүрүш проблемиси һәл қилинди. Барлиқ йәрдә санаәтниң тәрәққияти йеңи қатнаш йоллириниң, җүмлидин, төмүр йолларниң қурулуши билән қатар жүрди. Улар 1820—1830-жиллири Франция, Бельгия, Германия, АҚШ, Қош Сицилия корольлуғида вә Россия империясидә пәйда болди. Көплигән әлләрдә қара таш йоллар селинди, һо қозғалтқучи билән жүридиған кемиләр пәйда болди. 

				Англияниң үлгисини биринчи болуп Бельгия қобул қилди, бу уни дуниядики наһайити жирик индустриялик державиларниң биригә айландурди; Бельгия ХІХ әсирниң ахирқи чаригигичә дуниявий көчбашчиларниң топиға кирди. ХІХ әсирниң бешида санаәтлик революция АҚШқа, 1830-1860-жиллири Франциягә кәлди. Бу йәрдә у тоқума вә металлургиялик санаәткә тайинип тәрәққийләнди, дөләт болса транспортлуқ инфрақурулма ясашқа ейтарлиқ үлүш қошти. 

				ХІХ әсирниң оттурисида санаәтлик революциягә герман дөләтлири киришти вә әсирниң ахириға қәдәр бирләшкән Германия көчбашчи әлләрниң қатаридин орун алди. 

				Бу әлләрдә әмәлгә ашқан кәшпиятлар пүткүл дунияға тез мәшһур болди. 1807-жили Р. Фултон тунҗа чақлиқ кемини ясиди, 1829-жили Б. Тимонье тикин машинисини ясап чиқса, 1839-жили Л. Даггер фотоаппаратни кәшип қилди. С.Морзениң кәшпияти 1844-жили АҚШта униң елипбәсини пайдиланған тунҗа телеграф линиясини селишқа мүмкинчилик яратти. Д. Хатон идиш-қача жуйидиған машинини (1850), Д. Кинг кир жуйғуч машинини (1851) кәшип қилди, А. Фик утумлуқ чиққан дәсләпки контактлиқ линзиларни тәйярлиди (1888). 

				Һәрхил әлләрдики санаәтлик революцияләрдә өз алаһидиликлири болди. Бельгиядә ағдуруш һәммидин авал төмүр кентиси вә көмүргә, тоқума ишләпчиқиришиниң қедимий әнъәнилиригә таянди. Франциядә санаәтлик революция тәрәққиятиниң сүръити дәсләпки басқучтин кейин 1860-жиллардин башлап әсирниң ахириғичә төвәнлиди. Германия тәбиий ресурсларға бай болди, капиталларға вә көплигән лаяқәтлик кадрларни тез тәйярлашқа вә санаәтниң йеңи: электротехникилиқ вә химиялик саһалирида һөкүмранлиққа қол йәткүзүшкә мүмкинчилик бәргән маарип системисиға егә болди. АҚШта санаәтлик революция океанниң у тәрипидин әкелингән технология вә капиталларға тайиниш билән жүрди вә дәсләптә әл территориясиниң бираз бөлигини — шималий-шәрқинила өз ичигә алди. 

				Тәрәққияти сәл асталиған әлләрдики санаәтлик революция илғар әлләрдә йүз бәргән революцияләргә қариғанда, принциплиқ пәриқләргә егә болди. 

				Арқида қалған әлләрдики санаәтлик революция ички тәрәққият зөрүрийәтлиридин әмәс, ташқиридин ясилидиған қисим билән: хелә илғар әлләргә ихтисадий вә һәрбий зәрбә бериш зөрүрийитидин пәйда болди. Шуңлашқа арқида қалған әлләрдики санаәтлик ағдуруш ички сәвәпләр билән әмәс, бәлки дөләтниң ғәмхорлуқ қилиши билән жүрди, дөләт өзи бәк лазим дәп һесаплиған техникилиқ вә иҗтимаий инновацияләрни мәхсәтлик түрдә ясиди. 

				Ә. Илмий-техникилиқ революция

				Иккинчи дуниявий уруштин кейин тәрәққийләнгән капиталистик әлләрниң алдида вәйран болған ихтисатни әслигә кәлтүрүш вәзиписи турди. Бу мәсилини һәл қилиш билән мунасивәтлик ихтисатни сүръәтлик тәрәққий әткүзүш дәвири башлинип, илмий-техникилиқ прогресс чапсанлитилди. У ишләпчиқиришниң йеңи саһалириға җарий қилдурулуп, илим-пән әндиликтә беваситә ишләпчиқарғучи күчкә айланди. 

				Илмий билим системиси вә технидики түп асаслиқ қайта қуруш тәдбирлири, илимни җәмийәтлик ишләпчиқиришни тәрәққий әткүзүшниң йетәкчи амилиға айландуруш асасида ишләпчиқар-ғучи күчләрни қайта қуруш илмий-техникилиқ революция (ИТР) дәп аталди.

				У илмий-техникилиқ прогрессни чапсанлитип, җәмиәт һаятиниң барлиқ тәрәплиригә тәсир қилип, билим, мәдәнийәт хадимлириниң, һәрхил кәсип егилириниң тәшкилчанлиғи вә җавапкәрчилигигә зор тәләпләрни қойди. Униң асасий йөнилишлири монулар: ишләпчиқиришни, электронлуқ һесаплаш машинилирини кәң қоллиниш асасида назарәт вә башқурушни комплекслиқ автомат-лаштуруш; энергияниң йеңи түрлирини ечиш вә пайдилиниш; биотех-нологияни тәрәққий әткүзүш; конструкциялик материалларниң йеңи түрлирини бәрпа қилиш вә қоллиниш. 

				ИТРниң дәсләпқи долқуни 40—50-жилларниң ахириға мувапиқ кәлди. Электронлуқ технология тәрәққий етишкә башлиди, у ишләп-чиқиришниң характерини принциплиқ рәвиштә өзгәртип, әмгәк үнүмдарлиғини кәскин ашурди. Электронлуқ технологияниң асаси — транзистор 1947-жили АҚШта кәшип қилинди, бирақ уни тунҗа болуп һәрхил аппаратуриларда 1952-жили японлуқлар қолланди. 1957-жили микросхемилири бар, бирақ салмиғи бәк еғир һәмдә қоллинишқа қолайсиз компьютерларниң дәсләпки топи ясалди. Авиакаинатлиқ, радиотелевизия, техникилиқ робот вә башқиму қурал вә васитиләр ясилип, илимда қоллиништа, әмгәк вә энергияни теҗәмләштә көп йеңилиқ-кәшпиятлар ечилди. Каинатлиқ дәвирниң башлиниши ИТРниң нишани болди. 1957-жили СССРда дуниядики тунҗа сүнъий Йәр һәмрайи учурулди. 1961-жили каинатқа тунҗа қетим адәм учурулди, у СССР пухраси Ю. А. Гагарин болди.

				Электронлуқ технология саһасидики мувәппәқийәтләр роботларни, йәни тапшурулған ишларни автоматлиқ рәвиштә орунлашқа қабили-йәтлик машиниларни ясашқа көчүшкә мүмкинчилик яратти. Биотехно-логия вә атомлуқ энергетика тәрәққий етишкә башлиди. Илмий-техникилиқ прогресс илим-пәндә зор кәшпиятларни ечишқа қолайлиқ мүмкинчиликләрни яратти.

				Атом энергетикиси, электронлуқ һесаплаш техникиси вә ракетилиқ-каинатлиқ техника ИТРниң биринчи дәвириниң асасий техникилиқ мувәппәқийәтлиригә айланди.

				70-жилларниң икинчи йеримида минипроцессорларниң пәйда болушиға бағлиқ ИТРниң йеңи долқуни башланди, у “әхбаратлиқ яки телекоммуникациялик революция” дәп аталди. Униң нәтиҗисидә электронлуқ һесаплаш машинилири кәң көләмдә пайдилинилди, ихтисатни әхбаратландуруш вә компьютерлаштуруш, электронлуқ роботларни җарий қилиш, программа арқилиқ башқурулидиған станокларни қоллиниш, әхбаратни топлап, қайта ишләш вә сақлаш мәркәзлирини қуруш, интеграллиқ схемиларни җарий қилдуруш улғайди. Санаәтни автоматландуруш дәриҗиси кәскин көтирилип, туташ ишләпчиқириш-автоматлар пәйда болди. 

				ИТРниң принциплиқ җәһәттин йеңи әхбаратлиқ технологияләрниң физикилиқ асасларни салған иккинчи дәвириниң йәнә бир йөнилиши йерим өткүзгүч наногетероқурулмилар физикиси саһасидики тәтқиқат-лар болди. Бу тәтқиқатларда қол йәткүзүлгән, жуқури илдамлиқлар электроникисиниң тәрәққияти үчүн наһайити муһим әһмийәткә егә болған мувәппәқийәтләр 2000-жили физика бойичә Нобель мукапити билән атап өтүлди. Уни россиялик алим Ж.И. Алферов вә америкилиқ алимлар Г. Кремер вә Д. Килби өз ара бөлүшти. 

				Илим вә техникиниң башқа саһалиридиму йеңилиқлар ечилди, генлиқ инженерияниң практикилиқ усуллирини бәлгүләш, сүнъий интеллект элементлирини ечиш, медицинидики утуқлар әң илғар мувәппәқийәт болди. Илмий йеңилиқлар вә уни санаәттә пайдилиниш арисидики нисбәт барғансири азийишқа башлиди. 

				Автоматлаштуруш вә роботлаштуруш билән уйғун һалда әмгәк үнүмдарлиғиниң ейтарлиқ ешиши маддий ишләпчиқириш саһасидин ишчи күчиниң хелә көп бөлигини бошитишқа мүмкинчилик бәрди. Йеңи технологияләр әмгәк характерини өзгәртишкә әкәлди. Айрим хизмәтчиләр бурунқидинму уни күзитишкә вә рәтлигүчигә айлинип, әмәлийәттә ишләпчиқиришлиқ җәриянниң беваситә қатнашқучилири болуштин қалди. 

				Илмий-техникилиқ мувәппәқийәтләр асасида йүз бәргән санаәт вә йеза егилигини йеңилаш җәрияни заманивий ихтисатниң асасини салди.

				 Билимиңларни тәкшүрүңлар

				1. Илмий-техникилиқ прогрессниң ениқлимисини бериңлар вә униң зиддийәтлирини ечип көрситиңлар. 

				2. ИТП объектлирини атаңлар вә улардин мисал кәлтүрүңлар.

				3. Һәрхил әлләрдики санаәт революциялириниң ортақ бәлгүлирини ениқлаңлар.

				4. Дуния әллиридики санаәтлик революцияләрниң алаһидиликлирини атаңлар.

				5. ИТР дәвирлириниң мәзмун-маһийитини ечиңлар. 

				♦ Тапшурмалар:

				1. Җәдвәлниң маһийитигә чөкүңлар вә уни дәристики өз җававиңларда пайди-линиңлар.

				
					ТЕХНИКИЛИҚ РЕВОЛЮЦИЯЛӘР ВӘ УЛАРНИҢ АСАСИЙ ТӘРИПЛИМИЛИРИ 

					Критерийлар нами

				

				
					Санаәт революцияси

				

				
					Технологиялик революция

				

				
					Илмий-техникилиқ революция

				

				
					Хронология

				

				
					XVIII—XIX әә. иккинчи йерими 

				

				
					XIX ә. ахирқи чариги — ХХ ә. биринчи йерими

				

				
					ХХ ә. оттуриси — һазирқи вақитқичә (ИТР)

				

				
					Әмгәк қураллири вә буюмлар 

				

				
					Машина ишләп-чиқиришиниң пәйда болуши

				

				
					Асасий иш җәриянлирини машинилиқ ишләпчиқириш билән тәминләш; машиниларниң аммивий ишләп-чиқириши

				

				
					Машинилар системисини шәкилләндүрүш, комплекслиқ механикилаш-туруш, ишләп-чиқиришни автоматлаштуруш

				

				
					Қозғатқуч күчи вә энергия 

				

				
					Һо машиниси

				

				
					Электр энер-гиясини ишләп-чиқириш, электр қозғатқуч, ичтин йениш қозғатқучи (двигатели) 

				

				
					Ишләпчиқиришни электрләштүрүш, атомлуқ реактор, реактивлиқ қозғатқуч (двигатель) 

				

				
					Әмгәк қураллири (үскинилири) 

				

				
					Төмүр, чоюнниң аммивий ишләпчиқириши 

				

				
					Полатни аммивий ишләпчиқириш 

				

				
					Сапалиқ метал-лургия, алюминий вә пластмасиларни аммивий ишләп-чиқириш

				

				
					Транспорт

				

				
					Паровозға уланған төмүр йол транспорти, пароход 

				

				
					Дизельлиқ кемиләр, автомобиль вә авиациялик транспорт

				

				
					Бирхил транспортлуқ системиларниң тәрәққияти, контей-нерлаштуруш, реактивлиқ транспорт вә ракетилиқ техника

				

				
					Алақә васитилири 

				

				
					Почта алақиси

				

				
					Электрлиқ алақә (телеграф, телефон)

				

				
					Радио алақиси вә электроника 

				

				
					Йеза егилиги 

				

				
					Деханчилиқниң илмий системили-риниң пәйда болуши, өсүмлүк вә һайванатларни хиллаш 

				

				
					Йеза егилигини механикилаш-туруш, минераллиқ оғутлар

				

				
					Комплекслиқ механики-лаштуруш вә химияләштүрүш, микробиология, биологиялик җәриянларни рәтләшниң башлиниши

				Давами

			

		

		
			
				
					Қурулуш вә қурулуш материаллири

				

				
					Қол әмгигиниң, хиш вә яғачниң һөкүмранлиғи

				

				
					Дәсләпки қурулуш механизмлири; цемент вә төмүр бетон 

				

				
					Қурулушниң индустриялик усуллири, йеңи қурулуш материаллирини вә йеник қурулмиларни пайдилиниш

				

				
					Илимни тәшкилләш объектлири

				

				
					Йәккә илмий хизмәткар

				

				
					Ихтисаслаш-турулған илмий әмгәкниң пәйда болуши

				

				
					Илимниң билим индустриясигә, хәлиқ егилиги саһасиға айлиниши

				

				
					Маарип (билим бериш) 

				

				
					Саватлиқниң тарқилиши вә кәспий оқутушниң пәйда болуши

				

				
					Аммивий умумий вә мәхсус билим бериш

				

				
					Билимниң оттура дәриҗисиниң ейтарлиқ (бир-нәччә һәссә) ешиши, алий билим беришниң тез риваҗлиниши 

				

				2. ИТРниң асасий йөнилишлириниң мәзмунини ачидиған презентация тәйярлаңлар.

				§ 54—56. ИЛМИЙ-ТЕХНИКИЛИҚ ПРОГРЕСС ВӘ ЗАМАНивий аләмшумул ПРОБЛЕМИЛар

				А. Заманивий ихтисадий вә иҗтимаий җәриянлардики ИТПниң роли

				ИТП иҗтимаий-ихтисадий вәзипиләрни һәл қилишта муһим роль атқуриду. Адәм униңға ишләпчиқириштики өз функциялириниң ейтарлиқ бөлигини бәргән ЭҺМни ясаш вә аммивий тарқилиши бу саһада наһайити зор интилишларни әмәлгә ашурушқа ярдәмләшти. Принцип җәһәттин энергияниң йеңи түрлирини ечиш вә пайдилиниш, электронлуқ әсвапларни ясаш, биотехнологияләр ишләпчиқириш вә башқурушниң пүткүл технологиялик базисини қайта қурди. Микропроцессорларни қоллиниш асасида станоклар сани вә хизмәт көрситидиған персоналниң санини көплигән һәссә қисқартиш билән қатар жүридиған ишләпчиқиришни комплекслиқ автоматлаштуруш җәрияни ишқа қошулди. Автоматлиқ ишләпчиқириш линиялири, автоматлаштурулған цехлар, СПБ (санлиқ программилиқ башқуруш) бар станоклар, әхбаратни пишшиғдаш билән шуғуллинидиған мәркәзләр охшаш әмгәк васитилири риваҗлинип, қоллинилишқа башлиди. Шуниң билән бир вақитта әхбарат топлаш вә пишшиғдашни автоматлаштуруш җәрияни башқиму башқуруш, малийә саһалириға 

				қурулмилиқ ишларға вә һаказа тарқалди. Әхбаратлиқ техника ишләпчиқириши санаәт-ниң йеңи саһасиға айланди.

				Һазирқи вақитта жуқури технологияләр мәһсулати униң өсүшини тәминләп, тәрәққий-ләнгән әлләрниң умумий мәһсулатида көпирәк орунни егилимәктә; уларниң тәрәққий әткәнлиги дөләтниң заманивий дуниядики әһвалини ениқлайду. Бу дуния әллириниң көпчилиги төвәндики әһвалларға наһайити зор күч сәрип қилиш фактлири билән чүшәндүрүлиду:

				— илмий-техникилиқ иқтидарни мустәһ-кәмләшкә; 

				— илмий миқияслиқ технологияләргә инвес-тициялик селимларни кәңәйтишкә;

				— хәлиқара технологиялик алмишиш вә кооперациягә қатнишишқа; 

				— илмий-техникилиқ тәрәққият сүръәт-лирини чапсанлитишқа.

				Һазирқи таңда ихтисадий өсүш һәммидин авал илмий-техникилиқ прогресс билән тәң-ләштүрүлиду. 

				ИТПниң тәсири билән ресурс вә әмгәк теҗәмлигүчи техно-логияләргә, илмий миқияслиқ ишләпчиқиришларға көчүш асасида ихтисатниң қурулмилиқ қайта қурулуши йүз бәрди, дунияниң йетәкчи әллиридә ихтисадий мунасивәтләрниң йеңи модели қелиплашти. 

				Йеңи технологияләр, илмий миқияслиқ ишләпчиқириш йеңи техникилиқ системиларниң сөзсүз тәливи болуп һесаплинидиған йеңи — хелә мәдәнийәтлик вә билимлик, техникилиқ йеңилиқларға тез маслишидиған, тәртип-интизами жуқури, коллек-тивлиқ әмгәк маһарәтлирини өзләштүргән йеңи хизмәтчиләрни тәләп қилиду. Бу еһтияҗқа җавап адәм ресурслирини тәрәққий әткүзүш вә пайдилинишниң йеңи модели болди. Әмгәкни тәшкилләшниң заманивий модели хизмәткар функциялирини кәңәйтишни, мустәқил һалда баһалашни, проблеминиң маһийитигә чөкүшни, әхбаратлиқ иҗадийәтчилик билән синтезлашни, технологиялик җәриянларға түзүтишләр киргүзүшни әмәлгә ашурушқа қабилийәтлик, йәни уни ишләпчиқиришлиқ өзләштүрүшниң аддий субъекти ретидила 

							Диққәт ағдуруңлар!

					илмий миқияслиқ (наукоемкий) технологияләр, әхбаратлиқ җәмийәт, үзлүксиз билим бериш, җаһанлиқ проблеми-лар, ядролуқ қурал, экология, демография, йемәк-ичмәк, хам әшия, энергетика, каинатлиқ сәвийә

						Тирәк сөзләр:

					Бүгүнки дәристә:

					• заманивий ихтисадий вә иҗтимаий җәриянлардики ИТПниң ролини ениқлаймиз;

					• заманивий җаһанлиқ проблемиларға ениқлима беримиз;

					• илмий-техникилиқ прогрессниң замани-вий җаһанлиқ проблемиларниң пәйда болушиға йәткүзидиған тәсирини қараштуримиз вә униң бу проблемиларни һәл қилиштики ролини ениқлаймиз.

				әмәс, бәлки ИТРниң һәрикәтләндүргүчи күчи болидиған аммибап-хизмәткарға өтүшни көзләйду.

				Маһарәт-лаяқити жуқури мутәхәссисләр саниниң көпийиши заманивий ихтисаттики топлаштурушниң муһим нишаниға, адәмләр болса, уларниң интеллектуаллиқ капитали — улар үчүн күрәш хам әшия ресурслири үчүн күрәшниң кәскинилишишидин кам болмайдиған, наһайити җиддий риқабәтчилик күрәш жүргүзүлидиған әң баһалиқ стратегиялик ресурсқа айланмақта. Мабада қандақту бир дөләт илмий тәтқиқатларға, илмий миқияслиқ технологияләрни тәйярлашқа вә жуқури технологиялик саһаларни тәрәққийләндүрүшкә тәйяр болмиса яки уни мәбләғләндүрүшкә қабилийәтсиз болса униң “тамамән арқида қелиши” мүмкин болди. 

				Бирләшкән ишләпчиқиришлиқ хизмәт җәриянида адәмләр арисидики мунасивәтләрниң характери өзгәрди. Мәсилән, вертикал мунаси-вәтләрниң, мәҗбурий вә иҗраий мунасивәтләрниң орниға шерикдашлиқ өз ара һәрикәтлинишкә асасланған горизонтал мунасивәтләр кәлди. 

				“Коллективниң мәмурийәт билән һәмкарлишиши”, “коллективниң кархана билән интеграциялишиши” дәп атилидиған ихтисадий мунасивәтләрниң демократиялиниши жүрмәктә. Бу җәриянниң маһийити әмгәкни башқурушниң җиддий мәмурий, һәтта өктәмчилик нишанлиридин қатардики хизмәтчиниң ишләпчиқиришни башқу-руштики һоқуқлирини кәңәйтишни көзләйдиған хелә уйғун объект-лириға өтүш болуп һесаплиниду. Бу йеңилиқларниң нәтиҗисидә шәртлик рәвиштә “ақ яқа” болуп һесапланмайдиған хизмәтчиләрдин бурунқи ишләпчиқиришни тәшкиллигүчиләр-менеджерларниңла алаһидә һакимийити болуп һесаплинидиған қабилийәтликләрни егилиниш вә тонутуш бурунқидинму көпирәк тәләп қилинидиған 

			

		

		
			
				Илон Рив Маск — американлиқ инженер, тиҗарәтчи, кәшпиятчи вә инвестор, милиардер PayPal компаниясиниң (хери-дарларға арналған һесап айришиш вә сетивелиш, пул ағдуруш вә қобул қилишқа арналған наһайити жирик электронлуқ төләм системисиниң асасини салғучиларниң бири); Space X компаниясиниң (каинатни тәтқиқләшкә арналған мәхсус техни-киларни ишләп чиқиридиған америкилиқ компания) асасини салғучи вә униң ғоҗайини, Баш мудири вә баш инженери, Tesla компаниясиниң (электромобиль ишләпчиқарғучи, америкилиқ компания); Баш мудири вә Баш идеячиси (Chief Product Architect).

					2020-жили 31-майда учурулған«Space X» компаниясиниң «Сrew Dragon» намлиқ дәсләпки хусусий каинат кемиси хәлиқара каинат станцияси билән қошулди

				болиду. Бу менеджмент вә хизмәтчиләрниң арисидики өзигә хас мәлум “чегариниң бузулуши” әнъәнивий иерархияниң өзгиришигә; ишләпчиқиришниң барлиқ қатнашқучилири арисида җавапкәрчиликни бөлүшүшкә әкелиду. Нәтиҗидә хизмәтчиләрни өз карханисиниң ишлириға җәлип қилиш һесавиға “өзгиришләргә қаршилиқниң йоқилиши” тәсири байқилиду. 

				ИТР өз ичигә, шундақла билим беришниң барлиқ системисиға кадрларни тәйярлаштики революциялик өзгиришләрниму өз ичигә алди. Әхбаратлиқ җәмийәттә заманивий технологияләр базисида йеңи билимниң үзлүксиз ишләпчиқириши жүрмәктә, шуңлашқа билим дәриҗиси вә хизмәтчиләрниң лаяқәтликлигигә қойилидиған тәләпләр җиддий өсмәктә. 

				Илгири-кейин болмиған әхбарат йеңилинишиниң чапсанлиғи билимниң дайим конири-шиға елип кәлди. Бу үзлүксүз билим елиш сүпитидә мәшһур, йеңи билим бериш концеп-циясини пәйда қилди. 

				Һазир билим беришни тәрәққийләндүрүштики бәк муһим җәриян билим беришни компьютерлаштуруш, оқутушниң заманивий йеңи технологиялирини пайдилиниш болуп һесаплиниду.

				ИТРниң тәсир қилиши билән җәмийәтниң иҗтимаий қурулмисида өзгиришләр йүз бәрди: 

				— шәһәр аһалиси саниниң өсүши чапсанлиди;

				— хизмәт көрситиш саһаси билән тәминләнгән аһалиниң үлиши жуқури сүръәт билән өсмәктә: 1950-жили бу саһада бәнт боғанларниң сани барлиқ әмгәк қиливатқан аһалиниң 33%-ни тәшкил қилса, 1970-жили 44%-қа йетип, санаәт вә транспорт билән бәнт болғучиларниң үлүшидинму ешип кәтти;

				— хәлиқ егилидики қурулмилиқ өзгиришләр асасида ишчи сини-пиниң саһалиқ тәркиви өзгәрди: еғир бәдән әмгигиниң жуқури үлүши моҗут саһалар билән бәнт болғанлар саниниң қисқириши вә радиоэлектроникида ЭҺМ, атом энергетикиси, полимерлар химияси вә ИТР беришида пәйда болған башқиму саһаларда бәнт болғанлар саниниң ешиши йүз бәрди. 

				Һазирқи таңда илмий-техникилиқ программилар иҗтимаий програм-милар билән бурунқидинму зич учлашмақта, бу әмгәкчиләр дарамитиниң өсүши, җан бешиға чаққанда истимал қилишниң ешиши (санлиқ вә сапалиқ), әмгәк сапаси вә техникилиқ җабдулушиниң ешишидин әкис етилмәктә. Санаәтлик ишчиларниң җәмийәтлик әһвали мутәхәссисләр вә хизмәтчиләр турмушиниң көрсәткүчлиригә йеқинлиди. Һаят кәчүрүш бирқәдәр узақ вә қолайлиқ болушқа башлиди. Турмуш-мәиший техника микроҗәриянлар билән җабдулмақта (электронлуқ коттеджлар дәп 

				атилидиған коттеджлар пәйда болмақта). Интернетни пайдилинип, оқушқа, мунасивәт бағлашқа, товарларни сетивелиш вә сетишқа, коллективлишип энциклопедия-қамусларни түзүшкә, китапларни йезишқа вә һаказа болиду. Автоматландуруш вә роботландуруш һесавиға адәм паалийити ишләпчиқириштин қисип чиқирилмақта, иҗадий әмгәкниң үлиши өсмәктә, җәмийәт йеңи нәрсиләрни үзлүксүз үгәнмәктә, адәм әркилигиниң дәриҗиси турақлиқ өсмәктә.

				Ә. Илмий-техникилиқ прогрессниң заманивий җаһанлиқ проблемиларниң пәйда болушиға тәсири вә униң бу проблемиларни һәл қилиштики роли

				Заманивий җаһанлиқ проблемилар. Һазир ИТП түпәйли инсани-йәтниң алдида зор бәрпакарлиқ үчүн әҗайип мүмкинчиликләр ечилди:

				— атомлуқ вә термоядролуқ энергияләр, улар йеқин келәчәктә энергияниң молчилиғини тәминләләйду;

				— ишләпчиқиришни автоматлаштуруш вә әхбаратлаштуруш, адәмләр әмгигиниң әһваллири вә характериниң түп асаслиқ өзгириши;

				— заманивий химияниң утуқлири, уларниң арқисида алдин-ала берилгән хусусийәтләргә егә материалларниң чәксиз мөлчәрини ясашқа болиду;

				— кибернетика билән ечилған әҗайип мүмкинчиликләр; 

				— каинатни өзләштүрүш;

				— саламәтликни сақлаш вә һаят кәчүрүшни узартишниң йеңи васитилириниң миқияслиқ комплекси;

				— органикилиқ һаят җәриянлириға (микромолекулилиқ дәриҗидә) тәсир қилишниң чапсан тәрәққий етиватқан қураллири.

				ИТП тәвсийә қилидиған бәрпакарлиқ мүмкинчиликләрниң толуқ әмәс тизмиси мошундақ.

				Шуниң билән биллә, һәммини өз ичигә алидиған характерға егә болуп вә инсанийәт һаятиниң барлиқ саһалириға тәсир йәткүзүп, ИТП йүз бәргән проблемиларни кәскинләштүрди вә йеңи проблемиларни пәйда қилди. ХХ әсирниң иккинчи йеримида инсанийәт өзиниң һаят кәчүрүшигә төнгән ховупларға дуч кәлди. Униң алдида уларниң һәл қилинишиға буниңдин кейинки иҗтимаий прогресс вә дуниявий цивилизацияниң тәғдиригә мунасивәтлик болидиған проблемилар чиқти. Бу проблемилар җаһанлиқ (дуниявий) проблемилар дегән намға егә болди. Қандақту бир проблемини җаһанлиқ проблемилар категориясигә ятқузушниң асасий критерийлири сүпитидә пүткүл инсанийәтниң бу проблемидин пәйда болған қолайсиз факторларға беқиндилиғиниң жуқури дәриҗисини, шундақла уни һәл қилиш үчүн хәлиқ вә һөкүмәтләрниң коллективлиқ күч вә интилишлириниң зөрүрлигини һесапқа елиш қобул қилинған. 

				Җаһанлиқ проблемилар дегинимиз — пүткүл инсанийәтниң һаятий мәнпийәтлиригә аит вә уни һәл қилиш үчүн дуниявий бирләшмә миқиясида иш-чариләр көрүшни тәләп қилидиған муамма-проблемилар.

				Җаһанлиқ проблемиларниң пәйда болуши ИТПдин бөләк, уни чоңқур ихтисадий мунасивәтләр, күчийиватқан сәясий вә мәдәний мунасивәтләр, аммивий коммуникацияниң әң йеңи қураллири тәмин-ләйдиған заманивий дунияниң пүтүнлигидин, адәмләрниң пәйда болған дүниявий бирләшмисидинму пәйда болиду. 

				Җаһанлиқ проблемиларға: дуниявий ядролуқ урушни болдурмаслиқ вә тиничлиқни сақлаш, экологиялик боһран вә униң ақивәтлирини йоқитиш, планетидики демография-лик әһвални турақлаштуруш, тәрәққийләндүргүчи әлләрниң ихтисадий арқида қелишини, хәлиқара терроризмни йоқитиш вә һаказа ятқузулиду. Шундақла җаһанлиқ проблемилар қатариға йемәк-ичмәк, хам әшиялиқ вә энергетикилиқ проблемиларму кириду. 

				Заманивий җаһанлиқ проблемиларниң пәйда болуш вә кәскинлишиш сәвәплириниң бири болуп, ИТПниң өзи бу проблемиларни һәл қилишниң техникилиқ-технологиялик бази-сини тәминләйдиған асасқа айлиниду. Бирақ җаһанлиқ проблемиларни һәл қилиш үчүн ИТПниң һәққаний әһмийити пүткүл инсанийәтниң бирләшкән күч-қувити әһвалидила мүмкин болмақ. 

				Ядролуқ (атом) қурални қоллиниш билән дуниявий уруш ховупи. Илим вә техникиниң базисида вә униң беваситә қатнишиши билән аммивий қириш қуралини (АҚҚ)1 бәрпа қилиш инсанийәтниң өзиниң моҗутлуғиға төнгән турақлиқ ейтарлиқ ховупқа айланди, чүнки униң өзини-өзи вәйран қилиш мүмкинчилиги пәйда болди. АҚҚниң топлиниши вә мукәммәллишиши, униң планетида әркин, назарәтсиз тарқилишини, пүткүл инсанийәт үчүн апәтниң муқум ховупини пәйда қилди. Соғ мунасивәтләр уруши жиллирида Йәр шарида ядролуқ қувити бар қураллар инсанийәт вә пүткүл җанлиқ тәбиәтни нәччә мәртә вәйран қиливетишкә қабилийәтлик мөлчәрдә топланди. “Соғ мунасивәтләр уруши” ахирлашқандин кейин ИТРниң ахирқи мувәппәқийәтлирини пайдилинишқа асасланған қурал-ярақларниң йеңи түрлирини тәйяр-лаш вә ясаш тохтимиди, ядролуқ уруш ховупи техичила йоқалмиди. Әксинчә, у техиму рошән болушқа башлиди. Бәш ядролуқ державиға (АҚШ, СССР, Улуқбритания, Франция, Хитай) йеңилири: Һиндстан, 

				
					1 Аммивий вәйран қилиш қурали атомлуқ, бактериологиялик вә химиялик қурални өз ичигә алиду.

				Пакстан, КХДҖ қошулди. Барлиқ экспертларниң пикиричә, Исраил өзи тәйярлиған ядролуқ партлатқуч қуралға егә болған. Ядролуқ қурални ясаш бойичә ишлар бирмунчә әлләрдә жүргүзүлмәктә. Улар бу қуралларни тәвәлик тоқунушларда пайдилиниши мүмкин. Рәсмий һалда мәнъий қилинған химиялик вә бактериологиялик қуралларму орун елиши вә мукәммәлләштүрүлүшини давалаштурмақта, бу инсанийәтниң умумий бехәтәрлигини бурунқидинму төвәнлитиду. 

				Дуниядики ядролуқ қурал ресурслири, 2018-ж.

				
					Дөләтләр

				

				
					Оқтумшуқлар сани (паал вә резервтики) 

				

				
					АҚШ

				

				
					≈6800

				

				
					Россия

				

				
					≈7000

				

				
					Улуқбритания

				

				
					215

				

				
					Франция

				

				
					300

				

				
					Хитай

				

				
					240тин 10 000ғичә

				

				
					Исраил

				

				
					80

				

				
					Һиндстан

				

				
					≈110

				

				
					Пакстан

				

				
					≈120

				

				
					КХДҖ

				

				
					≈35 

				

				Бу проблеминиң һәл қилиниши биринчи новәттә, аммивий қирғучи қурални егилигән дөләтләрниң сәясий әркини тонутуши вә җавапкәрчилигигә мунасивәтлик. 

				Ядролуқ қуралниң инсанийәт үчүн ховуплуқ екәнлигини чүшиниш уни тарқитиш вә қоллинишни баричә азайтиш мәхситидә хәлиқара миқиястики бирқәдәр чарә-тәдбирләрни тәйярлашқа әкәлди. 

				Тарқатмаслиқ принципи 1970-жили күчигә киргән ядролуқ қурални тарқатмаслиқ тоғрилиқ Шәртнаминиң асасиға елинди.

				Бу принципниң асасий хизмитини илмий-техникилиқ вә санаәтлик вәзипиләр: бөлүнгүчи материалларға егә болуш; уранни бейитиш вә қураллиқ плутонийни тәйярлашқа арналған реакторлар бойичә заводларни тәйярлаш, селиш вә пайдилиниш; зарядларни синаш; алимлар вә мутәхәссисләрни кәң миқияста пайдилиниш; етиш ярақлирини йәткүзүш қураллирини тәйярлаш, ясаш вә һаказа келип чиқидиған тәйярлиқниң әмгәк сиғимчанлиғи вә чиқимлиқлиғи атқурди. Мундақ ишларни йошуруш әсла мүмкин әмәс. Шуңлашқа ядролуқ технологияләрни егилигән әлләр қурал ясашқа арналған материал вә 

				җабдуқларни, қурал тәркиплири вә ядролуқ қуралниң өзини назарәтсиз тарқитишни мәнъий қилиш тоғрилиқ өз ара келишти. 

				Тарқатмаслиқ принципи даирисидә: ядролуқ қурални атмосферида, каинатлиқ кәңликтә вә су астида синақ қилишқа мәнъий қилиш тоғрилиқ шәртнамә, деңиз вә океанларниң түвидә вә униң ичидә ядролуқ қурал вә аммивий қириш қураллириниң башқиму түрлирини орунлаштурушни мәнъий қилиш тоғрилиқ шәртнамә, Антарктика, Латин Америкиси вә Кариб бассейнида, Теч океанниң җәнубий бөлиги, Җәнубий-Шәриқ Азия вә Африкида ядролуқ қуралсиз тәвәләрни қуруш тоғрилиқ шәртләр қобул қилинди. 2006 жили 8-сентябрьда Шәмәйдә Мәркизий Азиядики ядролуқ қуралдин азат тәвә тоғрилиқ шәртнамә имзаланди. Униңға бәш дөләт: Қазақстан, Қирғизстан, Таҗикстан, Түркмәнстан вә Өзбәкстан қатнашти. Бу ядролуқ қуралсиз тәвә-регион Шималий йерим шардики биринчи тәвәгә айланди. 

				Ядролуқ қурални егәллигүчи дөләтләр стратегиялик һуҗумкар қурал-ярақни қисқартиш вә чәкләш тәдбирлири тоғрилиқ шәртнамиләр түзишиду. 

				Экологиялик проблема. ИТПниң сүръәтлик тәрәққияти инсанийәтниң тәбиәткә сәлбий тәсир қилишини күчәйтти, планетидики экологиялик тәңпуңлуқниң бузулушиға әкәлди. ИТП тәрәққиятиниң заманивий басқучи “адәм-җәмийәт-тәбиәт” системисидики өз ара мунасивәтләрниң йеңи басқучи билән атап өтүлди. Һазирқи вақитта адәмниң техногенлиқ паалийитиниң нәтиҗисидә әтрап муһитниң (тәбиәтниң) яшаш үчүн ярамлиқлиғи барғансири азаймақта. Ичимлик су мөлчәри наһайити чапсан азаймақта. Йеза егилигидә минераллиқ оғутларни, зәһәрлик химикатларни, гормонлар вә антибиотикларни пайдилиниш униң мәһсулатлирини саламәтлик үчүн ховуплуқ қилиду. Топа һава вә су тәркивидики зиянлиқ маддиларни сиңирип, явайи өсидиған өсүмлүкләр үчүн ярамсиз болушқа башлиди. 

				Йәр атмосферисиниң тәркиви қолайсиз өзгиришләргә учриди. Органикилиқ йеқулғуни (көмүр, нефть, газ) йеқиш, орманларни кесип йоқитиш вә топини қайта ишләш ахирқи әсирниң ичидә атмосфера тәркивидики углеводород газини 15%-қа ашурди, бу “парникилиқ эффекти” — йәр бетидики вә атмосферидики температуриниң ешишиға әкәлди. Нәтиҗидә климатниң җаһанлиқ исиниши байқалмақта. Шуниң билән биллә йәр бетидики һаваниң дуниявий оттура температурисиниң 2-3° С-ға ешиши (һазир у 0,5° С-ға йәтти) Антарктика вә Гренландия музлириниң еришиға әкелиду. Бу өз новитидә Дуниявий Океан дәриҗи-синиң көтирилишини пәйда қилиду, у ейтарлиқ тәвәләрни су бесиш ховупини төндириду. Йәрдики тирикчилик егилирини ультрабенәпшә шолилардин қоғдайдиған озон қәвитиниң бузулушиға елип келиду. 

				ХХ әсирниң ахири — ХХІ әсирниң бешида су, йәр вә һаваниң паскинилишиши нәтиҗисидә һайванатлар вә өсүмлүкләрниң миңлиған 

				түрлири йоқалған вә йоқилишини һәр жили давамлаштуридиғандәк көләмгә егә болмақта. Су муһитиниң ишләпчиқириш қалдуқлири билән паскинилишиши деңиз вә дәрия флориси вә фаунисиниң зәһәрлинишигә, ағриқ тарқатқучи микроорганизмларниң көпийишигә әкелиду. Атом электростанциялиридә пат-пат йүз беридиған аварияләр инсанийәткә беваситә ховуп төндириду. 

				Экологиялик проблема ИТПниң чапсан тәрәққийлиниши билән қатар жүридиған чапсан шәһәрлишиш (шәһәр аһалиси саниниң ешиш җәрияни) һесавидин кәскинләшмәктә. Шәһәрлишиш әтрап муһитни: атмосферини, өсүмлүкләрни, топини, рельефни, гидрографиялик линияни, йәрасти сулири вә климатни қайта өзгәртидиған қувәтлик экологиялик фактор болуп һесаплиниду. ХХ әсирниң ахирида Йәрниң шәһәрләшкән территориясиниң умумий мәйдани 4,7 млн-чә кв. км-ни тәшкил қилди. 2070-жилға қәдәр униң 19 млн кв. км-ға — барлиқ қуруқлуқ территориясиниң 12%-қа вә адәм һаятиға ярамлиқ территорияниң 20%-тинму ешиши күтүлмәктә. Бу биосфериниң һалитини кәскин начарлитиду. 

				Җәмийәт ишләпчиқириш вә тәбиәт мунасивәтлирини рәтләшниң әқилгә уйғун усуллирини тепишқа тегиш. Һазир ИТП бу мунасивәтләрниң асасий рәтлигүчилириниң биригә айланди, униң мувәппәқийәтлири адәмниң тәбиәткә йеқимсиз тәсирини мону йоллар билән болдурмаслиққа мүмкинчилик бериду: 

				— ишләпчиқиришниң туюқланған, қалдуқсиз технологиялик цикллирини, энергия, материал теҗәмләйдиған, қалдуғи аз вә қалдуқсиз технологияләрни бәрпа қилиш;

				— өлүмгә елип келидиған қалдуқларни ишәшлик көмүш;

				— тәбиий муһитни санаәтлик паскинилаштуруштин алдин-ала сақлаш вә тазартишниң утумлуқ усуллирини тәйярлаш.

				ИТП заманивий технотронлуқ цивилизациягә тәбиәт қоғдиғучилиқ характер бериши тегиш. Экологиялик боһрандин чиқишниң бирдин-бир истиқбали — адәмниң ишләпчиқириш па-алийитини, униң аң-сәвийәси вә һаят тәрзини өзгәртиштә. 

				Демографиялик проблема. ХХ әсиргичә Йәр шаридики аһали сани аста өсти вә ХХ әсирниң оттурисиға қәдәр 1 млрд адәмни тәшкил қилди. ХХ әсирниң оттурисида жирик машинилиқ ишләпчиқиришқа көчүшкә вә медицина прогрессиға бағлиқ әһвал өзгиришкә башлиди: балиларниң өлүми қисқарди, һаят кәчүрүш узақлиғи өсти. 2019-жили Йәр шари аһалисиниң сани 7,7 млрд. адәмгә йәтти. Мундақ әһвал демографиялик партлаш сүпитидә ениқлиниду.

				Аһали саниниң тәрәққийләнгүчи әлләрдә бәк көпийишигә илмий-техникилиқ прогресс сәвәпчи болди. Мәсилән, балилар өлүмини 

				ейтарлиқ азайтишқа йәткүзгән медицининиң заманивий васитилириниң кәң тарқалғанлиғи, жуқумлуқ кесәлликләргә назарәт орнитилғанлиғи, аһалини йемәк-ичмәк билән тәминләш көләминиң улғайғанлиғи (йемәк-ичмәк мәһсулатлирини өз ишләпчиқириш һесавиға улғайтиш) бу йәрдә аһалиниң өсүш сүръитиниң ешишиға шараит яритип бәрди. Тәрәққийләнгүчи әлләрдә аһалиниң туғулуп-өсүшиниң өткүнчи басқучи қелиплашти, бу әһвалда өлүм азийиду вә бала туғуш, мувапиқ һалда азаймайду. 

				Бу кәмдә тәрәққийләнгүчи әлләрдә ИТП ишсизлиқниң өсүшигә елип кәлди, у өз новитидә бала туғулушниң төвәнлишишигә әкәлди. 1950-жили Ғәрипниң демографиялик үлүши Йәр шаридики пүткүл аһалиниң 29%-ни тәшкил қилди, 2000-жили болса 18%-қичә қисқарди. 

				2050-жилға қәдәр — 10%-қичә төвәнләш молҗаланмақта. Ғәрип әллиридики демографиялик муаммини һәл қилиш беваситә ИТПқа мунасивәтлик, у өз тәрәққияти беришида бу әлләрдики ихтисадий-иҗтимаий әһвалниң яхшилинишиға әкиләләйду. Һазирчә Йәр шари аһалиси өсүминиң 80%-тин көпи тәрәққийләнгүчи әлләрниң үлүшигә тәәллуқ.

				ХХІ ә. биринчи йеримидики дунияниң хелә зич маканлашқан әллири (млн адәм)

				
					Әлләр

				

				
					2000-ж.

				

				
					2025-ж.

				

				
					2050-ж.

				

				
					Һиндстан

				

				
					1014

				

				
					1377

				

				
					1620

				

				
					Хитай

				

				
					1262

				

				
					1464

				

				
					1471

				

				
					АҚШ

				

				
					276

				

				
					338

				

				
					404

				

				
					Индонезия

				

				
					225

				

				
					301

				

				
					338

				

				
					Нигерия

				

				
					123

				

				
					205

				

				
					304

				

				
					Пакстан

				

				
					142

				

				
					213

				

				
					268

				

				
					Бразилия

				

				
					173

				

				
					201

				

				
					206

				

				
					Бангладеш

				

				
					129

				

				
					178

				

				
					205

				

				
					Эфиопия

				

				
					64

				

				
					115

				

				
					188

				

				
					Конго (Киншаса)

				

				
					52

				

				
					105

				

				
					182

				

				
					Филиппин

				

				
					81

				

				
					122

				

				
					154

				

				
					Мексика

				

				
					100

				

				
					134

				

				
					153

				

				
					Вьетнам

				

				
					79

				

				
					106

				

				
					119

				

				
					Россия

				

				
					146

				

				
					136

				

				
					118

				

				Йемәк-ичмәк (озуқ-түлүк) проблемиси. Демографиялик партлаш йемәк-ичмәккә еһтияҗниң чапсан өсүшигә әкәлди. Сәйяриниң тез өсүватқан аһалисини йемәк-ичмәк билән тәминләш ИТПниң наһайити 

				муһим вәзиписигә айланди. У төвәндикичә проблемиларни һәл қилишни көзләйду:

				— йеза егилиги үнүмдарлиқ йәрлириниң иқтидарини сақлаш вә ашуруш;

				— униң мәһсулдарлиғини ашуруш мәхситидә йеза егилиги ишләп-чиқиришини йетилдүрүш — мәһсулатни сақлаш вә бөлүш системилирини яхшилаш.

				Йеза егилигидә ИТР мувәппәқийәтлирини пайдилиниш аграрлиқ ишләпчиқириш характеридики чоңқур өзгиришләргә әкәлди. Бу феномен “йешил революция” намиға егә болди, у мәһсулати жуқури даңлиқ зираәтләрни пайдилиниш вә оғутларни қоллиниш асасида агротехникиниң илғар усуллирини җарий қилиш сүпитидә чүшәндүрүлиду. Сүръәтлик тәрәққийләнгән молекулилиқ биология даңлиқ зираәтләрниң таам мәһсулатлири тапчиллиғиниң орнини толтурушниң йеңи мүмкинчиликлири вә йоллирини ачидиған сортлирини ясашқа мүмкинчилик бәрди. Химия илиминиң утуқлири алдин-ала берилидиған хусусийәтлири бар йеңи йемәк-ичмәкләр ишләпчиқиришиға өтүшкә мүмкинчилик бәрди. “Йешил революция” данлиқ зираәтләрниң һосуллуқ сортлирини чиқириштики хәлиқара һәмкарлишишниң, йеңи агротехникилиқ технологияләрниң пәйда болуши вә җарий қилинишиниң нәтиҗиси болди, бу данлиқ зираәтләр һосулдарлиғини кәскин ашурушқа мүмкинчилик бәрди. 

				Һазир йемәк-ичмәк проблемисини һәл қилишни биотехнология вә генлиқ инженерияни тәрәққийләндүрүштики ИТП мувәппәқийәтлири билән бағлаштуриду. Соядин белок ишләпчиқириш вә генлиқ түрлән-дүрүлгән мәһсулатларни өстүрүш инсанийәтни йемәк-ичмәк билән тәминләшни кәскин ашурушқа қабил. Бирақ мундақ ғизалинишниң қандақ ақивәтләргә әкелишиниң мүмкинлиги, униң йеңи ағриқ-кесәл-ликләрни пәйда қилидиған яки қилмайдиғанлиғи һазирчә намәлум. 

				ИТРниң буниңдин кейинки тәрәққияти йемәк-ичмәк ишләп-чиқиришини кәскин ашурушқа мүмкинчилик беридиған йеңи агро вә биотехнологияләрни җарий қилиш билән мунасивәтлик уларниң инсанийәт үчүн мүмкин болидиған сәлбий ақивәтлирини йоқитиш йоллирини тепиши тегиш. 

				Хам әшия вә энергетика проблемилири. Заманивий цивилизация ИТПниң тәрәққият әһваллирида тәбиий ресурсларни1 истимал қилиш-ни дайим кәңәйтмәктә. Җүмлидин, энергияни истимал қилиш тез сүръәт билән өсмәктә. Электр энергиясини ишләпчиқириш һәрбир 10-жилда 2 һәссә өсиду. Бирақ энергияниң асасий мәнбәлири бурун-қичә әслигә кәлтүрүлмәйдиған минераллиқ ресурслар: нефть, көмүр, газ, торф, уран-235 болуп қалмақта. Алимларниң һесаплиши бойичә:

				
					1 Ресурслар — тәбиәтниң адәм пайдилиниши мүмкин нәрсә вә күчлири

				— дунияда ахирқи 40 жилиң ичидә минераллиқ хам әшия инса-нийәтниң буниң алдидики пүткүл тарихида истимал қилинған мөлчәр-дикидәк истимал қилинған; 

				— ХХ әсирниң ахирқи чаригидә инсанийәт Йәр ресурслириниң 1/3ни истимал қилиду; 

				— энергия ресурслирини истимал қилишниң заманивий сүръити билән Йәр шаридики көмүр еһтияти 80, газ — 50, нефть — 40 жилға йетиду. 

				ИТП ресурслар вә энергия мәнбәлири проблемисини җиддий қойди, униң һәл қилиниши ИТПниң тәрәққиятиға бағлинишлиқ. ИТПниң әң йеңи утуқлири энергияниң йеңи мәнбәлирини (термоядролиқ, күн, шамал, суниң қайтиши вә толуши), Дуниявий океанниң ресурслиқ иқти-дарлирини (у бизниң планетимиздики биомассиниң йеримини ишләп чиқириду вә униң ичидә мүмкин болидиған барлиқ пайдилиқ қезил-миларниң наһайити зор еһтиятлири моҗут) издәштүрүш вә өзләштүрүш йолида тәбиий ресурслар тапчиллиғини йоқитишқа мүмкинчилик бериду. 

				Ихтисатниң әхбаратлиқ, энергия теҗәмлигүчи вә илмий миқияслиқ саһалар йөнилишидә риваҗлиниши униң тәбиий ресурсларға болған беқиндилиғини төвәнлитиду. Йерим өткүзгүчлүк чиплар, пластмасса, таллиқ әйнәктин ясалған кабельлар вә һаказа хам әшияни ейтарлиқ аз тәләп қилиду.

				Тәбиий ресурсларни сақлаш резервлири көпинчә артта қалған технологияләрдин йүз бериду. Һазир пайдилиниватқан технологияләр нефтьниң иқтидарлиқ еһтиятлириниң 2/5-дин көп әмәс бөлигини елишқа мүмкинчилик бериду, ишләп чиқирилған энергетикилиқ ресурсларни пайдилиқ қоллиниш коэффициенти 30—35%-қа чәкләнгән. Йеқилғу-хам әшиялиқ проблемини һәл қилиш истиқбали ИТП беришида тәйярлинидиған йеңи технологияләрни пайдилинишқа көчүш билән мунасивәтлик.

				Җаһанлиқ проблемилар өз ара зич бағлинишлиқ. Мәсилән, эко-логиялик боһранни йоқитиш, энергетикилиқ вә хам әшиялиқ пробле-

				миларни һәл қилмай туруп мүмкин әмәс, йемәк-ичмәк проблемисини йоқитиш ейтарлиқ дәриҗидә экологиялик вә демографиялик проб-лемиларни һәл қилишқа бағлинишлиқ, тәрәққий әткүчи әлләрниң ихтисадий арқида қелишини йоқитиш қуралсизлиниш мәсилиси билән зич бағлинишлиқ. Бирақ инсанийәт тәғдири вә Йәр шарида тирикчиликниң сақлиниши һазирқи заманниң нәқ мошу җаһанлиқ проблемилирини һәл қилишиға мунасивәтлик. Бу проблемиларни һәл қилишта илмий-техникилиқ прогресс муһим орунни егиләйду. 

				ХХІ әсирниң бешида дуниявий бирләшмидә униңға мувапиқ инсанийәт тәрәққиятиниң хелә истиқбаллиқ йоли алимлар бирләшмиси тәрипидинму, шундақла туташ алғанда җәмийәт тәрипидинму илмий-техникилиқ прогрессниң асасий йөнилишлиригә җиддий гуманитарлиқ назарәт орнитиш билән мунасивәтлик дегән көзқараш бесим әһми-йәткә егә болди. Әхлақий әқил-парасәт проблемиси оттуриға қоюлиду, униңда илмий-техникилиқ иҗаткарлиқниң өз беришидики илмий вә техникилиқ кәшпиятларниң зиянлиқ ақивәтлирини болдурмаслиққа алаһидә диққәт ағдурулуши тегиш. Илмий-техникилиқ инновациялик тәпәккүрни, барлиқ лайиһәләрни инсанийәт үчүн изгүлүк өлчими билән селиштурушқа қабилийәтлик иҗтимаий сүзгүләрдин өткүзгән тоғра. Бүгүнки таңда дуниявий бирләшмидә биртуташ планетилиқ аң-сәвийәниң шәкиллиниши муһим әһмийиткә егә болмақта, у мундақ бәлгүләрни өз ичигә елишқа тегиш:

				— умуминсаний қәдрийәтләрниң йәккә қәдрийәтләрдин (тәвәлик, миллий, синипий) бесимлиғини етирап қилиш;

				— айрим әлләр вә хәлиқләрниң җәмийәтлик сәвийәсидики, шундақла хусусий сәвийәдики “бөлүнгән бирлик” йөнилишигә қарап өзгиришләр;

				— планетилиқ сәвийә илмий сәвийә болушқа тегиш, чүнки һазирқи заманниң җаһанлиқ проблемилирини заманивий илим-пән мувәппәқи-йәтлиридин айлинип өтүп һәл қилиш әсла мүмкин әмәс.

				 Билимиңларни тәкшүрүңлар

				1. Инсанийәтниң җаһанлиқ проблемилириниң пәйда болушиға немиләр шараит яритиду?

				2. Проблема қандақ критерийларға мувапиқ җаһанлиқ проблемиға ятқузулуши мүмкин? 

				3. Заманивий җаһанлиқ проблемиларни атаңлар вә уларни һәл қилиш йоллирини усунуңлар.

				4. Алимларниң пикиричә, инсанийәткә туташ планетилиқ сәвийә немә үчүн һаҗәт вә униңға қандақ бәлгүләр тән болуши тегиш?

				♦ Тапшурмалар:

				1. Қошумчә мәнбәләрни пайдилинип “Климат тоғрилиқ 2015-жилқи Париж шәртнамиси” намлиқ әхбарат тәйярлаңлар.

				2. “ИТР вә заманивий хәлиқара терроризм проблемиси” мавзусиға баянат тәйяр-лаңлар.

				Заманивий илмий технологияләр

				§ 57. Заманивий әхбаратлиқ технологияләр

				
					
						[image: ]
					

					
						[image: ]
					

					
						[image: ]
					

					
						[image: ]
					

					
						
							Ядиңларда сақлаңлар

						

					

				

				Әхбаратлиқ технологияләр (ӘТ, инглизчә IT) - җәриянлар, издәш усули, топлаш, сақлаш, пишшиғдаш, йәткүзүш, әхбаратни тарқитиш вә шундақ җәриянлар билән усулларниң йол-лирини бәрпа қилиш. Әхбаратлиқ система вә технология саһасидики мутәхәссисләрни ӘТ (IT)-мутәхәссислири дәп атайду. 

				“Әхбаратлиқ технология” аталғуси 1958-жили Г. Дж. Ливитта вә Т. Л. Уислерниң “Harvard Business Review” нәширидә елан қилинған мақалисида дәсләп аталди. Улар: “...бу технологияниң һазирчә умумий нами йоқ. Биз уни әхбаратлиқ технология (ӘТ (IT) дәп атаймиз”, — дәп язди. 

				Адәм һаятида вә заманивий җәмийәттә вақитни, энергияни вә маддий ресурсларни аз сәрип қилип, әхбаратлиқ җәриянни утумлуқ тәшкилләп, көплигән мәсилиләрни һәл қилиш әхбаратлиқ технологияниң “қолида” десиму болиду.

				Җәмийәт тәрәққиятиға әхбаратлиқ тех-нологияләрниң тәсири. 1960-жиллири әхба-ратлиқ технологияләр дәсләпки әхбаратлиқ системиларниң тәрәққийлиниши билән биллә сүръәтлик риваҗлинишқа башлиди. 

				ХХ әсирниң ахири вә ХХІ әсирниң бешида әхбаратлиқ технологияләр саһасида зор өзги-ришләр йүз бәрди. Apple корпорациясиниң асасини салғучиларниң бири Стив Джобс IT-технологияләр дәвириниң пионери сүпитидә пүткүл дунияға тонулди. У iMac, iTunes, iPad, iPhone вә iRoll-ни тәйярлашни башқурди. Алимларниң электроника саһасидики мувәппәқийәтлири аммивий коммуникация васитилириниң тәрәққий етишидин, электронлуқ һесаплаш техникисиниң (йәккә компьютерларниң) 

							Бүгүнки дәристә:

							• “әхбаратлиқ техноло-гияләр” чүшәнчисиниң мәнасини ачимиз; 

							• җәмийәт тәрәққиятиға әхбаратлиқ технологияләрниң тәсирини тәтқиқләймиз.

					әхбаратлиқ системилар вә технологияләр, Ин-тернет, электронлуқ почта, блоглар, фо-румлар, виртуаллиқ адәмләр бирләшмиси, (“сетевое поколение”).

				кәң тарқилишидин, дуниявий әхбарат торлирини ясаштин, заманивий технологияләр вә башқиму техникилиқ инновацияләрни тәйярлаштин әкис етилди.

				Миллионлиған компьютерларни биртуташ җа-һанлиқ әхбарат системисиға бирләштүридиған дуниявий компьютерлиқ система — Интернет (инглиз inter+net — системиларни бирләштүрүш) икки идеяниң — әхбаратларни җаһанлиқ сақлиғучи болуш вә уни тарқитишниң аммибап васитә-қурали болуш идәялириниң әмәлгә ашқанлиғи болди. 

				Интернет биртуташ мәдәний-әхбаратлиқ кәңлик қурушқа ярдәмлишиду. У илмий, ишкарлиқ, тонуп-билиш вә көңүл көтиридиған әхбаратларни әркин елип, тарқитишқа кәң мүмкинчиликләрни яритиду. Җаһанлиқ система әмәлийәттә дунияниң барлиқ жирик илмий вә һөкүмәтлик ташкилатлирини, университетлар вә тиҗарәт-бизнес мәркәзлирини, әхбарат агентлиғи вә нәшриятларни бағлаштуруп, адәмниң барлиқ билим саһасидики мәлумат-дерәклириниң зор миқияслиқ алип амбириға айланди. 

				Интернеттин классикилиқ әдәбиятниң, фантастикилиқ әдәбиятниң, заманивий проза вә поэзияниң наһайити мол әсәрлири бар китапхани-ларни тепишқа болиду. Интернет хилму-хил әхбаратларниң мәнбәсила әмәс, шуниң билән биллә өз ара арилишип, алақә бағлашниң васитиси болуп һесаплиниду. 

				Электронлуқ почта — хелә көп пайдилинидиған системилиқ васитә. Пайдиланғучи электронлуқ хәтләр, фоторәсимләр, файлларни елип, уларни әвәтәләйду. “Блоглар” алақә бағлашниң кәң тарқалған васитиси. 

				Булар мәхсус сайтларда йезилип туридиған системилиқ күндүлүкләр. Улар қошумчә язмиларни тез хәвәрләшкә, чүшәнчиләр беришкә вә һаказа мүмкинчлик яритиду. 

				Интернетни һәрхил әлләрниң алимлири илмий әхбаратларни алмаш-туруш, виртуаллиқ симпозиумлар вә конференцияләрни тәшкилләш үчүн вә билим мәхсәтлиридә кәң пайдилиниду. Интернетниң медицинида қоллиниш даирисиму хилму-хил вә миқияслиқ. Мәсилән, мурәккәп операцияләр дохтурларниң виртуаллиқ консилиуминиң қатнишиши билән өткүзүлиду. Форумлар — һәрхил мавзулар бойичә бәс-муназирә уюштурулидиған мәхсус сайтлар Интернетни пайдиланғучиларниң әтраплиқ пикир елишишиға мүмкинчилик бериду. Интернетни пайдиланғучи бәс-муназиригә қатнашқучиларниң хәвәрлирини аңлап, уларға җавап берәләйду, тәһлил қилиш үчүн йеңи мавзуларни тәклип қилалайду. Форумлар бир-биридин пикир алмишишниң әҗайип мүмкинчилигигә егә болиду. Униңда адәм тәҗрибилик мутәхәссисләрдин ярдәм елип, өзиниң утуқлири билән бөлүшиду. 

				Интернетта умумий мәнпийәтләр билән бирләшкән адәмләрниң көплигән виртуаллиқ бирләшмилири моҗут. Булар — қандақту бир форумниң әтрапида топлашқан әдәбий клуб вә өмәкләр вә ахирида системилиқ рольлуқ оюнларни яқтурғучилар. Уларниң бәзилириниң виртуал дунияға кирип кетиши шунчиликки, психологлар Интер-нетқа беқиндилиқ проблемиси тоғрилиқ ейтмақта, бу бекар әмәс. Иккинчи тәрәптин, Интернет адәмниң өзигә һәм пикирдашларни тепиш мүмкинчилигини хелә улғайтиду, системидики тонушушниң адәттики тонушушқа айлинишиму мүмкин. 

				Умумән интернет тоғрилиқ ейтқанда, униң пайдилиқ тәрәплириниң көплигигә қаримасттин — зиянлиқ тәрәплириниңму бар екәнлигини йошурмаслиқ керәк. Җүмлидин, Интернетта адәм әсәбигә (болупму балиларға) тәсир қилидиған һәрхил әхбаратларму йәткүлүк (зорлуқ-зомбулуқ, террор вә һаказа). Бәзи дөләтләр Интернетни чәкләшкә һәрикәт қилғини билән у һазирчә иҗабий нәтиҗә бәрмиди. Һәрһалда көплигән дөләтләр өз мутәхәссислири арқилиқ Интернет материаллирини тәтқиқләп, бәк ховуплуқ сайтларни (адәм сәвийәсини оғилайдиған, экстремизмға үндәйдиған, дөләт туташлиғиға ховуп төндиридиған вә һаказа) йепип туриду. Һәрһалда адәм һаятида Интернетни қоллинишниң даириси барғансири кәңәймәктә. Интернет заманивий цивилизацияниң аҗралмас бир бөлигигә айланди. Маарип, сода, алақә, хизмәтләр саһасиға тез җарий қилинип, у алақә ясаш вә оқушниң, тиҗарәтчилик вә көңүл көтиришниң йеңи өрнәклирини пәйда қилмақта. Интернет һәтта адәмләрниң дунияға болған көзқариши вә психологиясини өзгәртиду. Билим елишта, көңүл ечишларда, ишта компьютерни пайдилинишқа бала вақтидин башлапла үгәнгән яшлар әхбаратлиқ кәңликни башқичә чүшинип, яшайду. Улар үчүн дунияниң башқа бөлигидики достлири билән хәвәрлишип, һәрқандақ мәсилә һәққидә мунасивәт ясаш яки дәрру мәлумат елиш күндиликтики аддәттикила бир иш болмақта. Интернетниң тәрәққий етиши билән биллә һазирқи иҗтимаий-мәдәний алаһидилик — системилиқ әхбаратниң зөрүрийәтлириму тәрәққий етиду. Униң вәкиллири үчүн Интернет һаяттики адәттики вә қолайлиқ шеригигә айланған.

				Һазирқи җәмийәт барғансири компьютерландурулушқа чүшкән җәмийәткә айланмақта. Әхбаратлиқ хизмәтләрниң чапсанлиғи вә ишәнчликлигигә болған тәләпләр барғансири күчәймәктә; уларниң йеңи түрлири пәйда болмақта. Алимлар җаһанлиқ әхбаратлиқ системиларниң принципида йеңи үлгилирини таллап ясимақта. Йеқин келәчәктә системилиқ лайиһәләшләрниң, мәмурий хизмәт атқурушниң вә хизмәт көрситишниң көплигән җәриянлири толуқ автоматлаштурулиду. 

				Биртуташ мәдәний-әхбаратлиқ кәңликни қелиплаштуруш наһайити муһим бәрпакар, нәтиҗилик механизмларниң бири. Уларниң ярдими 

				билән дунияниң хилму-хиллиғи, чоңқур ички җәриянлар тоғрилиқ, дуниявий бирләшмидә дайим йүз бериватқан һәрхил өзгиришләр һәққидә инсанийәтниң чүшәнчилири улғийиду. Биртуташ мәдәний-әхбаратлиқ кәңлик келәчәктә хәлиқләрниң тинич һаят сүришини вә бәрпакарлиқ күч-қувәтни бириктүришини тәминләйду. 

				 Билимиңларни тәкшүрүңлар

				1. Әхбаратлиқ қурал-васитиләр дегән немә вә у қандақ мәсилиләрни һәл қилиду? 

				2. ХХ әсирниң ахири — ХХI әсирниң бешида ӘТ (IT) саһасида қандақ өзгиришләр йүз бәрди? 

				♦ Тапшурма

				1. Төвәндики мәтин билән тонушуп, Интернетниң пәйда болуши вә шәкиллинишини байқаңлар.

				Èíòåðíåò тарихидин

				Америкилиқ алимлар Ванневар Буш (40-ж.) вә Теодор Нельсон (60-ж.) адәмниң ой-тәпәккүрини автоматлаштуруш усуллирини издиди. Улар адәмни зөрүрий әхбарат издәш вә үндәш тоғрилиқ еғир әмгәктин қутқарғуси кәлди. Бүгүн биз гипертекст дәп атайдиғанниң асасиға мошу алимларниң идеялири елинди. 

				Келәчәк җаһанлиқ әхбаратлиқ системиниң нәзәрийәвий асасини селишта кибер-нетикиниң — башқуруш, алақә вә әхбаратни үндәш һәққидә илим-пәнниң асасини салғучи америкилиқ алим Норберт Виннер муһим роль атқурди. 

				1950-жилларниң ахирида АҚШ Мудапийә Министрлиги перспективилиқ тәтқиқат лайиһәлириниң ARPA (Advanced Research Projects Agency) агентлиғини қурди, у һәрбий вә сәясий вақиәләрни компьютерда модельлаш билән шуғулланди. Алим Джозеф Ликлайдер күчлүк компьютерлиқ алақә вә линияләрни тәрәққий әткүзүш үстигә топлаштурушниң лазимлиғиға ARPA йетәкчилигиниң көзини йәткүзди. “Адәм вә компьютер симбиози” дегән әмгигидә у болғуси җаһанлиқ линия қурулмисини ясиди. 

				60-жилларда компьютерлиқ линияләр тез риваҗлинишқа башлиди. Көплигән тәйярлиғучи-ширкәтләр университетларниң, тәтқиқат мәркәзлириниң, һәрбий мәһкимиләрниң йәрлик йәрлири үчүн программилар вә җабдуқларни ясиди. Бирақ һәрхил үлгидики линияләр арисида әхбарат бериш вақтида намувапиқлиқ проблемиси пәйда болди, компьютерлар бир-бирини “чүшәнмиди”. Чоң линияләрниң камчилиғи — уларниң турақлиқлиғи төвән болди. Бир участкиниң иштин чиқиши пүткүл линияниң ишини толуқ тохтатти. 

				ARPAниң алдиға мошу проблемиларни һәл қилиш вәзиписи қоюлди. Алимлар Поль Барен, Ларри Роберс вә Винтсент Серв линиялик технологияни техиму тәрәққий әткүзүшниң асасиға айланған усулларни тепип, қолланди. 1969-жили ARPANET линияси қурулди, у йәрлик вә тәвәлик линияләрни биртуташ җаһанлиқ системиға бириктүрүш үчүн асас болди. У пәйдин-пәй пүткүл Йәр шариға тарқалди. Линияләрниң мошу алип бирләшмиси Интернет яки Линия дәп атилиду. 1969 жил — Интернет пәйда боған жил дәп һесаплиниду. 

				1976-жили В.Серв мәлуматлар беришниң аммибап протоколи — TCP/JP (Transmission control protocol/Internet protocol)ни ясиди. IP нами линияарилиқ протоколни билдүрди. У линияарилиқ коммуникацияләр үчүн стандартқа айланди, уни пайдилинидиған линияләр Интернет-линияләр дәп атилишқа башлиди. 

				1990-жили Женевидики европилиқ ядролуқ тәтқиқатлар мәркизиниң програм-мичиси Тимбернерс-Ли биртуташ гипермәтинлик кәңлик идеясини әмәлгә ашуридиған 

				системини бәрпа қилди. Гипермәтинлик бәтләрни тәрипләш үчүн мәхсус тил қоллинилди, уларни линия арқилиқ әвитиш үчүн — бериш протоколи пайдилинилди. Макан җайларни көрситишниң йеңи усули уларни оңай әстә сақлашқа вә Интер-нетниң әхбаратлиқ кәңлигидә һаҗәт нәрсини оңай тепишқа мүмкинчилик яратти. Шундақла гипермәтинлик бәтләрни тәсвирләшниң мәхсус программиси йезилди. Т. Бернерс-Ли өз лайиһәсини WWW — World Wide Web, йәни “дуниявий тор” дәп атиди. 

				Америкилиқ алим Марк Андрисен 1992-жили тәйярлиған “Мозаика” графикилиқ браузери йоруқ көргәндин кейин Интернет техиму кәң мәлум болушқа башлиди. Шу вақиттин башлап линияләрниң өткүзүш қабилийити барғансири өсти, рәңлик тәсвирләрни, фоторәсимләрни, қолдин селинған сүрәтләрни тез әвәтиш мүмкинчилиги пайдилинилди. Интернетқа илмийла әмәс, шундақла оюн-тамашә әхбаратиму келишкә башлиди. Интернетни пайдиланғучилар сани илгири-кейин болуп көрмигән сүръәттә көпийип чәклимисиз елишқа болидиған мәлуматларниң көләми улғайди.

				2. “Стив Джобс әхбаратлиқ технологияләр дәвриниң пионери” мавзусида баянат тәйярлаңлар.

				3. “Инсанийәт цивилизациясиниң тәрәққиятиға әхбаратлиқ технологияләр мувәп-пәқийәтлириниң зәрдаплири” намлиқ бәс-муназиригә тәйярлиниңлар.

				§ 58—60. ЗАМАНИВИЙ ИЛИМ-ПӘННИҢ ИСТИҚБАЛЛИҚ САҺАЛИРИ

				А. Роботлуқ техника

				Робот техникиси (робот вә техника; инглизчә. robotics — роботика, роботехника) — авто-матлаштурулған техникилиқ системини ясаш билән шуғуллинидиған вә ишләпчиқиришни тәрәққий әткүзүшниң муһим техникилиқ асаси болуп һесаплинидиған қошумчә илим. 

				Роботлуқ техника электроника, механика, кибернетика, телемеханика, информатика, радиотехника вә электротехника охшаш пән-ләргә тайиниду. 

				“Робот техникиси” сөзиниң асасиға робот сөзини Карель Чапекниң “Р.У.Р.” (“россумские универсальные роботы”) илмий-фантастикилиқ пьесиси үчүн 1920-жили чех язғучиси Карель Чапек вә униң акиси Йозеф ойлап тапқан. 

				Униңда завод ғоҗайини, дәсләп дәм елишсиз ишләп, андин, жуқури өрләп өзи ясап чиқарғанларниң түвигә йетидиған көп-лигән андроидларни кәшип қилип, ишқа қошиду. 

				“Робот” аталғуси йерим яки адәмниң иш-һәрикитини толуқ орун-лайдиған адәмгә охшайдиған қурулмини билдүриду.

					Бүгүнки дәристә:

					• илим-пәнниң заманивий тенденция-лириниң тәрәққиятини чүшәндүрүш үчүн “генлиқ инженерия”, “нанотехнология”, “энергияниң альтер-нативлиқ мәнбәлири” уқумлирини қоллинимиз; 

					• йеңи илмий йөнилиш-ләр утуқлириниң иҗтимаий-ихтисадий тәрәққиятқа тәсирини тәһлил қилимиз;

					• заманивий җаһанлиқ мәсилиләрни һәл қилиш үчүн илим вә техникиниң заманивий түрлириниң тәрәққиятиниң әһмийи-тини чүшинимиз.

				Робот дәп манипулятор (башқарғучи) — адәм қолиниң механикилиқ түри вә бу манипулятор арқилиқ башқуруш системисини ейтиду. 

				Адәттә, адәмниң қоли сүйәкләрдин ибарәт болса манипулятор шарнирлар билән қошул-ған үзүндиләрдин тәркип тапқан вә адәм қолиниң билигидәк тутқучи билән пүтиду. Манипуляторниң үзүндилири бир-биригә бағ-лиқ һәрикәтлинип, айландурғучи вә қобул қилғучи һәрикәтләрни орунлайду. Робот һәл қилидиған вәзипиләрниң мурәккәплигигә кәл-сәк, улар башқарғучи қурулғуниң мурәккәп-лиги вә мукәммәллишишигә мунасивәтлик. 

				Роботларни үч басқучқа: санаәтлик, уйғунлаштурғучи вә сүнъий ой-тәпәккүргә егә дәп бөлиду. 

				Санаәтлик роботларниң дәсләпки үлгилири 1962-жили АҚШта ясалди. Бу роботлар ишләш җәриянида өзгәрмәйдиған, җиддий программа бойичә һәрикәтлинип, аддий операцияләрни автоматлаштурушқа арналди. Бу роботлар аддий, әрзән, оңай қайта программилинип, адәмни еғир, бирхил ишларда авуштурди.

				Бирақ мундақ роботларниң адәмниң арилишишисиз ишлиши мүмкин әмәс болғанлиқтин уларни ишләпчиқиришқа кәң җарий қил-дурушни қийинлаштурди. Алимлар вә инженерларниң тинимсиз әмгәк қилишиниң нәтиҗисидә адаптивлиқ роботлар бәрпа қилинди. Уларниң айримчилиғи һәрхил әһвалға бағлиқ өз һәрикәтлирини мустәқил һалда өзгәртилишидә еди. Шундақ башқарғучи объектниң параметрлирини өзгәрткән чағда (униң булуңға йөнилиши яки орунлишишиға), шундақла әтрап муһитниң (манипуляторниң қозғилиш йолида тосалғуларниң пәйда болуши) бу роботлар мувапиқ һалда өз һәрикитини реҗиләшни билиду. Шуниңға бағлиқ бу адаптивлиқ роботлар санаәтлик роботларға қариғанда бәк мурәккәп башқуруш системисиға егә болди. 

				Сүнъий ой-тәпәккүргә егә роботлар та һазирғичә лайиһәләнмәктә. Уларниң асасий иши — униң өзгиришиниң һәрхил үлгилирини қараштуруш мүмкин болмиған мурәккәп, тәшкилләшмигән муһитта мәхсәтлик һалда жүрүши. Мундақ робот умумий тапшурма елип, һәрбир муқум әһвалда уни орунлашниң программисини өзи тез ойлап-түзүшкә тегиш болди. Әгәр операция орунланмиса, мундақ 

				робот мувәппәқийәтсизликни бәлгүләп, йеңи программа ясап, уни қайтидин түзүтишкә интилиду. 

				2015-жили гонкоглиқ Hanson Robotics инженерлиқ-робототехника компанияси София исимлиқ адәмгә охшаш робот-аялни қураштурди. У операторларниң башқуруши билән диалогқа чүшиду, кәйпият вә һис-туйғуни йәткүзәләйду. София дәрис оқуп, сөһбәтлишәләйду.

				Һазирқи заманда роботларни қоллиниш. 2017-жили дуниядики 10 миң ишчиға 69 робот тоғра кәлди. Роботларниң көпчилиги Җәнубий Кореядә — 10 миң ишчиға 531, Сингапурда — 398, Япониядә — 305, Германиядә — 301.

				Маарип. Һәрхил алий вә кәспий билим бериш оқуш орунлирида робот техникилиқ комплексларни пайдилиниш АҚШ вә евроиттипақниң ILERT бирләшкән жирик билим бериш программиси асасида “лайиһәләр билән оқуш” концепциясини әмәлгә ашурушқа мүмкинчилик бериду. 

				Инженерлиқ билим бериштә роботлуқ техникилиқ комплексларниң мүмкинчилигини қоллиниш дәрру бирнәччә пәнарилиқ дәрисләр: механика, башқуруш нәзәрийәси, схемотехника, программилаш, әхбарат нәзәрийәси охшаш бирнәччә пән бойичә бир мәзгилдә кәспий мәшиқлинишкә мүмкинчилик бериду. 

				Һазирқи чағда “мобильлиқ робот техниги” мутәхәссислиги ТОП-50 әң зөрүр мутәхәссисликләр тизимиға кирмәктә. 2016-2019-жиллири билим вә илимға зөрүр роботларни сетиш көләми 8 млн бирликни тәшкил қилиду дәп молҗаланған еди. 

				Санаәт. Роботлар ишләпчиқиришта еғир, энергиягә мунасивәтлик, ховуплуқ операцияләрни бәҗириштә адәмләрни утуқлуқ алмаштуруп кәлмәктә. Роботлар чарчимайду, уларға дәм елиш, су, ғиза, һава һаҗәт әмәс. Манипуляторға җиддий программа бойичә бир қозғилишни бирнәччә мәртә қайтилаш тән. 

				Мәсилән, роботларни транспорт ишләпчиқириш заводлиридики конвейерларда қоллиниш зор утуқларға елип кәлмәктә. Транспорт ишләпчиқириш карханилирида транспортни қураштуруш җәрияни вә йерим хам әшияни тошуш операцияләрни роботлар әмәлгә ашуруп, адәмләр уни пәқәт назарәт қилип туруш плани түзүлди. 

				Атом вә химия санаитидә роботлар радиоактивлиқ вә адәм үчүн ховуплуқ муһиттики ишларда кәң қоллинилмақта. 

				Учқучсиз тикучар вә чақмақтин сақландуруш арқанлири билән қозғилиш, қонидиған қурулғулар үчүн автоматлаштурулған электр берилгүч линияләр (ЭБЛ) әһвалини диагностикилаш роботи қурулди. 

				Дунияниң барлиқ әллириниң санаитидә 2016-ж. 1,8 млн робот пайдилинилди, 2020-жилға қәдәр уларниң сани 3,5 млн болиду дәп тәхминләнмәктә. 

				Йеза егилиги мәһсулатлириға автоматлиқ рәвиштә күтүм жүргү-зидиған санаәтлик роботлар пайдилинилиду.

				Транспорт. 2025-жили автопилоти бар толуқ автоматлаштурулған йеник транспортлар сани 600 миңни тәшкил қилиду дәп күтүлмәктә.

				Саламәтликни сақлаш саһасида робот техника тайиниш-қозғилиш аппарати хизмити бузулған адәмләргә ярдәмлишидиған һәрхил экзоскелет түридә қоллинилмақта. Медицинилиқ мәхсәттә адәм организмиға киргү-зүп қоюлидиған ушшақ роботлар: кардиостимуляторлар, әхбарат бәргүчи қурулғулар вә һаказа ясалмақта. Россиядә дәсләпки урология саһасида операцияләр ясайдиған хирургиялик робот комплекслири бәрпа қилинди. 

				Каинат. Роботлар каинатлиқ учуш аппаратлиридиму кәң қолли-нилиду. Айда вә Марс охшаш планетида жүридиған мобильлиқ роботлар сүпитидә қараштурулиду. 

				FEDOR робот-андроид (инглизчә Final Experimental Demonstration Object Researh — Тәтқиқатниң Финаллиқ Эксперименталлиқ Демонстра-циялик Объекти) — хәлиқара космос станциясигә “Союз МС-14” һава кемиси билән әвәтилди. У башқарғучи учқучниң хизмитини атқурди. 2019-жили 7-сентябрьда учурулған каинат кемиси аппарати FEDOR Йәргә аман-есән қонди.

				Һәрбий саһа. Һазирниң өзидила һәрбий саһада қоллинилидиған дәсләпки толуқ автономлуқ роботлар ясалди. Уни тохтитиш тоғрилиқ хәлиқара музакириләр жүргүзүлмәктә. 

				Спорт. Роботлар арисидики тунҗа дүниявий чемпионат 1996-жили Япониядә өткүзүлди. 

				Роботлаштурушниң иҗтимаий ақивәтлири. Тәрәққийләнгән әлләрдә қол әмгигигә һәқ төләш жилиға тәхминән 10—15% өсмәктә, роботлиқ техника қурулғулирини қоллиниш болса 2—3% әтрапидила. Униң үстигә американлиқ иш-чиниң 1 саатлиқ әмгәк һәққиниң дәриҗиси ХХ ә.70-жж. оттурисида роботниң саатлиқ әмгәк һәққидин ошуқ болди. Иш орнида адәм әмгигини робот билән алмаштуруш тәхминән 2,5-3 жилда таза дарамәт әкелиду. 

				Ишләпчиқиришни роботлаштуруш әрзән ишчи күчи бар ихтисадий риқабәтчилик бесимлиғини азайтиду вә маһарәтлик ишчи күчиниң ишләп-чиқириштин хизмәт көрситиш сферисиға кети-шигә елип келиду. Келәчәктә көплигән мутәхәс-сисликләр (жүргүзгүчиләр, сетиқчилар) роботлаш-турулиду. 

				1990—2007-жиллар арилиғида АҚШ санаитидә пайдилинилған робот-ларниң бирла бирликкә өсүши адәмләрниң алтә иш орнини йоқитишқа әкәлди. Миң иш орниға келидиған һәрбир йеңи робот АҚШ ихтисади бойичә оттура иш һәққини оттура һесап билән йерим пайизға төвәнлитиду. 

				Ә. Космонавтика

				Космонавтика (грек. — пүткүл дуния — деңизда үзүш сәнъити, кемә жүргүзүш) — Йәр атмосферисидин ташқири навигацияниң нәзәрийәси вә тәҗрибиси каинатлиқ кәңликни автоматлиқ вә учурулидиған каинатлиқ аппаратларниң ярдими билән тәтқиқләш үчүн, башқичә ейтқанда, бу каинатлиқ учушлар технологияси вә илими. 

				Космонавтика тарихи бирнәччә онжиллиқларнила өз ичигә алиду, бирақ мошу қисқа вақит ичидә у бирқатар муһим басқучлардин өтти. 1957-жили 4-октябрьда Кеңәш Иттипақи дунияда биринчи болуп Йәрниң сүнъий һәмрайини учарди. Бу күн Йәр тарихидики йеңи каинатлиқ дәвирниң башлиниши болди. Йәр һәмрайи барлиқ кейинки каинатлиқ техникилар өсүп чиққан “уруқ” болди. 1957-жили 3-ноябрьда каинатта өз ишини тамамлиғичә 1958-жили 14-апрельда Йәрни 2370 мәртә айланған иккинчи кеңәшлик Йәр һәмрайи учурулди. Униңда илмий аппарат орнитилип, Лайка намлиқ иштқа арналған мәхсус орун болди. 1958-жили 31-январьда каинатқа үчинчи Йәр һәмрайи — орбитида 8 һәттә иш ишлигән америкилиқ “Экспорер-1” учурулди.

				Адәмниң каинатни өзләштүрүшиниң кәлгүси басқучи — учурулған каинат-кемилири болди. Каинат кемиләр дәп учқучлар Йәргә йеқин орбитиға космонавтларни йәткүзүп, уларни Йәргә қайтуруп әкелиш үчүн ясалған мәхсус аппаратларни ейтиду. Учуш вақтида космонавт үчүн “өйи болидиған” кемиләрдә адәмниң һаят кәчүрүшигә қолайлиқ шараитлар ясилиши лазим. Космонавт учуш җәриянида каинат кемисини (корабль) өз халишичә һәр яққа бурашқа вә орбитини өзгәртишкә мүмкинчилиги болуши, йәни учуш вақтида кемә йеник қайта йөнилиш елиши вә башқурулуши лазим. 

				Каинатқа башқурулидиған учушни тәйярлаш иши АҚШ вә СССРда 1958-жили башланди. Тарихта тунҗа болуп 1961-жили 12-апрельда “Восток-1” каинат кемисидә адәмниң каинатқа учуши башланди. Учуш 108 минутқа созулди. Шундақ қилип, каинатни өзләштүрүш дәвири башланди. 1962-жили 20-февральда АҚШта австронавт Джон Глен “Меркурий-6” Йәрни айланған, биринчи орбитилиқ учушни әмәлгә ашурди.

				1965-жили 18-мартта кеңәшлик космонавт Алексей Леонов “Восход-2” кемисидин тарихта тунҗа болуп очуқ каинат бошлуғиға чиқти. 

				1969-жили 21-июльда Ай экспедицияси даирисидә америкилиқ “Апполон-11” кемисидин Айға тунҗа мәртә адәмниң қонуши (Н.Армстронг) әмәлгә ашурулди. 

				Бир типлиқ каинатлиқ кемиләрдә бирнәччә тәвлик бойи жүргүзүлгән экспедицияләр Йәргә йеқин кәңликни системилиқ рәвиштә өзләштүрүшниң башламчиси болди. Уларни башқурған учқучлар көплигән муһим байқашларни жүргүзүп, йеңилиқ, кәшпиятларни әмәлгә ашурди. Бирақ муқум бир дәвирдә бу атмосфера үчүн ясилинип, бирақ давамлашмиған рейслар илим-пәнни қанаәтләндүрмиди. Каинатлиқ кемиләрниң узақ вақит илмий тәтқиқатлар жүргүзүшкә пайдилинишқа яримайдиған көләми кичик вә өзигә тән алаһидиликлири болди. Буниң үчүн космонавтларға узақ вақит ишләш үчүн қолайлиқ шараит яритиш вә уларни һәрхил илмий аппаратурилар билән тәминләш лазим еди. 

				Орбитилиқ станцияләр мошундақ каинатлиқ өйләр вә бир вақитта каинатлиқ лаборатория болди. Уларниң пәйда болуши каинат тарихидики муһим басқуч болди: дәсләпки әрлик дәвридин аддий вә мурәккәп күндүлүк ишлар басқучиға елип кәлди. Биринчи орбитилиқ станция 1971-жили 19-апрельда орбитиға чиққан кеңәшлик “Салют-1” болди. 1971-жили 30-июньда бортида космонавтлири бар космос корабли өз ара учришип — қошулди. Уларниң иши 24 күнгә созулди. 

				Әң биринчи “Салюттин” кейин башқилириму чиқти. 10 жил ичидә каинатта бирнәччә орбитилиқ станция иш ишлиди, онлиған экипажлар уларда көплигән илмий тәтқиқатларни жүргүзди. Космонавтлар болмиған чағда улар Йәрдин башқурулуп турди. 

				СССРдин кейин АҚШ каинатқа орбита станциясини әвәтти. 1973-жили 14-майда орбитиға уларниң “Скайлэп” станцияси чиқирилди. Униң хизмәт ишлигән вақтида у йәрдә үч экипаж болуп қайтти. 

				Планетаарилиқ автоматлиқ станцияләр учурулди: “Пионер” — Айни, планетаарилиқ бошлуқ-кәңликни, Юпитер вә Сатурнни тәтқиқләш программиси (АҚШ); “Вояджер” — алип планетиларни тәтқиқләш программиси (АҚШ); “Маринер” — Венера, Марс вә Меркурийни тәтқиқләш (АҚШ); “Марс” — Марсни тәтқиқләш, униң үстигә дәсләпки 

				қетим юмшақ қонуш (СССР); “Венера” — Венериниң атмосферисини вә униң үстини тәтқиқләш программиси (СССР) вә һаказа.

				 Билимиңларни тәкшүрүңлар

				1. Робот техникиси дегән немә вә у қандақ пәнләргә тайиниду?

				2. Роботниң қурулмиси вә униң түрлири тоғрилиқ немиләрни билисиләр? 

				3. Һазир роботларни пайдилиниш тоғрилиқ немиләрни билисиләр? 

				4. Роботлаштурушниң иҗтимаий ақивәтлири қандақ? 

				5. Инсанийәтниң каинатни өзләштүрүшиниң басқучлирини атап өтүңлар вә униң мәна-маһийитини ечиңлар.

				♦ Тапшурма

				Төвәндә берилгән мәтин билән тонушуп, соалларға җавап бериш вақтида пайди-линиңлар. 

				3. Биринчи сүнъий Йәр һәмрайиниң учурулғанлиғи тоғрилиқ ТАСС хәвиридин

				Илмий тәтқиқат институтлири вә конструкторлуқ бюроларниң зор, миқияслиқ иши нәтиҗисидә дуниядики тунҗа сүнъий Йәр һәмрайи ясалди. 1957-жили 4-октябрьда СССРда тунҗа сүнъий Йәр һәмрайи утуқлуқ учурулди. Алдин-ала берилгән мәлуматта ракета учарғуч Йәр һәмрайиға һаҗәтлик орбитилиқ илдамлиқ секундиға 8000 м-ға йеқин болуши керәклигини хәвәрлигән. Һазирқи чағда Йәр һәмрайи Йәр әтрапидики элипслиқ траекторияләр ясимақта, уни күнниң чиқиши вә петиши вақтида аддий оптикилик қуралларниң ярдими билән байқашқа болиду... 

				Адәм балиси бәрпа қилған тунҗа Йәр һәмрайиниң ойдикидәк учурулуши дуния илими вә мәдәнийитиниң надир ғәзнисигә қошулған наһайити жирик төһпә. Мошундақ зор егизликтә әмәлгә ашурулидиған илмий тәҗрибиниң каинат кәңлигиниң хусусийәтлирини тонуп-билиштә вә Күн системисидики планета сүпитидә Йәрни тәтқиқләш үчүн наһайити зор әһмийәткә егә. 

				Правда, 5-октябрь, 1957-ж. 

				4. Ю. А. Гагаринниң 1961-жили 12-апрельдики билдүрүшидин

				“Бирнәччә минуттин кейин каинат кемиси мени дунияниң жирақ кәңлигигә елип кетиду. Учуш алдидики мошу ахирқи дәқиқиләрдә немә дәшкә болиду? ...

				Тарихтики мошу тунҗа учуш сәпиригә чиқишни маңа тәклип қилған чағда қәлбимни қапсавалған һиссиятлар һәққидә ейтишниң һаҗити боларму? Хошаллиқ? Яқ, у пәқәт хошаллиқ сезимила әмәс еди. Мәғрурлиниш? Яқ, у пәқәт мәғрурлиниш сезимила әмәс еди. Мән өзәмни наһайити бәхитлик һис қилдим. Каинатта дәсләпки болуш, тәбиәт билән илгири-кейин болуп көрмигән йәккә җәңгә чүшүш, бунуңдин ашқан арман боламду? 

				Бирақ мошуниң изичә мән өзәмгә жүкләнгән наһайити зор җавапкәрчилик һәққидә ойлидим. Адәмләрниң нәччилигән әвлатлири арман қилған нәрсини биринчи болуп әмәлгә ашуруш, инсанийәт үчүн каинатқа биринчи болуп йол селиш...”

				Правда, 18-апрель, 1961-жил

				Б. Нанотехнология

				Заманивий электроникиниң тәрәққияти қурулғуларниң көләмини кичиклитиш йоли билән жүргүзүлмәктә. Башқа тәрәптин алғанда, ишләпчиқиришниң классикилиқ усуллири қурулғуниң көләми азла 

				кичикләп, ихтисадий чиқимлар хелә өскәндә өзиниң тәбиий ихтисадий вә технологиялик чекигә йетиду. 

				Нанотехнология — электроника вә башқиму жуқури технологиялик ишләпчиқиришқа кәлгүси логикилиқ қәдәм. 

				Нанотехнология дәп атиливатқан усуллар тоғрилиқ пикирни дәсләп американлиқ физик-нәзәрийәчи, квантлиқ электродинамикиниң асасини салғучи Ричард Фейнман 1959-жили Калифорния технологиялик институтидики һәр жиллиқ Америка физикилиқ җәмийитидики учришишта сөзлигән нутқида бөлүшиду. 

				У айрим атомларни бир атомниң мөлчәри билән тәң келидиған механизмниң ярдими билән механикилиқ йол билән орнидин авуштурушқа болиду дегән. Елинған механизм ай-рим атомлардин тәркип тапқан өзиниң көчүрмисини топлайду. Қисқа вақит ичидә мошу усул билән һәрбир айрим атомларни қураштуруш арқилиқ макронәрсиләрни жиғидиған мошундақ машиниларни ясап чиқиришқа болиду. Бу нәрсиләрни әрзәнлитишкә мүмкинчилик бериду: мундақ роботларға (нанороботларға) энергия вә һаҗәтлик молеку-лилар санини берип, һаҗәтлик буюмларни қураштуруш үчүн һаҗәтлик программиларни түзүп бәрсә купайидур. 

				Нанотехнология аталғусини тунҗа қетим 1974-жили Норио Танигути қолланди. У бу аталғу билән көләми бирнәччә нанометр1 болидиған нәрсиләрни ишләпчиқиришни атиди. 

				Нанотехнологияләр:

				• 1 нм көләмидә җәриянларни билиш вә башқуруш, бирақ өлчәмлик утумлуқлуғи ишқа қошулғанда йеңи қоллинишқа мүмкинчилик беридиған көләми 100 нм бир яки бирнәччә өлчәмләрни елип таш-лимайду; 

				• материал вә объектларниң хусусийәтләрни нанометрлиқ көләмдә пайдилиниш (әркин атомлар вә молекулиларниң хусусийәтлиридин, шундақла мошу атом вә молекулилардин ибарәт буюмниң көләмлик хусусийитидин алаһидилинидиған) мошу хусусийәтләрни әмәлгә ашуридиған наһайити йетилгән материаллар, қураллар, системилар болуп һесаплиниду. 

				
					1 Нанометр (грек. nanos — пакинәк вә метр) бу көзгә көрүнмәйдиған бәк ушшақ бөлчәкләрни рәткә кәлтүрүп, униң алаһидиликлирини алдин-ала бәлгүләш арқилиқ яки бир қурулмини қураштурушқа лазим айрим атомларни қолайлиқ орунлашту-руш. Нанометр дегинимиз — 1 метрниң миллиардтин бир бөлиги (1 нанометр = 10 минус 9 м)

				Нанотехнология назаритидә тәркивидә көләми 100 нм-дин кам объектларни ясап, өзгәртишни, шуниң нәтиҗисидә униңдин чоң көләмдики системиларға интеграцияли-шишни әмәлгә ашурушни тәминләйдиған усул вә амаллар сүпитидә ениқлиниду. 

				Нанотехнологияләрниң тәҗрибилик тәрипидин алғанда қуруш, қайта ишләш вә нанобөлчәкләр1, молекулилар вә атомлар билән манипуляцияләш үчүн қурулғулар ишләпчиқиришини тәшкил қилиду. 

				Нанотехнологияләр әнъәнивий пәнләрдин сапаси җәһәттин алаһи-дилиниду, сәвәви мундақ көләмдә аддәттики макроскопиялик технологияләрниң материя билән мунасивити пат қоллинилмайду, макроскопиялик көрүнүшләр, адәттики көләмдә аҗиз, көпинчә ейтарлиқ болиду: айрим атомлар вә молекулиларниң хусусийити вә өз ара һәрикәтлишиши, квантлиқ утумлуқлуғи.

				Нанотехнология — йеңи, техи аз тәтқиқләнгән пән. Бирақ, жүргүзүлгән тәтқиқатлар өз нәтиҗилирини бәрмәктә. Әгәр нәрсиниң нанобөлчигини алсақ, тамамән йеңи хусусийәтләргә егә болалайду. Бәзи материаллар-ниң нанобөлчиги наһайити яхши каталитикилиқ вә адсорбциялик хусусийәтләргә егә. Башқа материаллар оптикилиқ хусусийәтләрни көрситиду, мәсилән, органикилиқ материалларниң наһайити непиз пленкилирини күн батареялирини ишләпчиқириш үчүн пайдилиниду. Мундақ батареяләр бәк әрзән вә механикилиқ җәһәттин егилишчан болиду. Сүнъий нанобөлчәкләрни наноөлчәмлик тәбиий объектлар — белок, нуклеин кислотаси билән вә һаказа өз ара һәрикәтлишишигә еришишкә болиду. Нанотехнологиядә илғар илмий мувәппәқийәтләрни пайдилиниш уни жуқури технологияләргә ятқузушқа мүмкинчилик яритиду. 

				В. Генлиқ инженерия

				Генлиқ инженерия — технологияләр вә усулларниң жиғиндиси. Рекомбинантлиқ РНА вә ДНА елиш, организмдин генниң (һүҗәйрили-риниң) бөлүнүши, ген арқилиқ башқурушни әмәлгә ашуруш, уларни башқа организмларға җарий қилдуруш, ДНКдин таллавелинған генларни йоқитиштин кейин сүнъий организмларни өстүрүш. 

				Генлиқ инженерия миқияслиқ турғудин қариғанда мустәқил илим болуп һесапланмайду, бирақ молекулярлиқ вә һүҗәйрилик биология, генетика, микробиология, вирусология охшаш биологиялик илим усуллирини пайдилинидиған биотехнология қурали болуп һесаплиниду.

				Генлиқ инженерия өзгәртилидиған яки генетикилиқ өзгиришкә учирайдиған организмниң хусусийәтлирини өз хаһиши бойичә елиш үчүн хизмәт қилиду. 

				
					1 Нанобөлчәкләр — 1—200-гичә нанометр көләмидики бөлчәкләр

				У молекулярлиқ клонлаш техникисини қоллинип, генетикилиқ аппаратқа беваситә арилишишқа мүмкинчилик бериду. Генлиқ инженерияни қоллинишниң мисаллири генетикилиқ түрлинишкә учриған даңлиқ зираәтләрниң йеңи түри, генлиқ модификацияләнгән бактерияләрни қоллиниш йоли билән адәм инсулинини ясап чиқириш, илмий тәтқиқатлар үчүн эксперименталлиқ чашқанларниң йеңи нәслини чиқириш вә һаказа. Ағриқларни давалаш үчүн қайта қурулған ДНКси бар бактерияләрни пайдилиниш бойичә экспериментлар жүргүзүлди. 

				Бактериялик һүҗәйрә микробиологиялик, биосинтетикилиқ санаәт асаси болуп һесаплиниду. Санаәт ишләпчиқиришиға һаҗәтлик һүҗәй-риләр муқум бәлгүлири бойичә, униң ичидики әң муһими — ишләп-чиқиришқа қабилийәтликлиги, мәлум бир қошундини — аминокислота яки антибиотик, стероидни — гормон яки органикилиқ кислотани синтезлаш арқилиқ таллавелиниду. Бәзидә, мәсилән, нефть яки су ресурслирини биоқошумчигә яки йәмгә қошидиған белокқа айландуруп “аш” сүпитидә пайдилинишқа қабилийәтлик микроорганизм болуши лазим. Бәзидә жуқури температурида яки микроорганизмларниң башқа түрлири үчүн өлүм ховупи моҗут маддилар бар чағда тәрәққийлинишкә қабилийәтлик организмлар лазим. 

				Мундақ санаәтлик штаммларни елиш вәзиписи наһайити муһим, уларниң түрини өзгәртиш вә таллавелиш үчүн һүҗәйриләргә паал тәсир қилишниң — қаттиқ тәсир қилидиған зәһәрләрни (оға) қайта ишләйдиған радиоактивлиқ шолилаштурғичә һәрхил усуллар елинди. Бу усулларниң мәхсити — генлиқ, һүҗәйриниң генетикилиқ аппаратини өзгәртишкә еришиш. Уларниң нәтиҗиси — уларниң ичидин алимлар қандақту бир мәхсәткә мувапиқ келидиғанларни таллавелишқа тиришидиған көплигән мутант-микробларни елиш. 

				Химиялик яки радиациялик мутагенезни елиш усуллирини ясаш биологияниң көрнәклик утуғи болди вә заманивий биотехнологиядә кәң қоллинилмақта. Бирақ уларниң мүмкинчиликлири микроорганизмларниң өзлириниң тәбиити билән чәклиниду. Улар өсүмлүкләрдә жиғилидиған бирқатар баһалиқ буюмларни синтезлашқа қабилийәтсиз, адәм вә һайванатларниң өмүр сүрүши үчүн муһим маддиларни, адәм вә һайванатлар организмида синтезлинидиған бирқатар ферментларни, пептидлиқ гормонлар, иммунлуқ белоклар, интерферонлар вә наһайити аддий қурулған қошмиларни синтезлалмайду. 

				Тәбиий материалниң чәклимилирини айлинип өтүш үчүн алимлар һайванатлар билән өсүмлүкләрниң һүҗәйрилири вә тоқулмилириниң ярдими билән елишқа тиришиду. Ахирқи онжиллиқларда һайванат яки өсүмлүк тоқулмисиниң айрим һүҗәйрилири түпәйли бактерияләрниң һүҗәйрилири охшаш организмдин йәккә өсүп көпийишигә күчләшкә болидиған усуллар бәрпа қилинди. Бу муһим мувәппәқийәт болди —һүҗәйриләрдин елинған өсүмлүкләр эксперимент ясаш үчүн вә 

				бактериялик өсүмлүкләрниң ярдими билән елиш мүмкин болмайдиған бәзи санаәтлик буюмларни елиш үчүн пайдилинилиду. 

				Тәтқиқатниң башқа йөнилиши — код билән бәлгүләш үчүн һаҗәт әмәс белокларни ДНКдин генларни елип ташлаш вә генларниң “қийип ташланған жиғиндиси билән” мошундақ ДНК асасида сүнъий организм ясап чиқириш. Бу түрләндүрүлгән организмларниң вирусларға қарши күчини кәскин көтиришкә мүмкинчилик бериду. 

				ХХ әсирниң иккинчи йеримида генлиқ инженерия асасида муһим йеңилиқ вә кәшпиятлар пәйда болди. Генда “йезилған” биологиялик әхбаратни “оқушқа” интилиш утуқлуқ тамамланди. Генда организмдики РНА молекулилири вә белокларни, җүмлидин, ферментларни синтезлаш үчүн әхбарат-көрсәтмә бар. Һүҗәйрини йеңи, өзгичә нәрсиләрни синтезлашқа күчәш үчүн униңда ферментларниң мувапиқ келидиған жиғиндиси синтезлиниши лазим. Буниң үчүн у йәрдики генларни мәхсәтлик һалда өзгәртиш лазим яки униңға йеңи генларни киргүзүш керәк. Җанлиқ һүҗәйриләрдики генларни өзгәртиш — бу, мәсилән, мутагенларниң — химиялик оғиларниң яки шолиларниң тәсири арқилиқ йүз беридиған мутация. Бирақ мундақ өзгиришләрни йөнилишкә қаритишқа болмайду. Шуңлашқа алимлар адәмгә һаҗәтлик йеңи, мәлум генларни һүҗәйриләргә киргүзүш усуллирини ясашқа интилишлирини күчәйтмәктә. 

				Һазирқи вақитта генларни синтезлаш җәрияни наһайити яхши қоюлған, һәтта мәлум дәриҗидә автоматлаштурулған. Һәрхил нуклео-тидлиқ рәтни синтезлаш программилирини селип қойидиған ЭҺМ җабдуқланған мәхсус аппаратлар бар. Мундақ аппарат узунлуғи 100-120 азотлуқ асастики ДНК кесиндисини синтезлайду. 

				Өсүмлүк вә һайванатларниң ирсийәтчилик аппаратиға тәйяр генни киргүзүшкә бағлиқ қийинчилиқлар пәйда болди. Бирақ тәбиәттә ят ДНК (вирусниң яки бактериофагниң) һүҗәйриниң генетикилиқ аппаратиға қошулуп, униң авушма механизминиң ярдими билән “өз” белогини синтезлашқа башлайдиған әһваллар байқалди. Алимлар ят ДНК киргүзүш алаһидиликлирини тәтқиқләп, генетикилиқ материални һүҗәйригә киргүзүш принципини пайдиланди. 

				Әгәр түрләндүрүшләргә бир һүҗәйрилик организмлар яки көп һүҗәйрилик өсүмлүкләрниң һүҗәйриси җәлип қилинса, у чағда бу басқучта клонлаш башлиниду, йәни түрләндүрүшкә учриған организмлар вә уларниң әвлатлирини (клонлири) таллавелиш. 

				Генлиқ инженерияни адәмгә қоллиниш ирсийәтчилик кесәлликләрни давалашта қоллинишқа болар еди. Бирақ техникилиқ җәһәттин ағриқниң өзини давалаш вә униң әвлатлириниң геномини өзгәртиштә ейтарлиқ айримчилиқлар моҗут. 

				Һайванатларниң йеңи генлиқ инженерлиқ нәслини чиқиришқа қариғанда, чоң адәмниң геномини өзгәртиш хелә мурәккәвирәк, сәвәви 

				берилгән әһвалда бирла тухум һүҗәйрисинила әмәс, қелиплишип болған көплигән һүҗәйриләрниң геноми өзгәртишни һаҗәт қилиду. Буниң үчүн йеши чоң адәм һүҗәйрилириниң ейтарлиқ пайизиға киришкә қабилийәтлик вируслуқ бөлчәкләрни, уларға өзиниң нәсил-лик әхбаратини қошуп пайдилиниш керәк. Организмда вируслуқ бөлчәкләрниң көпийишини назарәт қилиш мүмкинчилиги бар. 

				Генотерапияниң ярдими билән келәчәктә адәм геномини өзгәртиш мүмкин болиду. Һазирқи вақитта адәм геномини өзгәртишниң утумлуқ усуллири приматларда синақ қилинип, бәрпа қилиниш басқучида турмақта. Маймунларниң генетикилиқ инженерияси ейтарлиқ қийинчилиқларға дуч кәлди, бирақ 2009-жили бу экспериментлар мувәппәқийәтлик аяқлашти. Маймунниң чоң атилиғини жирақтин көрмәсликтин давалап чиқиш үчүн генлиқ-инженерлиқ вируслиқ векторни утумлуқ қолланғанлиғи тоғрилиқ мақалә елан қилинди; дәсләпки генетикилиқ түрләндүрүшкә учриған примат әвлат әкәлди (түрләндүрүлгән тухум һүҗәйрисидин өстүрүлгән). 

				2016-жили АҚШта алимларниң бир топи ағриқ-кесәлниң генлиқ модификациягә (түрләндүрүшкә) учириған айрим иммунлуқ һүҗәйри-лириниң ярдими билән рак ағриғидин давалаш усулини синап көрүшкә рухсәт алди. 

				 Билимиңларни тәкшүрүңлар

				1. Нанотехнология дегән немә? Униң пәйда болушини ким билән бағлаштуриду?

				2. Нанотехнологияләр қәйәрдә қоллинилиду? 

				3. Генлиқ инженерия уқумиға ениқлима бериңлар.

				4. Генлиқ инженерияни қоллинишқа аит мисалларни кәлтүрүңлар. 

				ІV бөлүм бойичә тест соаллири

				 1.	Йезиқниң әң қедемий түрини бәлгүләңлар:

				а) Пиктография;

				ә) Иероглифлиқ йезиқ;

				б) Боғумлуқ йезиқ;

				в) Алфавитлиқ йезиқ.

				 2. Иероглифлиқ йезиқ дәсләп қәйәрдә пәйда болди?

				а) Қедимий Египетта;

				ә) Хитайда;

				б) Япониядә;

				в) Кореядә;

				 3. Шумер йезиғини миладиғичә 4-миңжиллиқта кимләр кәшип қилған?

				а) Шумерлар;

				ә) Аккадлиқлар;

				б) Хетлар;

				в) Парслар.

				 4. Финикияликләр ... һәриплик-тавушлуқ елипбәни қачан кәшип қилди?

				а) миладиғичә 2-миңжиллиқниң бешида;

				ә) миладиғичә 2-миңжиллиқниң иккинчи йеримида;

				б) миладиғичә 1-миңжиллиқниң ахирида;

				в) миладиғичә 1-миңжиллиқта;

				 5. Грек алфавити (елипбәси) қайси алфавитниң асаси болуп һесапланмайду?

				а) Латин;

				ә) Грузин;	

				б) Финикия;

				в) Славян.

				 6. Рунилиқ йезиқ дәсләп кимләрдә пәйда болди?

				а) Қедимий германларда;

				ә) Скандинавларда;	

				б) Славянларда;

				в) Түркләрдә.

				 7. Китап бесиш-мәтбәәчиликни кәшип қилған ким?

				а) Ф. Гольдберг;

				ә) И. Гутенберг;	

				б) Х. Гюйгенс;

				в) В. Гумбольдт.

				 8. Дәсләпки китаплар қайси жили нәшир қилинди?

				а) 1420-ж.;

				ә) 1440-ж.;	

				б) 1510-ж.;

				в) 1560-ж.

				 9. Билим қачан җәмийәттики барлиқ җәриянларға тәсир қилған муһим иҗтимаий институтларниң биригә айланди?

				а) XVIII әсирниң оттурисида;

				ә) XVIII әсирниң ахирида;	

				б) XIХ әсирниң биринчи йеримида;

				в) XIХ әсирниң иккинчи йеримида;

				10. Қедимий Грек өсмүрлирини оқутушниң үчинчи басқучи қәйәрдә әмәлгә ашурулди?

				а) Гимнасиядә;

				ә) Палестрада;

				б) Мәктәптә;

				в) Лицейда. 

				11. Дәсләпки мәктәп қачан, қәйәрдә пәйда болди?

				а) VII—VIII әсирләрдә Әрәбийәдә;

				ә) VII—VIII әсирләрдә Оттура Шәриқтә;	

				б) IX—X әсирләрдә Оттура Азиядә;

				в) IX—X әсирләрдә Әзәрбәйҗанда;

				12. Университет қурулмисиға немә кирмәйду?

				а) Ректорат;

				ә) Факультет;

				б) Кафедра;

				в) Синип.

				13. Европидики дәсләпки университетлар қәйәрдә пәйда болди?

				а) Англиядә;

				ә) Италиядә;

				б) Франциядә;

				в) Германиядә.

				14. Қазақстан Болонья Декларациясигә қачан қошулди?

				а) 1999-ж.;

				ә) 2005-ж.;

				б) 2010-ж.;

				в) 2012-ж.

				15.	ИТРниң асасий йөнилишлиригә ятмайдиған саһа:

				а) Электронлуқ һесаплиғучи машиниларни (ЭҺМ) кәң қоллиниш асасида ишләпчиқиришни назарәт қилиш вә башқурушни комплекслиқ автомат-лаштуруш;

				ә) Энергияниң йеңи түрлирини ечиш вә пайдилиниш;

				б) Транспорт саһасини тәрәққий әткүзүш;

				в) Биотехнологияләр саһасини тәрәққий әткүзүш.

				16. Һазир заманивий җаһанлиқ проблемиларниң қатариға қандақ проблема кирмәйду?

				а) Демографиялик проблема;

				ә) Экологиялик проблема;

				б) Адәм генини түрләндүрүш проблемиси;

				в) Хам әшиялиқ вә энергетикилиқ проблемилар.

				17. IT технология дәвриниң башламчиси ким?

				а) Норберт Винер;

				ә) Джозеф Ликлайдер;

				б) Стив Джобс;

				в) Теодор Нельсон.

				18. Биринчи орбитилиқ каинатлиқ станцияни бәлгүләңлар.

				а) “Скайлэб”	

				ә) “Салют-1”

				б) “Пионер”	

				в) “Марс”

				19. Тарихта очуқ каинатқа чиқишни тунҗа қетим ким әмәлгә ашурди?

				а) В. М. Комаров	

				ә) Н. А. Армстронг

				б) А. А. Леонов	

				в) Т. О. Аубакиров

			

		

	
		
			
				20. “Нанотехнология” аталғуси илмий айлинимға қачан җарий қилинди?

				а) 1971-ж.;	

				ә) 1974-ж.;

				б) 1982-ж.;	

				в) 1984-ж.

				21. ДНК қурулмиси қачан ениқланди?

				а) 1948-ж.;	

				ә) 1953-ж.;

				б) 1955-ж.;	

				в) 1960-ж.

				22. Генлиқ инженерия қандақ илимларниң усуллирини пайдиланди?

				а) Микробиология

				ә) Генетика

				б) Вирусология

				в) Анатомия

				IV БӨЛҮМ БОЙИЧӘ ХУЛАСӘ

				Бу маарип вә илим-пәнниң тәрәққияти бөлүмини оқутушта: 

				— инсанийәт тарихидики билимниң орни ениқланди;

				— инсанийәтниң тәрәққият беришида йезиқ вә китап нәшир қилишниң роли көрситилди;

				— мәктәп вә алий билим бериш системилириниң пәйда болуши вә һазирқи күнгичә тәрәққият басқучлири вә тарихи баян қилинди;

				— илмий-техникилиқ прогрессниң тарихий дәвирлири қарилип, униң һазирқи цивилизацияниң тәрәққиятидики роли ениқланди;

				— илмий-техникилиқ прогресс вә заманивий җаһанлиқ проблеми-ларниң өз ара мунасивити ечилди;

				— заманивий илмий технологияләр вә уларниң дуниявий бирләш-мини тәрәққий әткүзүштики орни вә һазирқи илимниң сүръәтлик тәрәққийлинидиған саһалири көрситилди.

				ГЛОССАРИЙ 

				Автономия (грек.: autos — өзи, nomos — қанун, әркинлик) — дөләт территориясидә жиғинчақ, топлишип яшайдиған җәмийәтлик бирләшмигә берилидиған ички ишларда өзини-өзи идарә қилиш мүмкинчилиги яки дөләт һакимийитини өз хаһиши бойичә әмәлгә ашуруш. 

				Аммивий әхбарат васитилири — қәрәллик нәширләр, радио вә теле-программилар, кино-һөҗҗәтләр, аудизаписьлар вә қәрәллик яки қолйетимлик телекоммуникациялик торлардики (Интернет вә башқилар) WEB-бәтләрни қошқанда аммивий әхбаратниң көпчиликкә үзлүксиз тарқитилишиниң башқа түрлири. 

				Апартеид — ирқий камситишниң әң еғир түри. Қайси ирққа ятидиғанлиғи, иҗтимаий-ихтисадий вә пухралиқ һоқуқлириниң қандақ екәнлигигә қаримастин, һәтта макан-җайидин чәтләштүрүшкичә баридиған мәлум бир аһалилиқ топларни һоқуқлиридин айриш дегән мәнани билдүриду. 

				Әхбаратлиқ җәмийәт — ишләпчиқириш билән илмий-техникилиқ вә башқа әхбаратни қоллинишни җәмийәт тәрәққиятиниң асасий амили сүпитидә қараштуридиған иҗтимаий вә футурологиялик концепция; ишләпчиқиришниң жуқури дәриҗиси, әхбарат вә әхбаратлиқ хизмәтләр мәнпийити билән тәрипли-нидиған җәмийәт. 

				Ген — маддий мирасни йәткүзгүчи, мираслиқ әхбарат бирлиги, хромосоминиң мәлум бир йеридә йеңилинишқа вә орунлишишқа қабилийәтлик; уруқ қандақту бир әвлат бәлгүсини яки организмдики алаһидиликләр үзлүксизлигини тәмин-ләйду.

				Геномлуқ — һайванат яки өсүмлүк һүҗәйрилириниң йәккә топланған генли-риниң жиғиндиси. 

				Декларация — дөләтлик сәясәт билән һоқуқлуқ, хәлиқара мунасивәтләрниң асасий принциплирини тәнтәнилик түрдә җарий қилидиған һөҗҗәт. 

				Диверсификация — егилик паалийәтни башқа саһаларда ишлитиш (һосул түрлириниң, хизмәт түрлириниң вә һаказа көпәйтилиши). Диверсификация ишләпчиқиришниң саһаарилиқ дәриҗидә мәркәзлишиши вә егиликни қайта қурушниң қурулмилиқ һалити билән мунасивәтлик, у асасән Иккинчи дуниявий уруштин кейин тәрәққий әтти. 

				Диктатура — бир адәмниң (диктаторниң) яки адәмләр топиниң һакимийәткә толуқ егә болған һалда дөләтни башқуруши. 

				Дискриминация — қандақту бир адәмләрниң, тәшкилатларниң яки дөләтләрниң ирқи, миллити, җинси, қайси мәмликәтниң пухраси екәнлиги, мүлки, сәясий вә диний етиқатлириға қарап уларни һоқуқлиридин, адаһиликлирини билгән һаләттә, чәтнитиш вә айириш. 

				Диссидент — һечқандақ динни етирап қилмайдиған, дөләт идеологияси вә рәсмий һакимийәткә қарши чиққан адәм. 

				Иммиграция — мәлум бир дөләт пухралириниң иккинчи бир дөләткә үзүл-кесил көчүп кетиши. 

				Индустриал (санаәтлик) җәмийәт — һазирқи заманда тәрәққий әткән җәмийәт-ләрниң келип чиқиши вә көрүнүшини тәрипләштә қоллинилидиған, уларни әнъәнивий җәмийәтләрдин айрим көрситидиған, капиталистик җәмийәт билән 

				бирликтә атилидиған икки асасий категорияниң бири, йәни санаәтлик җәмийәт дегән чүшәнчини билдүриду. 

				Индустрияләштүрүштин кейинки җәмийәт — җәмийәтлик тәрәққият басқучи — униңда илим-пән вә билим йетәкчи роль атқуриду. Индустрияләштүрүштин кейинки җәмийәттә ишләпчиқириш васитилирини хусусийлаштуридиған мүлүк тәртиви кириду. Әнъәнивий мүлүк өз маһийитини йоқитиду, униң орниға әқлий, йәни адәмниң әқлий әмгигә асасланған мүлүк келиду. 

				Инфляция — алақә саһасида қәғәз ахчиниң һәддидин ташқири көпийип, пахал-лишип кетиши, у ахчиларниң асассиз вә наһайити көп чиқирилишидин пәйда болиду. Шундақла товар көләминиң дәриҗисиниң төвәнләп кетишидинму болуши мүмкин. Инфляция нәтиҗисидә баһа өсиду, нәқ мааш төвәнләйду, топланма пул хунсизлишиду.

				Инфрақурулма — ишләпчиқиришқа хизмәт қилидиған (ишләпчиқириш инфра-қурулмиси — йоллар, каналлар, су амбарлири, портлар, көрүкләр, аэродромлар, амбарлар, транспорт, алақә вә һаказа) вә җәмийәтниң һаят кәчүрүш әһвалини (иҗтимаий инфрақурулма — билим бериш, саламәтликни сақлаш, илим-пән вә һаказа) тәминләйдиған егилик саһалириниң комплекси.

				Коррупция — дөләтлик вә сәясий әрбапларниң, лавазимлиқ шәхсләрниң ахчиға сетилиши, сетивелиниши. 

				Либерализм (лат. liberalis — әркин) — әң жуқарқи қәдрийәт сүпитидә шәхсий әркинликкә асаслинидиған идеология. Либерализмниң иҗтимаий-сәясий нәзәрийәси җәмийәтлик вә дөләтлик қурулминиң (структуриниң) демократиялик принциплириға, сәясий, ихтисадий мунасивәтләрниң зорлуқ-зомбулуқсиз түрлиригә асаслиниду, шәхсниң әркин тәрәққий етишини чәклимәйдиған вә һәрбирини дөләтлик-һоқуқий қоғдашқа, адәм һоқуқи вә пухра әркинлигини сақлашқа капаләт беридиған җәмийәт қурушни мәхсәт қилиду. 

				Миллий-мәдәний бирләшмиләр — өз этникилиқ алаһидиликлирини, тил, маарип вә мәдәнийитиниң тәрәққиятини сақлаш мәсилилирини һәл қилиш мәхситидә ихтиярий түрдә тәшкиллиниш асасида өзлирини мәлум бир этникилиқ бирләшмиләргә ятқузидиған пухраларниң бирләшмиси. 

				Ресурслар — пайдилиниш зөрүрийитигә бағлинишлиқ адәмләрниң егидар-чилиғидики маддий вә маддий әмәс мүмкинчиликләр. 

				Ресурсларниң чәкликлиги — бу җәмийәттики чәксиз истимал қилиш вә униң өсүватқан еһтияҗини толуқ тәминләшкә мүмкүнчилик йоқ дегәнни билдүриду. Ресурсларниң чәклик болуш факти теҗәмликниң пәйда болуши билән тәрәққий етиши үчүн муһим. 

				Римлиқ һоқуқ — Қедимий Рим билән Византия империясидә миладиғичә VІІІ әсир вә миладидин кейин VІ әсиргичә болған арилиқтики һоқуқий система. 

				Санкция — һоқуқий норминиң бир қисми, егилик вә малийә хизмитини бир қелипта жүргүзүш қаидилирини, шәртнамини, шәртлик яки башқиму мәҗбурийәтләрни бузғучиларға мунасивәтлик мәҗбурлаш йоли билән тәсир йәткүзүш чарә-тәдбирлири. Хәлиқара һоқуқта — дөләт өзиниң хәлиқара мәҗбурийәтлирини яки хәлиқара һоқуқ нормилирини бузғанда мошу дөләткә қоллинилидиған тәсир йәткүзүш чарә-тәдбирлири. 

				Сатьяграха — М.Ганди тәвсийә қилған Һиндстандики мустәқиллик үчүн күрәшкә күч қолланмай, өз ара келишимгә кәлмәй, пухралиқ әркинлик шәкли арқилиқ йетиш йоли. 

			

		

	
		
			
				Сегрегация — ирқий камситишларниң бир түри, қара тәнлик адәмләрни ақ тәнликләрдин мәҗбурий бөлүш, уларниң бир йәрдә яшишиға, бир транспортта меңишиға, дәм елиш вә оюн-тамашә җайлириға бирлишип беришиға рухсәт бәрмәслик.

				Суннизм — исламдики ики йөнилишниң бири. Сүннәтни етирап қилип, уни қоллап-қувәтлигүчи еқимниң нами. 

				Cуверенитет — дөләтниң ички вә ташқи сәяситидики сәясий мустәқиллиги. 

				Сүннәт — шәриәт қанунлириниң мәнбәси. У Муһәммәд пәйғәмбәрниң иш-паалийити вә нәсиһәтлиридин тәркип тапиду. 

